
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 29, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ 

ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ 

ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ, ᒥᔅᑕ ᕿᔪᒃᑖᖅ 

ᒪᑐᐃᕈᓐᓇᖅᐱᐅᒃ? ᐅᓪᓛᒃᑯᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᕿᔪᒃᑖ, 

ᒪᒃᐱᖅᓯᓵᕋᕕᑦ. ᐅᓪᓗᒃᑯᑦ ᓄᓇᕗᒻᒥᐅᑦ, ᑕᐅᑐᒃᑐᓪᓗ 

ᑐᓵᔪᓪᓗ ᑐᓐᖓᓱᑦᑎᐊᓚᐅᕐᒥᒋᑦᑎ ᐃᒡᓗᖁᑎᔅᓯᓐᓄᑦ, 

ᑲᑎᒪᔨᖁᑎᓯ ᑲᑎᒪᓂᐊᓕᕐᒥᖕᒪᑕ. ᐱᒋᐊᕐᓗᑕ, 

ᓯᕗᓪᓕᖅᐹᒥᒃ ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅg ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 498 - 5(2): 

ᑐᒃᑐᓕᕆᓂᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᕼᐃ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᑖᒃᑯᐊ ᑐᒃᑐᐃᑦ 

ᐱᒻᒪᕆᒋᔭᐅᖕᒪᑕ ᓄᓇᕗᒻᒥᐅᓄᑦ ᐊᒻᒪᓗᑦᑕᐅᖅ 

ᐊᐅᓚᑕᐅᔾᔪᓯᕆᔭᖏᑦ ᓄᓇᕗᒻᒥ ᓈᒻᒪᑦᑎᐊᖅᑐᒥᒃ 

ᐱᓕᕆᖃᑎᒌᖕᓂᒃᑯᑦ ᐊᒻᒪᓗ ᑕᐱᖃᑎᖃᑦᓯᐊᖅᓱᑕᓗ 

ᐆᒪᔪᕐᓂᐊᖅᑎᖃᐅᖅᓱᑎᒃ ᐊᖑᓇᓱᒃᑐᓕᕆᔩᑦ 

ᑲᑎᒪᔨᖏᑦ, ᑖᒃᑯᐊ ᖁᕝᕙᓯᒌᒃᑐᐃᑦ ᒐᕙᒪᐃᑦ 

ᒐᕙᒪᑐᖃᒃᑯᓪᓗ ᐃᓚᐅᑦᓯᐊᖅᓱᑎᒃ.ᐊᒻᒪᓗ 

ᑕᐱᖃᑎᒌᒍᓐᓇᑦᓯᐊᖃᑦᑕᖅᑐᐃᑦ 

ᓴᐳᒻᒥᔭᐅᒋᐊᖃᕌᖓᑕ ᓂᕐᔪᑏᑦ.  

 

ᐅᒃᑑᑎᒋᓗᒍ ᐆᒪᔪᓕᕆᓂᕐᒧᑦ ᐊᐅᓚᔾᔪᓯᕆᔭᖏᑦ 

ᑕᐱᖃᑎᒌᖕᓂᐊᕐᓂᖏᓐᓂᒃ ᑖᒃᑯᐊ 

ᐊᑉᐸᓯᒋᐊᖅᑕᐅᓚᐅᕐᓂᖏᓐᓂᒃ ᐃᓄᕕᐊᓗᐃᑦ 

ᒥᒃᓵᓃᑦᑐᐃᑦ ᑐᒃᑐᖁᑎᒋᔭᖏᑦ, ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑭᒃᑯᓕᒫᖅᑎᑦᑎᓚᐅᕐᒪᑕ 

ᖁᕐᓗᖅᑑᕐᒥ ᒫᔾᔨᒥ ᑕᕝᕙᓂ ᐊᕐᕌᒍᒋᔭᑦᑎᓐᓂ. 

ᑕᒪᓐᓇ ᑐᒃᑐᖁᑎᒋᔭᖏᑦ ᑕᐅᕙᒃᑯᐊ 

ᐅᐊᓕᓂᕐᒦᑦᑐᐃᑦ ᐱᔾᔪᑎᒋᔭᐅᓪᓗᑎᒃ. ᑲᑎᒪᔩᑦ 

ᐊᑉᐸᓯᒋᐊᓚᐅᖅᑐᐃᑦ ᐊᖏᓚᐅᖅᓱᒋᓪᓗ ᔫᓂᒥ 

ᖃᓄᖅᑑᖅᑎᓪᓗᒋᑦ ᑲᑎᒪᓂᖃᑐᐃᓐᓇᖅᑎᓪᓗᒋᑦ.  

 

ᑕᒪᓐᓇ ᑭᒡᓕᖃᖅᑎᑕᐅᓂᐊᖅᑎᓪᓗᒍ 

ᐊᑐᖅᑕᐅᒍᒪᖏᑦᓯᐊᕐᒪᑦ ᑭᓇᑐᐃᓐᓇᑦᓯᐊᕐᒧᑦ ᐊᒻᒪᓗ 

ᑭᖑᓕᖅᐹᕆᔭᖓᓂ ᑕᒪᓐᓇ ᐊᑐᖅᑕᐅᒋᐊᖃᓲᖑᒻᒪᑦ 

ᐱᒻᒪᕆᐅᔪᓄᑦ ᐅᑎᖅᑎᕙᓪᓕᐊᒋᐊᖃᕐᓂᖏᓐᓂᒃ 

ᑐᒃᑐᖁᑎᒋᔭᐅᔪᐃᑦ. ᓯᕗᓂᒃᓴᒻᒪᕆᒻᒥ 

ᐃᓄᖁᑎᒋᔭᖏᑦ ᓄᓇᖃᖅᑐᐃᑦ 

ᐊᖑᓇᓱᒍᓐᓇᓛᕐᒪᑕ, ᖃᖓᑐᐃᓐᓇᑦᑎᐊᖅ 

ᐊᕙᑎᓕᕆᔨᒃᑯᑦ ᐃᓚᐅᖃᑦᑕᖅᐳᐃᑦ ᐊᐅᓚᑦᑎᔾᔪᓰᑦ 

ᑖᒃᑯᐊ ᑲᑎᒪᔨᕈᔪᐃᑦ ᖃᐅᔨᓴᕐᓂᕐᒥᓪᓗ ᐊᒻᒪᓗ 

ᓈᓴᐃᓂᕐᒥᒃ ᐱᓕᕆᖃᑦᑕᖅᑎᓪᓗᒋᑦ.  

ᖃᐅᔨᓴᕐᓂᐅᓚᖓᓕᕐᒥᔪᖅ ᕿᑎᕐᒥᐅᓂᒃ ᑖᒃᑯᐊ 

ᐃᓄᕕᐊᓗᐃᑦ ᒥᒃᓵᓂ ᐊᒻᒪᓗ ᑕᐅᕙᖕᓇ ᖁᕐᓗᖅᑑᑉ 

ᒥᒃᓵᓃᑦᑐᐃᑦ ᑐᒃᑐᖁᑎᒋᔭᖏᓐᓂᒃ 

ᖃᐅᔨᓴᕐᓂᐊᓕᕐᒥᖕᒪᑕ ᖃᓄᖅᑑᖃᑎᒌᓛᕐᖓᑕ 

ᐊᖑᓇᓱᒃᑏᓪᓗ ᖃᓄᖅ ᐊᖑᓇᓱᒍᓐᓇᕋᔭᕆᐊᖏᑦ. 

 

ᐅᖃᖅᑏ, ᐱᓕᕆᖃᑎᖃᕈᒪᑦᑎᐊᖅᐳᒍᑦ ᓱᓕ, ᑖᒃᑯᐊ 

ᐊᔪᕐᓇᕐᓂᐊᖏᒻᒪᑕ ᐅᑎᕈᓐᓇᖅᐸᓪᓕᐊᖁᓪᓗᒋᑦ 

ᐊᒥᓱᕈᖅᐸᓪᓕᐊᔪᓐᓇᕋᔭᕐᒪᑕ ᓯᕗᓂᒃᓴᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 499 - 5(2): 

ᒪᒥᓴᐃᓂᖅ ᐃᓄᖕᓂᒃ ᐃᖅᑲᖅᑐᐃᕕᐅᑉ 

ᓯᓚᑎᖔᖓᒍᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᓐᓄᓴᒃᑯᑦ, ᐅᓪᓗᒥᑦᑕᐅᖅ ᓈᓚᒃᑐᐃᑦ 

ᖃᐅᔨᒪᔪᐃᑦ. 

 

ᐅᖃᖅᑏ, ᐅᓪᓗᒥ ᓇᖏᖅᐳᖓ ᑖᒃᑯᐊ 

ᐃᑲᔪᖅᑕᐅᖃᑦᑕᖅᑐᐃᑦ ᒪᓕᒐᓕᕆᔨᑎᒍᑦ ᑕᒪᓐᓇ 

ᓴᖅᑭᒍᒪᕙᕋ.  

 

ᐃᖃᓗᒃᑑᑦᓯᐊᕐᒥ ᒪᒥᓴᕐᓂᐅᖃᑦᑕᖅᑐᖅ 2019−ᒥ 

ᐱᒋᐊᔪᒻᒪᑦ ᐃᖃᓗᒃᑑᑦᓯᐊᕐᒥ, ᑕᒪᒃᑯᐊᑦᑕᐅᖅ 

ᒪᒥᓴᕆᐊᖃᕐᓂᖏᓐᓂᒃ ᐱᕋᔭᖃᑦᑕᖅᑐᐃᑦ 

ᓄᖅᑲᕈᓐᓇᖁᓪᓗᒋᑦ ᐊᒻᒪᓗᑦᑕᐅᖅ ᑕᒪᓐᓇ 

ᐅᑎᖅᑕᕈᓐᓃᖁᓪᓗᒋᑦ ᑎᒍᔭᐅᒪᕕᒻᒧᑦ. 

ᖃᓄᖅᑑᕈᑎᖃᖃᑦᑕᕆᐊᖃᑉᖓᑕ ᓯᓚᑖᓂᑐᐃᑦ 

ᐃᖅᑲᖅᑐᐃᕕᐅᑉ ᓯᓚᑖᒍᑦ ᒪᒥᓴᕈᓐᓇᖁᓪᓗᒋᑦ 

ᐊᓂᒎᑎᒍᓐᓇᖁᓪᓗᒋᑦ ᐱᖅᑯᓯᕐᓂᒡᓗ ᐊᑐᕐᓗᑎᒃ. 

ᐱᒋᐊᖅᑎᑦᓯᓯᒪᔪᐃᑦ ᑕᐃᒃᑯᐊ ᐃᓐᓇᕐᓂᒃ 

ᖃᐃᖁᔨᖃᑦᑕᖅᑐᐃᑦ ᐊᑐᖅᓱᑎᒡᓗ ᓄᓇᓕᖏᓐᓂ 

ᐊᑐᐃᓐᓇᐅᔪᓂᒃ, ᑕᒪᓐᓇ ᐱᖅᑯᓯᕐᒪᑦ ᐊᒻᒪᓗ 

ᒪᒥᓴᐃᔾᔪᑏᑦ ᐱᓪᓗᒋᑦ. ᑕᐃᒪᓐᖓᓂᒃ ᐊᐃᕆᓕ 1, 

2019, ᐃᑲᔪᖅᑐᐃᓯᒪᓕᖅᑐᑦ ᐃᖃᓗᒃᑑᑦᓯᐊᕐᒥ 

16−ᖑᔪᓂᒃ.  

 

ᖁᕕᐊᓱᑉᐳᖓ ᑐᓴᒃᑲᐃᒍᒪᓪᓗᖓ ᑕᐱᖃᑎᖃᖅᓱᑕ 

ᐊᑭᐅᒪᕕᒃᑯᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᓪᓗ ᑮᓇᐅᔭᖃᖅᑎᑦᓯᑎᓪᓗᒋᑦ. 

ᒪᓕᒐᓕᕆᔨᒃᑯᑦ ᐊᒥᓱᕈᕆᐊᖅᑎᑦᓯᒍᓐᓇᕐᓂᐊᖅᑐᐃᑦ 

ᐊᒻᒪᓗ ᐊᕐᕕᐊᓄᑦ ᑎᑭᐅᑎᒍᓐᓇᖁᓪᓗᒍ. 

ᓂᕆᐅᑉᐳᒍᑦ ᐃᓚᒍᓐᓇᕐᓂᐊᕐᓂᕗᑦ ᑕᒪᓐᓇ 

ᑕᖅᑭᐅᓂᐊᖅᑐᓂᒃ ᐊᒡᒋᖅᑐᓂᒃ ᐋᖅᑭᐅᒪᕕᒃ 

ᑲᑐᔾᔨᖃᑎᒌᖏᑦ ᐱᒻᒪᕆᐅᖃᑕᐅᔪᐃᑦ 

ᑕᐱᕇᖃᑕᐅᓪᓗᑎᒃ ᐱᕙᓪᓕᐊᓂᕆᔭᖏᑦ, 

ᐱᒋᐊᕐᓂᖃᓚᐅᖅᑎᓪᓗᒋᑦ ᐃᖃᓗᒃᑑᑦᓯᐊᕐᒥ. 

ᐊᐅᓚᔾᔭᒃᐸᓪᓕᐊᓂᐊᖅᑐᖅᑕᐅᖅ ᐊᕐᕕᐊᕐᓂ.  

 

ᐱᒻᒪᕆᐅᔪᖅ ᑕᒪᓐᓇ ᐊᕐᕕᐊᑉ ᐃᓐᓇᖁᑎᒋᔭᖏᑦ 

ᑲᑎᒪᔨᖏᑦ ᖃᐅᔨᒪᔨᒋᔭᐅᓂᐊᕐᖓᑕ ᑕᒪᒃᑯᐊ 

ᐋᖅᑭᒃᓲᔾᔭᐅᒍᓐᓇᖅᑐᐃᑦ 

ᖃᓪᓗᓈᖑᓕᖅᑎᑕᐅᓇᓱᐊᓚᐅᖅᓯᒪᑎᓪᓗᒋᑦ ᑕᒪᓐᓇ 

ᐊᓂᒍᕈᓐᓇᖁᓪᓗᒋᑦ ᒪᒥᓴᕈᓐᓇᖁᓪᓗᒋᑦ ᐃᓄᐃᑦ. 

ᐊᕐᕕᐊᓂᒃ ᐃᓄᐃᑦ ᐃᓄᒻᒪᕇᑦ ᖃᐅᔨᒪᑦᓯᐊᖅᑐᐃᑦ 

ᒪᒥᓴᐃᔾᔪᑎᓂᒃ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ.  

 

ᖁᕕᐊᓱᑉᐳᒍᑦ ᐋᖅᑭᐅᒪᕕᒃ ᑲᑐᔾᔨᖃᑎᒌᖏᑦ 

ᐊᕐᕕᐊᕐᓃᑦᑐᐃᓪᓗ ᑕᒪᓐᓇ ᐱᒋᐊᕈᓐᓇᕐᓂᐊᕐᒪᑦ 

ᓯᕗᒨᕐᓂᐊᕋᑦᑕ ᒪᒥᓴᕐᓂᐅᑉ ᒥᒃᓵᓄᑦ ᖃᓄᖅ 

ᓯᓚᑖᒍᑦ ᐃᖅᑲᖅᑐᐃᕕᒃᑯᑦ ᐱᓕᕆᔪᓐᓇᕐᓂᐊᕋᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᒃᑰᓕᖅᑐᖅ) ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 500 - 5(2): 

ᐅᖃᐅᓯᓕᕆᓂᒃᑯᑦ ᐱᔨᑦᑎᕋᐅᑎᖏᓐᓄᑦ 

ᑮᓇᐅᔭᒃᓴᓄᑦ ᐊᖏᕈᑎᕗᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᐃᓱᒪᒋᕙᒃᑲ ᑭᓐᖓᕐᓂ ᐃᓚᓐᖓᓵᖅᑐᑦ ᐊᒻᒪᓗ 

ᑕᒫᓂ ᐃᖃᓗᖕᓂ. 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑐᒪᓪᓗᒍ 

ᒪᓕᒐᓕᐅᕐᕕᒃ ᐊᕐᕌᒍᒧᑦ ᐊᑕᐅᓯᕐᒧᑦ ᐅᐃᒍᔭᐅᓂᖓ 

ᑲᓇᑕᒥ ᓄᓇᕗᒻᒥᓗ ᐊᖏᕈᑎᑦ ᐅᖃᐅᓯᓕᕆᓂᕐᒧᑦ 

ᐊᕐᕌᒍᒧᑦ 2021−22. ᐃᒪᓐᓇᑎᒋᒥᒃ $9,480,000 

ᑕᕝᕗᖓ ᑕᕝᕙᓐᖓᓗ $5,100,000 ᐃᓄᒃᑐᑦ 

ᐱᔨᑦᓯᕋᐅᑎᓄᑦ ᐊᒻᒪᓗ $4,480,000 ᐅᐃᕖᑐᑦ 

ᐅᖃᐅᓯᖏᓐᓄᑦ ᐱᔨᑦᓯᕋᐅᑎᓄᑦ. 

 

ᐅᖃᖅᑏ, ᐊᖏᕈᑎᑦ ᐃᓱᓕᓚᐅᕐᒪᑦ ᒫᔾᔨ 31, 

2020−ᒥ, ᐱᓕᕆᕝᕕᑦᑕ ᑭᒡᒐᖅᑐᐃᔨᖏᑦ 

ᐋᔩᖃᑎᖃᓚᐅᕐᒪᑕ ᓄᑖᒥᒃ ᐊᖏᕈᑎᒧᑦ 

ᒐᕙᒪᑐᖃᒃᑯᑦ ᑭᒡᒐᖅᑐᐃᔨᖏᓐᓂᓪᓗ. ᑭᓯᐊᓂᓕ, 

ᓄᕙᒡᔪᐊᕐᓇᖅ−19 ᓄᓇᕐᔪᐊᕐᒥ ᖃᓂᒻᒪᖕᓂᖅ 

ᐋᔩᖃᑎᒋᖕᓂᖅ ᑭᖑᕙᓯᓚᐅᖅᐳᖅ. ᑕᒪᕐᒥᒃ 

ᐱᓕᕆᖃᑎᒌᒃᑐᑦ ᐅᐃᒍᑦᓯᔪᒪᓚᐅᕐᒪᑕ ᑭᖑᓪᓕᖅᐹᒥᒃ 

ᐊᖏᕈᑎᐅᓚᐅᖅᑐᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ 

ᐅᖃᐅᓯᓕᕆᓂᕐᒧᑦ ᑮᓇᐅᔭᑦ ᑲᔪᓰᓐᓇᖁᓪᓗᒋᑦ 

ᓄᓇᕘᒻᒧᑦ. ᑮᓇᐅᔭᖅᑕᖃᓚᐅᕐᒥᔪᑦᑕᐅᖅ 2019-20 

ᐊᕐᕋᒍᖓᓂ ᐊᑐᖅᑕᐅᓚᐅᓐᖐᓐᓇᖅᑐᓂᒃ 

ᐱᓕᕆᖃᑎᒋᓚᐅᖅᑕᕗᓪᓗ ᒐᕙᒪᑐᖃᒃᑯᒃᑦ 

ᑲᔪᓯᑎᑕᐅᖁᓪᓗᒍ ᑖᒃᑯᐊ ᑮᓇᐅᔭᑦ ᐊᕐᕌᒍᒧᑦ 

2020-21−ᒧᑦ. 

 

ᐅᖃᖅᑏ, ᐋᔩᖃᑎᖃᐃᓐᓇᕐᓂᐊᖅᐳᒍᑦ ᓄᑖᒧᑦ 

ᐊᕐᕌᒍᒐᓴᖕᓄᑦ ᐅᖃᐅᓯᓕᕆᓂᕐᒧᑦ ᐊᖏᕈᑎᒥᒃ 

ᑐᓴᖅᑎᓛᕆᓪᓗᑎᒍᓪᓗ ᒪᓕᒐᓕᐅᕐᕕᒃ 

ᓈᒻᒪᒃᓯᖕᒥᒃᐸᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᓚᐅᐱᓪᓚᒃᑐᖅ ᐃᓅᓯᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 501 - 5(2): ᓱᕈᓯᕐᓄᑦ 

ᐃᑲᔪᖅᑎᒌᑦ, ᓄᓇᕗᒥ ᓱᕈᓯᕐᓂᒃ 

ᐱᓂᕐᓗᕐᓂᓕᕆᓂᕐᒧᑦ ᐊᖏᖃᑎᒌᒍᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᒍᑦ ᑕᕝᕙᓂ 

ᐊᕕᒃᑐᖅᓯᒪᕕᒋᔭᑦᑎᓐᓂ ᐅᕙᒍᑦ ᑕᒪᐃᓐᓂᓕᒫᖅ 

ᐃᑲᔪᕆᐊᖃᕐᓂᑦᑎᓐᓂ ᖃᓄᐃᖁᓇᒋᑦ ᓱᕈᓰᑦ 

ᓂᕕᐊᖅᓯᐊᑦ ᐊᒻᒪᓗᑦᑕᐅᖅ ᐊᑲᐅᓛᖑᔪᒥᒃ 

ᐱᓕᕆᖃᑎᒌᓐᓂᒃᑯᑦ 

ᑕᒪᐃᓐᓂᓕᒫᖅ ᐅᕙᒍᑦ ᐱᖃᑕᐅᒋᐊᖃᕋᑦᑕ 

ᐃᓕᑕᖅᓯᓗᑕ ᖃᐅᔨᒃᑲᐃᓗᑕ ᐊᒻᒪᓗ 

ᐱᑦᓯᐊᖏᑦᑐᒥᒃ ᓱᕈᓯᓂᒃ ᒫᓃᕐᕆᑎᑦᓯᓗᐊᖅᑲᑕ. 

 

ᑖᒃᑯᐊ ᐃᓚᒌᒃᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᑕᐱᖃᑎᖃᖅᓯᒪᕗᐃᑦ ᓱᕈᓯᕐᓄᑦ ᐃᑲᔪᖅᑎᒌᑦ 

ᓴᖅᑭᑕᐅᓚᐅᕐᒪᑦ ᐅᓂᒃᑳᖏᑦ, ᑖᒃᑯᐊ 

ᐱᓕᕆᖃᑎᒌᑦᓱᒋᑦ ᐊᓯᖏᑦ ᑕᐱᕆᖃᑎᒋᔭᕗᑦ. 

ᑐᕌᒐᕆᔭᖓᑦ ᐊᖏᖃᑎᒌᒍᓐᓇᕐᓂᕗᑦ ᑖᒃᑯᐊ 

ᑎᒥᐅᔪᐃᑦ ᑭᒡᒐᖅᑐᐃᒍᓯᕗᑦ ᑭᓱᕗᓪᓗ 

ᐱᓕᕆᒋᐊᖃᖅᑕᕗᑦ, ᑕᐃᒫᒃ ᓱᕈᓰᑦ 

ᐱᑦᓯᐊᖅᑕᐅᓐᖏᑉᐸᑕ ᒫᓃᕐᕆᑎᑕᐅᓗᐊᖅᑲᑕᓗ 

ᑕᒪᓐᓇ ᓴᐳᒻᒥᔭᐅᒋᐊᖃᕐᓂᖏᓐᓂᒃ 

ᖃᓄᖅᑑᖅᑕᐅᓪᓗᑎᒃ. ᐅᔾᔨᕈᓱᒃᓱᑕᓗ 

ᐱᑦᓯᐊᕐᓂᕐᒦᒃᓱᑕ ᐱᓕᒻᒪᒃᓴᐃᑦᑎᐊᕋᓱᓚᐅᖅᐳᒍᑦ.  

 

ᓄᓇᓕᐅᔪᐃᑦ ᐃᓄᓕᕆᔩᑦ ᐸᓖᓯᒃᑯᓪᓗ ᓱᕈᓯᕐᓂᓪᓗ 

ᐱᔨᒃᓯᕋᖅᑏᑦ, ᐋᓐᓂᐊᕐᕕᖕᒥ ᐃᓱᒪᓕᕆᔩᑦ 

ᐃᓕᓐᓂᐊᓐᓂᓕᕆᓃᑦ ᒪᓕᒐᓕᕆᔩᑦ ᐃᖅᑲᖅᑐᐃᕕᒻᒥ 

ᐃᖅᑲᓇᐃᔭᖅᑎᖏᓪᓗ ᐱᓕᕆᖃᑎᖃᓚᐅᖅᐳᐃᑦ 

ᓴᐳᒻᒥᔪᒪᔪᐃᓐᓇᐅᖕᒪᑕ ᓱᕈᓯᓂᒃ ᓂᕕᐊᖅᓯᐊᓂᒃ 

ᑕᒪᒃᑯᐊ ᐋᓐᓂᖅᑕᐅᖃᑦᑕᕆᐊᖃᖏᒻᒪᑕ ᐊᒻᒪ 

ᖃᓄᐃᑕᐅᓐᓂᕈᑎᒃ ᓂᓪᓕᐅᑕᐅᒋᐊᖃᕐᓂᖓᓂᒃ. 

 

ᐅᖃᖅᑏ, ᖁᔭᓐᓇᒦᕈᒪᕗᖓ 

ᐊᑎᓕᐅᖃᑎᒌᓚᐅᖅᑐᓂᒃ ᐱᓗᐊᖅᑐᒥᒃ 

ᐅᑭᐅᖅᑕᖅᑐᒥ ᑕᒪᒃᑯᐊ ᓱᕈᓰᑦ ᐅᕕᒃᑲᐃᓪᓗ 

ᑎᒥᖁᑎᒋᔭᖓᓐ V −ᒥᐅᑕᐃᑦ ᐸᓖᓯᒃᑯᑦ, 

ᒐᕙᒪᐃᓪᓗ ᑖᓐᓇ ᓴᖅᑮᒍᓐᓇᓚᐅᕐᒪᑦ ᑕᒪᑐᒥᖓ 

ᐊᖏᖃᑎᒌᕆᔭᕗᑦ ᐊᒻᒪᓗ ᑐᓐᖓᓇᕐᓂᖅ ᑕᐃᒪ 

ᐊᐅᓚᔾᔭᐃᑦᓯᐊᖅᓯᒪᖕᒪᑦ ᒪᑐᐃᖓᑦᓯᐊᖅᑐᒥᒃ 

ᐊᒻᒪᓗᑦᑕᐅᖅ ᐃᓚᐅᑎᑦᓯᓂᕐᒥᒃ ᐊᓪᓛᑦ 

ᐋᔩᖃᑎᒌᑦᓱᑎᒃ ᖃᓄᖅᑑᖃᑎᒌᓚᐅᖅᑐᐃᑦ 

ᐅᖃᖃᑎᒌᒃᓱᑎᒡᓗ ᐱᓕᕆᖃᑎᒌᖕᓂᒃᑯᑦ ᐊᒻᒪᓗ 

ᐃᑲᔪᖃᑎᒌᖕᓂᒃᑯᑦ ᑎᑭᐅᑎᔪᒪᔭᒥᓐᓂᒃ ᐱᓕᕆᑦᓱᑎᒃ. 

ᑲᔪᓰᓐᓇᓚᖓᕗᒍᑦ ᖃᓄᐃᖁᓇᒋᑦ ᑖᒃᑯᐊ 

ᖃᓄᐃᓕᐅᕆᔪᖃᕐᓂᖅᑲᑦ ᑭᐅᑦᓯᐊᕆᐊᖃᕋᑦᑕ 

ᐃᑲᔪᖅᑕᐅᑦᓯᐊᖃᑦᑕᕐᓗᑎᒡᓗ ᑎᒥᐅᔪᓕᒫᑦ 

ᐱᓗᐊᖅᑐᒥᒡᓗ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓱᕈᓰᑦ 

ᐅᕕᒃᑲᐃᓪᓗ ᑭᒡᒐᖅᑐᐃᕕᒋᔭᖓᑦ ᐊᒡᓚᒡᕕᖓᑦ. 

ᑖᒃᑯᐊ ᐃᓚᐅᓚᐅᕐᒪᑕ.  

 

ᐅᓪᓗᒥ ᓈᒻᒪᑦᓯᑉᐸᑦ, ᓴᖅᑮᓚᖓᕗᖓ ᐅᓂᒃᑳᒥᒃ 

ᓱᕈᓯᕐᓄᑦ ᐃᑲᔪᖅᑎᒌᑦ ᐊᖏᖃᑎᒌᒍᒻᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓄᑦ ᐱᔨᑦᓯᕋᖅᑎᖃᕐᓂᖅ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 502 - 5(2): ᐃᓄᐃᑦ 

ᐅᖃᐅᓯᖓᓐᓂᒃ ᐱᓕᒻᒪᖅᓴᐃᓂᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ, ᖁᔭᓐᓇᒦᒃ, 

ᐅᖃᖅᑎᑦᓯᔩ, ᓄᓇᕗᒻᒥᐅᑦ ᑲᖏᖅᖠᓂᕐᒥᐅᑦ 

ᐱᓗᐊᖅᑐᒥᒃ ᐅᑉᓗᒃᑰᖅᐸᒃᑲ. 

 

ᐅᖃᖅᑎᑦᓯᔩ, ᐃᓄᐃᑦ ᐅᖃᐅᓯᖓ, ᐅᖃᐅᓯᕗᑦ 

ᐊᖏᔪᒻᒪᕆᐊᓗᖕᒥᒃ ᐊᑑᑎᖃᕐᒪᑦ ᐅᖁᒪᐃᑦᑐᓂᒃ 

ᐊᒡᓛᑦ ᐊᑑᑎᖃᖅᑐᒻᒪᕆᐊᓘᖕᒪᓂᓛᒃ ᐃᓅᓯᖅᐳᑦ 

ᐃᓕᖅᑯᓯᕗᑦ ᐱᖅᑯᓯᕗᓪᓗ ᓯᕗᒧᑦ ᑲᔪᓯᓂᐊᖅᐸᑦ 

ᐅᖃᐅᓯᕗᑦ ᑖᑉᓱᒥᖓ ᐊᑕᔪᒻᒪᕆᐊᓘᖕᒪᑦ. 

ᖃᐅᔨᒪᒐᑉᑕ ᑕᕝᕙᓂ ᒐᕙᒪᒃᑯᑦ ᐃᓗᐊᓂ. 

ᒐᕙᒪᐃᓪᓗ ᐊᒃᓱᕉᕆᔭᖃᐃᓐᓇᕐᒪᑕ ᑕᒪᓐᓇ ᐃᓄᐃᑦ 

ᐅᖃᐅᓯᖓ ᐊᑐᖅᑕᐅᑉᑲᓐᓂᖁᑉᓗᒍ ᒐᕙᒪᓕᕆᓂᕐᒧᑦ 

ᐱᓗᐊᖅᑐᒥᒃ ᐱᔨᑦᓯᕋᓕᕌᖓᑉᑕ ᐃᓄᖁᑎᑉᑎᓐᓂᒃ. 

ᒐᕙᒪᒃᑯᓐᓄᑦ ᐅᖃᐅᓯᒥᓂᒃ ᐊᑐᕐᓗᑎᒃ 

ᑐᑭᓯᔭᐅᔪᓐᓇᕆᐊᖃᕐᒪᑕ 

ᐃᑲᔪᖅᑕᐅᔪᓐᓇᕆᐊᖃᖅᖢᑎᒡᓗ.  

 

ᑖᓐᓇ ᐅᖃᐅᓯᕆᔭᕋ ᐃᑲᔪᖅᑐᐃᒻᒪᑦ ᑕᒪᑐᒥᖓ 

ᐃᓄᐃᑦ ᐅᖃᐅᓯᖓ ᓄᓇᕗᑦ ᐃᓗᐊᓂ 

ᐅᖃᐅᓯᖅᑕᓪᓚᑦᑖᓂ ᑭᒡᒐᖅᑐᖅᑕᐅᖃᑕᐅᖕᒪᑦ, 

ᐊᒡᓛᑦ ᒥᐊᓂᕆᔭᐅᖕᒪᑦ. ᑖᒃᑯᐊ ᐱᔨᑦᓯᕋᖅᑕᒃᑲ 

ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᓯᕋᖅᑐᓕᕆᔨᒃᑯᓪᓗ 

ᑕᒪᑐᒥᖓ ᓯᕗᒧᐊᒃᐸᓪᓕᐊᑎᑦᓯᔪᒪᖕᒪᑕ ᐃᓄᐃᑦ 

ᐱᓕᕆᔪᑦ ᑕᒡᕙᓂ ᒐᕙᒪᒃᑯᓐᓂᒃ 

ᐱᔨᑦᓯᕋᖅᑐᓕᕆᔨᒃᑯᓐᓂ ᐃᓄᒃᑎᑐᑦ 

ᐃᓕᓐᓂᐊᖅᑎᑕᐅᔪᓐᓇᖁᑉᓗᒋᑦ ᐱᓕᕆᓪᓗᑎᒡᓗ 

ᑕᒡᕙᓂ ᑎᒥᑦᑎᓐᓂ. ᒫᓐᓇ ᑕᒪᓐᓇ ᓴᖅᑭᑕᕗᑦ 

ᑕᒡᕙᓂ ᐱᔨᑦᓯᕋᖅᑐᓕᕆᔨᒃᑯᓐᓂ. ᑕᒪᓐᓇ 

ᓄᕙᕐᕐᔪᐊᕐᓂᖅ ᐊᑐᖅᑕᐅᑎᓪᓗᒍ 

ᐃᓕᓐᓂᐊᕈᓐᓇᕐᓂᐊᖅᑐᑦ ᑭᓯᐊᓂ 

ᖃᓂᒌᓗᐊᖅᑕᐃᓕᓗᑎᒃ, ᐊᒡᓛᑦ ᐊᑐᕐᓗᑎᒃ 

ᐅᖃᓘᑎᓂᒃ ᐊᒻᒪᓗ ᖃᕆᑕᐅᔭᓂᒃ.  

 

ᐅᖃᖅᑎᑦᓯᔩ, ᒫᓐᓇ ᐃᓕᓐᓂᖅᑐᖃᕈᓐᓇᖅᓯᔪᖅ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑐᓕᕆᔨᒃᑯᓐᓂ ᖁᓕᒡᓗ 

ᑕᓪᓕᒪᓂᒡᓗ ᐊᒥᓲᑎᒋᔪᓂᒃ ᐃᓕᓐᓂᐊᕐᓂᐊᖅᖢᑎᒃ 

ᓴᓇᑦᑕᐃᓕᓄᑦ ᖁᓕᓄᑦ. ᐅᖃᖅᑎᑦᓯᔩ, ᑖᓐᓇ 

ᓯᕗᓪᓕᖅ ᐃᓕᓐᓂᐊᕐᓂᖅ ᐱᒋᐊᓚᐅᖅᑐᖅ ᓯᑎᐱᕆ 

21-ᒥ ᐊᒻᒪ ᐃᓱᓕᓐᓂᐊᖅᖢᓂ ᓄᕕᐱᕆ 20-

ᐅᓕᖅᐸᑦ. ᑕᓪᓕᒪᑦ ᐊᒡᒐᐃᓂᒃ ᐊᒥᓲᑎᒋᔪᑦ 

ᐆᒃᑐᖅᓯᒪᔪᑦ ᑖᑉᓱᒧᖓ ᐃᓕᓐᓂᐊᕐᓂᕐᒧᑦ. ᑕᒪᓐᓇ 

ᖁᕕᐊᓇᖅᑐᖅ ᑕᐃᒪᓐᓇ ᐊᒥᓲᑎᒋᔪᑦ ᑖᑉᓱᒥᖓ 

ᐱᔫᒥᓱᒃᑎᓪᓗᒋᑦ.  

 

ᐃᓕᓐᓂᐊᖅᑎᑦᓯᒃᑲᓐᓂᕐᓂᐅᔭᖅᑐᒍᑦ ᒪᕐᕈᐃᖑᔪᓂᒃ 

ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ. ᑖᒃᑯᐊ 

ᐃᓕᓐᓂᐊᕐᓃᑦ ᐱᐊᓂᒃᓯᒪᓕᖅᐸᑕ, ᑖᒃᑯᐊ 

ᐱᔨᑦᓯᕋᖅᑐᓕᕆᔨᒃᑯᑦ ᐊᐱᕆᔭᐅᓯᒪᓕᖅᑐᑦ ᐊᒡᓛᑦ 

ᐊᓯᖏᓐᓄᑦ ᒐᕙᒪᒃᑯᓐᓄᑦ ᑎᒥᐅᔪᓄᑦ 

ᐃᓚᐅᖃᓯᐅᑎᔪᒪᔪᓄᑦ ᑕᒪᑐᒧᖓ ᐃᓕᓐᓂᐊᕐᓂᕐᒥᒃ 

ᐃᓕᓐᓂᐊᖅᑎᑦᓯᓂᕐᒥᒡᓗ.  

 

ᐅᖃᖅᑎᑦᓯᔩ, ᑕᐃᒪᑐᖅ ᑕᒪᓐᓇ 

ᐃᓕᓐᓂᐊᕈᓐᓇᕐᓂᖅ ᐃᓄᐃᑦ ᐅᖃᐅᓯᖓᓂᒃ 

ᐱᔨᑦᓯᕋᑦᓯᐊᕈᓐᓇᕈᒪᑉᓗᑕ ᐃᓄᒃᑎᑐᑦ 

ᐃᑲᔪᖅᑕᐅᔪᒪᔪᓂᒃ ᑲᔪᓯᑦᓯᐊᖁᓐᓇᖅᑯᖅ 

ᐱᔫᒥᓇᖅᑯᕐᓗ ᓄᓇᕗᒻᒥᐅᑕᐅᖃᑎᓐᓄᑦ. 

ᑕᐃᒃᑯᐊᑐᖅ ᑕᒪᑐᒥᖓ ᐃᓕᓐᓂᐊᖅᑐᑦ 

ᑲᔪᓯᑦᓯᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᒪᐃᓐ. 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 742 - 5(2): 

ᑲᔪᓰᓐᓇᑦᑎᐊᖅᑐᒥᒃ ᐊᑭᑐᓗᐊᓐᖏᑦᑐᒥᓪᓗ 

ᖃᕋᓴᐅᔭᓄᑦ ᐊᖅᑯᑎᖃᕐᓂᖅ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᒪ’ᓇ. ᐅᑉᓗᑦᓯᐊᖅ, 

ᑲᑎᒪᔨᐅᖃᑎᒃᑲ, ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᓪᓗ.  

 

ᐅᖃᖅᑎᑦᓯᔩ, ᓂᑯᕕᑦᑐᖓ ᐅᑉᓗᒥ 

ᐅᖃᐅHᐃᕆHᐅᐊᖅᖢᒍ ᖃᕆᑕᐅᔭᑎᒍᑦ 

ᐃᑭᐊᖅᑭᕕᓕᕆᓂᖅ, ᖃᑉᓗᓈᑎᑐᑦ Internet 

broadband. ᖃᐅᔨᒪᒐᑉᑕᐃᓛᒃ, ᐅᖃᖅᑎᑦᓯᔩ, 

ᖃᕆᑕᐅᔭᑦ ᐅᑉᓗᑕᒫᑦ ᐊᑐᓕᕋᑉᑎᒍᑦ ᓄᓇᕘᑦ 

ᐃᓗᐊᓂ.  

 

ᒪᒃᑯᓛᓂᒃ ᐱᒋᐊᖅᖢᒍ ᐃᓐᓇᐅᑎ’ᓄᑦ ᑎᑭᖦᖢᒍ 

ᐃᓚᖏᑦ ᖃᕆᑕᐅᔭᓕᕆHᐅ’ᒪᑕ, ᐊᒻᒪ 

ᐃᑭᐊᖅᑭᕕᒃᑎᒍᑦ ᐱᓕᕆHᐅᖅᖢᑎᒃ ᓄᓇᕗᒻᒥᐅᑦ 

ᐊᔾᔨᒌᓐᖏᑦᑐᓂᒃ, ᐃᓛᒃ ᐊᑐᒐᕆHᐅ’ᒪᔾᔪᒃ. ᐃᓚᖏᑦ 

ᑮᓇᐅᔭᓕᐅᕈᑎᖃᐅᖅᖢᑎᒃ ᖃᕆᑕᐅᔭᑎᒍᑦ 

ᐃᑭᐊᖅᑭᕕᑎᒍᑦ, ᐃᓚᖏᓪᓗ 

HᐅᓪᓗᐊᕈᑎᒃHᐊᖏ’ᓂᒃ ᐃᑭᐊᖅᑭᕕᑎᒍᑦ Hᐆᕐᓗ 

ᓄᓇᖅᑲᑎᒋᓐᖏᑕᕐᒥᓂᒃ 

ᐅᖃᖃᑎᖃᖅᑑᓪᓗᐊHᐅ’ᒪᑕ, ᐃᓚᒋᔭᕐᒥᓪᓘᓐᓃᑦ 

ᑕᑯᑦᑐᕋᐅᔫᓪᓗᐊHᐅ’ᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᐃᑭᐊᖅᑭᕕᒃᑰᕈᓐᓇᕐᓂᖅ 

ᑖᓐᓇ ᐱᑕᖃᕆᐊᖃᖅᑑᓪᓗᓂ ᐱᔨᑦᑎᕋᖅᑕᐅᓂᕐᒧᑦ 

ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᓄᕙᕐᕐᔪᐊᕐᓇᖅ-19 

ᐊᑐᖅᑎᓪᓗᒍ, ᐊᒻᒪᓗ ᓄᓇᕗᒻᒥᐅᓄᑦ 

ᐱᒻᒪᕆᐅᒐᓱᒋᔭᕋ ᐃᑭᐊᖅᑭᕕᒃᑰᕈᓐᓇᕐᓂᖅ 

ᐊᑐᐃᓐᓇᐅᑎᑕᐅᔪᓐᓇᑐᐃᓐᓇᓐᖏᓪᓗᓂ, ᑭᓯᐊᓂ 

ᐃᖏᕐᕋᑦᑎᐊᖃᑦᑕᕈᓐᓇᕆᐊᓕᒃ ᐊᒻᒪᓗ 

ᐊᑭᑐᓗᐊᓐᖏᓪᓗᓂ.  

 

ᐅᖃᖅᑏ, ᖃᕋᓴᐅᔭᑎᒍᑦ ᐃᑭᐊᖅᑭᕕᑎᒎᖅᑎᑦᑎᔩᑦ 

ᓄᓇᕗᒥ ᐃᑲᔪᖅᑐᖅᑕᐅᖃᑦᑕᕐᒪᑕ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕆᔭᐅᕙᑦᑐᓄᑦ, ᐃᓚᖏᑦ 

ᐊᑐᐃᓐᓇᐅᑎᑕᐅᓪᓗᑎᒃ CRTC-ᑯᑎᒍᑦ, ᑲᓇᑕᒥ 

ᓈᓚᐅᑎᒃᑯᑦ ᑕᓚᕖᓴᒃᑯᓪᓗ ᑐᓴᐅᒪᖃᑎᒌᓐᓂᕐᒧᑦ 

ᑲᒥᓴᓐᑯᑎᒍᑦ. ᑕᑯᓐᓈᓚᐅᕋᒃᑭᑦ ᐃᑦᑐᖃᕐᕕᒻᒥ 

ᑲᑎᒪᑎᓪᓗᒋᑦ ᐃᑉᐸᒃᓴᖅ, ᓄᓇᕗᑦ ᐃᑦᑐᖃᕐᕕᒻᒥ 

ᑭᒡᒐᖅᑐᐃᔨᖓ ᑕᒪᓐᓇ ᐅᖃᐅᓯᕆᓚᐅᕐᒪᒍ ᐊᒻᒪᓗ 

ᐃᓱᒫᓘᑎᖃᕐᓂᕋᖅᑐᓂ 

ᐃᖏᕐᕋᑦᑎᐊᖃᑦᑕᕈᓐᓇᖅᑐᒥᒃ ᓱᑲᑦᑐᒃᑯᑦ 

ᐃᑭᐊᖅᑭᕕᒃᑰᕈᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ.  

 

ᑐᑭᓯᐅᒪᕗᖓᓗ ᓄᕕᐱᕆ 2019-ᖑᑎᓪᓗᒍ ᑲᓇᑕᒥ 

ᓈᓚᐅᑎᒃᑯᑦ ᑕᓚᕖᓴᒃᑯᓪᓗ ᑐᓴᐅᒪᖃᑎᒌᓐᓂᕐᒧᑦ 

ᑲᒥᓴᓐᑯᑦ ᑐᓴᖅᑎᑦᑎᓚᐅᕐᒪᑕ ᑐᒃᓯᕋᐅᑎᓂᒃ 

ᐱᔪᒪᓪᓗᑎᒃ $750 ᒥᓕᐊᓂᒃ ᑮᓇᐅᔭᖁᑎᖏᓐᓄᑦ, 

ᐊᒻᒪᓗ ᑐᑭᓯᐅᒪᔪᖓ ᑐᒃᓯᕋᐅᑎᓕᐅᖅᑐᖃᓚᐅᕐᒪᑦ 

ᓄᓇᕗᒥ ᐃᑭᐊᖅᑭᕕᓕᕆᔨᒃᑯᖏᓐᓄᑦ.  

 

ᐊᐃᑦᑖᖑᒐᓗᐊᖅ ᖃᓄᐃᓕᐅᖅᑐᓂ  

ᑕᑯᓚᐅᖅᓯᒪᑎᓐᓇᖓ ᑲᓇᑕᒥ ᓈᓚᐅᑎᓕᕆᔨᒃᑯᑦ 

ᑐᓴᐅᑎᓕᕆᔨᒃᑯᑦ ᐃᑲᔪᖅᓱᐃᔪᑦ ᑖᒃᑯᓂᖓ 

ᐃᑭᐊᖅᑭᕕᓕᕆᔨᓂᒃ. ᐃᓱᒫᓘᑎᖃᕋᒪ ᑮᓇᐅᔭᑦ 

ᑕᑯᓐᖏᒃᑯᑦᑎᒍ ᓂᕈᐊᖅᑎᒃᑲ 

ᐊᑭᑦᑐᕆᐊᕈᑎᑐᐃᓐᓇᕆᐊᓖᑦ ᐃᑭᐊᖅᑭᕕᖏᑦ 

ᐅᕝᕙᓘᓐᓃᑦ ᑕᑯᑐᐃᓐᓇᕆᐊᖃᖅᑐᒍᑦ 

ᐃᑭᐊᖅᑭᕕᓕᕆᔩᑦ ᐃᒃᔅᐳᓗᐊᓂᐊᑦ ᓄᓇᕗᒻᒥ 

ᐊᐅᓪᓚᖃᑕᐅᑉᐸᑦ ᑭᖑᓂᐊᒍᑦ.  

 

ᓈᖕᒪᒃᓯᑉᐸᑦ ᐊᐱᖅᑯᑎᖃᕐᕕᒋᓂᐊᕋᒃᑯ ᓄᓇᕗᒻᒥ 

ᒐᕙᒪᒃᑯᓐᓄᑦ ᐱᔨᑦᓯᖅᑎᓄᑦ ᒥᓂᔅᑕᖓᓐᓄᑦ. ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ 

ᑭᖑᓪᓕᐅᓂᐊᖅᖢᓂ ᐃᖃᓗᐃᑦ−ᒪᓕᕋᔭᖕᒧᑦ. 

ᒪᓕᒐᓕᐅᖅᑎ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 743 - 5(2): 

ᕿᑭᖅᑕᕐᔪᐊᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᕿᔪᒃᑖᖅ) 

 

ᕿᔪᒃᑕᖅ: ᖁᔭᓐᓇᒦᒃ, ᐅᖃᖅᑎᑎᔩ. ᐅᖃᖅᑎᑦᑎᔩ, 

ᐅᓪᓗᒃᑰᖅᐸᒃᑲ ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ 

ᕿᑭᖅᑕᕐᔪᐊᒥ ᐊᒻᒪᓗ ᑲᖏᖅᑐᒑᐱᒡᒥ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐱᓗᐊᖅᑐᒥᓗ ᑕᐃᒃᑯᐊ 

ᐃᓱᒪᒋᕙᒃᑲ ᑲᖏᖅᑐᒑᐱᒡᒥ ᐃᓚᓐᖓᓵᕐᒥᔪᑦ, 

ᓇᒡᓕᓐᓇᕋᓗᐊᖅᐳᓯ. 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᐅᒪᕙᒃᑲᓗᐊᖅᑯᒍᑦ ᑕᒪᒃᑯᓂᖓ 

ᐃᓚᓐᖓᖅᑐᓂᒃ ᑭᓯᐊᓂ ᐃᑲᔪᕐᓂᑭᑉᐸᑲᑦᑕ, 

ᐃᖅᑲᐅᒪᓂᒃᑯᑦ ᑐᑦᓯᐊᓂᒃᑯᓪᓗ ᑕᐃᒃᑯᐊ 

ᐃᓱᒪᒋᑦᓯᐊᖃᑦᑕᖅᐸᕗᑦ ᑕᐃᒃᑯᐊ ᐃᓚᓐᖓᐸᑦᑐᑦ 

ᑭᒡᒐᑐᖅᑕᑎᓐᓃᑦᑐᑦ ᐱᓗᐊᖅᑐᒥᒃ ᑕᐃᒃᑯᐊ 

ᑲᖏᖅᑐᒑᐱᒻᒥ ᐃᖅᑲᐅᒪᑦᑎᐊᕆᕙᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᒍᑎᖃᖅᑐᖓ 

ᐅᐱᒍᓱᖃᑎᒋᔪᒪᓪᓗᓯ ᐃᓕᓐᓂᐊᕇᑦᓯᒪᔪᑦ 

ᐱᔾᔪᑎᒋᓪᓗᒋᑦ ᑕᕝᕙᓂ ᕿᑭᖅᑕᕐᔪᐊᕐᒥ. ᑕᐃᒪᐃᓛᒃ 

ᑕᒪᓐᓇ ᓄᕙᓐᓇᕐᔪᐊᖅ ᐊᑑᑎᑎᓪᓗᒍ 

ᐊᔾᔨᐅᖃᑦᑕᖏᒻᒪᑦ ᒫᓐᓇᐅᔪᖅ ᑕᒪᒃᑯᐊ 

ᐱᔭᕇᖅᑐᑯᓗᐃᑦ ᐃᓕᓐᓂᐊᖅᑐᑦ ᐊᔾᔨᐅᖏᑦᑐᒃᑯᑦ 

ᐱᓕᕆᕕᐅᖃᑦᑕᓕᕐᖓᑦ ᒫᓐᓇᐅᔪᖅ.  

 

ᐱᓗᐊᖅᑐᒥᓗ ᑕᐃᒃᑯᐊ ᐃᓕᓴᕆᔭᐅᕋᑖᓚᐅᖅᑐᑦ 

ᐃᓛᒃ ᐅᐱᒋᔭᕋᑖᓚᐅᖅᑐᑦ ᕿᑭᖅᑕᕐᔪᐊᒥ 

ᐃᓕᓐᓂᐊᖅᑕᒥᓂᒃ ᒍᕇᑦ 12-ᒥᒃ ᐱᔭᕇᖅᑐᑦ 

ᐅᐱᒍᓱᖃᑎᒋᔪᒪᕙᑦᓯ ᑕᕝᕙᓂ ᐆᑦᑑᑉᐱᕆᒥ ᑖᓐᓇ 

ᑲᒪᓂᐅᕋᑖᓚᐅᕐᒪᑦ, ᐅᐱᕐᖔᖅ 

ᐱᔭᕇᓚᐅᖅᓯᒪᔫᒐᓗᐊᑦ.  

 

ᑖᒃᑯᐊᖑᔪᑦ ᕿᑭᖅᑕᕐᔪᐊᒥ ᐱᔭᕇᓚᐅᖅᑐᑦ 

ᐃᓕᓐᓂᐊᖅᑕᒥᓂᒃ ᒍᕇᑦ 12-ᒥᒃ ᐅᐱᒋᕙᕗᑦ ᐅᑯᐊ:  

 

 ᕼᐊᐃᓇᓕ ᓄᑭᕈᐊᖅ  

 ᕇᑕ ᖁᓪᓗᐊᓕᒃ  

 ᒧᕇᓇ ᓄᕿᕐᖓᖅ  

 

ᑖᒃᑯᐊ ᐱᖓᓱᐃᓐᓇᐅᒐᓗᐊᑦ ᑕᐃᑲᓂ ᕿᑭᖅᑕᕐᔪᐊᒥ 

ᐱᔭᕇᓚᐅᖅᑐᑦ ᐅᐱᕐᖔᖅ, ᐅᐱᕐᖓᑦᓵᖅ 

ᐃᓕᓐᓂᐊᖅᑕᒥᓂᒃ ᒫᓐᓇ ᐅᑭᐊᒃᓵᖅ ᐆᑦᑐᑉᐱᕆᒥ 

ᐅᐱᒋᔭᐅᑕᐃᓐᓇᕋᑖᕐᖓᑕ ᑕᒪᓐᓇ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍ, ᐊᑲᐅᓈᖅᑐᒃᑰᓂᖅᓴᐅᖃᑦᑕᓂᕐᒪᖔᑕ 

ᑕᐃᒃᑯᐊ.  

 

ᑖᑦᓱᒥᖓ ᒪᓕᒐᓕᐅᖅᑎᐅᖃᑎᒋᔭᒃᑲ 

ᐅᐱᒍᓱᖃᑎᒋᑦᑎᐊᕈᒪᕙᔅᓯ ᐱᔭᕇᕋᑖᖅᑐᑯᓗᓐᓂᒃ 

ᐱᖓᓱᐃᓐᓇᐅᒐᓗᐊᑦ ᕿᑭᖅᑕᕐᔪᐊᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᑦ 

ᑕᒪᒃᑯᐊ ᐃᓕᓐᓂᐊᕈᑎᒥᓂᒃ ᐊᓂᒎᑎᔪᐊᓐᓄᐃᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 744 - 5(2): 

ᓱᕈᓯᕐᓄᑦ ᐃᑲᔪᖅᑎᒌᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᔪᒪᓪᓗᖓ ᒥᓂᔅᑕᒧᑦ ᐊᐅᓚᑦᓯᓂᖓᓂᒃ, 

ᒥᓂᔅᑕᐅᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ, ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖏᓐᓂᒃ ᐅᓪᓛᖅ ᐃᑲᔪᖃᑎᒌᑦ 

ᓱᕈᓰᑦ ᐱᓂᕐᓗᒃᑕᐅᖃᑦᑕᕐᓂᖏᓐᓄᑦ ᐊᖏᖃᑎᒌᒍᑎ.  

 

ᐅᖃᖅᑏ, ᑐᓴᕈᒥᓇᑦᑎᐊᕐᒪᑦ ᐊᒻᒪᓗ 

ᓂᕆᐅᖕᓇᖃᑦᑕᐃᓇᖅᑐᖅ ᐊᕐᕌᒍᒐᓴᖕᓂᒃ ᑕᐃᒪ 

ᓇᓗᓇᐃᖅᑕᐅᖅᓱᓂ ᐅᒥᖕᒪᐅᑉ ᖃᐅᔨᓴᕐᓂᖓ, 

ᖃᐅᔨᓴᕐᓂᖏᓐᓂᓗ ᐊᕐᕌᒍᒐᓴᐅᔪᓂᒃ.  

 

ᐅᖃᖅᑏ, ᑕᐃᒪ ᐱᓕᕆᕝᕕᐅᖃᑎᒌᑦᑐᖅ 

ᐱᓕᕆᖃᑎᒌᓐᓂᖅ ᐱᑕᖃᕆᐊᖃᓪᓚᑦᑖᕐᒪᑦ ᑖᒃᑯᐊ 

ᑎᓴᒪᑦ ᐱᔭᕇᖅᑕᐅᖃᑦᑕᖅᑐᑦ ᓱᕈᓰᑦ 

ᐱᓂᕐᓗᒃᑕᐅᖃᑦᑕᕐᓂᖏᓐᓄᑦ ᖁᓄᔪᕐᓂᐊᓂᒃᑯᑦ 

ᑕᐃᒫᒃ ᐋᖅᑭᒍᑎᒋᓇᓱᒡᓗᓂ.  

 

ᐅᖃᖅᑏ, ᖁᕕᐊᓇᖅᑐᒻᒪᕆᒃ ᑖᒃᑯᐊ ᑐᓴᖅᑐᒋᑦ. 

ᒥᓂᔅᑕ ᖁᔭᓐᓇᒦᕈᒪᓪᓗᒍ ᐊᒻᒪᓗ ᒐᕙᒪᒃᑯᑦ 

ᐱᓕᕆᖃᑕᐅᔪᓕᒫᓪᓗ ᑖᑦᓱᒥᖓ ᐸᐃᑉᐹᒥᒃ.  

 

ᐅᖃᖅᑏ, ᐅᓇ, 6 ᐅᖃᐅᓯᐅᓚᐅᖅᑐᓂ 6-ᒋᔭᐅᒻᒪᑦ 

ᐊᑯᑭᑦᑐᓂ ᓱᕈᓰᑦ ᐱᓂᕐᓗᑦᑕᐅᖃᑦᑕᕐᓂᖏᓐᓄᑦ 

ᒥᒃᖠᕚᓪᓕᖅᑎᑦᑎᓇᓱᓐᓂᒃ ᓂᕆᐅᑦᑎᐊᖅᐳᖓ 

ᑐᓴᕈᒪᓪᓗᖓ ᑖᒃᑯᐊ ᑕᓪᓕᒪᑲᓐᓃᑦ ᐊᑯᑭᑦᑐᓂ 

ᒫᓐᓇ ᐊᑐᖅᑕᐅᖃᑦᑕᖅᑐᑦ ᓱᕈᓰᑦ 

ᐱᓂᕐᓗᑦᑕᐅᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. 

(ᑐᓵᔨᑎᒍᑦ) ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 6. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. 

ᒪᓕᒐᓕᐅᖅᑎ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1048 - 5(2): ᓄᓇᕗᒻᒥ 

ᖃᖓᑕᓲᖃᕐᕖᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᑲ ᑐᓄᓂᕐᒥᐅᑦ, ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ. ᐄ, ᑕᐃᒃᑯᐊ ᐃᓚᒃᑲ ᐃᓚᓐᖓᖅᑐᑦ 

ᓄᓇᑦᑎᓐᓂ ᐃᒃᐱᒋᕙᒃᑲ. ᒪᒥᐊᓚᐅᒐᓗᐊᖅ 

ᑕᑉᐱᑲᓃᑦᑐᓐᓇᖏᓐᓇᒪ ᓄᓇᑦᑎᓐᓂ ᒫᓐᓇᐅᔪᖅ.  

 

ᑕᐃᒪ ᐃᑉᐸᒃᓴᖅ, ᐅᖃᖅᑏ, ᑲᑎᒪᓪᓗᓯ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᓪᓗᑎᒃ, 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ 

ᑲᑎᒪᖃᑎᒋᓚᐅᕋᔅᓯᐅᒃ, 

ᑲᑎᒪᖃᑕᐅᔪᓐᓇᓚᐅᓐᖏᓐᓇᒪ 

ᐊᐱᖅᑯᑎᒃᓴᖃᕐᕕᒋᒐᒃᑯ ᑲᔪᓯᓂᐊᕋᒪ 

ᐊᐱᖅᑯᑎᒋᔪᒪᔭᓐᓂᒃ. ᐅᖃᖅᑏ, ᑕᐃᒪ ᒥᓂᔅᑕᐅᔪᒧᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐊᐱᖅᑯᑎᖃᕐᓂᐊᕋᒪ. 

 

ᐅᖃᖅᑏ, ᐅᑎᕐᕕᒋᔪᒪᓪᓗᒍ ᓄᓇᕘᒥ 

ᒥᕝᕕᓕᕆᓂᕐᒥᒃ ᓇᓗᓇᐃᔭᖅᓯᒪᔪᑦ. ᑕᒪᓐᓇ 

ᒥᓂᔅᑕᐅᔫᑉ ᐃᖅᑲᐅᒪᓂᐊᕐᒪᑦ, ᓄᓇᕘᒥ 

ᒥᕝᕕᓕᕆᓂᕐᒧᑦ ᐊᕐᕌᒍᓄᑦ ᐊᕙᑎᓄᑦ 20-ᓄᑦ 

ᐸᕐᓇᐅᑎ ᐱᔭᐅᔭᕆᐊᓕᖕᓄᑦ ᐸᕐᓇᐅᑕᐅᓯᒪᔪᖅ 

ᒪᓕᒐᓕᐅᕐᕕᐅᑉ ᐃᒡᓗᕐᔪᐊᖓᓄᑦ 

ᓴᖅᑭᑕᐅᓚᐅᖅᓯᒪᖕᒪᑕ ᒫᔾᔨ 2016-ᖑᑎᓪᓗᒍ, 

ᐊᕐᕌᒍᑦ ᑕᓪᓕᒪᑲᓴᐃᑦ ᖄᖏᖅᓯᒪᓕᖅᑐᑦ. ᑖᓐᓇ 

ᐱᕕᒡᔪᐊᖑᖕᒪᑦ ᓴᖅᑭᑕᐅᓂᑯ 

ᓇᓗᓇᐃᔭᖅᓯᒪᑦᑎᐊᕐᒪᓪᓗ ᓄᓇᓕᖁᑎᑦᑕ 

ᒥᑦᑕᕐᕕᖁᑎᖏᓐᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᖃᖓ ᓄᑖᓐᖑᕆᐊᖅᓯᒪᔪᖅ ᑖᓐᓇ ᑎᑎᖅᑲᖅ 

ᓴᖅᑭᑕᐅᔪᓐᓇᖅᓯᓛᕐᒪᖔᑦ ᒪᓕᒐᓕᐅᕐᕕᖕᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᑉᐱᒋᑦᑎᐊᕐᒥᕙᒋᑦ, 

ᒪᓕᒐᓕᐅᖅᑎᐅᖃᑎᒃ. ᐃᓚᓐᖓᖅᓱᓃᓛᒃ 

ᐅᖓᓯᑦᑐᐊᓘᓕᖃᑦᑕᕐᓇᕐᒪᑦ ᑕᐃᒪᓐᓇᐃᑎᓪᓗᒍ. 

ᐊᒻᒪᓗ ᐊᓕᐊᓇᐃᑦ ᐊᐱᖅᓱᕈᓐᓇᖃᑦᑕᕋᕕᑦ ᑕᕝᕙᓂ 

ᐊᒻᒪ ᖁᔭᓕᖃᑦᑕᖅᓱᖓ ᑕᒪᒃᑯᐊ 

ᐊᐱᖅᑯᑕᐅᔭᕋᐃᒻᒪᑕ.  

 

ᑖᓐᓇ ᓱᓕ ᐸᕐᓇᒃᑲᑦᑎᒍᑦ ᐊᕙᑎᓄᑦ 

ᐸᕐᓇᐅᑎᐅᖃᑦᑕᖅᑐᖅ ᑖᒃᑯᓄᖓ ᐊᑭᑐᔫᑎᓄᑦ 

ᑐᕌᖓᔪᓂᒃ ᐱᔭᕇᖅᓯᒪᓐᖏᒻᒪᑦ. ᐱᔭᕇᖅᓯᒪᓕᖅᐸᑦ 

ᕿᒥᕐᕈᐊᓚᐅᕐᓗᒍᓗ ᑕᕝᕗᖓ 

ᐃᒡᓗᕐᔪᐊᒨᕆᐊᖃᕐᓂᐊᕐᒪᒃᑭᐊᖅ. ᑖᓐᓇ ᓱᓕ 

ᐋᖅᑭᒌᖅᓯᒪᓐᖏᓐᓇᒃᑯ, ᐅᓪᓗᖁᑎᒥᑦ 

ᓴᖅᑭᑦᑎᔪᓐᓇᓐᖏᑦᑐᖓ ᑖᔅᓱᒧᖓ ᒥᔅᓵᓄᑦ 

ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᑭᐅᖕᒪᖓ. ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᓯᒪᒐᒪ 

ᖃᓪᓗᓇᐅᔭᑲᑕᓚᐅᑲᒍᒪᓪᓗᖓ ᒫᓐᓇ ᐱᒋᐊᕐᓗᒍ. 

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ 

ᒥᑦᑕᕐᕕᖏᓐᓄᑦ ᐊᕙᑎᓄᑦ ᐊᕐᕌᒍᓄᑦ ᐱᖁᑎᕐᔪᐊᑦ 

ᐱᔭᐅᔭᕆᐊᓖᑦ ᖃᐅᔨᓴᖅᑕᐅᓂᖓ ᐅᖃᐅᓯᖃᕐᒪᑦ 

ᐱᒻᒪᕆᐊᓗᒻᒥᒃ ᖃᐅᔨᓴᕐᓂᖃᕐᓂᐊᕐᒪᑕ ᓯᐴᔫᓕᓐᓄᑦ 

ᒥᕝᕕᐅᔪᓐᓇᖅᓯᖁᓪᓗᒍ ᒥᑦᑎᒪᑕᓕᒻᒥ. ᑕᒪᓐᓇ 

ᐱᕙᓪᓕᐊᑎᑕᐅᔭᕆᐊᓕᒃ 

ᐱᓪᓗᒍ ᒥᑦᑎᒪᑕᓕᒃ ᐊᑯᓐᓂᖓᓃᓐᓂᖓᓄᑦ 

ᑐᖅᑲᖅᑕᐅᕗᓗᓂ ᑕᑉᐹᓂ ᐊᕕᑦᑐᖅᓯᒪᓂᑦᑎᓐᓂ.  

 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᐱᓕᕆᕝᕕᖓᑕ 

ᐊᕐᕌᒍᑕᒫᑦ ᐊᑭᑐᔪᓄᑦ ᑮᓇᐅᔭᖅᑕᖃᕐᒪᑦ 

ᖃᐅᔨᓴᕈᑎᑦ. ᐅᖃᖅᓯᒪᔪᓐᓇᖅᐹ ᒥᓂᔅᑐ ᑖᓐᓇ 

ᖃᐅᔨᓴᕐᓂᖅ ᐱᒋᐊᖅᑎᑕᐅᓂᐊᕐᒪᖔᑦ ᑕᒪᑐᒪᐅᑉ 

ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᒫᓐᓇᐅᔪᕐᓕ 

ᐱᓯᒪᓪᓚᑦᑖᖏᐅᓚᖓ ᓇᓕᐊᑉᓂ ᑕᒫᓂ ᐊᕐᕌᒍᒥ 

ᖃᐅᔨᓴᖅᑕᐅᓂᐊᕐᒪᖔᑦ, ᑖᓐᓇ ᖃᐅᔨᒪᓕᖅᑕᕗᑦ 

ᐊᒻᒪᓗ ᑎᒍᓚᐅᖅᑕᕗᑦ ᐱᔪᓐᓇᕐᓂᖏᑦ ᓄᓇᓕᖕᓂ 

ᐱᔪᓐᓇᕐᓂᒻᒥᒃ ᐃᓱᒪᒐᓗᐊᖅᐳᖓ ᑕᕝᕙᓂ 

ᑎᑎᕋᖅᓯᒪᔪᖃᓐᖑᐊᕋᓗᐊᖅᐳᖅ ᖃᐅᔨᓴᕐᓂᕐᒥᒃ 

ᑕᒪᑐᒥᖓ ᕿᒥᕐᕈᐊᖅᑐᒥᒃ. ᐊᒻᒪᓗ ᖃᖓᑕᓲᑦ ᒫᓐᓇ 

ᐱᔪᓐᓇᕐᓂᖏᑦ ᑕᑯᓗᒋᑦ ᑕᒫᓐᓂ ᓄᓇᕗᒻᒥ 

ᖃᖓᑕᓲᑦ ᖃᓄᐃᓕᐅᕈᓐᓇᕐᒪᖔᑕ.  

 

ᐅᖃᕈᒪᓐᖏᑲᓚᐅᖅᑐᖓ ᒪᓕᒐᓕᐅᕐᕕᒻᒧᑦ ᑭᓯᐊᓂ 

ᕿᒥᕐᕈᐊᕐᓂᐊᓪᓚᕆᒃᑕᕗᑦ ᑖᒃᑯᐊ 

ᖃᐅᔨᓴᕐᓂᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᖕᓄᑦ, ᒥᔅᑐ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᓕᖅᑐᖅ) 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᒥᑦᑎᒪᑕᓕᐅᑉ ᒥᕝᕕᐊ 

ᓄᑖᓐᖑᕆᐊᖅᑕᐅᓂᐊᕐᒪᖔᖓ 

ᐱᐅᓯᒃᑲᓐᓂᐅᑎᒃᓴᓂᒡᓗ ᐃᓕᓯᕕᐅᓛᕐᒪᖔᑦ 2021-

22 ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᑐᐃᓐᓇᖅᑎᓪᓗᑕ 

2021-22 ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᒃᖢᑎᒃᑯᑦ 

ᐃᓕᓯᒪᔪᖅᑕᖃᓚᐅᓐᖏᑦᑐᖅ ᑕᐃᑲᓂ 

ᐊᑭᑐᔪᖅᑐᕈᑎᒃᓴᐃᑦ ᐃᓗᓕᖏᓐᓂ ᑖᔅᓱᒪ 

ᐅᖃᐅᓯᕆᔭᖓᓄᑦ ᑐᕌᖓᔪᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 1049 - 5(2): ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓄᑦ 

ᐱᔨᑦᑎᕋᐅᖏᓐᓄᑦ ᐃᑦᑐᖅᓯᐅᑎᒃᓴᓄᑦ 

ᐸᕐᓇᐅᑎᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ. 

 

ᐅᑯᐊ ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ, ᐊᒻᒪᓗ 

ᐅᖃᐅᓯᖃᕈᒪᔪᖓ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᖅᑖᕆᖃᑦᑕᖅᑕᖏᑦᑕ ᓄᖅᑲᕈᒪᓯᐊᖅ. 

 

100−ᖏᓐᓃᑦᑐᑦ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᑦ 

ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ ᐊᓯᖏᓪᓗ 

ᐃᖅᑲᓇᐃᔭᖅᑐᑦ ᓄᓇᕗᒻᒥ ᓄᓇᑦᓯᐊᕐᒥᓗ 

ᓄᖅᑲᕈᒪᓯᐊᖅᑖᖅᑎᑕᐅᖃᑦᑕᖅᑐᓐ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᐊᐱᖅᑯᑎᒋᖃᑦᑕᖅᓯᒪᒐᒃᑯ ᑕᒪᓐᓇ ᐊᕐᕌᒍᒥ, 

ᐱᔾᔪᑎᒋᓪᓗᒋᑦ ᓄᖅᑲᕈᒪᓯᐊᑦ ᔫᑳᓐᒧᒡᒎᖅ 

ᐊᑐᖅᑕᐅᕙᓪᓕᐊᓂᐊᓕᕐᒪᑕ ᐊᒻᒪᓗ ᐊᑐᓕᕐᓂᐊᖅᐸᑦ 

ᓄᑖᓂᒃ ᒪᓕᒐᕐᔪᐊᓂᒃ ᐊᓂᒍᐃᔭᕆᐊᖃᕐᓂᐊᖅᑐᑦ. 

 

ᑕᐃᒪᐃᑦᑑᓂᐊᕐᒪᑦ ᐊᔾᔨᒌᓐᖏᑦᑐᑦ ᑖᒃᑯᐊ 

ᒪᓕᒐᓕᐅᕐᕖᑦ ᐊᒻᒪᓗ ᐱᖓᓱᑦ ᒐᕙᒪᐃᑦ ᐊᑕᐅᓯᕐᒥᒃ 

ᐸᕐᓇᐅᒻᒥᒃ ᐊᑐᕐᓂᐊᕈᓇᖅᑐᑦ.  

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ 

ᐅᖃᓪᓚᖃᑎᒋᖃᑦᑕᕐᓂᖓ ᓄᓇᑦᓯᐊᕐᒥᐅᑦ, ᔫᑳᓐᓗ 

ᒐᕙᒪᒃᑯᖏᑦ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪᓗ ᒐᕙᓚᒃᑯᑦ ᐱᔨᑦᓯᕋᖅᑎᖁᑎᖏᓐᓄᑦ,  ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᒡᓗ ᑖᔅᓱᒥᖓ ᐊᐱᖅᓱᕐᒪᑦ 

ᑲᑎᒪᔨᐅᖃᑎᒐ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, 

ᐊᓯᔾᔨᓗᐊᕌᓗᒃᓯᒪᓐᖏᑦᑐᖅ ᑕᐃᒪᓐᖓᓂᒃ ᑕᒪᓐᓇ 

ᐅᖃᐅᓯᕆᓚᐅᖅᓯᒪᒐᑦᑎᒃᑯᑦ ᐊᒻᒪᓗ ᑕᐃᒃᑯᐊ 

ᓄᖅᑲᕈᒪᓯᐊᓕᕆᔩᑦ ᔫᑳᓐᑯᓐᓂ, ᔫᑳᓐᑯᑦ 

ᒐᕙᒪᒃᑯᖏᓐᓂ, ᐃᓚᑖᖅᐸᓪᓕᐊᖕᒪᑕ ᓄᖅᑲᕈᒪᓯᐊᑦ 

ᐸᕐᓇᐅᑎᖏᓐᓄᑦ ᐊᒻᒪᓗ ᔫᑳᓐ ᑕᐃᒃᑯᐊ 

ᒪᓕᒐᕐᔪᐊᓂᒃ ᐊᓂᒍᐃᓂᐊᕐᓂᖏᓐᓂᒃ ᐅᑕᖅᑭᔪᒍᑦ. 

ᑕᒪᐃᓐᓇ ᐱᖓᓱᑦ ᒐᕙᒪᖃᑎᒌᖏᑦᑐᑦ ᐊᑕᐅᓯᕐᒥᒃ 

ᐊᑐᕐᓂᐊᕐᓂᖏᓐᓂᒃ ᓂᕆᐅᒃᑲᑦᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᑖᖑᓂᖅᐹᑦ 

ᓄᖅᑲᕈᒪᓯᐊᑦ ᐊᕐᕌᒍᑕᒫᖅᓯᐅᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᓚᐅᖅᓯᒪᔭᖏᑦ ᓯᑎᐱᕆᒥ ᑲᑎᒪᔾᔪᐊᖅᑎᓪᓗᑕ.  

 

ᐊᒻᒪᓗ ᐅᓂᒃᑳᑦ ᐃᒪᐃᓕᖓᓚᐅᖅᑐᖅ. 

ᓄᕙᒡᔪᐊᕐᓇᖅ ᑎᑭᒻᒪᑦ ᓄᓇᕐᔪᐊᓕᒫᒥ. ᑕᒪᒃᑯᐊ 

ᑮᓇᐅᔭᓕᐅᕈᑏᑦ ᑲᑕᖅᑐᕐᔪᐊᒻᒪᕆᐊᓘᓚᐅᖅᑐᑦ 

ᖃᓄᕈᓘᔮᓕᖅᖢᑎᓪᓗᑕ ᐊᒻᒪᓗ ᓄᓇᕗᑦ ᒐᕙᒪᒃᑯᑦ, 

ᓄᓇᑦᓯᐊᑉᓗ ᒐᕙᒪᒃᑯᖏᑦ ᒪᓕᒐᓂᒃ 

ᐋᖅᑭᑦᓯᔪᒪᓚᐅᖅᓯᒪᔪᑦ ᓄᖅᑲᕈᒪᓯᐊᑦ 

ᒪᓕᒐᕐᔪᐊᖓᓐᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 

ᑖᓐᓇ ᓄᒃᑕᖅᑕᐅᑲᐃᓐᓇᕈᓐᓇᕐᓗᓂ 12-ᓄᑦ 

ᑕᖅᑭᓄᑦ ᓄᖅᑲᖅᑎᑦᑎᓚᐅᖅᑎᓪᓗᑎᒃ ᓄᖅᑲᕈᒪᓯᐊᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑐᑦ. ᑕᒪᒃᑮᒃ ᒐᕙᒪᒃᑯᑦ 

ᐊᖏᓚᐅᖅᓯᒪᔪᑦ ᑕᒪᑐᒥᖓ ᐊᒻᒪᓗ 

ᐊᑐᓯᒋᐊᕐᓂᐊᓚᐅᖅᖢᓂ ᔪᓚᐃ 15, 2020-ᒥ.  

 

ᑖᒃᑯᐊ ᒪᓕᒐᐃᑦ ᔫᓂᐅᑎᓪᓗᒍ ᒐᕙᒪᒃᑯᑦ 

ᐱᕙᓪᓕᐊᔪᖁᑎᖏᓐᓄᑦ ᑎᑎᕋᖅᑕᐅᓚᐅᖅᓯᒪᔪᑦ. 

ᓄᓇᕗᒻᒥ ᐃᖅᑲᓇᐃᔭᖅᑎ ᐊᑭᓕᖅᓱᐃᖃᑦᑕᖅᑐᑦ 

ᓄᖅᑲᕈᒻᒪᓯᐊᓄᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᖅ ᑖᓐᓇ ᒪᓕᒐᖅ ᑐᑭᖃᕐᒪᖔᑦ ᑕᐃᒃᑯᓄᖓ 

ᐃᖅᑲᓇᐃᔭᖅᑎᒋᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᔨᒃᑯᓐᓄᓪᓗ ᐊᒻᒪᓗ ᐱᔨᑦᑎᕋᖅᑎᖏᓐᓄᑦ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᐊᐱᖅᑯᑎᒋᔭᖓ ᐱᓪᓗᒍ. ᐄ, ᓱᓕᔪᖅ ᑕᐃᒃᑯᐊ 

ᓄᖅᑲᕈᒪᓯᐊᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᓄᓇᑦᓯᐊᖅ, ᔫᑳᓐᓗ ᒐᕙᒪᒃᑯᖏᓐᓂᒃ ᐊᒻᒪᓗ ᒫᓐᓇ 

ᓄᖅᑲᖓᑎᑕᐅᑲᐃᓐᓇᖅᖢᑎᒃ 

ᓄᒃᑕᖅᑕᐅᔪᓐᓇᕐᓂᖏᑦ ᓄᖅᑲᕈᒪᓯᐊᑦ 24-ᓄᑦ 

ᑕᖅᑭᓄᑦ ᔪᓚᐃ 15-ᒥ ᐱᒋᐊᕐᓗᒍ.  

 

ᑭᓯᐊᓂ ᐱᐅᓯᕐᒥᓄᑦ ᐅᑎᕐᓂᐊᖅᑐᑦ ᒫᑦᓯᒥ ᐊᒻᒪᓗ 

ᓄᕙᒡᔪᐊᕐᓇᖅ ᑎᑭᒃᑲᓐᓂᖅᐸᑦ ᑕᐃᓐᓇ 

ᓄᖅᑲᖓᓚᐅᑲᒃᑎᑦᑎᓂᖅ 

ᐊᑐᓕᖅᑎᑕᐅᒃᑲᓐᓂᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᕋᒻᐴᑦ. 

 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᒋᔭᐅᔪᖅ ᑭᐅᖕᒪᑦ. 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ ᐃᒪᐃᓕᖓᓚᐅᕐᒥᔪᑦ 

2019 ᓄᖅᑲᕈᒻᒪᓯᐊᑦ ᑮᓇᐅᔭᖁᑎᖏᑦ 

ᐱᕈᖅᐹᓪᓕᓚᐅᖅᑐᑦ $30 ᒥᓕᐊᓂᒃ ᐊᒻᒪᓗ 

ᓄᕙᖕᓇᕐᔪᐊᖅ ᑕᒪᓐᓇᐅᒐᓗᐊᖅᑎᓪᓗᒍ 

ᐊᑐᓕᓚᐅᖅᑎᓪᓗᒍ ᒫᑦᓯ ᐊᒻᒪᓗ ᐊᐃᑉᐳᓘ 2020-ᒥ 

ᐅᑯᐊ ᐅᓂᒃᑳᑦ ᑎᑎᕋᖅᑕᐅᓕᖅᑎᓪᓗᒋᑦ ᑖᒃᑯᐊ 

ᑮᓇᐅᔭᑦ ᓱᕐᕋᓗᐊᔾᔭᐃᖅᓯᒪᓚᐅᖅᑐᑦ 

ᑲᑕᓐᖏᖦᖢᑎᒡᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᑮᓇᐅᔭᓕᖅᓯᔭᕆᐊᖃᕐᓂᐊᕐᒪᖔᖏᓐᓂᒃ 

ᓄᖅᑲᕈᒪᓯᐊᑦ ᑮᓇᐅᔭᖁᑎᖏᓐᓂᒃ 

ᐃᓱᓕᑎᑕᐅᓂᐊᖅᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐋᒃᑲᐅᔪᒃᓴᐅᔪᖅ, 

ᐊᓯᔾᔨᖅᑐᖃᔾᔮᖅᑰᖏᒻᒪᑦ ᐅᓪᓗᒥᒥᒃ ᓯᕗᒧᑦ 

ᐊᓯᔾᔨᖅᑐᖃᖅᐸᑦ ᓇᓗᓇᐃᖅᓯᕕᒌᓛᖅᐸᕋ. ᑕᐃᒃᑯᐊ 

ᑲᑎᒪᔩᑦ ᐅᖃᓪᓚᖃᑎᒋᖃᑦᑕᖅᑕᕗᑦ ᐊᒻᒪᓗ 

ᓇᐅᑦᓯᖅᑐᐃᓇᖅᖢᑎᒃᑯ ᖃᓄᐃᑉᐸᓪᓕᐊᕐᒪᖔᑦ 

ᑖᒃᑯᐊ ᓄᖅᑲᕈᒻᒪᓯᐊᑦ 

ᐃᖅᑲᓇᐃᔭᖅᑎᓅᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᒧᑦ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 1050 - 5(2): ᐋᓐᓂᐊᕕᓐᓂ 

ᐅᐊᑦᑎᔨᖃᕐᓂᕐᒧᑦ ᑳᓐᑐᕌᑦ (ᓯᒪᐃᓚ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ ᐊᒻᒪᓗ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖃᒪᓂ’ᑐᐊᕐᒥᐅᓪᓗ ᐅᓪᓗᖃᑦᑎᐊᖁᕙᑦᓯ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᓐᓄᑦ 

ᐸᖕᓂᖅᑑᕐᒥᐅᒧᑦ ᓴᖅᑭᑕᐅᓚᐅᖅᓯᒪᔪᖅ, ᐅᐊᑦᓯᔩᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᐋᓐᓂᐊᕕᖕᓂ. ᒥᓂᔅᑕ 

ᐅᖃᓚᐅᖅᓯᒪᔪᖅ ᒐᕙᒪᒃᑯᒡᒎᖅ $2.7 ᒥᓕᖃᓂᒃ 

ᐊᑐᖅᓯᒪᓕᖅᑐᑦ ᐅᐊᑦᓯᔨᓄᑦ ᐋᓐᓂᐊᕕᖕᓂ 

ᐃᖅᑲᓇᐃᔭᖃᑦᑕᓚᐅᖅᓯᒪᔪᓄᑦ ᐊᕐᕌᓂ.  

 

ᓇᓗᓇᐃᖅᓯᔪᓐᓇᖅᐹ ᑭᓇ ᑳᓐᑐᓛᒃᑕᐅᓯᒪᖕᒪᖔᑦ 

ᐅᐊᑦᓯᔨᐅᓂᕐᒥᒃ ᐱᑕᖃᖅᑎᑦᑎᓪᓗᑎᒃ ᐊᒻᒪᓗ ᖃᖓ 

ᑖᓐᓇ ᑳᓐᑐᓛᒃ ᐃᓱᓕᓛᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᑦᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑳᓐᑐᓛᓂᒃᑯᐊ ᐊᔾᔨᒌᓐᖏᑑᖕᒪᑕ 

ᐃᓚᖏᑦ CFA−ᖑᓪᓗᑎᒃ ᑮᓇᐅᔭᖃᖅᑎᑕᐅᓪᓗᑎᒡᓗ 

ᐊᖏᖅᑕᐅᓯᒪᔪᑎᒍᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ, 

ᓯᑳᓕᒃᑯᑦ, ᑐᐊᐃᓚᐃᒃᑯᓪᓗ ᑳᓐᑐᓛᑎᒍᑦ 

ᐊᑐᖅᑕᐅᖃᑦᑕᕐᒥᔪᑦ ᐊᒻᒪᓗ ᒫᓂᕐᒥᐅᑦ 

ᐃᖅᑲᓇᐃᔭᖅᑎᖃᑦᑕᖅᑕᕗᑦ CFA−ᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ.  

ᐅᖃᖅᑏ, ᖁᕕᐊᓱᒃᑐᖓ ᐅᐊᑦᓯᔨᖃᖅᑎᑦᑎᒃᑲᑦᑕ 

ᐋᓐᓂᐊᕕᖕᓂ. ᐃᓛᒃ, ᐊᐃᑦᑖᕈᓱᒃᑐᖓ 

ᐅᐊᑦᓯᔨᑕᖃᕐᒪᑦ ᐋᓐᓂᐊᕕᖕᓂ. 

ᑕᐃᒪᐃᒃᑯᓗᐊᖅᑎᓪᓗᒍ, 

ᐊᑦᑕᕐᓇᔾᔭᐃᖅᑕᐅᓯᒪᔭᕆᐊᓖᑦ ᓄᓇᖅᑲᑎᒌᑦ ᐊᒻᒪᓗ 

ᐃᖅᑲᓇᐃᔭᖅᑏᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐅᐊᑦᓯᔩᑦ 

ᐋᓐᓂᐊᕕᖕᒥ ᐃᖅᑲᓇᐃᔭᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᖏᑦ ᐅᐊᑦᓯᔨᐅᓂᕐᒥᒃ 

ᐊᒻᒪ ᐃᓕᓐᓂᐊᖅᑎᑕᐅᖃᑦᑕᖅᐸᑕ, 

ᓇᓂ ᐃᓕᓐᓂᐊᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑕᐃᓕᓂᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᖢᒍᓗ ᐊᐱᖅᑯᑎᒋᖕᒪᒍ. 

ᐊᔾᔨᒌᓐᖏᒻᒪᑕᐃᒃᑯᐊ ᑕᐃᒃᑯᐊ ᐅᐊᑦᓯᔩᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᖅᑲᓇᐃᔭᖅᑎᒥᖕᓂᒃ. 

ᐊᒻᒪᓗ ᐊᓯᔾᔨᖅᑕᓗᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐊᑲᐅᓐᖏᓕᐅᕈᑕᐅᖃᑦᑕᖅᑐᑦ ᓄᑖᑦ ᑕᐃᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᖢᑎᒃ. ᐊᒻᒪᓗ 

ᑕᐃᒪᐃᓕᖅᑲᐅᑎᓪᓗᖓ, ᑕᐃᒪᓐᖓᓕᒫᖅ 

ᐅᖃᓪᓚᖃᑎᒌᓐᓇᖅᑕᕗᑦ ᐅᐊᑦᓯᔨᖃᕐᓂᖅ. ᐊᒻᒪᓗ 

ᐱᓕᕆᕗᑦ ᑳᓐᑐᕌᒃᑦ−ᑎᓪᓗ ᑕᐃᒃᑯᐊ 

ᐅᖃᓪᓚᖃᑎᒌᖏᓐᓇᖅᑐᑦ ᐊᔾᔨᒌᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑭᐅᖕᒪᑦ. ᐅᖃᖅᑏ, ᖁᕕᐊᓱᒃᑐᖓ 

ᐃᓛᒃ ᐱᔭᕐᓂᓐᖏᑦᑐᐊᓘᖕᒪᑦ 

ᐃᖅᑲᓇᐃᔭᖅᑎᑖᕋᓱᒃᖢᓂ 

ᐃᖅᑲᓇᐃᔭᐃᓐᓇᖅᑎᑎᓪᓗᑎᓪᓗ ᓄᓇᖅᑲᑎᑦᑎᓐᓂᒃ 

ᐃᓕᓐᓂᐊᖅᓯᒪᓐᖏᑦᑎᓪᓗᒋᑦ ᐃᖅᑲᓇᐃᔮᒥᓂᒃ. 

ᒥᓂᔅᑕᖃᐃ ᓄᑖᓂᒃ ᑳᓐᑐᕌᒃᑦ−ᒃᓴᓂᒃ 

ᓴᖅᑭᑦᑎᓂᐊᖅᐸ ᐋᓐᓂᐊᕕᖕᓂ ᑳᓐᑐᕌᒃᑦ−ᒃᓴᓂᒃ 

ᐊᒻᒪᓗ ᓄᑖᑦ ᑳᓐᑐᕌᒃᑦ ᐃᓕᓐᓂᐊᖅᑎᑦᑎᓂᕐᒥᒃ 

ᐃᓗᓕᖃᖃᓯᐅᔾᔨᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᔪᐃᓐᓇᐅᖅᑰᖅᑐᒍᑦ 

ᓄᓇᖅᑲᑎᕗᑦ ᑕᐃᒃᑯᐊ ᐱᔨᑦᑎᖃᑦᑕᖅᑐᑦ ᐃᓄᖕᓂᒃ 

ᖃᐅᔨᒪᒐᒥᒃ ᐃᖢᕐᕆᔮᕐᓂᖅᓴᓪᓚᕆᐅᓲᖑᔪᖅ. ᓲᕐᓗ 

ᒪᐃ 2017−ᒥ ᑖᒃᑯᐊ ᑳᓐᑐᕌᒃᑦ ᐱᒋᐊᖅᑕᐅᑎᓪᓗᒍ 

ᕿᑭᖅᑖᓗᒃ ᑯᐊᐳᕇᓴᓐ ᔅᑳᓚᑦ−ᒃᑯᑦ 334−ᓂᒃ 

ᐅᐊᑦᓯᔨᓂᒃ ᐃᖅᑲᓇᐃᔭᖅᑎᑦᑎᓚᐅᖅᑐᑦ 94% 

ᐃᓅᓪᓗᑎᒃ. ᐄ, ᖃᐅᔨᒪᑦᑎᐊᖅᑐᖅ 

ᐃᓅᔭᕆᐊᖃᕐᓂᖏᓐᓂᒃ.  

 

ᐊᒻᒪᓗ ᐱᔭᕐᓂᓐᖏᓐᓂᖓᐅᓇ ᐊᓯᔾᔨᖅᑕᕐᓂᖏᑦ 

ᑕᐃᒃᑯᐊ ᐃᖅᑲᓇᐃᔭᖅᑏᑦ. ᐋᓐᓂᐊᕕᑦ ᐃᒃᑯᐊ 

ᖃᐅᑕᒫᑦᑎᐊᖅ ᐸᐃᔪᖃᖃᑦᑕᕐᒪᑦ ᐊᐃᕙᔪᓪᓗ ᒪᑯᐊ 

ᑕᐃᒪᓐᓇᐃᑦᑐᓂᒃ ᑕᑯᖃᑦᑕᕐᒪᑕ. ᐅᐊᑦᓯᔩᓪᓗ 

ᑕᐃᑲᓂ ᐅᐸᒋᐊᖃᓪᓚᕆᒃᖢᑎᒃ. ᐃᒻᒪᖄ 

ᖃᐃᓂᐊᖅᐳᖔᓚᓐᓇᓐᖏᑦᑐᖅ. ᐅᐸᒡᓗᑎᒃ 

ᑭᓯᐊᓂᐅᓲᖅ ᐊᑦᑕᕐᓇᓐᖏᑦᑐᒦᑦᑕᕆᐊᖃᕐᒪᑕ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᓇᖅᑲᑎᒌᓪᓗ. 

ᖃᓄᒃᑲᓐᓂᖅ ᐅᖃᕈᓐᓇᓐᖏᑦᑐᖓ.  

 

ᐊᒻᒪᓗ ᐃᓕᓐᓂᐊᕐᓂᖅ ᑕᒪᓐᓇ 

ᐱᕐᔪᐊᕌᓗᖕᓂᐊᖅᑐᖅ ᕿᒥᕐᕈᓇᖦᖢᑎᒃᑯᓪᓗ ᒫᓐᓇ 

ᐊᒻᒪ ᑳᓐᑐᕌᒃᑦ−ᒃᓴᓂᒃ ᑕᑯᓂᐊᖅᑐᒃᓴᐅᕗᒍᑦ 

ᒫᓐᓇᕈᓘᓂᐊᖅᑐᖅ. ᐃᒃᑯᐊ ᐃᓚᖏᑦ ᑳᓐᑐᕌᒃᑦ 

ᐃᓱᓕᑉᐸᓪᓕᐊᓂᐊᓕᕐᒪᑕ ᑕᒪᑐᒪᓂ ᐊᕐᕌᒍᒥ. ᐊᒻᒪᓗ 

ᐅᖃᓪᓚᖃᑎᒌᑉᐸᓪᓕᐊᓕᖅᑕᕗᑦ ᑕᐃᒃᑯᐊ 

ᑳᓐᑐᕌᒃᑦᑕᐅᓯᒪᓕᕇᖅᑐᑦ ᐃᓕᓐᓂᐊᕐᓂᖅ 

ᐃᓗᓕᖃᖃᓯᐅᔾᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ. ᒪᓕᒐᓕᐅᖅᑎ 

ᕿᔪᒃᑖᖅ. 

ᐊᐱᖅᑯᑦ 1051 - 5(2): ᓄᕙᓐᓈᓄᒃ 19−ᒧᑦ 

ᐅᐸᓗᖓᐃᔭᖅᓯᒪᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᖃᐅᔨᒪᒐᑦᑕ ᑕᒫᓂ 

ᓄᓇᕐᔪᐊᓕᒫᕐᒥ ᑕᒪᓐᓇ ᐋᓐᓂᐊᕐᓈᓗᒃ ᐅᓪᓗᒥ ᓱᓕ 

ᓄᖅᑲᓐᖏᑦᑐᐊᓘᖕᒪᑦ ᖃᐅᔨᒪᔪᖃᕋᓂᓗ 

ᓄᖅᑲᕐᓂᐊᕐᒪᖔᑦ ᓄᖅᑲᔾᔮᒍᓐᓃᕐᒪᖔᕐᓘᓐᓃᑦ 

ᖃᐅᔨᒪᔪᖃᓐᖏᒻᒪᑦ. ᑭᓯᐊᓂ ᐅᖃᖅᑎᑦᑎᔩ, 

ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒻᒥ ᑕᒪᓐᓇ ᐊᒃᓱᐊᓗᒃ 

ᑎᑭᑕᐅᑦᑕᐃᓕᒪᓇᓱᐊᖏᓐᓇᕐᖓᑦ ᑕᒪᒃᑯᐊᓗ 

ᐱᓕᕆᔪᑦ ᐊᒃᓱᐊᓗᒃ ᐱᓕᕆᖃᑦᑕᕐᖓᖅ 

ᖁᔭᓕᓇᖃᑦᑕᖅᑐᖅ ᑕᒪᒃᑯᓂᖓ. ᐊᒻᒪ ᑕᒪᒃᑯᐊ 

ᓄᓇᓖᑦ ᐊᑐᖅᑕᐅᖁᔭᐅᔪᓂᒃ ᐊᑐᑦᑎᐊᕋᓱᐃᓐᓇᖅᑐᑦ 

ᑲᔪᓯᖁᔪᒥᓇᓪᓚᕆᑦᑐᑦ ᑕᐃᒪᓐᓇ 

ᐊᑐᐃᓐᓇᕐᓂᐊᖅᑲᑕ ᑎᑭᑎᑦᑕᐃᓕᒪᐃᓐᓇᐃᓐᓇᕐᓗᒍ 

ᑕᒪᓐᓇ ᓄᓇᕗᒻᒧ ᐋᓐᓂᐊᕐᓇᖅ ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓴᖅᑲ 

ᑕᐃᒪ ᓄᓇᓕᒻᒧᑦ ᓇᓕᐊᓐᓄᑐᐃᓐᓇᖅ 

ᑎᑭᑦᑐᒥᓂᐅᑉᐸᑦ, ᓲᕐᓗ ᐊᔾᔨᐅᑎᓪᓗᒍ ᐅᕙᖓ 

ᓄᓇᖓᓄᑦ ᑎᑭᑦᑐᒥᓂᐅᑉᐸᑦ 

ᑕᐃᒪᐃᑦᑐᖃᓕᖅᑐᖃᖅᑐᒥᓂᐅᑉᐸᑦ, ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᓯᒪᕚᑦ 

ᑖᔅᓱᒥᖓ ᐱᓕᕆᑦᑕᐅᑎᒋᔪᓐᓇᕆᐊᖃᕐᓂᕐᒥᒃ ᑖᓐᓇ 

ᓄᓇᓕᒃ ᐊᑕᐅᓯᖅ ᐅᐸᑦᑕᐅᔭᕆᐊᖃᓕᖅᑐᒥᓂᐅᑉᐸᑦ 

ᑕᐃᒪᐃᑦᑐᖅᑕᖃᓕᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᑕᐃᒫᒃ ᐊᐱᕆᒻᒪᑦ. 

ᓄᓇᓕᓕᒫᓪᓚᕇᑦ ᑐᑭᓯᓯᒪᒋᐊᓖᑦ 

ᖃᓄᐃᔅᓴᓐᖏᓪᓗᑎᓪᓗ ᖃᓄᐃᑦᑐᖃᕋᔭᕐᒪᖔᖅ. 

ᖁᔭᓐᓇᒦᖅᑕᕋ ᓇᓗᓇᐃᖅᓯᑲᓐᓂᖁᔨᒻᒪᑦ ᖃᓄᖅ 

ᐸᕐᓇᔅᓯᒪᒻᒪᖔᑦᑕ.  

 

ᐊᔾᔨᒌᓐᖏᒐᓛᒃᑲᔭᖅᑐᑦ ᑕᐃᒪᓕ 

ᐅᐸᑦᑕᐅᑦᑕᐃᓕᒪᔪᖃᕋᔭᖅᑐᖅ. ᐃᓄᑑᑎᑕᐅᓗᓂᓗ 

ᓄᓇᖅᑲᑎᖏᓐᓂᒃ ᑲᑎᔭᐅᑦᑕᐃᓕᒪᓗᓂ. ᑖᓐᓇ 

ᐱᔭᕆᐊᑭᓛᖑᒐᔭᖅᑐᖅ ᑲᑎᔭᐅᑦᑕᐃᓕᒪᑎᑕᐅᓗᓂ 

ᑲᒪᒋᔭᐅᖃᑦᑕᕐᓗᓂᓗ ᐋᓐᓂᐊᕕᒻᒧᑦ. 

 

ᑭᓯᐊᓂ ᓯᐊᒻᒪᓪᓚᕆᑦᑐᖃᖅᑐᐊᓘᓐᓂᖅᑲᑦ ᐊᒥᓱᑦ 

ᐃᓄᒋᐊᔅᓯᔪᐊᓘᓐᓂᖅᑲᑕ ᑕᐃᒪᐃᑦᑐᑖᖅᑐᐃᑦ, 

ᐊᑕᐅᓯᕐᒧᑦ ᐊᐃᑦᑐᖅᑕᐅᖃᑦᑕᕐᓗᑎᒃ ᐊᒻᒪᑦᑕᐅᖅ 

ᓇᒧᓐᖓᕈᓘᔭᖃᑦᑕᖅᑐᒥᓂᐅᓗᑎᒃ ᐊᒡᒐᒥᖕᓂᒃ 

ᐅᐊᓴᑦᑎᐊᖃᑦᑕᓐᖏᓪᓗᑎᑦ ᓯᐊᒻᒪᓚᕿᔪᐊᓘᓐᓂᖅᑲᑦ 

ᐅᐸᔅᓯᒋᐊᑦᑕᐅᑎᒋᔪᓐᓇᖅᑐᓂᒃ ᑲᑐᔾᔨᓗᑎᑦ 

ᐊᑐᐃᓐᓇᖃᖅᑐᒍᑦ ᓄᓇᓕᒻᒨᑦᑕᐅᑎᒋᔪᖃᕋᔭᖅᑐᖅ. 

ᑭᒃᑯᓐᓄᑦ ᑲᑎᓯᖃᑦᑕᓂᕐᒪᖔᑦ, ᑭᒃᑯᓐᓂᒃ 

ᑲᑎᓯᖃᑦᑕᓂᕐᒪᖔᖅ ᖃᐅᔨᓴᕈᓐᓇᕋᔭᖅᑐᓂᑦ. 

ᐊᒻᒪᑦᑕᐅᖅ, ᖄᖓᒍᒃᑲᓐᓂᖅ 

ᐋᖅᑭᑦᑎᕆᓯᒪᒐᔭᕐᒥᔪᒍᑦ ᐃᓕᓴᕖᖅᑲᐃ 

ᒪᑐᔭᐅᓯᒪᓗᑎᑦ, ᓇᒻᒥᓂᖃᐅᑎᓖᑦ, ᐊᓪᓚᕖᑦ 

ᒪᑐᔭᐅᓯᒪᑲᐃᓐᓇᕐᓗᑎᑦ ᑕᐃᒪᐃᓚᐅᖅᓯᒪᒻᒪᑕ 

ᐱᒋᐊᕋᑖᖅᑎᓪᓗᒍ ᑕᒪᓐᓇ ᓄᕙᓐᓇᕐᔪᐊᖅ.  

 

ᓄᓇᓕᒻᒨᖅᑐᖃᕐᓂᖅᑲᓂᓛᒃ ᓄᕙᓐᓇᕐᔪᐊᕐᒥ. ᒫᓐᓇ 

ᐱᒻᒪᕆᐅᓂᖅᓴᒻᒪᕆᐊᓘᓕᖅᑐᖅ. ᑕᐃᒫᒃ 

ᐅᖓᓯᒌᖃᑦᑕᕐᓗᓯ, ᐊᒡᒐᓯ ᐅᐊᓴᐃᓐᓇᖃᑦᑕᕐᓗᒋᑦ 

ᐊᒻᒪ ᐊᒃᑐᖅᑕᐅᒐᔪᑦᑐᐃᑦ ᐃᓪᓗᒥ 

ᐅᐊᓴᖅᑕᐅᖏᓐᓇᖃᑦᑕᕐᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᓇᓗᓇᐃᔭᐃᑦᑎᐊᕐᖓᑦ. 

ᐅᖃᖅᑎᑦᑎᔩ, ᑕᐃᒪᐃᓛᒃ ᑕᒪᓐᓇ 

ᐸᕐᓇᑕᐅᓯᒪᓂᖓᑦ ᖁᕕᐊᓇᑦᑎᐊᖅᑐᖅ ᑕᐃᒫᒃ 

ᑐᓴᖅᑐᒍ. ᐅᖃᖅᑎᑦᑎᔩ, ᒥᓂᔅᑕᖃᐃ 

ᓇᓗᓇᐃᖅᓯᑲᓐᓂᕈᓐᓇᖅᑲ ᑕᐃᒪᓕᑭᐊᖅ 

ᑕᐃᒪᐃᑦᑐᖃᖅᑐᒥᓂᐅᑎᓪᓗᒍ ᓄᓇᓕᒻᒥ ᐊᑕᐅᓯᕐᒥᒃ 

ᓲᕐᓗ ᓄᓇᓕᒐ ᐊᔾᔨᐅᑎᓪᓗᒍ ᕿᑭᖅᑕᕐᔪᐊᕐᒥ 

ᐱᑕᖃᑦᑕᓕᕐᓂᖅᑲᑦ. 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᐅᔨᒪᔭᐅᓕᕐᓗᓂᓗ 

ᐱᓕᕆᐊᖑᔭᕆᐊᖃᖅᑐᖅ ᑐᐊᕕᕐᓇᖅᑐᒃᑯᓪᓗ 

ᐅᖃᐅᓯᕆᕋᑖᖅᑕᖓ ᒪᓕᑦᑐᒍ 

ᐱᓕᕆᐊᖑᓕᖅᑐᒥᓂᐅᑉᐸᑦ; ᐊᒻᒪᐃᓛᒃ, ᓄᓇᓕᐅᑉ 

ᐊᓯᐊᓂᒃ ᑐᓴᕐᓇᖅᓯᔪᖃᒃᑲᓂᖅᑐᐊᓘᑉᐸᑦ ᑖᓐᓇ 

ᑲᒪᒋᔭᐅᒍᓗᐊᖅᑎᓪᓗᒍ ᓄᓇᓕᒃ ᐊᓯᐊᓂᒃᑲᓐᓂᖅ 

ᐱᑕᖃᓕᖅᑐᒥᓂᐅᓐᓂᖅᑲᑦ ᐊᑕᐅᑦᓯᑰᕐᓗᑎᒃ ᑖᒃᑯᐊᒃ. 

ᑖᓐᓇᑦᑕᐅᖃᐃ ᐸᕐᓇᑕᐅᖃᑕᐅᓯᒪᒋᕙ ᓄᓇᓕᐅᑉ 

ᐊᓯᐊᓂᒃ ᐱᑕᖃᖅᑐᖃᒃᑲᓂᖅᑐᐊᓘᓕᕐᓂᖅᑲᑦ 

ᐊᓯᒃᑲᓐᓂᖓᓂᒃ ᑖᓐᓇ ᓄᓇᓕᒃ ᑲᒪᒋᔭᐅᑎᓪᓗᒍ, 

ᑭᖑᓪᓕᒧᖅᑲᐃ ᐸᕐᓇᐃᒃᑲᓐᓂᖅᓯᒪᒋᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ. ᒪᓕᑐᐃᓐᓇᕋᔭᕐᒥᔪᖅ ᐊᑕᐅᓯᐅᓐᓂᖅᑲᑦ 

ᓄᓇᓕᒻᒥ. ᐅᐸᓵᖅᑕᐅᔭᕆᐊᖃᕋᔭᓐᖏᑦᑐᖅ. 

ᑭᓯᐊᓂᓕ ᓯᐊᒻᒪᓪᓚᕆᓐᓂᐅᓴᔪᐊᓘᔮᖅᑲᑦ 

ᑎᑭᑎᑕᐅᒐᔭᖅᑐᑦ. ᐊᓯᖏᓐᓄᓪᓗ ᓄᓇᓕᓐᓄᑦ 

ᐅᐸᑦᑐᓴᖅᑕᖃᕋᔭᕐᒥᔪᖅ 

ᑕᐃᒪᐃᑦᑐᓚᑦᑖᖅᑐᖃᕐᓂᖅᑲᑦᑕᐅᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᐃᑦᑎᐊᒃᑲᓐᓂᕐᖓᑦ ᑖᔅᓱᒥᖓ. 

ᐅᖃᖅᑎᑦᑎᔩ, ᑭᖑᓪᓕᖅᐹᒥᒃ ᒥᓂᔅᑕ 

ᐊᐱᕆᒃᑲᓐᓂᕈᒪᓪᓗᒍ. ᑕᐃᒪ ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ ᑕᐃᒪᓐᓇ 

ᑕᐃᒪᐃᑦᑐᐊᓗᒃᑕᖃᓕᕐᓂᖅᑲᑦ ᐊᓱᐃᓪᓛᒃ 

ᓄᓇᓕᓐᓂ, ᐊᓯᒃᑲᓐᓂᖏᓐᓂᒃ 

ᓯᐊᒻᒪᐸᓪᓕᐊᑐᐃᓐᓇᓂᖅᑲᑦ ᑖᒃᑯᐊ 

ᐱᓕᕆᐊᒃᓴᓕᒻᒪᕆᐊᓘᓕᕐᓂᖅᑲᑕ 

ᐱᓕᕆᔨᐅᔭᕆᐊᖃᖅᑐᑦ. 

 

ᓈᓴᐅᑎᖁᑎᖃᖅᑯᖅᑲᐃ ᖃᓄᑎᒋ ᐊᒥᓱᓂᒃ 

ᐱᑕᖃᖅᑐᖃᓕᖅᑲᑦ 

ᓄᓇᕘᑉ ᓯᓚᑖᓄᑦ ᐃᑲᔪᖅᑕᐅᔪᒪᓕᕆᐊᖃᕋᔭᖅᑲᑕ 

ᖃᑦᑎᐅᓕᖅᑲᑕ ᐅᕝᕙᓘᓐᓃᑦ ᖃᓄᖅ ᑖᓐᓇ 

ᓯᐊᒻᒪᐸᓪᓕᐊᑐᐃᓐᓇᓕᖅᑲᑦ ᖃᓄᑎᒋ ᓄᓇᓕᐅᑉ 

ᐊᓯᐊᓄᑦ ᕿᓄᓐᖓᓱᒋᐊᖃᓕᕋᔭᖅᑲᑦ ᑖᒃᑯᐊ 

ᓄᓇᕗᒻᒧᑦ ᐱᓕᕆᔪᑦ ᓲᕐᓗ ᑕᐃᒃᑯᐊ 

ᐱᓕᕇᓐᓇᐸᑦᑐᑦ ᑕᒪᓐᓇ ᓯᐊᒻᒪᑎᔾᔭᐃᖅᓯᒪᓪᓗᒍ.  

ᒥᓂᔅᑕᖃᐃ ᓇᓗᓇᐃᖅᓯᑲᓐᓂᕈᓐᓇᖅᑲ ᖃᓄᑎᒋ 

ᓯᐊᒻᒪᖅᑐᐊᓘᓕᖅᑲᑦ ᓄᓇᑦᑕ ᐊᓯᐊᓂᒃ, ᓄᓇᕗᑉ 

ᓯᓚᑖᓂᓘᓐᓃᑦ ᐃᑲᔪᖅᑕᐅᔪᒪᔭᕆᐊᖃᓕᕋᔭᖅᑲᑦ 

ᑖᔅᓱᒥᖓᖃᐃ ᓇᓗᓇᐃᖅᓯᑲᓐᓂᕈᓐᓇᖅᑲ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᓈᓴᐅᑎᖏᑎᒍᑦ 

ᓇᓗᓇᐃᖅᓯᒪᓐᖏᑕᕗᑦ ᖃᓄᑎᒋ 

ᐊᑦᑐᐃᓂᖏᓐᓂᖔᖅ ᑕᑯᓐᓈᕐᓂᐊᖅᑕᕗᑦ. ᐃᒫᒃ 

ᐊᔅᓱᕕᔾᔪᐊᕌᓗᒃ ᐋᓐᓂᐊᓕᖅᑐᖃᕐᓂᖅᑲᑦ ᑕᐃᒪᓕ 

ᐊᐅᓪᓚᖅᑎᑕᐅᒋᐊᖃᕋᔭᕐᖓᑕ ᓄᓇᕗᑉ ᓯᓚᑖᓂ. 

ᑲᒪᒋᔪᓐᓇᕋᔭᓐᖏᓐᓇᑦᑎᒍᑦ ᓄᓇᓕᓐᓂ ᐅᕝᕙᓘᓐᓃᑦ 

ᓄᓇᕗᒻᒥ. 

 

ᐃᓂᔅᓴᓂᒃ ᓴᓂᕐᕙᐃᓯᒪᔪᒍᑦ ᐃᖃᓗᓐᓂ 

ᐋᓐᓂᐊᕕᒻᒪᕆᒻᒥᒃ. ᑕᐃᒪᐃᑎᑦᑎᒋᐊᖃᕐᓂᕈᑦᑕ 

ᐊᑐᐃᓐᓇᐅᔪᒍᑦ. ᑭᓯᐊᓂᓕ ᐊᒥᓱᑲᓪᓚᐅᓐᓂᖅᑲᑕ 

ᐃᑲᔪᖅᑕᐅᒋᐊᓖᑦ ᐊᔅᓱᖓᓗᒃ. ᑕᐃᒪᐃᑦᑐᒥᒃ 

ᑲᒪᔾᔪᑎᖃᓐᖏᑦᑐᒍᑦ ᓄᓇᕗᒥ. 

ᐊᐅᓪᓚᖅᑎᑕᐅᖃᑦᑕᕆᐊᖃᕋᔭᖅᑐᐃᑦ ᓄᓇᕗᑉ 

ᓯᓚᑖᓄᑦ. ᐊᒻᒪ ᑕᑯᓯᒪᓪᓗᑕ ᖃᓪᓗᓈᓂ 

ᐊᑦᓱᕈᖅᓱᐊᓘᖃᑦᑕᓕᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ. 

ᐃᓱᒫᓗᒋᔭᕕᔾᔪᐊᕌᓗᒋᔭᕋᑦᑕᐅᖅ. ᑕᐃᒫᒃ 

ᑲᔪᓰᓐᓇᖃᑦᑕᕆᐊᖃᕋᑦᑕᐃᓛᒃ 

ᓯᐊᒻᒪᑦᑕᐃᓕᒪᑎᑦᑎᔾᔪᑎᑦᑎᓐᓂᑦ.  

 

ᓴᖅᑭᖅᑐᖃᖅᑲᑦ ᐱᖓᓲᓗᐊᖅᑐᓂᒃ ᓄᓇᓕᒻᒥ, 

ᐅᖄᓚᖃᑦᑕᕆᐊᓕᕋᔭᖅᑐᖓ ᒥᓂᔅᑕ ᕼᐊᐃᑑᒧᑦ 

ᒐᕙᒪᑐᖃᒃᑯᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᓐᓂᒃ 

ᐊᑐᐃᓐᓇᐅᖁᓗᒋᑦ. ᑕᐃᒃᑯᐊᓗ ᑲᑐᔾᔨᖃᑎᒋᓲᕗᑦ 

ᐋᓐᓂᐊᕖᑦ. 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᕗᑦ ᐊᐅᓪᓛᖅᑎᖃᑦᑕᕈᓐᓇᕋᑦᑎᒍᑦ 

ᓄᓇᕘᑉ ᐃᓗᐊᓂ. ᓄᓇᓕᒻᒥ 

ᐊᑦᑕᓇᓐᖏᑦᑐᒦᑦᑐᖃᖅᑲᑦ ᐃᖅᑲᓇᐃᔭᖅᑎᖏᓐᓂᒃ 

ᐊᐅᓪᓚᑎᑦᑎᑲᐃᓐᓇᖃᑕᑦᑕᐅᖅ ᓯᐊᒻᒪᕝᕕᐊᔪᒥ 

ᐃᑲᔪᕆᐊᖅᑎᑦᑎᖃᑦᑕᕈᓐᓇᕋᔭᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒪᓕᒐᓕᐅᖅᑎ ᒪᐃᓐ. 

  

ᐊᐱᖅᑯᑦ 1052 - 5(2): ᖃᕋᓴᐅᔭᒃᑯᑦ 

ᐊᖅᑯᑎᓄᑦ ᑮᓇᐅᔭᐃᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕ 

ᓄᓇᓕᖕᓂᒃ ᐊᒻᒪᓗ ᒐᕙᒪᒃᑯᓐᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ ᒥᓂᔅᑕᕆᔭᐅᔪᖅ 

ᐊᐱᖅᓱᕈᐊᖅᖢᒍ ᓂᑯᕕᑦᑐᖓ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᐅᖃᖅᑏ, 

ᒐᕙᒪᒃᑯᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᒻᒪᑦ ᓄᓇᕗᑦ ᒐᕙᒪᖓ, 

ᐅᖃᓕᒫᕐᓗᒋᑦ, “ᑐᓂᓯᓯᒪᒻᒪᑕ ᑲᓇᑕᒥ 

ᓈᓚᐅᓯᕆᔨᖏᓐᓄᑦ ᑕᓚᕖᓴᓕᕆᔨᖏᓐᓄᑦ 

ᑲᑎᒪᔨᖏᓐᓄᑦ ᖃᐅᔨᒃᑲᐃᓗᑎᑦ 

ᖃᐅᔨᒋᐊᕐᓂᖃᕐᓂᐊᕐᖓᑕ ᖃᓄᖅ ᐃᓱᒪᒋᔭᐅᒻᒪᖔᑕ 

ᑖᒃᑯᓄᖓ ᖃᕋᓴᐅᔭᓄᑦ ᐃᑭᐊᖅᓯᕕᓐᓄᑦ 

ᑮᓇᐅᔭᖃᖅᑎᑦᑎᓂᕆᓂᐊᖅᑕᖏᓐᓂᒃ 

ᓵᓐᖓᔭᐅᒍᔪᔅᓴᒫᖑᔾᔪᑎᔅᓴᖏᓐᓄᓪᓗ.” ᑐᔅᓯᕌᖓᔪᓄᑦ 

ᓴᖅᑭᖅᑕᐅᒍᒪᔪᓄᑦ ᐅᖃᐅᓯᖃᖅᑐᑎᑦ.  

 

ᐋᒡᒌᓯ 12, 2020-ᐅᑎᓪᓗᒍ, ᑖᒃᑯᐊ ᑲᓇᑕᒥ 

ᓈᓚᐅᓯᕆᔨᒃᑯᑦ ᑕᓚᕖᓴᓕᕆᔨᒃᑯᑦ ᑲᒥᓴᖏᑦ 

ᐅᖃᐅᓯᖃᓚᐅᖅᓯᒪᒻᒪᑕ $72 ᒥᓕᐊᓐ 

ᑮᓇᐅᔭᓂᒡᒎᖅ ᑮᓇᐅᔭᓂᒃ ᓴᖅᑮᒻᒪᑕ 

ᐊᒥᓱᑲᓪᓚᓐᓄᑦ. ᓄᓇᑦᓯᐊᖅ, ᔫᑳᓐ, ᐊᒻᒪ 

ᐅᐊᖕᓇᖓᓄᑦ ᒫᓂᑑᕙ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ 

ᑲᓇᑕᒥ ᓈᓚᐅᓯᕆᔨᒃᑯᑦ ᑕᓚᕖᓴᓕᕆᔨᒃᑯᑦ ᑲᒥᓴᖏᑦ 

ᑐᓂᓯᓯᒪᕙᑦ ᖃᕋᓴᐅᔭᓕᕆᓂᕐᒧᑦ 

ᓴᖅᑭᔮᖅᑎᑦᑎᔾᔪᑎᓕᕆᓂᕐᒧᑦ ᓄᓇᕘᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᒃ 

ᐅᒡᒍᓇᓚᐅᖅᑑᒐᓗᐊᖅ ᑲᓇᑕᒥ ᓈᓚᐅᓯᕆᔨᒃᑯᑦ 

ᑕᓚᕖᓴᓕᕆᔨᒃᑯᑦ ᑲᒥᓴᖏᑦ ᐅᖃᕐᖓᑕ 

ᐅᖃᐅᓯᖃᖃᓯᐅᔾᔨᓚᐅᓐᖏᒻᒪᑕ ᑮᓇᐅᔭᓂᒃ 

ᐅᕙᑦᑎᓐᓄᑦ. ᑖᒃᑯᐊ ᐱᓯᒪᓐᖏᓇᒃᑭᑦ 

ᑮᓇᐅᔭᓕᑦᑖᖅᑐᐃᑦ ᐅᕙᖓ ᓵᖓᓂ ᐱᓚᐅᕐᓗᒋᑦ 

ᑭᐅᓛᖔᕈᒪᑐᐃᓐᓇᖅᑐᖓ ᐃᓗᓕᖏᓐᓂᒃ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐄ, ᓂᕆᐅᒋᑐᐃᓐᓇᕐᓂᐊᓕᖅᑲᒃᑲ 

ᑕᐃᒃᑯᐊ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᑕᒪᓐᓇ 

ᓄᑭᓪᓚᐅᑎᖃᓐᖏᑐᒃᑯᑦ ᖃᕋᐅᓴᔭᓂᒃ 

ᓴᖅᑭᔮᖅᑎᑦᑎᓂᖅ ᑲᓇᑕᐅᑉ ᐃᑦᑐᒃᑯᖏᓐᓂ 

ᐅᖃᐅᓯᐅᓚᐅᕐᒥᒻᒪᑦ ᑲᑎᒪᕐᔪᐊᕐᕕᖓᓂᒃ ᓄᓇᕘᒥ 

ᓄᓇᓕᓐᓂ ᑲᓱᖅᑕᐅᒋᐊᖃᕐᓂᖏᓐᓂᒃ. 

ᑲᑎᒪᑎᓪᓗᒋᑦ ᐅᖃᐅᓯᐅᓚᐅᖅᑐᖅ ᑕᐃᓐᓇ ᓄᓇᕗᑦ 

ᑭᒡᒐᑐᖅᑎᖓ, ᐊᑕᐅᓯᖅ ᖃᕆᑕᐅᔭᒃᑯᑦ 

ᓴᖅᑭᔮᖅᑎᑦᑎᔨ ᐲᓛᓕᕐᒪᒡᒎᖅ ᓄᓇᕗᒻᒥ ᐊᕐᕌᒍ 

ᐃᓱᓕᑉᐸᑦ, ᒐᕙᒪᑐᖃᒃᑯᑦ ᐃᑲᔫᑎᖏᑦ 

ᑕᖅᑲᒐᓛᓗᐃᑦ ᐊᓂᒍᓕᓚᐅᖅᓯᒪᒻᒪᑕᓕ, ᐊᐃᑉᐹᓄᑦ 

67%−ᒪᕆᓐᓂᒃ ᓴᖅᑭᔮᖅᑎᑦᑎᓲᖅ ᓄᓇᕗᑦ, 

ᐃᖃᓗᐃᑦ ᓯᓚᑖᓂ. ᓄᑖᓂᒃ ᑮᓇᐅᔭᓂᒃ 

ᐃᑲᔫᑎᒃᓴᓂᒃ ᐱᑕᖃᕈᓐᓃᑎᓪᓗᒍ 1000−ᒐᓛᓗᐃᑦ 

ᑕᐃᒪ ᐊᖏᕐᕋᕆᔭᐅᔪᐃᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᓐᓂᒃ ᑕᑯᔪᓐᓇᔾᔮᓛᕈᓐᓃᖅᑯᑦ. 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᓪᓗᒥ ᐅᖃᐅᔾᔨᒍᓐᓇᖅᑳ ᖃᓄᖅ 

ᐅᖃᖃᑎᖃᖅᓯᒪᒻᒪᖔᕐᒥᓂᒃ ᒥᓂᔅᑕᒋᔭᐅᔪᒥᒃ 

ᖃᐅᔨᓴᕐᓂᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ 

ᐅᓪᓗᒥᒧᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᑯᓐᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᓄᑖᑦ 

ᓴᖅᑭᐸᓪᓕᐊᔪᐃᑦ ᐊᑦᓱᕕᔾᔪᐊᕌᓗᒃ 

ᐱᕙᓪᓕᐊᓯᒪᒻᒪᑕᐃᓛᒃ, ᓄᑭᓪᓚᐅᒨᖅᑐᕈᓘᔭᐃᑦ. 

ᑕᐃᑦᓱᒪᓂ ᖃᕋᓴᐅᔭᖃᖃᑦᑕᑎᓪᓗᖓ 

ᓄᑭᓪᓚᐅᑎᖃᓐᖏᑦᑐᒥᒃ ᐊᓈᓇᒐ 

ᑎᑎᕋᖃᑦᑕᓚᐅᖅᓯᒪᔪᖅ ᓯᒡᒐᓕᐅᓐᖑᑎᒥᓂᐅᑉ 

ᑐᓄᐊᓄᑦ ᓴᓂᓪᓕᑎᓐᓄᑦ ᑎᑎᕋᖃᑦᑕᓚᐅᖅᓯᒪᒻᒪᑦ 

ᐅᖃᓕᒫᖅᑕᐅᑦᑎᐊᕆᑦᑕᖃᒃᑲ ᐊᒻᒪ ᑕᐃᒫᒃ 

ᐸᔪᑦᑎᕆᖃᑦᑕᓚᐅᖅᓯᒪᒐᒪ ᑎᑎᖅᑲᓂᒃ. ᒫᓐᓇᓕ 

ᐊᓯᔾᔨᖅᓯᒪᓪᓚᕆᓕᕐᖓᑦ.  

 

ᑭᓯᐊᓂᓕ ᓱᒃᑲᓕᓂᖅᓴᐅᔪᖅ ᓱᓕ ᐃᓛᓐᓂᒃᑯᑦ 

ᐸᐃᑉᐹᑯᓗᒃᑯᑎᒍᑦ ᑎᑎᕋᕆᐊᒃᓴᖅ. 

ᐅᖃᖃᑎᖃᖃᑦᑕᖅᓯᒪᔪᖓ ᒐᕙᒪᑐᖃᒃᑯᓐᓂᒃ 

ᒥᓂᔅᑕᐅᖃᑎᓐᓂᒃ ᐅᖄᓚᐅᑎᒃᑯᑦ. ᐊᒻᒪᑦᑕᐅᖅ 

ᓂᕆᐅᒻᒥᔪᖓ ᐅᖃᖃᑎᒋᒃᑲᓐᓂᖃᑦᑕᓛᕋᒃᑯ.  

 

ᐱᔭᕇᕋᑖᑦᑎᐊᓚᐅᖅᑐᒍᑦ ᒪᕐᕉᓐᓂᒃ, 

ᒪᕐᕉᓕᖅᑲᖓᔪᒥᒃ ᖃᐅᔨᓴᕐᓂᐅᔪᒥᒃ 

ᖃᓄᐃᓕᕙᓪᓕᐊᖁᒻᒪᖔᑦᑎᒍ ᖃᕋᓴᐅᔭᒃᑯᑦ 

ᐃᑭᐊᖅᑭᕕᓕᕆᓂᖅ ᓄᓇᕗᒻᒥ.  

 

ᓯᕗᓪᓕᖅᐹᖓᓂᒃ ᖃᐅᔨᓴᕐᓂᕐᒥᒃ ᓄᐊᑦᑎᓚᐅᖅᑐᒍᑦ 

ᑭᓱᓂᒃ ᐱᖃᕐᒪᖔᑦᑕ, ᓇᖕᒥᓂᖃᐅᑎᓖᓪᓗ ᑭᓱᓂᒃ 

ᓴᖅᑭᖅᑕᐅᖁᔨᒐᔭᕐᒪᖔᑕ.  

 

ᐊᒻᒪ ᐊᐃᑉᐹᓂ ᐱᓕᕆᐊᖃᖅᑐᒍᑦ ᖃᐅᔨᒐᓱᑦᑐᑕ 

ᖃᓄᖅ ᓯᕗᓪᓕᖅᐹᒥᒃ ᖃᐅᔨᔭᒥᓂᖅᐳᑦ 

ᐊᑐᓕᕈᓐᓇᕋᔭᕐᒪᖔᑦᑎᒍ ᓴᖅᑮᔾᔪᑎᒋᓪᓚᕆᓪᓗᑎᒍ. 

ᑲᑐᔾᔨᖃᑎᑦᓴᑎᓐᓄᑦ ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᖃᓄᐃᑦᑐᑐᐃᓐᓇᕐᓂᖏᓛᒃ.  

 

ᑖᒃᑯᐊ ᐊᑐᐃᓐᓇᐅᖁᓛᖅᑕᕗᑦ ᐅᑭᐅᒃ 

ᐃᔅᓯᕙᓂᖃᓚᐅᓐᖏᓂᑦᓯᓐᓂ ᑕᐃᑲᓂ 

ᖃᐅᔨᒪᑦᑎᐊᓕᕐᓂᖅᓴᐅᓛᖅᑐᒍᑦ ᖃᑦᑎᕌᕋᔭᕐᒪᖔᖅ. 

ᐅᖃᖅᑏ, ᑭᓯᐊᓂᓕ ᐅᖃᐅᓯᖃᐃᓐᓇᕋᓱᑉᐸᑦᑐᒍᑦ 

ᑕᒫᓂ ᖃᕋᓴᐅᔭᒃᑯᑦ ᓴᖅᑭᔮᕈᑏᑦ 

ᓄᑭᓪᓚᐅᑎᒃᑰᖏᑦᑐᐃᑦ 

ᐱᑕᖃᒃᑲᓐᓂᕆᐊᖃᓪᓚᕆᒻᒪᑕ ᒐᕙᒪᑐᖃᒃᑯᓐᓂᒃ 

ᐅᖃᐅᔾᔨᕙᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕᖑᓇᖃᐃ 

ᑕᐃᒫᒃ ᐅᖃᖃᑎᖃᐃᓐᓇᖃᑦᑕᓂᐊᖅᑯᖅ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᖏᓐᓂ 

ᑐᑭᓯᓯᒪᒐᒪᐃᓛᒃ ᑮᓇᐅᔭᑦ ᐊᑐᐃᓐᓇᐅᓕᖅᑐᑦ, 

ᑮᓇᐅᔭᓂᒃ ᐊᑐᐃᓐᓇᖅᑕᓕᒃ ᑐᒃᓯᕋᕐᕕᒃᓴᐅᔪᓂᒃ. 

ᑕᐃᒃᑯᐊ ᑭᓯᐊᓂ ᑮᓇᐅᔭᑦ ᐃᖏᕐᕋᓯᓯᒪᓐᖏᒻᒪᑕ 

ᐊᑐᐃᓐᓇᐅᒐᓗᐊᖅᑐᑎᒃ. ᒥᓂᔅᑕᐅᑉ ᑖᓐᓇ 

ᑎᑎᕋᖅᑕᑦᓴᕆᕙᐅᒃ.  

 

ᑭᖑᓪᓕᖅᐹᕐᓕ ᐊᐱᖅᑯᑎᒐ ᐅᖃᖅᑏ, ᓄᑖᒥᒃ ᑕᐃᒪ 

ᐅᑭᐅᖅᑕᖅᑐᒥ ᑐᓴᐅᒪᖃᑎᒌᓐᓂᕐᒧᑦ 

ᑲᑐᔾᔨᖃᑎᒌᕐᔪᐊᕐᒥᒃ ᓴᖅᑭᖅᑐᖃᕋᑖᕐᓂᒥᒻᒪᑦ SSI 

ᑲᓇᑕ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᑦ 

ᐱᒋᐊᖅᑎᑦᑎᓯᒪᒻᒪᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ ᖃᓄᑎᒋ 

ᑖᑦᓱᒥᖓ ᓄᑖᖑᔪᒥᒃ ᑎᒥᐅᔪᒥᒃ 

ᐱᓕᕆᖃᑎᖃᖅᓯᒪᒻᒪᖔᖅ ᐱᓪᓗᒍ ᑕᐃᓐᓇ ᓄᓇᕗᑦ 

ᒐᕙᒪᒃᑯᖏᑕ ᑐᒃᓯᕌᕆᔭᖓ ᐊᓕᒎᔭᕐᓂᒃ 

ᓄᑭᓪᓚᐅᑎᖅᓱᐃᒍᒪᓂᐅᔪᖅ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᑯᓐᓄᑦ, 

ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒐᐅᓇ ᑖᑦᓱᒥᖓ 

ᐊᐱᖅᑯᑎᖃᕈᓘᔭᖅᑐᖅ ᐊᓕᒎᔭᕐᒥᒃ 

ᓄᑭᓪᓚᐅᑎᖅᓱᐃᓂᕐᒥᒃ.  

 

ᑖᓐᓇ ᐱᐅᔪᐊᓘᖃᑕᐅᒻᒪᓂᓛᒃ ᕿᒥᕐᕈᐊᖅᑕᕗᑦ 

ᓄᓇᕗᒻᒨᕋᓱᒋᐊᖓ ᐱᒻᒪᕆᐊᓘᑎᒃᑲᑦᑎᒍ 

ᑕᐃᒪᐃᑦᑐᓂᒃ ᐱᖃᑕᐅᒍᑦᑕ. ᐊᒻᒪᑦᑕᐅᖅ ᐊᓯᐊ 

ᑐᓴᕈᒥᓇᕕᐅᑎᒻᒥᔪᖅ ᖃᕋᓴᐅᔭᓕᕆᓂᒃᑯᑦ 

ᓴᖅᑭᐸᓪᓕᐊᔪᖅ, ᓯᓚᕐᔪᐊᒧᑦ ᖃᓂᕐᓂᖅᓴᓂᒃ 

ᖃᖓᑦᑕᖅᑎᑕᐅᓯᒪᔪᓂᒃ ᐱᒋᐊᖅᑎᑦᑎᔪᖃᓛᓕᕐᖓᑦ. 

100-ᒐᓚᒻᒪᕆᐅᓛᓕᕐᖓᑕ ᖃᖓᑦᑕᖅᑎᑕᐅᓯᒪᔪᐃᑦ 

ᖃᓂᓐᓂᖅᓴᐅᔪᐃᑦ ᐊᑐᕈᓐᓇᕋᔭᖅᑕᕗᑦ. ᓄᓇᕗᒻᒧᑦ 

ᓄᓇᓕᖏᓐᓄᑦ ᑐᕌᖓᒐᔭᖅᑐᐃᑦ ᐃᓚᖏᑦ. ᒫᓐᓇ 

ᓱᒃᑲᓕᒐᓗᐊᕐᖓᑦ, ᖁᓖᕋᓪᓗᐊᒻᒪᕆᓪᓗᒍ 

ᐊᕙᑏᕋᕐᓗᒍ  

ᓱᒃᑲᓕᓂᖅᓴᕈᓛᖅᑐᖅ.  

 

ᑕᐃᒫᑦᑕᐅᖅ ᐊᓕᒎᔭᖅᑎᑐᑦ ᓱᒃᑲᓕᓕᕋᔭᖅᑐᓂ. 

ᑲᑎᒪᖃᑎᖃᖃᑦᑕᓛᕋᒪᐃᓛᒃ ᑕᐃᒃᑯᓂᖓ 

ᖃᖓᑦᑕᖅᑎᑕᐅᓯᒪᔪᓕᕆᔨᓂᒃ ᑕᖅᑭᓂ ᐊᒡᒋᖅᑐᓂ. 

ᑲᑎᖃᑎᒋᔪᓐᓇᖅᓯᒍᑦᑎᒍᓗ, 

ᐊᐅᓪᓚᖃᑦᑕᕈᓐᓇᖅᓯᒍᑦᑕᐃᓛᒃ.  

 

ᑕᐃᒃᑯᐊ ᑲᑐᔾᔨᖃᑎᒌᕐᔪᐊᖑᓂᕋᖅᑲᐅᔭᖏᑦ 

ᐊᖏᔪᖅᑲᐅᑎᑦᑕ ᐅᖃᖃᑎᒋᖃᑦᑕᖅᓯᒪᓕᕇᖅᑕᖏᑦ. 

ᓇᒧᓐᖔᒐᔭᕐᒪᖔᑕ ᖃᓄᕐᓗ ᐱᓕᕆᒍᒪᒐᔭᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᓱᖅᑑᒧᑦ. 

ᒪᓕᒐᓕᐅᖅᑎ ᓇᑦᓯᖅ. 

 

ᐊᐱᖅᑯᑦ 1053 - 5(2): ᖃᓄᐃᓕᖓᓂᖓ 

ᓇᐅᔮᓂ ᖃᖓᑕᓲᖃᕐᕕᐅᑉ 

ᑕᖅᓯᖅᑕᐅᓂᒃᓴᖓ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᒪᓪᓗᒍ 

ᐃᓱᒪᒋᖅᑲᐅᔭᕋᓗᐊᕋ 

ᖃᐅᔨᑎᑉᐸᒌᖅᑲᐅᓪᓗᒎᒐᓗᐊᖅ 

ᑭᓯᐊᓂ ᓴᖑᒐᔮᒃᑲᒪ.  

 

ᐃᑉᐸᒃᓴᖅ ᐊᐱᖅᑯᑎᒋᔪᒪᓚᐅᖅᓱᒍ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ ᓵᒃᑲᒪ, ᑖᓐᓇᓕ 

ᐅᑭᐅᖅ ᐊᐱᖅᓱᑦᑎᐊᕌᓗᖔᓛᑐᐃᓐᓇᖅᐸᕋ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ.  

 

ᑕᐃᒪᓕ ᐅᖃᖅᑏ, ᓇᐅᔮᑦ, ᓇᐅᔮᓄᑦ ᒥᑦᑕᕐᕕᒃᓴᖓ, 

ᐃᓚᒃ ᒥᑦᑕᕐᕕᖓᑕ ᐅᑕᖅᑭᕕᒃᓴᖓ 

ᐊᓯᔾᔨᖅᑕᐅᔪᒃᓴᒪᐅᑕᐅᓕᕋᓗᐊᕐᒪᑦ 

ᖃᓄᐃᓕᖓᓕᖅᐸᒃᑭᐊᖅ ᑖᓐᓇ ᐅᓪᓗᒥᒧᑦ 

ᑐᑭᓯᑎᑦᑎᔪᓐᓇᖅᐸᖅᑲᐃ ᒥᓂᔅᑕᐅᔪᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᖅᓱᕈᓐᓇᖅᑐᐊᓐᓅᒻᒪᑦ ᑖᑦᓱᒪ 

ᒥᑦᓵᓄᑦ. ᑖᓐᓇ ᑲᔪᓯᓂᐊᖅᓱᓂ ᑕᒫᓂ 

ᐊᕐᕌᒍᒋᔭᑦᑎᓐᓂ ᑭᖑᕙᖔᕐᔪᓚᐅᕐᒪᑦ ᑕᒪᒃᑯᐊ 

ᑎᑎᕋᐅᔭᖅᑕᐅᓯᒪᔭᕆᐊᓕᖏᑦ 

ᐱᔭᕇᕆᐊᖃᓚᐅᕋᓗᐊᕐᒪᑕ ᑕᕝᕙᓂ 

ᐱᔭᕇᖅᓯᒪᓐᖏᑦᓱᓂ.  

 

ᑭᓯᐊᓂᑦᑕᐅᖅ ᑕᕝᕙᓂ ᐃᓪᓗᕐᔪᐊᒥ 

ᑲᑎᒪᔨᑐᐃᓐᓇᕐᓄᑦ ᐊᖏᖅᑕᐅᔪᐊᓐᓅᓚᐅᕐᖓᑦ 

ᑖᓐᓇ ᑲᔪᓯᒋᐊᒃᑲᓐᓂᖁᔭᐅᓪᓗᓂ ᑖᒃᑯᐊ ᑕᓪᓕᒪᐃᑦ 

ᒥᑦᑕᕐᕕᓐᓄᑦ ᑐᕌᖓᔪᓄᑦ, ᒥᑦᑕᕐᕕᑦᓴᐃᑦ 

ᐃᓪᓗᑦᓴᖏᑦ ᑲᔪᓯᑎᖁᔭᐅᓪᓗᑎᒃ. ᒫᓐᓇ ᑖᓐᓇ 

ᑲᔪᓯᓂᐊᖅᓱᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᕋᑖᕐᒪᑦ 

ᑭᖑᕙᕆᐊᖅᑎᑕᐅᒐᓛᓛᕐᒪᑦ ᑕᒪᓐᓇ 

ᑎᑎᕋᐅᔭᕐᓂᖓ 

ᐃᒡᓗᒃᓴᐅᑉ ᒥᒃᓵᓄᑦ ᐱᔾᔪᑕᐅᓪᓗᓂ. 

ᓱᓇᒥᑭᐊᖏᒃᑯᐊ ᐱᔾᔪᑎᖃᖅᖢᑎᒃ ᑖᓐᓇ 

ᑎᑎᕋᐅᔭᖅᑕᐅᔾᔪᑎᒋᓯᒪᔭᖓ ᓱᓇᒥᒃ 

ᑭᖑᕙᕆᐊᕐᓂᖅᐸ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᒪᕐᕉᒃ ᓄᓇᓖᒃ 

ᐱᓕᕆᐊᕆᑉᐸᕇᕋᓱᓚᐅᕋᓗᐊᕋᑦᑎᒍ ᐊᕐᕌᓂ, ᐃᓛᒃ 

ᑕᒫᓂ ᐊᕐᕌᒍᒋᔭᑦᑎᓐᓂ.  

 

ᑭᓯᐊᓂ ᑖᒃᑯᐊ ᖃᕋᓴᐅᔭᐃᑦ 

ᐊᔪᓕᖅᑐᐊᓘᓚᐅᖅᓱᑎᒃ, ᑖᓐᓇᐅᔭᕇᖅᑎᓪᓗᒍ 

ᓄᕙᓐᓇᕐᔪᐊᖅ ᑎᑭᒻᒥᒻᒪᑦ 

ᐳᓚᕋᕆᐊᖃᕈᓐᓇᐃᓪᓕᓯᒪᓪᓗᑕ.  

 

ᑕᒪᒃᑯᐊ ᒪᕐᕈᐃᓕᖓᔪᒥᒃ ᑭᖑᕙᕆᐊᓚᐅᕐᒪᑦ. 

ᑭᓯᐊᓂ ᑖᓐᓇ ᐱᔭᕇᖅᑕᐅᓂᐊᕐᓂᖓ 

ᑭᖑᕙᕆᐊᖅᓯᒪᔾᔮᖏᒻᒪᑦ ᑕᐃᒪᓐᓇ ᐸᕐᓇᑕᕗᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᖑᓕᕐᓗᓂ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᐸᕋ 

ᑐᑭᓯᑎᑦᑎᒋᐊᕐᓂᖓ. ᑕᐃᒪᐃᓛᒃ ᑕᒪᒃᑯᐊ ᓄᓇᓖᑦ 

ᐅᒥᐊᕐᔪᐊᓄᑦ ᑎᑭᑕᐅᓇᓵᖅᐸᖕᒪᑕ ᐃᒡᓗᒃᓴᐃᑦ 

ᒥᒃᓵᓄᑦ ᓴᓇᔭᐅᔭᕆᐊᖃᖅᑐᐃᑦ ᑭᖑᕙᕆᐊᖃᑦᑕᕐᒪᑕ 

ᑐᑭᓯᓇᖅᑑᔪᖅ.  

 

ᑕᐃᓐᓇᓕ ᓇᐅᔮᓄᑦ ᐅᑕᖅᑭᕕᒃᓴᐅᓛᖅᑐᖅ ᖃᖓ 

ᐊᕐᕌᒍ ᐱᒋᐊᖅᑐᒃᓴᒪᐅᑕᐅᖕᒪᑦ, 

ᖃᖓ ᐱᐊᓂᒐᔭᕐᒪᖔᖃᐃ ᐅᓂᒃᑳᒐᓚᒍᓐᓇᓐᖏᓚᖅ 

ᑐᑭᓯᓯᒪᓐᓂᕈᓂ ᒥᓂᔅᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 

ᐃᖅᑲᓇᐃᔭᖅᑎᐊᓄᒃᐳᑦ ᐳᓚᕋᕋᑖᑦᑎᐊᓚᐅᕐᒪᑕ 

ᓯᑉᑎᒻᐱᕆ ᓄᓐᖑᐊᓂ ᑖᒃᑯᓄᖓ ᑕᓪᓕᒪᓄᑦ 

ᓄᓇᓕᖕᓄᑦ ᑕᒪᒃᑯᐊ ᑎᑎᕋᐅᔭᖅᑕᐅᓯᒪᓂᖏᑦ 

ᖃᓄᐃᓕᖓᓂᐊᖅᑕᖏᓐᓂᒃ.  

 

ᑕᒫᓂ ᐱᓇᓱᐊᕈᓯᑦᑎᓐᓂ ᐱᕋᑖᕋᑦᑎᒍᑦ ᑖᒃᑯᐊ 

ᕿᒥᕐᕈᐊᒃᐸᓪᓕᐊᓪᓗᑎᒍ. ᓂᕆᐅᒋᔭᕗᑦ ᑕᒫᓂ 

ᐅᒥᐊᕐᔪᐊᖃᕐᓇᐅᓕᖅᐸᑦ ᑕᒪᒃᑯᐊ 

ᑎᑭᑎᑕᐅᓛᕐᓂᖏᓐᓂᒃ. ᑕᐃᒪ ᓴᓇᔭᐅᓂᖓ ᑕᒫᓂ 

ᐊᒻᒪᓗ ᐊᕐᕌᒍᕆᓛᖅᑕᑦᑎᓐᓂ. ᑕᐃᑲᓂ ᐊᕐᕌᒍ 

ᐅᖓᑖᓄᑦ ᐸᕐᓇᒃᓯᒪᔪᒍᑦ ᑖᓐᓇ 

ᐱᔭᕇᖅᑕᐅᕕᒃᓴᖃᕆᐊᒃᓴᖓᓂᒃ ᑭᓯᐊᓂ ᑕᒪᒃᑯᐊ 

ᐃᓗᓕᑯᓗᖏᑦ  

ᕿᒥᕐᕈᐊᒻᒥᓗᑎᒍᑦ ᐊᒻᒪᓗ 

ᐋᖅᑭᑦᓱᖅᑕᐅᕙᓪᓕᐊᓂᖏᓐᓄᑦ ᐱᓗᒋᑦ ᐊᒻᒪᓗ 

ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑐᓴᐅᒪᑏᓐᓇᕋᓱᓐᓂᐊᖅᐸᕋ ᑖᑦᓱᒪ ᒥᑦᓵᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ. ᒪᓕᒐᓕᐅᖅᑎ ᐋᖁᐊᒃ. 

 

ᐊᐱᖅᑯᑦ 1054 - 5(2): ᕗᕋᐃᒃᓕᓐ 

ᐊᐅᓛᖅᓯᒪᓂᖏᓐᓄᑦ ᑭᖑᓂᖃᕐᓂᕐᒧᑦ 

ᐱᒋᐊᖅᑎᑕᐃᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᑕᑯᓐᓈᖅᑕᐅᔪᖓ ᐃᓚᒃᑲᓄᑦ ᑖᒃᑯᐊ ᕼᐅᓗᖅᓱᒋᓪᓗ. 

ᑕᐃᓐᓇᑦᑕᐅᖅ ᓯᒥᐊᓐ ᒥᑭᓐᖑᐊᖅ ᕼᐊᓘᖅᐸᕗᑦ 

ᐅᖃᕋᒥ ᑲᑎᒪᓂᖅ ᖁᓐᖏᐊᕐᓂᕋᖅᖢᓂᐅᒃ, 

ᖁᔭᓐᓇᒦᒃ, ᐅᖃᖅᑏ.  

 

>>ᐃᒡᓚᖅᑐᑦ 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᐱᕆᔪᒪᔪᖓ ᐱᕙᓪᓕᔪᐊᓕᕆᔨᒧᑦ 

ᐃᖏᕐᕋᔪᓕᕆᔨᒧᑦ ᒥᓂᔅᑕᖓᓄᑦ. ᐅᖃᖅᑏ, 

ᐃᑦᓯᕚᓚᐅᕋᒪ ᑲᑎᒪᑐᐃᓐᓇᖅᑎᓪᓗᑕ ᐃᑉᐸᑦᓴᖅ, 

ᐱᕕᖃᓚᐅᓐᖏᓐᓇᒪ ᐊᐱᖅᓱᕈᒪᓪᓗᖓ.  

 

ᒥᓂᔅᑕ ᐃᖅᑲᐅᒪᔪᒃᓴᐅᔪᖅ ᑎᑎᖅᑲᖅᑖᓚᐅᕋᑦᑕ 

ᒪᓕᒐᓕᐅᕐᕕᒻᒥᒃ ᐊᕐᕌᓂ ᑖᒃᑯᐊ ᐱᖕᒪᕆᐅᔪᐃᑦ 

ᑖᓐᓇ ᕗᕌᖕᒃᓕᓐ ᑕᒪᐅᖓᓚᐅᖅᓯᒪᓂᖓᓄᑦ 

ᐱᒻᒪᕆᐅᔪᖅ ᐃᖅᑲᓇᐃᔮᕆᔭᒥᓂᖓᑦ.  

 

ᐊᒻᒪᓗᑦᑕᐅᖅ ᑎᑭᓚᐅᖅᓯᒪᓂᖏᓐᓂᒃ ᑕᐃᒃᑯᐊ 

ᕿᒪᒃᑲᑯᐃᑦ ᐊᑑᑎᖃᕈᓐᓇᕐᓂᖏᓐᓂᒃ 

ᐱᕙᓪᓕᐊᔾᔪᑕᐅᑦᓯᐊᕈᓐᓇᖁᓪᓗᒋᑦ.  

 

ᐅᖃᖅᑏ, ᐅᓪᓗᒥᒧᑦ ᑎᑭᐅᑎᓗᒍ ᓱᓇᒥᒃ 

ᐱᓕᕆᓯᒪᒻᒪᖔᑕ ᑕᒪᒃᑯᐊ ᑭᓱᓂᒃ 

ᐃᑲᔪᖅᑐᐃᓯᒪᒻᒪᖔᑕ ᑖᓐᓇ ᕗᕌᖕᒃᓕᓐ 

ᐱᔾᔪᑕᐅᑎᓪᓗᒍ ᑲᑎᒪᔨᕋᓛᖏᑦ ᑖᒃᑯᐊ 

ᖃᓄᕐᓕᑭᐊᖅ ᑐᓴᖅᑕᐃᒍᓐᓇᖅᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᐊᕿᐊᕈᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒍᑦ) ᑖᓐᓇ 

ᐃᓗᓕᖏᓐᓂᒃ ᒫᓐᓇ ᐊᑐᐃᓐᓇᖃᕐᕕᐅᖏᓐᓇᒪ 

ᐅᕙᓂ ᓵᒐᓂ ᐅᓪᓗᒥ ᐱᓕᕆᓯᒪᒻᒪᖔᑕ ᑕᐃᒃᑯᐊ 

ᑲᑎᒪᔨᕋᓛᑦ. ᐃᖅᑲᓇᐃᔭᕐᕕᕗᑦ 

ᐱᓕᕆᖃᑕᐅᔫᒐᓗᐊᑦ, ᖃᓄᖅ ᓯᕗᒧᒍᓐᓇᕆᐊᑦᓴᑦᑕ 

ᑕᒪᓐᓇᑦᑕᐅᖅ ᐳᓛᕐᓂᐅᑉ ᖃᓄᖅ 

ᓯᕗᒧᒍᓐᓇᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 

ᐊᐱᖅᑯᑎ ᐃᓚᒋᐊᕈᑦ, ᒥᔅᑐᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᖅᑲᐅᒪᔪᒃᓴᐅᔪᖅ ᑖᓐᓇ ᑎᑎᖅᑲᑦ 

ᓴᖅᑭᓚᐅᖅᑕᒃᑲ ᑕᕝᕙᓂ ᐋᖅᑭᒋᐊᕈᑕᐅᒍᓐᓇᖅᑐᓂᒃ 

ᐃᓚᒋᐊᕈᑎᓂᓪᓗ ᐅᖅᓱᖅᑑᖅ ᖃᖓᑕᓲᒃᑯᕕᖓᓂ.  

 

ᐅᖃᖅᑏ, ᐃᑲᔪᖅᑕᐅᓂᐊᕈᑦᑕ ᐳᓚᕋᖅᑐᓕᕆᓂᖅ 

ᒪᑭᒋᐊᒃᑲᓂᕐᓂᐊᕈᑦᑕ ᑕᕝᕘᓇ ᑕᒪᓐᓇᑦᑕᐅᖅ 

ᑕᐃᒃᑯᐊ ᕿᒪᒃᑲᑯᐃᑦ 

ᐳᓚᕋᑦᑕᐅᑦᑎᐊᖃᑦᑕᓚᖓᑉᐸᑕ 

ᐊᑦᑐᐊᔭᐅᓂᖃᕆᓪᓗᑕᓗ ᓄᕙᓐᓇᕐᔪᐊᖅ ᑕᒪᓐᓇ 

ᐊᖅᑯᓵᖅᓯᒪᑎᓪᓗᒍ. ᓂᕆᐅᖕᓂᖃᑦᓯᐊᕆᐊᖃᕋᑦᑕ 

ᓯᕗᓂᒃᓴᒧᑦ ᐊᔪᕈᓐᓃᕈᓐᓇᖁᓪᓗᑕ.  

 

ᓱᓇᒥᒃ ᐸᕐᓇᐅᑎᖃᖅᐱᑦ ᐃᓚᒋᐊᕈᑎᒃᓴᓂᒃ 

ᖃᖓᑕᓲᒃᑯᕕᒃᓴᑎᓐᓄᑦ ᐃᓛᒃ ᖃᖓᑕᓲᒃᑯᕕᐅᑉ 

ᒥᒃᓵᓄᑦ 2021-2022 ᐊᕐᕌᒍᖓᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᑉᐸᒃᓴᖅ 

ᑲᑎᒪᑎᓪᓗᑕ, ᑲᑎᒪᑐᐃᓐᓇᕐᓂᐅᑉ ᐃᓗᐊᓂ 

ᐊᔾᔨᒌᓐᖏᑦᑐᓂᒃ ᓇᓗᓇᐃᕆᔪᖃᓚᐅᕐᒪᑦ 

ᐱᓕᕆᐊᒃᓴᐅᔪᓂᒃ ᑖᒃᑯᐊᑦᑕᐅᖅ 

ᑕᐃᒧᐊᖅᓯᒪᓐᖏᑦᑑᒐᓗᐊᑦ ᑭᓯᐊᓂ 

ᐅᖃᐅᑎᕈᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ ᐅᕙᒍᑦ 

ᐊᑭᑭᑦᑑᑏᑦ ᑮᓇᐅᔭᖅᑐᖁᑎᖏᑕ ᐊᑖᓃᑦᑐᐃᑦ. 

ᑭᐅᑦᓯᐊᑲᓐᓂᕈᓐᓇᕋᔭᖅᑕᒋᑦ ᐅᖅᓱᖅᑑᖅ 

ᖃᖓᑕᓲᒃᑯᕕᖓ ᑎᒻᒥᓲᖃᕐᕕᖓ ᐃᓚᐅᖕᒪᖔᖅ 

ᐊᒻᒪ ᐃᓗᓕᖃᐅᕐᒪᑦ ᑖᒃᑯᐊ ᐊᑭᑭᓐᓂᖅᓴᑎᒍᑦ 

ᑮᓇᐅᔭᖅᑐᕈᑏᑦ ᐃᓗᐊᓃᑦᑐᐃᑦ ᑮᓇᐅᔭᑦᑕ 

ᐸᕐᓇᐅᑎᖏᓐᓂᒃ ᐅᕙᒍᑦ ᐊᓪᓚᕝᕕᖏᑕ 

ᐊᐅᓚᑦᓯᔾᔪᓯᕆᔭᖏᑕ ᐊᑖᓃᓐᖔᕋᔭᕐᒪᑕ 

ᐱᓕᕆᐊᕆᔭᐅᓂᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᐃᓚᒋᐊᕈᑦ 

ᐊᐃᑉᐹ ᐊᐱᖅᑯᑎᓐᓄᑦ, ᒥᔅᑕ ᐋᖁᐊᖅ. 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᔭᓐᓇᒦᒃ ᒥᓂᔅᑕ ᑭᐅᒍᓐᓇᓛᕐᒥᒐᕕᑦ 

ᑎᑎᖅᑲᑎᒍᑦ. ᓂᕆᐅᓚᖓᕗᖓ. ᖁᔭᓐᓇᒦᒃ 

ᐅᖃᖅᑏ.  

 

ᒥᓂᔅᑕ ᐅᓪᓗᒥ ᓇᓗᓇᐃᕆᒍᓐᓇᖅᐸ ᑖᒃᑯᐊ 

ᐊᕕᑦᑐᖅᓯᒪᕕᒋᔭᖓ ᐱᓕᕆᖃᑎᖃᖅᓯᒪᒻᒪᖔᖅ 

ᒥᕐᖑᐃᖅᓯᕕᓕᕆᔨᒃᑯᑦ ᒐᕙᒪᑐᖃᒃᑯᓐᓂ ᐊᒻᒪᓗ 

ᑕᒪᓐᓇ ᕗᕌᒃᖕᓕᓐ ᕿᒪᒃᑲᑯᖏᑦ ᒥᕐᖑᐃᖅᓯᕐᕕᒃᓴᐃᑦ 

ᒥᑦᓵᓄᑦ ᐅᓪᓗᒥᒧᑦ ᓄᑖᓂᒃ ᐅᓪᓗᒥᒧᑦ 

ᑐᓴᒃᑲᐃᒍᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᑎᒍᓐᓇᖅᑕᕋ 

ᐅᕙᒍᑦ ᐊᕕᑦᑐᖅᓯᒪᕕᒋᔭᕗᑦ ᐃᖅᑲᓇᐃᔭᕐᕕᕗᑦ 

ᐱᖕᒪᕆᐅᑎᒋᔭᕗᑦ ᒥᕐᖑᐃᖅᓯᕐᕕᓕᕆᔨᕐᔪᐊᒃᑯᑦ 

ᑕᒪᓐᓇ ᑲᑎᒪᔨᐊᓛᖏᑦ ᕗᕌᖕᒃᓕᓐ ᕿᒪᒃᑲᑯᖏᑦ 

ᑲᑎᒪᔨᐊᓛᖏᑎᒍᑦ ᐊᒻᒪᓗ ᑐᑭᒧᐊᒃᑎᒋᔭᕗᑦ 

ᐳᓚᕋᖅᑐᓕᕆᓂᕐᒧᑦ ᑲᑎᒪᔨᐅᖃᑕᐅᒻᒪᑦ. 

ᐊᖓᔪᖅᑳᖑᖃᑕᐅᒻᒪᑦ ᑕᐃᒃᑯᓄᖓ ᑲᑎᒪᔨᐅᔪᓄᑦ 

ᐃᓚᐅᑎᑦᓴᒐᑦᑕ ᑕᒪᓐᓇ ᑕᐃᒫᒃ ᑕᒡᒐ 

ᐱᒻᒪᕆᐅᑎᒋᔭᕗᑦ ᑭᓱᑦ ᐱᓕᕆᐊᕆᔭᐅᔪᐃᑦ 

ᐃᑲᔪᖅᑕᐅᖃᑦᑕᕐᓂᐊᖅᑐᑦ ᐅᕙᑦᑐᑦ ᑕᒪᐃᓐᓄᓕᒫᖅ 

ᒐᕙᒪᐅᔪᐃᑦ ᐱᓕᕆᑦᓯᐊᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᓇᑦᓯᓕᕐᒧᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 1055 - 5(2): ᐱᕋᔭᑕᐅᔪᒥᓂᕐᓄᑦ 

ᐱᔨᑦᑎᕋᐅᑎᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᔮᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᓂᐊᖅᑐᖓ ᒪᓕᒐᓕᕆᔨᐅᑉ ᒥᓂᔅᑕᖓ 

ᑕᒪᒃᑯᐊ ᐃᑲᔪᖅᑕᐅᖃᑦᑕᕆᐊᓖᑦ 

ᐋᓐᓂᖅᑕᐅᓯᒪᔪᐃᑦ.  

 

ᐱᓇᓱᐊᕈᓯᐅᔪᒥ ᐊᑕᐅᓯᐊᕐᓇᖓ ᑲᓛᖦᖡᑦ ᓄᓈᓂ 

ᑖᒃᑯᐊ ᐸᕐᓇᐅᑎᒋᔭᖏᖕᓂᒃ ᑕᒪᒃᑯᐊ 

ᓱᕈᓯᓐᓂᐊᖃᑦᑕᖅᑐᐃᑦ 

ᖁᓄᔪᕐᓂᐊᖅᑕᐅᓲᑦ ᑖᒃᑯᐊ ᐸᕐᓇᐅᑎᖏᑕ 

ᓇᓗᓇᐃᖅᑕᐅᓯᒪᖕᒪᑕ ᐊᒻᒪᓗᑦᑕᐅᖅ ᐱᖕᒪᕆᐅᔪᓂᒃ 

ᐃᑲᔪᖅᑕᐅᒋᐊᖃᕐᓂᖏᓐᓂᒃ ᒪᒥᓴᕐᓂᕐᒥᒃ 

ᖁᐊᖅᓵᕐᓂᑯᓪᓗ ᐊᑐᖅᓯᒪᔭᖏᓐᓂᒃ ᐊᒻᒪᓗᑦᑕᐅᖅ 

ᕿᒥᖅᑯᑕᐅᒋᐊᖃᕐᖓᑕ ᖃᓄᒃᑲᓐᓂᖅ ᐃᑲᔪᕈᑎᓂᒃ 

ᐱᑕᖃᕆᐊᖃᕐᓂᖓᓂᒃ.  

 

ᐅᖃᖅᑏ, ᐊᐱᕆᔪᒪᕗᖓ, ᑭᓱᓂᒃ ᐃᑲᔪᕈᑎᓂᒃ 

ᑕᐃᒃᑯᐊ ᐃᑲᔪᖅᑎᐅᓲᖑᕚᑦ ᒪᓕᒐᓕᕆᔨᐅᔪᑦ 

ᑕᐃᒃᑯᐊ ᐋᓐᓂᖅᑕᐅᓂᑰᖅᐸᑕ 

ᓱᕈᓯᕐᓂᐊᖅᑕᐅᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᐅᑉ 

ᒥᓂᔅᑕᖓ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᒃ ᐊᐱᕆᒐᕕᑦ. ᑖᒃᑯᐊ 

ᐅᕙᒍᑦ ᐊᕕᑦᑐᖅᓯᒪᕕᒋᔭᖓ ᒪᓕᒐᓕᕆᔨᐅᑉ 

ᐊᑖᓃᑦᑐᐃᑦ ᐃᑲᔪᖅᑐᐃᓲᑦ ᑕᐃᒫᒃ ᐱᔭᒃᓴᕆᔭᐅᔪᓂᒃ 

ᐃᑲᔪᖅᑕᐅᒋᐊᖃᕌᖓᑕ ᐱᕋᔭᓐᓂᒃᑯᑦ 

ᐋᓐᓂᖅᑕᐅᓯᒪᔪᐃᑦ ᐊᒻᒪᓗᑦᑕᐅᖅ ᑕᒪᓐᓇ ᐃᑲᔪᕈᑎ 

ᑭᒃᑯᑦ ᐃᓯᖅᑐᐃᑦ ᐅᕙᑦᑎᓐᓄᑦ 

ᐃᑲᔪᕆᐊᖃᖅᑕᖏᓐᓂᒃ ᐊᒻᒪᓗ ᑐᓴᐅᒪᒃᑲᐃᓂᒃᑯᑦ, 

ᐅᔾᔨᕈᓱᒃᑲᐃᓂᒃᑯᑦ ᑕᒪᒃᑯᓂᖓ 

ᖃᐅᔨᒃᑲᐃᒐᓱᐊᓲᖑᔪᒍᑦ ᓄᓇᕗᒻᒥᐅᓂᒃ 

ᑐᓴᖅᑕᐅᔭᕆᐊᖃᖅᑐᓂᒃ.  

 

ᐊᒻᒪᓗ ᑮᓇᐅᔭᖅᑕᖃᕆᓪᓗᓂ ᑐᒃᓯᕌᕆᔭᐅᔪᐃᑦ 

ᓂᖓᕐᓂᒃᑯᑦ ᐅᕝᕙᓘᓐᓃᑦ ᐱᕋᔭᓐᓂᒃᑯᑦ 

ᖃᓄᐃᑦᑕᐅᓯᒪᓐᓂᕈᑎᒃ ᐃᑲᔫᑎᖃᖅᑐᐃᑦ 

ᐊᐅᓪᓚᕈᑎᒃᓴᖏᓐᓂᒃ. ᑮᓇᐅᔭᖃᖅᑎᑦᓯᔪᒍᑦ 

ᓄᓇᓕᓐᓄᓪᓗ ᑐᑦᓯᕋᕈᒪᔪᓄᑦ 

ᐱᔭᒃᓴᖃᖅᑎᑦᓯᓂᐊᕈᑎᒃ ᐱᖅᑯᓯᕐᓅᖓᔪᓂᒃ 

ᑕᒪᒃᑯᓄᖓ ᐃᓚᐅᓪᓗᒋᑦ ᓲᕐᓗ ᓱᕈᓰᑦ ᐃᓚᖏᓪᓗ 

ᖃᑕᓐᖑᑎᒌᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᔮᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓇᓱᐊᕈᓯᐅᓚᐅᖅᑐᒥ ᐊᐱᖅᑯᑎᒪ ᒥᑦᓵᓄᑦ 

ᑭᐅᓚᐅᕐᒪᑦ 209-ᖑᒻᒪᑕᒎᖅ ᐊᑎᖃᑕᐅᓯᒪᔪᐃᑦ 

ᐱᕋᔭᓐᓂᒃᑯᑦ ᐊᒻᒪᓗ ᓱᕈᓯᕐᓂᐊᖅᓯᒪᓪᓗᑎᒃ.  

 

209−ᖑᔪᐃᑦ ᑖᒃᑯᐊ ᐊᑎᖃᖃᑕᐅᔪᐃᑦ. ᖃᑦᓯᐅᕙᑦ 

ᓱᕈᓯᕐᓂᐊᖅᑕᐅᔪᒥᓃᑦ ᐊᒻᒪᓗ ᖃᑦᓰᑦ 

ᐃᑲᔪᖅᑕᐅᓯᒪᒻᒪᖔᑕ, ᑖᓐᓇ ᐅᖃᐅᓯᕆᕋᑖᖅᑕᕕᑦ 

ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᐅᑉ 

ᒥᓂᔅᑕᖓ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᕆᒐᕕᑦ ᖁᔭᓐᓇᒦᒃ. ᑖᓐᓇ 

ᐃᓗᓕᖏᓐᓂᒃ ᒫᓐᓇ ᓵᖓᓃᓐᖏᒻᒪᑕ 

ᐊᐱᖅᑯᑎᒋᔭᖓᓂ ᕿᓂᕈᓐᓇᖅᑕᕋ ᐃᓕᓐᓄᑦ 

ᐊᑐᐃᓐᓇᐅᑎᒍᓐᓇᖅᓱᒍᓪᓗ, ᑖᑦᓱᒧᖓ 

ᐊᐱᕆᕋᑖᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᓇᑦᓯᓕᖕᒧᑦ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐸᖕᓂᖅᑑᒧᑦ. 

ᒪᓕᒐᓕᐅᖅᑎ ᕿᕐᖑᖅ.  

 

ᐊᐱᖅᑯᑦ 1056 - 5(2): ᖃᒪᐊᒃᑲᑉᓂᖅ 

ᐋᓪᓕᐊᕕᔨᐊᕈᔾᔭᐅᓯᒪᔪᓂᒃ (ᕿᓐᖑᖅ) 

 

ᕿᕐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᓪᓗᒃᑰᖅᐸᒃᑲ 

ᓇᑦᓯᓕᒻᒥᐅᑕᐅᖃᑎᒃᑲ ᓄᓇᕗᒻᒥᐅᑕᓪᓗ. 

ᐅᖃᖅᑎᑦᑎᔩ ᐊᐱᖅᑯᑎᖃᕐᕕᖃᕈᒪᔪᖓ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑕ ᒥᒃᓵᓄᑦ.  

 

ᐅᖃᖅᑎᑦᓯᔩ, ᑕᒪᓐᓇ ᓄᕙᒡᓇᕐᔪᐊᖅ ᐅᑉᓗᒥ 

ᐊᑐᖅᑕᐅᑎᓪᓗᒍ ᓄᓇᕐᔪᐊᕐᒥ. 

ᐃᓱᒫᓗᓐᓇᖅᑐᖃᖅᐸᒃᑯᒃ ᓱᓕ, ᖃᐅᑕᒫᑦ 

ᓄᓇᕗᒻᒥᐅᑕᐅᔪᑦ ᐊᐅᓪᓚᖅᐸᑦᑐᑦ ᐋᓐᓂᐊᕐᓂᖏᑦ 

ᑲᒪᒋᔭᐅᓪᓗᑎᒃ, ᑕᒫᖓᑦ ᓄᓇᑉᑎᓐᓂᒃ ᓄᓇᒧᓪᓗ 

ᐊᓯᐊᓅᖓᐅᓪᓗᑎᒃ. 

ᒥᓂᔅᑕ, ᑐᑭᓯᓐᓇᖅᑐᒥᑦ ᐅᖃᕈᓐᓇᖅᐸ, ᖃᓄᖅ 

ᐊᑐᐊᒐᔅᓴᖃᕐᒪᑕ ᑕᐃᑉᑯᐊ ᐋᓐᓂᐊᖅᑐᓕᕆᔨᑦ, 

ᐋᓐᓂᐊᖅᑐᑦ ᑲᒪᒋᔭᐅᔭᕆᐊᖃᕐᓂᖏᑦᑕ ᒥᒃᓵᓄᑦ. 

ᓯᓂᑦᑕᕐᕕᒻᒥᒃ ᐱᕙᓪᓛᖅᖢᒍ, ᐃᖏᕐᕋᑎᓪᓗᒋᑦ 

ᐊᖏᕐᕋᐅᓇᓵᖅᑎᓪᓗᒋᓪᓗ. ᑖᑉᑯᐊ 

ᑲᒪᒋᔭᐅᔭᕆᐊᖃᕐᓂᖏᑦᑕ ᐊᐅᓪᓚᐅᒪᓂᖏᑦ 

ᐊᑐᖅᑎᓪᓗᒋᑦ ᖃᖓᑐᐃᓐᓇᖅ. ᐅᖃᖅᑎᑦᓯᔩ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᑯᕐᒦᒃ, ᐅᖃᖅᑏ. ᑕᒪᓐᓇ 

ᐊᐅᓪᓚᑦᑐᖃᕆᐊᖃᕌᖓᑦ ᐋᓐᓂᐊᕐᕕᓕᐊᖅᑐᓄᑦ 

ᐊᒻᒪᓗ ᖃᐅᔨᓯᒪᒻᒪᑕ ᐃᓚᖏᑦ ᐃᒻᒥᒃᑯᑦ, 

ᐱᖃᑎᒋᔭᖏᓪᓗ,ᖃᑕᓐᖑᑎᒋᔭᖏᓐᓄᓪᓗ, ᑖᓐᓇ 

ᐋᓐᓂᐊᕐᕕᒻᒥᑦ ᐊᖏᖅᑕᐅᑦᓴᐃᓐᓇᕆᐊᖃᕐᖓᑕ.  

 

ᐊᒻᒪᓗ ᐊᐅᓪᓚᕈᓐᓇᖅᐸᑕ, ᑕᐃᒫᒃ ᑕᒡᒐ 

ᐃᓄᑑᒃᑯᕕᒻᒦᑦᑎᑕᐅᓲᖑᒻᒪᑕ. ᐊᒻᒪᓗ ᓂᖀᑦ 

ᐊᔾᔭᖅᑕᐅᓲᖑᓪᓗᑎᒡᓗ ᑐᔪᕐᒥᕕᒋᔭᖏᓐᓄᑦ, 

ᓯᓂᑦᑕᕐᕕᒻᒥᑦ ᐊᒻᒪ ᐃᒻᒥᒃᑯᑦ, ᐅᕝᕙᓘᓐᓃᑦ 

ᒪᓕᑦᑎᒋᔭᐃᑦ ᐊᖏᖅᑕᐅᓯᒪᒍᕕᑦ 

ᒪᓕᑦᑎᖃᕆᐊᖃᕐᓂᕈᕕᑦ.  

 

ᐊᒻᒪᓗ ᐅᔾᔨᕈᓱᓚᐅᖏᑦᑐᖓ ᓱᓕ ᐅᓪᓗᒥᒧᑦ ᒫᓐᓇ 

ᐊᑦᑐᐊᔭᐅᓂᖃᕐᒪᖔᑦ ᐃᓄᑑᒃᑯᕕᒻᒦᑎᑕᐅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕿᓐᖑᖅ. 

6620 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᓇᓗᓇᐃᖅᓯᒪᒐᒪ, ᐊᐅᓪᓚᖃᑦᑕᕐᒪᑕ, 

ᓄᓇᕗᒻᒧᑦ ᐃᓯᖅᑐᐃᓪᓗ ᐊᐅᓪᓚᖅᑐᐃᓪᓗ. 

ᑎᑭᑉᐸᒻᒪᑕ ᐊᐅᓪᓚᖅᐸᒻᒪᑕ. 

 

ᐊᒻᒪᓗ ᖃᐅᔨᒪᒐᕕᑦ ᐅᖃᖅᑏ, ᑖᓐᓇ ᐊᔾᔨᒌᖏᒻᒪᑕ 

ᐃᓅᓯᖏᓐᓂᒃ ᐊᒻᒪᓗ ᐃᓚᖏᑦ ᐅᔾᔨᕈᓱᒋᐊᖃᕋᑦᑕ 

ᐃᓚᖏᑦ ᐅᕕᓂᕐᒥᓄᑦ ᓈᒻᒪᒃᓴᓲᖑᖏᒻᒪᑕ ᐊᒻᒪᓗ 

ᐃᑉᐱᒍᓱᒃᑲᐅᓪᓗᑎᒃ ᐃᓚᖏᑦ. 

 

ᑐᑭᓯᑎᑦᓯᒍᓐᓇᕋᔭᕐᒪᖔᖅ ᒪᓕᑦᑕᐅᒋᐊᓖᑦ 

ᓱᓇᐅᒻᒪᖔᑕ, ᑕᒪᒃᑯᐊ ᐊᑐᓂᒃ 

ᐅᔾᔨᕈᓱᒋᐊᖃᖅᑕᖏᓐᓂᒃ ᑕᒪᒃᑯᐊ ᑎᒥᒥᒍᑦ 

ᐊᑲᐅᑦᓴᖏᒃᑳᖓᑕ, ᑕᐃᒪᓐᓇ ᖃᓄᐃᖁᓇᒋᑦ 

ᒪᓕᑦᑕᐅᒋᐊᓖᓪᓗ ᒪᓕᑦᑕᐅᑦᓯᐊᕋᑦᑕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑯ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪᓕ 

ᐃᓄᑐᐊᒃᑯᕖᒻᒧᐊᕐᓂᐊᓕᖅᑎᓪᓗᒋᑦ 

ᐊᐱᖅᓱᖅᑕᐅᖃᑦᑕᖅᑐᑦ ᐱᔭᕆᐊᖃᕐᒪᖔᑕ 

ᐊᔾᔨᐅᖏᑦᑐᒥᒃ. ᓂᕿᒧᓪᓘᓐᓃᑦ ᐅᕝᕙᓘᓐᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔭᕆᐊᖃᖅᐸᑦ. 

ᑕᐃᒪ, ᑕᐃᓐᓇᓗ ᐊᐅᓪᓚᕐᓂᐊᖅᑐᖅ 

ᐱᓕᕆᖃᑎᒋᖃᑦᑕᕐᓗᓂᐅᒃ. ᐱᓇᓱᐊᕈᓯᐅᓚᐅᖅᑐᒥ 

ᑭᐅᓚᐅᖏᑕᓐᓄᑦ, ᑕᐃᒪ ᐱᕚᓪᓕᕆᐊᕈᑎᒋᓯᒪᒻᒪᐅᒃ 

ᐃᓄᑐᐊᒃᑯᕕᖕᒥ.  

 

ᐃᒪᓐᓇ ᖃᕋᓴᐅᔭᒃᑯᑦ gov.nu.ca−ᒥ ᐅᓂᕐᓗᕝᕖᑦ 

ᐊᓯᐊᒎᖓᔪᖅ ᐅᓂᕐᓗᕝᕕᒻᒧᑦ ᐊᐅᓪᓚᖅᓯᒪᔪᓄᑦ, 

ᐃᓱᒫᓘᑎᓕᓐᓄᑦ. ᑕᐃᒪ ᐃᓄᑐᐊᒃᑯᕕᓕᒫᓂᒃ 

ᐃᖅᑲᓇᐃᔭᖅᑎᑕᖃᐅᖅᐳᖅ. ᐊᒻᒪᓗ ᖃᕋᓴᐅᔭᒃᑯᑦ 

ᑎᑎᕋᕐᕕᑦᓴᐅᒋᓪᓗᓂ, ᐃᓄᑐᐊᒃᑯᕕᒃ gov.nu.ca−ᒥ  

 

ᐃᓱᒫᓗᑎᒋᔭᒥᓐᓂᒃ ᑎᑎᕋᕐᕕᐅᓗᓂ ᑕᐃᑰᓇ, 

ᑕᐃᑰᓇ ᑲᒪᒋᔭᐅᔪᓐᓇᕆᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᑭᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᑎᔩ, 

ᐊᐱᕆᖃᑦᑕᖅᖢᓂ ᑐᑭᓯᕙᓪᓕᐊᓇᖅᑑᖦᖤᕐᓂᕐᒪᑦ, 

ᐊᐱᕆᖃᑦᑕᖏᓪᓗᓂ ᑐᑭᓯᓂᖅ ᐊᔪᕐᓇᕐᒪᑦ. 

 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᕗᑦ 

ᐱᔭᕆᐊᖃᖅᑐᓕᒫᓂᒃ ᐱᓕᕆᔭᕆᐊᖃᕐᒪᑕ, 

ᓱᐳᒻᒥᓇᓱᒡᓗᒋᑦ ᐃᓄᖁᑎᕗᑦ.  

ᐊᐅᓪᓚᖅᓯᒪᒐᓗᐊᖅᑎᓪᓗᒋᑦ, 

ᑐᔪᕐᒥᕕᖕᒦᒃᑲᓗᐊᖅᑎᓪᓗᒋᓪᓗ. ᐋᓐᓂᕕᓕᐊᖅᓯᒪᔪᑦ 

ᐃᓚᖏᑦ ᐃᓱᒫᓘᑎᖃᕐᒪᑕ. ᑭᓯᐊᓂ ᖃᐅᔨᓂᐊᒧᑦ 

ᑕᐃᑲᓂ ᐃᓄᑐᐊᑲᒃᑯᕕᖕᒦᓕᕌᖓᒥᒃ ᑐᔪᕐᒥᕕᖕᒥ. 

ᒥᓂᔅᑕᖃᐃ ᐅᖃᖅᓯᒪᔪᓂᒃ ᓴᖅᑭᖅᑎᔪᓐᓇᖅᖢᓂ 

ᒪᓕᒋᐊᖃᖅᑕᖏᑕ ᐊᔾᔨᖏᓐᓂᒃ 

ᐊᑐᐊᕆᐊᖃᖅᑕᖏᓪᓗ, ᒪᓕᑦᑕᐅᔭᕆᐊᓖᑦ 

ᐃᓄᑐᐊᒃᑯᕕᓐᓂ ᑐᔪᕐᒥᕕᓐᓂᑦ, 

ᐋᓐᓂᐊᕕᓕᐊᖅᓯᒪᔪᑦ ᑕᐃᑲᓃᑦᑕᕆᐊᖃᖅᑎᑕᐅᒻᒪᑕ 

ᐊᖏᕐᕋᓚᐅᖏᓐᓂᕐᒥᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑏ, ᑕᐃᒃᑯᐊ 

ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑭᐊᖅᑭᕕᖓᓂ. 

ᑎᑎᕋᕆᐊᓖᓪᓗ ᒪᓕᒋᐊᓖᓪᓗ ᑕᐃᑲᓃᑦᑐᑦ. 

ᐱᕕᖃᕈᑦᑕ, ᐅᖃᖅᑏ, ᒥᓂᔅᑕᓄᑦ 

ᒪᓕᒐᓕᐅᖅᑎᓄᓪᓗ ᑲᑎᒪᔨᖏᓐᓂ 

ᐊᖏᖅᑕᐅᔪᓐᓇᕈᒪ ᓴᖅᑭᑎᒍᓐᓇᕐᓗᒋᑦ ᑕᒪᒃᑯᐊ 

ᒪᓕᒐᓕᐅᕐᕕᒻᒥ, ᑲᔪᓯᑎᒍᓐᓇᖅᑕᕋ. 

ᑭᓪᓕᖃᖅᑎᑕᐅᔪᓂᒃ ᑲᑎᒪᕕᒃᓴᖃᖅᑎᑕᐅᕙᒃᑲᑦᑕ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓂᒃ 

ᓴᖅᑭᖅᑎᑕᐅᔪᓐᓇᖏᓐᓇᒪ ᐊᖏᖅᑕᐅᓯᒪᖏᓪᓗᖓ, 

ᒪᓕᒐᓕᐅᖅᑎᑐᐃᓐᓇᐃᓪᓕ ᓴᖅᑭᑎᔪᒪᑉᐸᑦ ᑭᓱᓂᒃ 

ᐱᔪᓐᓇᑎᓪᓗᒋᑦ. 

ᑖᓐᓇ ᑕᖅᑲᒃᑯᓄᖓ ᐊᑐᐃᓐᓇᖅ. ᒪᓕᒐᓕᐅᖅᑎᓪᓗ 

ᑐᓂᓯᔪᓐᓇᖅᑐᑦ ᐸᐃᑉᐹᑎᒍᑦ ᐊᒻᒪᓗ 

ᐃᑭᐊᖅᑭᕕᑦᑎᒍᑦ ᑕᑯᔪᓐᓇᖅᑕᖏᓐᓂᒃ 

ᒪᓕᒐᓕᐅᕐᕕᐅᑉ ᓯᓚᑖᓂ, ᓄᓇᖅᑲᑎᒥᓄᑦ 

ᐃᑲᔫᑕᐅᔪᓐᓇᖅᑐᓂᒃ ᑕᒪᒃᑯᓄᖓ ᑐᓂᓯᔪᓐᓇᕐᒪᑕ. 

ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖒᒧᑦ. ᒪᓕᒐᓕᐅᖅᑎ, ᓇᑲᓱᒃ. 

 

ᐊᐱᖅᑯᑦ 1057 - 5(2): 

ᐋᓐᓂᐊᕕᓕᐊᕈᔾᔭᐅᓯᒪᔪᓕᕆᔨᒃᑯᑦ 

ᑎᑎᕋᕐᕕᐊᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᐊᒻᒪᓗ ᐸᓐᓂᖅᑑᒥᐅᑦ ᐅᓪᓗᒃᑰᖅᑲᒃᑲ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ, ᒥᓂᔅᑕ 

ᐋᓐᓂᐊᑦᑕᐃᓕᓕᕆᓂᕐᒧᑦ ᑲᒪᔪᖅ. 

ᐋᓐᓂᐊᑦᑕᐃᓕᓂᕆᓂᕐᒧᑦ ᐊᐱᖅᓱᒻᒪᕆᑦᓱᖅᐹᓘᒐᒪ. 

 

ᐅᓇ ᑕᕝᕙᓂ ᑲᑎᒪᓂᖃᖅᑎᓪᓗᑕ, ᑕᒫᓂ 

ᐊᐱᖅᑯᑕᐅᖃᑦᑕᖅᓯᒪᔪᐃᑦ 

ᐋᓐᓂᐊᖃᕐᓇᓐᖏᑐᓕᕆᔨᒃᑯᓐᓄᑦ ᑲᒪᒋᔭᐅᔪᐃᑦ 

ᐅᓐᓂᕐᓗᕐᕕᐅᔪᓐᓇᖅᑐᐃᑦ ᑕᐃᒃᑯᐊ ᐅᖄᓚᐅᑎᑦ, 

ᑐᓂᔭᐅᖃᑦᑕᖅᓯᒪᒻᒪᑦ ᐅᕙᑦᑎᓐᓄᑦ ᐊᒥᓱᐊᖅᑎ 

ᐊᒻᒪᓗ ᒪᓕᒐᓕᐅᖅᑎᐅᔪᑎᒍᑦ ᐊᒥᓱᐊᖅᑎ 

ᑭᒡᒐᑐᖅᑕᑎᓐᓄᑦ ᐅᖄᓚᐅᑎᖓ ᑐᓂᖃᑦᑕᖅᓯᒪᓲᕗᑦ 

ᐊᒥᓱᐊᖅᑎᖅᑐᑕ. ᑖᓐᓇᓗ 

ᑲᒪᒋᔭᐅᑦᑎᐊᖏᑦᑐᒋᔪᓄᑦ ᐅᓐᓂᕐᓗᕕᐅᒻᒪᑦ. ᑕᐃᒪ 

ᑕᐃᒃᑯᐊ ᐅᖄᓚᐅᑎᒃᑯᑦ ᐅᕝᕙᓗ ᖃᕋᓴᐃᔭᒃᑯᑦ 

ᑭᐅᒐᐃᒻᒪᑕ, ᑎᑎᕋᕐᕕᐅᒐᐃᒻᒪᑕ, 

ᖃᓄᐃᓕᖓᓪᓚᕆᒻᒪᖔᑕ ᑕᐃᒃᑯᐊ 

ᐅᓐᓂᕐᓗᔾᔪᑕᐅᓯᒪᔪᐃᑦ ᖃᐅᔨᒪᒐᓚᖃᑦᑕᖏᓐᓇᑦᑕ. 

ᖃᑦᑎᐅᓕᖅᑲᑦ ᐅᓐᓂᓗᒃᓯᒪᔪᑦ, ᑭᓱᒥᓪᓗ 

ᐱᔾᔪᑎᖃᕐᒪᖔᑕ?  

 

ᑖᓐᓇ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ. 

ᐅᓐᓂᕐᓗᕝᕕᐅᖃᑦᑕᖅᑐᑦ ᑲᑎᖅᓱᐃᕙᑉᐸᑦ ᖃᑦᑎᓂᒃ 

ᐅᓐᓂᕐᓗᑦᑐᖃᖅᓯᒪᓕᕐᒪᖔᑦ ᐅᓪᓗᒥᒧᑦ? ᐊᒻᒪᓗ 

ᑖᒃᑯᐊ ᖃᓄᖅ ᑲᒪᒋᔭᐅᖃᑦᑕᖅᑲᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᑲᒪᒋᔭᐅᔪᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᑦᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓐᓇᒦᒃ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑕᐃᒪᓕ ᐱᔪᓐᓇᕐᕕᖃᑐᐊᕋᐃᒍᒪ 

ᐋᑐᑎᖃᕐᓂᖏᑦ ᐊᓪᓚᕝᕕᖏᑕ 

ᐋᓐᓂᐊᕐᕕᓕᐊᖅᑕᐸᑦᑐᑦ ᐅᖃᐅᓯᕆᖃᑦᑕᓂᐊᖅᑕᒃᑲ. 

 

ᐅᖃᖅᑏ, ᖃᐅᔨᒪᕙᓪᓕᐊᖃᑦᑕᖅᑕᕗᑦ 

ᓈᒻᒪᒃᓴᖏᔾᔪᑕᐅᔪ, ᒫᓐᓇ ᑎᑎᕋᖅᓯᒪᔪᓂ ᓈᒪᔪᒥᒃ 

ᐱᓯᒪᓐᖏᑦᑐᖓ, ᑭᓯᐊᓂ ᓈᒻᒪᒋᖏᔭᐅᔪᑦ ᑕᒪᒃᑯᐊ 

ᒪᓕᑦᑎᑕᐅᖃᑦᑕᖅᑐᓄᑦ, ᑖᒃᑯᓇᓂ ᐱᖓᓱᓂ 

ᐊᕕᑦᑐᖅᓯᒪᔪᓂ. 

 

ᕿᑎᕐᒥᐅᓂ ᑕᐃᒪ ᐃᓚᔭᐅᒃᑲᓐᓂᓚᐅᖅᑐᑦ ᖃᓄᖅ 

ᐃᓅᖃᑎᓐᓂᒃ ᑐᓐᖓᓇᕐᕕᖃᕆᐊᖃᕐᓂᖅ, 

ᑖᓐᓇᑦᑕᐅᖅ ᐱᓇᐃᓗᑕᐅᖃᓯᐅᑎᒻᒥᒻᒪᑦ, ᑕᒪᓐᓇ 

ᖃᐅᔨᒋᐊᖅᑕᐅᒐᔪᑦᑐᖅ ᓈᒻᒪᑦᓴᖏᔾᔪᑕᐅᕙᑦᑐᖅ. 

ᖃᐅᔨᒋᐊᖅᑕᐅᕙᑦᑐᖅ ᐊᕝᕙᖓᓃᓕᕋᐃᒐᑦᑕ ᐊᕐᕌᒎᑉ 

ᐃᓗᐊᓂ. ᔫᓂ 30−ᒧᑐᐊᖅ ᒫᓐᓇ 

ᓈᓴᐅᑎᖁᑎᖃᖅᑐᒍᑦ.  

 

ᐊᒻᒪᓗ ᓄᖅᑲᖓᑎᑕᐅᓚᐅᕐᓂᖏᑦ 

ᐋᓐᓂᐊᕕᓕᐊᖅᑐᑦ, ᑖᒃᑯᐊ 

ᖃᔅᓰᓐᓇᕈᕆᐊᖅᓯᒪᔪᒻᒪᕇᑦ ᓈᒻᒪᒃᓴᖏᑦᑐᑦ, 

410−ᖑᓚᐅᕐᒪᑕ ᐊᕐᕌᓂ. ᒫᓐᓇ ᔫᓂ 30−ᒧᑦ 

ᑎᑭᑦᓱᒍ 209−ᖑᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᓐᓄᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔭᒪ 

ᐃᓚᖓ ᑭᐅᕙᒌᕐᒪᒍ. ᑭᓯᐊᓂ ᐆᒥᖓ 

ᐊᐱᕆᒃᑲᓐᓂᕈᒪᔪᖓ. 

 

(ᑐᓵᔨᑎᒍᑦ) ᖁᔭᒋᖃᓯᐅᑎᔭᒃᑲ ᐊᓪᓚᕝᕕᖓ 

ᐋᓐᓂᐊᕕᓕᐊᖅᐸᑦᑐᓄᑦ ᐊᒥᓱᒻᒪᕆᓐᓂᒃ ᑲᒪᕙᒻᒪᑕ 

ᓈᒻᒪᒃᓴᖏᔾᔪᑕᐅᔪᓂᑦ. ᐊᑑᑎᖃᑦᑎᐊᖅᑐᒥᑦ 

ᓂᕈᐊᖅᑎᓐᓄᑦ ᑖᒃᑯᓄᖓ ᐅᖃᕈᓐᓇᐸᒻᒪᑕ 

ᐊᓪᓚᕝᕕᖓᓄᑦ ᐋᓐᓂᐊᕕᓕᐊᖅᐸᑦᑐᑦ. 

ᑐᑭᓯᐊᔪᖓ ᑖᓐᓇ ᐱᔨᑦᑎᕋᕐᕕᒃ 

ᐊᑐᐃᓐᓇᐅᖏᓐᓇᕈᓐᓇᖏᒻᒪᑦ ᓂᕈᐊᖅᑎᑎᓐᓄᑦ 

ᐊᒥᓱᓄᑦ. ᓴᖅᑭᑦᑎᓛᖅᐳᖃᐃ ᒥᓂᔅᑕ ᐅᓂᒃᑳᒥᑦ 

ᖃᓄᐃᓕᐅᖅᓯᒪᓂᖏᓐᓂᒃ ᐋᓐᓂᐊᕕᓕᐊᖅᓯᒪᔪᓄᑦ 

ᐅᓐᓂᓗᑦᓴᕐᕖᑦ ᑖᒃᑯᐊᓗ ᓈᓴᐅᑎᖏᑦ ᐊᒻᒪᓗ 

ᑭᓱᓂᒃ ᑲᒪᖃᑦᑕᕐᒪᖔᑕ. ᐊᒻᒪᓗ ᑐᓴᐅᒪᔾᔪᑏᑦ 

ᖃᓄᖅ ᐋᖅᑭᑦᑕᐅᓲᖑᒻᒪᖔᑕ, ᐅᖃᐅᓯᐅᓗᑎᒃ 

ᖃᓄᖅ ᑕᒪᒃᑯᐊ ᐱᓇᐃᓗᑕᐅᔪᑦ ᐋᖅᑭᑦᑕᐅᕙᒻᒪᖔᑕ 

ᐊᒻᒪ ᓇᒧᖓᖅᐸᓪᓕᐊᓂᖓ ᓇᓗᓇᐃᖅᑕᐅᓯᒪᔪᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᓄᖅ ᑭᐅᓪᓚᑦᑖᕆᐊᑦᓴᖅ 

ᖃᐅᔨᒪᖏᑦᑐᖓ ᒫᓐᓇ. ᑕᐃᒪ ᑲᑎᖅᓱᖃᑦᑕᖅᓯᒪᕗᑦ 

ᐊᓪᓚᕕᒻᒥ ᐊᑐᖅᑕᐅᓂᐊᕐᒪᑦ. ᑕᐃᒪᓕ ᓴᖅᑭᑎᕆᓂᖅ 

ᑖᓐᓇ ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᓯᒪᓂᕗᑦ. 

ᑕᐃᒪ ᐃᖅᑲᓇᐃᔭᖅᑏᒃᑲ ᐅᖃᖃᑎᒋᓂᐊᖅᑖᒃᑲ, 

ᑖᓐᓇ ᖃᓄᖅ ᐱᔭᕆᑐᓕᕐᒪᖔᑦ, ᖃᓄᕐᓗ 

ᑲᑎᖅᓱᖅᑕᐅᔪᓐᓇᕐᒪᖔᖅ ᓴᖅᑭᑕᒃᓴᕆᓗᒍ. ᑖᓐᓇ 

ᑕᑯᒋᐊᕆᐊᖃᕐᓂᐊᖅᑕᕋ ᐅᖃᖅᑏ, ᖃᓄᖅ ᑖᓐᓇ 

ᐅᓂᒃᑳᖅ ᖃᓄᐃᑦᑑᒐᔭᕐᒪᖔᖅ ᑭᓯᐊᓂ 

ᐃᓗᓕᖃᕋᔭᕐᒪᖔᑦ, ᐃᓛᓐᓂᒃᑯᑦ ᖃᓄᐃᒻᒪᑦ 

ᑭᐅᒻᒪᖔᕐᒪ, ᖃᓄᐃᒻᒪᑦ ᑲᑎᒪᔾᔪᑎᒋᒻᒪᖔᑦᑎᒍ, 

ᓄᓇᓖᓪᓗ ᖃᔅᓰᓐᓇᑯᓗᓐᓂᒃ ᓈᒻᒪᒃᓴᖏᑦᑐᖃᓲᖅ.  

 

ᑕᐃᒃᑯᐊ ᐊᑐᓂᒃ ᐱᔾᔪᑎᖏᓐᓂᒃ ᐅᖃᐅᓯᖃᕈᑦᑕ, 

ᑭᒃᑰᒻᒪᖔᑕ ᖃᐅᔨᔭᐅᓇᓂ, ᑖᓐᓇ 

ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓘᑎᓪᓚᕆᒃ, ᑖᓐᓇ 

ᑕᕝᕙ ᑲᑦᑐᖓᔾᔪᑎᑐᐊᕋ. ᐃᒪᓐᓇ 

ᑐᓴᐅᒪᔾᔪᑎᑐᐃᓐᓇᕐᓂᒃ ᐅᓐᓂᓗᑦᓴᕐᕕᒻᒧᑦ 

ᐱᒻᒪᕆᐅᖅᑰᕐᒪᑦ, ᐅᔾᔨᕆᔭᐅᓂᐊᕐᒪᑦ ᖃᓄᖅ 

ᐃᑲᔪᖅᑎᒋᖃᑦᑕᕐᒪᖔᑕ ᐃᓄᖕᓂᑦ. ᐅᓪᓗᒥᒧᑦ 

ᑎᑭᑦᓱᒍ ᑕᒫᓂ ᐊᕐᕌᒍᒥ 230−ᓂᒃ ᑖᒃᑯᓄᖓ 

ᐋᓐᓂᐊᕕᓕᐊᖅᓯᒪᔪᓄᑦ, ᑐᓴᖅᑎᑕᐅᖃᑦᑕᖅᓱᖓᓗ 

ᐅᑯᓇᖓᑦ ᐅᕙᓂ ᐃᒡᓗᕐᔪᐊᒦᖃᑎᑦᑎᓐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖃᐅᔨᒪᓂᐊᖅᐳᓯ, ᑖᓐᓇ 

ᐊᐱᖅᑯᑎᖃᖃᑦᑕᕐᓂᖅ. ᒥᔅᑐ ᒪᐃᓐ. 

 

ᐱᒋᐊᖅᑎᑕᖅ 091 - 5(2): ᐃᓚᔭᐅᓂᖓ 

ᐊᐱᖅᓱᕐᓇᐅᑉ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᓕᒃᖢᒍ ᒪᓕᒐᖅ 

39(7), ᓅᑦᓯᒋᐊᖅᐳᖓ ᑐᒡᓕᖅᑕᐅᑉᓗᖓ ᐃᖃᓗᐃᑦ 

ᓂᐊᖁᓐᖒᒧᑦ ᒪᓕᒐᓕᐅᖅᑎᐅᔪᒧᑦ, ᑕᒻᓇ 

ᐱᕕᖃᖅᑎᑕᐅᓂᕆᔭᕗᑦ ᐅᖃᐅᓯᒃᑯᑦ 

ᐊᐱᖅᓱᖅᑕᕐᓂᕐᒧᑦ ᐃᓚᒋᐊᖅᑕᐅᖁᑉᓗᒍ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᓈᒻᒪᖕᒪᑦ, 

ᐊᒻᒪᓗ ᐅᖃᐅᓯᐅᔪᓐᓇᖏᖦᖢᓂ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? 

ᓅᑦᑎᒋᐊᕈᑎ ᑲᔪᓯᕗᖅ. ᐊᒻᒪᓗ ᑖᓐᓇ 

ᐊᐱᖅᓱᖃᑦᑕᕐᓂᖅ ᑕᒃᖠᒋᐊᕌᕐᔪᓂᐊᖅᑐᖅ 

30−ᒥᓂᔅᒥᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, 

ᒪᓕᒐᓕᐅᖅᑎ ᐃᖃᓗᐃ ᓂᐊᖁᓐᖒᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᐱᖅᑯᑦ 1058 - 5(2): ᖁᓄᔪᕐᓂᐊᕐᓂᑯᒥᓃᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ. ᐅᓐᓄᓴᒃᑯᑦ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ 

ᒥᓂᔅᑕᐅᑲᐃᓐᓇᖅᑐᒧᑦ ᐃᓄᓕᕆᔨᒃᑯᓐᓄᑦ. ᑕᐃᓐᓇ 

ᓈᒻᒪᓈᑦᑎᐊᖅᑐᖅ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓᓄᑦ, ᑖᒃᑯᓄᖓ ᐊᑲᐅᓈᑦᑎᐊᕐᒪᑦ 

ᐅᓪᓗᒥ ᐊᐱᖅᑯᑎᖏᓂᐊᖅᑕᕐᓄᑦ ᒥᓂᔅᑕᒧᑦ.  

 

ᐅᓪᓗᒥ ᖃᐅᔨᒋᐊᒃᑲᓐᓂᕈᒪᕗᖓ ᓴᐳᒻᒥᑦᓯᔪᑦ 

ᓄᓇᕗᒻᒥ ᓱᕈᓯᕐᓂᒃ ᖁᓄᔪᓐᓂᐊᖅᑎᓂᒃ 

ᐊᑐᕐᓂᓗᑦᑎᓪᓗ ᒥᒃᓵᓄᑦ.  

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑕᐃᒪ ᐱᔾᔪᑎᖏᓐᓄᑦ 

ᐱᒻᒪᕆᐅᖃᑕᐅᔪᖅ ᓯᕈᓯᕐᓄᑦ ᐃᓚᔮᕇᓄᓪᓗ 

ᐱᔨᑦᑎᕋᕐᓂᕐᒧᑦ ᒪᓕᒐᕐᒥ. ᑖᓐᓇ ᑐᕌᒐᒻᒪᕆᒋᒻᒪᒍ 

ᐱᔪᒪᓂᖅᐹᖏᑦ, ᐊᔭᐅᖅᑐᕈᑏᑦ ᓴᐳᒻᒥᑦᓯᓂᕐᓗ 

ᐃᓅᓯᑦᑎᐊᕆᒋᐊᖃᕐᓂᖏᓐᓄᑦ ᓱᕈᓰᑦ. 

 

ᒪᓕᒐᖅ ᐅᖃᖅᓯᒪᑦᑎᐊᒥᒻᒪᑦ ᑐᑭᓯᓇᖅᑐᖅ, ᓱᕈᓰᑦ, 

ᐅᖃᒃᑲᓂᕐᓗᖓ ᑎᑎᕋᖅᓯᒪᔪᒥᒃ, 

ᓴᐳᒻᒥᔭᐅᔭᕆᐊᖃᕐᒪᑕ ᐱᓂᕐᓗᑦᑕᐅᖁᓇᒋᑦ,  

ᐋᓐᓂᖅᑕᐅᖁᓇᒋᑦ ᐊᒻᒪᓗ ᑲᑉᐱᐊᓵᖅᑕᐅᓂᕐᒥᑦ 

ᐊᑐᕐᓂᓗᓐᓂᕐᒧᑦ ᐋᓐᓂᖅᓯᓂᕐᒧᑦ. 

 

ᑕᒫᓂ ᐱᓇᓱᐊᕈᓯᖅ ᐱᒋᐊᕐᓂᖓᓂ, ᐅᖃᓚᐅᕋᒪ, 

ᒪᓕᒐᓕᕆᓂᕐᒧᑦ ᒥᓂᔅᑕᒧᑦ. ᐅᔾᔨᕈᓱᒍᑕᐅᓲᖑᒻᒪᑦ  

ᑭᒡᒐᖅᑐᖅᑎᒧᑦ ᓱᕈᓯᕐᓄᑦ ᒪᒃᑯᑦᑐᓄᑦ, 

ᖃᐅᔨᓴᕐᓂᐅᔪᑦ ᐊᐳᖅᑕᓂᕐᓗᑦᑐᑦ ᐊᔾᔨᒌᖏᑦᑐᒥᑦ 

ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓄᖓ ᐱᔨᐅᔪᓄᑦ ᐊᒻᒪᓗ 

ᐅᓗᕆᐊᓇᖅᑑᒥᑦᑐᓐᓇᕐᓂᖅ ᒥᑭᓪᓕᕚᓪᓕᖅᑎᓪᓗᒍ 

ᐋᓐᓂᖅᑕᐅᑐᐃᓐᓇᕆᐊᖃᕐᓂᖏᑦ ᒪᒃᑯᑦᑐᑦ. 

ᓇᓖᕌᕋᑦᓴᑲᖏᓗᐊᕐᓂ ᑕᒪᕐᒦᓐᓄᑦ ᐋᓐᓂᖅᑕᐅᔪᓄᑦ 

ᐱᕋᔭᖅᑐᓄᓗ, ᐅᕝᕙᓘᓐᓃᑦ ᐃᓚᔮᕇᖕᓂᒃ 

ᑲᑎᖓᑎᑦᑎᓂᖅ ᐊᑦᑕᕐᓇᖅᑐᒦᑲᓪᓗᐊᖅᑎᓪᓗᒋᑦ 

ᓯᕗᓪᓕᐅᔾᔭᐅᓚᐅᕐᒪᑦ. 

 

ᒥᓂᔅᑕ ᑎᑎᕋᖅᑎᑦᑎᔪᓐᓇᖅᐹ ᑐᑭᓯᓇᑦᑎᐊᖅᑐᒦᒃ 

ᐅᖃᐅᓯᖃᖅᓯᒪᔪᒥᒃ 

ᖃᓄᐃᓕᐅᓚᑦᑖᖅᑐᖃᑦᑕᖅᓯᒪᖕᒪᖔᑦ 

ᑎᓕᔾᔪᑎᒋᖃᑦᑕᖅᓯᒪᔭᖓ ᐱᓕᕆᕝᕕᖕᒥᓄᑦ 

ᑭᐅᔾᔪᑎᖏᓐᓂᒃ ᐅᑯᓄᖓ ᐃᓱᒫᓘᑕᐅᔪᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐅᓚᐅᐱᓪᓚᒃᑐᖅ 

ᐃᓄᓕᕆᓂᕐᒧ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᓂ 

ᓯᕗᓂᓐᓃᖑᔭᐃᓐᓇᖅᑰᔨᖕᒪᑦ ᐊᐱᖅᑯᑎᖃᖅᑐᐃᑦ, 

ᒪᓕᒐᓕᐅᕝᕕᖕᒥ ᓴᖅᑭᓐᓂᐊᖅᑐᓂᒃ, ᐃᒪᓐᓇ 

ᐊᔪᕐᓇᖅᓯᕈᔪᖃᑦᑕᕐᒪᑦ ᐃᒪᐃᓕᐅᖅᓯᒪᓂᕋᕐᓗᖓ 

ᑕᐃᒪ ᐱᓪᓚᑦᑖᕐᓗᓂ ᐱᓕᕆᔾᔪᐊᖅᓯᒪᔪᒻᒪᕆᒃ ᐊᒻᒪᓗ 

ᐸᑦᑕᒃᑐᖅᐸᒃᑲ. 

ᒥᓂᔅᑕᐅᑲᐃᓐᓇᖅᖢᖓ ᐅᖃᓪᓚᐅᔾᔭᐅᖃᑦᑕᕋᒪ 

ᑕᒪᑐᒪ ᒥᒃᓵᓄᑦ. ᐸᐃᑉᐹᓪᓗ ᐅᓪᓗᒥᒧᑦ 

ᑎᑎᕋᖅᑕᐅᓯᒪᔪᑦ ᐅᓪᓗᒥᒃᑲᓐᓂᖅ ᓴᖅᑭᓐᓂᐊᕐᒥᒐᒃᑯ 

ᑕᐃᔭᐅᔪᖅ ᓱᕈᓯᕐᓂᒃ ᐃᑲᔫᑎᑦ, ᓄᓇᕗᒻᒥ 

ᐃᒃᓯᓐᓇᐃᓯᒪᓂᕐᒧᑦ ᓱᕈᓯᓂᒃ ᐊᖏᕐᕋᒥ.  ᑖᓐᓇ 

ᑎᒥᐅᔪᓕᒫᑦ ᐱᓕᕆᖃᑎᒌᒃᓯᒪᖕᒪᑕ ᐊᒻᒪᓗ 

ᓴᖅᑭᔾᔪᑎᒋᒃᑲᓐᓂᐊᕐᒥᖕᒪᒍ ᐱᓕᕆᐊᒃᓴᓄᑦ 

ᑕᒪᑐᒧᖓ ᐃᑲᔪᕐᓗᒋᑦ ᐃᑲᔪᖅᓱᕐᓗᒋᓪᓗ ᓱᕈᓯᖅᐳᑦ 

ᖃᓄᑐᐃᓐᓇᑦᑎᐊᖅ ᐋᓐᓂᖅᑕᐅᕙᖏᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐱᐊᕈᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᖃᓄᐃᓕᒋᐊᕈᑎᓂᒃ ᑐᓴᑦᑎᐊᖏᒃᑲᓗᐊᖅᖢᖓ 

ᑭᓯᐊᓂ ᓂᕆᐅᒃᐳᖓ ᑕᐃᒃᑯᐊ ᐸᐃᑉᐹᑦ 

ᒪᓕᒐᓕᐅᕝᕕᖕᒧᑦ ᓴᖅᑭᑕᐅᒃᐸᑕ 

ᐅᖃᓕᒫᑦᑎᐊᓛᕋᒃᑭᑦ ᐊᐱᖅᑯᑎᒃᓴᖃᒃᑲᓐᓂᕈᒪ 

ᐊᐱᖅᑯᑎᒋᒃᑲᓐᓂᖃᑦᑕᓛᖅᐸᒃᑲ. 

 

ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᖏᑦ ᐅᖃᓕᒫᖅᖢᒋᑦ 

ᐅᓇ ᓇᓗᓇᐃᖅᓯᒪᓪᓗᒍ ᓱᕈᓯᕐᓄᑦ ᐃᑲᔪᖅᑏᑦ, 

ᖃᐅᔨᒪᔪᖓ ᒐᕙᒪᒃᑯᑦ ᐃᓅᓯᕗᑦ ᐋᓐᓂᕐᓇᖅᑐᑦ 

ᐊᐅᓚᔾᔭᐃᓐᓂᕐᒪᑦ ᐸᕐᓇᐅᑏᑦ ᐅᖃᖅᓯᒪᖕᒪᑦ 

ᐱᐅᓯᒋᐊᒃᑲᓐᓂᖅᑕᐅᓂᐊᖅᑐᕉᖅ ᓱᕈᓯᖅ 

ᐱᑦᑎᐊᖅᑕᐅᖃᑦᑕᓐᖏᑎᓪᓗᒍ ᐊᒻᒪᓗ ᑲᒪᒋᔭᐅᓂᖓ 

ᒐᕙᒪᑦ ᐱᓕᕆᕝᕕᖕᓄᑦ ᒪᓕᒐᓂᒃ ᐋᖅᑭᒃᓯᓗᑎᒃ.  

ᖃᓄᖅ ᐊᔾᔨᒌᓐᖏᑦᑐᓂᒃ ᐊᑎᖃᕐᒪᖔᑦ 

ᑐᑭᓯᓐᖏᑦᑐᖓ ᑭᓯᐊᓂ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᒪᓕᒐᖅ 

ᐱᔭᕇᖅᑕᐅᖕᒪᖔᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ 

ᐃᓄᓕᕆᓂᕐᒧ, ᒥᓂᔅᑐ ᐊᕿᐊᕈᖅ. 

 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᖏᕈᑦ 

ᓴᖅᑭᓛᖅᑕᕋ ᑕᐃᓯᓯᒪᔪᖅ ᒪᓕᒐᓂᒃ 

ᐱᑕᖃᕆᐊᖃᕐᒪᖔᖓᓂᒃ ᑕᐃᒃᑯᐊ ᓱᕈᓯᕐᓂᒃ 

ᑲᒪᖃᑦᑕᖅᑐᑦ, ᐃᓛᒃ, ᑲᒪᔨᐅᖃᑦᑕᖅᑐᑦ ᓱᕈᓰᑦ 

ᑕᐃᒃᑯᐊ ᐱᓂᕐᓗᒃᑕᐅᓐᓂᖅᐸᑕ ᑖᒃᑯᐊ ᖃᓄᖅ 

ᑲᒪᒋᔭᐅᔾᔪᓯᖏᑦ ᐊᑐᖅᑕᐅᓂᐊᖅᑐᖅ ᒐᕙᒪᒃᑯᑦ 

ᐃᓗᐊᓂ ᐊᒻᒪᓗ ᑎᒥᓐᖑᖅᑎᓯᒪᔭᖏᓐᓂ 

ᐊᓯᖏᓐᓄᓪᓗ. 

 

ᐅᓇ ᐊᔾᔨᐅᖏᓐᓂᐊ ᐊᖏᕈᑎᐅᓂᕋᖅᑕᕋ ᐊᒻᒪᓗ 

ᒪᓕᒐᖅ ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᕋᓛᖏᓐᓂᒃ 

ᐱᑕᖃᖅᑐᖅ ᐃᓄᓕᕆᔨᒃᑯᑦ ᐃᓗᐊᓃᖦᖢᓂ 

ᐱᓕᕆᕕᖕᓂ ᐊᔾᔨᒌᓐᖏᑦᑐᓄᑦ ᐃᒃᓯᕚᕐᕕᐅᓪᓗᓂ. 

ᒪᓕᒐᕐᔪᐊᕐᖏᓐᓇ ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᖅ 

ᐊᑐᖅᑕᐅᑦᑎᐊᕆᐊᖃᕐᒪᑦ ᑕᐃᒃᑯᐊᓗ ᓱᕈᓰᑦ 

ᐸᖅᑭᔭᐅᔪᑦ. ᑖᓐᓇ ᐃᓗᓕᖃᖃᓯᐅᔾᔭᖅ...ᐃᓛᒃ, 

ᑕᕝᕙᓃᖃᑕᐅᓂᐊᖅᑐᖅ, ᑕᕝᕙ ᐅᖃᐅᓯᕆᔭᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᐊᒻᒪ 

ᑭᖑᓪᓕᖅᐹᕐᓗ ᐊᐱᖅᑯᑎᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. 

ᐄ, ᓂᕆᐅᒃᐳᖓ ᑕᐃᒃᑯᓂᖓ ᑎᑎᖅᑲᓂ 

ᒪᓕᒐᓕᐅᕝᕕᒻᒧᑦ ᓴᖅᑭᑕᐅᔪᓂᒃ ᑕᑯᓛᕐᓂᐊᕐᓂᓐᓂᒃ. 

ᐊᐱᖅᑯᑎᒃᓴᖃᐅᕈᓘᔭᒃᑲᓐᓂᕐᓂᐊᖅᑐᒃᓴᐅᒐᑦᑕ 

ᓴᖅᑭᑕᐅᒃᐸᑕ ᑕᒪᑐᒪᓂ ᐅᕝᕙᓘᓐᓃᑦ ᐊᒡᒋᖅᑐᒥᒃ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 2018-19 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᕈᓯᕐᓄᑦ 

ᐃᓚᔮᕇᖕᓄᓪᓗ ᐱᔨᑦᑎᕈᑏᑦ ᒪᓕᒐᕐᔪᐊᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᐊᒃᑑᕙ 22, 

2019−ᒥ, ᐊᕐᕌᒍᓪᓗᐊᖑᓕᖅᑐᖅ. ᑖᒃᑯᐊ ᐅᓂᒃᑳᑦ 

ᐅᖃᖅᓯᒪᔪᑦ ᑕᐃᓐᓇ ᓄᑖᖅ ᑐᑭᒧᐊᒃᑎᐅᑉ 

ᐃᖅᑲᓇᐃᔮᖓ ᓴᖅᑭᑕᐅᓚᐅᖅᓯᒪᕗᖅ 

ᐃᓕᓐᓂᐊᖅᑎᑦᑎᓂᐊᕋᒥᒃ ᖃᓄᖅ 

ᓱᕈᓯᕐᓂᐊᖅᑕᕕᓃᑦ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᖔᖏᑦ ᑕᒪᒃᑯᓄᖓ 

ᐃᓄᓕᕆᔨᒃᑯᓐᓄᑦ ᐊᓯᖏᓐᓄᓪᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓄᓕᕆᔨᑦ ᖃᔅᓯᑦ 

ᐊᒻᒪᓗ ᐊᓯᖏᑦ ᐱᔨᑦᑎᖅᑏᑦ 

ᐃᓕᓐᓂᐊᖅᑎᑕᐅᓚᐅᖅᓯᒪᖕᒪᖔᖏᑦ ᑖᓐᓇ 

ᐊᑐᕐᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ 

ᐃᓄᓕᕆᓂᕐᒧ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓯᒪᓐᖏᑕᕋᓗᐊᒃᑲ ᖃᔅᓯᓪᓗ 

ᐃᓕᓐᓂᐊᖅᑎᑕᐅᓚᐅᕐᒪᖔᑦ ᑭᓯᐊᓂ 

ᐃᓕᓐᓂᐊᖅᑎᑕᐅᖏᓐᓇᖅᑐᑦ ᐃᓄᓕᕆᔨᒃᑯᓐᓄᑦ 

ᓯᕗᓪᓕᐅᖃᑦᑕᓲᑦ ᐱᔨᑦᑎᖅᑎᑦ, ᑭᓯᐊᓂ ᓈᓴᐅᑎᖏᑦ 

ᐱᓯᒪᓐᖏᑦᑕᑲ ᖃᔅᓯ ᐃᓕᓐᓂᐊᖅᑎᑕᐅᓚᐅᕐᒪᖔᑦ 

ᑭᓯᐊᓂ ᐃᓕᓐᓂᐊᕐᓂᖅ ᑕᐃᒪᓐᖓᓕᒫᖅ 

ᐊᑐᖅᑕᐅᖃᑦᑕᖅᑐᖅ ᐃᖅᑲᓇᐃᔭᖅᑎᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᔾᔪᐊᕐᒧᑦ, ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ. ᒪᓕᒐᓕᐅᖅᑎ 

ᒪᐃᓐ. 

 

ᐊᐱᖅᑯᑦ 1059 - 5(2): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᖅ ᐊᒻᒪ 

ᐃᓄᓐᓄᑦ ᓇᒻᒥᓂᖁᑎᓪᓚᕇᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᕼᐅᕈᐊᖅᖢᒍ 

ᐱᕙᓪᓕᐊᑎᑦᓯᔨᒃᑯᑦ ᒥᓂᔅᑐᒋᔭᖓᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑐ ᓂᑭᕕᑦᑐᖓ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᑎᑎᖅᑲᑎᒍᑦ 

ᐊᐱᖅᑯᒻᒥᒃ ᓴᖅᑭᑦᑎᓚᐅᖅᓯᒪᒐᒪ ᑖᒃᑯᓄᖓ, 

ᐊᕐᕌᒍᒐᓵᓘᖅᑰᔨᓕᖅᑐᖅ 2020−ᒥᐅᓚᐅᖅᑑᒐᓗᐊᖅ 

ᐊᐱᖅᑯᑎᖃᓚᐅᖅᓯᒪᔪᖓ ᓄᓇᕘᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖏᑦᑐ 

ᑲᑎᒪᔨᕋᓛᖏᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᑎᑎᕋᖅᑕᓐᓄᑦ ᑭᐅᓚᐅᖅᓯᒪᖕᒪᑦ. 

ᑖᓐᓇ ᐱᔾᔪᑎᒋᓪᓗᒍ ᑎᑎᖅᑲᑎᒍᑦ 

ᐊᐱᖅᑯᑎᑎᒎᖅᑎᓚᐅᖅᓯᒪᔭᕋ ᑕᐃᒪᓐᖓᓕᒫᖅ 

ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᖃᑦᑕᕋᒪ ᐃᓄᖕᓂᒃ 

ᓇᖕᒥᓂᖅ ᐱᔅᓇᖃᖅᑐᓄᑦ ᐊᐅᓚᑦᑎᓪᓗᑎᒃ 

ᓇᖕᒥᓂᕐᓗ ᑲᒪᒋᔭᖃᖅᖢᑎᒃ ᑲᒻᐸᓂᒥᓂᒃ. 

ᑕᐃᒪᐃᑦᑐᓂᒃ ᐃᓱᒫᓘᑎᖃᐅᖅᑐᓂᒃ 

ᑐᓴᖅᑎᑕᐅᖃᑦᑕᕋᒪ, ᑕᐃᒪᓐᓇ 

ᐊᔾᔨᒌᒃᑎᑕᐅᑐᐃᓐᓇᕐᒪᑕᒎᖅ ᐃᓚᖏᓂᒃᑯᐊ 

ᑲᒻᐸᓂᐅᒐᓗᐊᖅ ᐃᓅᓂᕋᖅᑐᑦ ᖃᓪᓗᓈᓄᑦ 

ᐊᐅᓚᑕᐅᖃᑦᑕᕐᒪᑕ ᐸᑕᐃᑑᓂᕋᖅᑕᐅᔪᖅ ᓯᓚᑖ 

ᑲᔫᖦᖤᖅᐳᖅ ᐃᓗᐊ ᖃᐅᓪᓗᖅᖢᓂ. 

 

ᐅᖃᖅᑏ, ᒪᒃᐱᖅᑐᒐᖅ 2 ᑎᑎᖅᑲᑎᒍᑦ ᐊᐱᖅᑯᒻᒧᑦ 

ᑭᐅᔾᔪᑏᑦ ᐊᒻᒪᓗ ᑲᑎᒪᔾᔪᑎᒃᓴᐃᑦ ᐃᓗᐊᓂ 

ᑲᑎᒪᔾᔪᑎᒃᓴᐃᑦ ᑲᑎᒪᔨᕋᓛᓄᑦ ᐊᑐᖅᑕᐅᔪᒃᓴᖅ, 

ᐅᖃᐅᓯᖃᕐᓂᐊᒪᑕᒎᖅ ᖃᓄᐃᓕᖓᓕᕐᒪᖔᑦ 100% 

ᓇᖕᒥᓂᕆᔭᐅᔪᑦ ᑲᒻᐸᓃᑦ ᐊᖏᓂᖅᐹᓂᒃ ᓄᓇᕗᑦ 

ᒐᕙᒪᒃᑯᓐᓂᖕ ᐱᖃᑦᑕᕐᓗᒍ. ᒥᓂᔅᑕᒧᑦ 

ᐊᐱᖅᑯᑎᒋᔭᕋ ᐃᓱᒫᓘᑎᒋᒐᒃᑯ ᑖᓐᓇ ᒫᓐᓇ 

ᑕᐃᔭᐅᔪᖅ. 

 

ᒥᓂᔅᑕᓕ ᖃᓄᐃᓕᖓᕙ ᑕᒪᑐᒥᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᒡᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐃᓱᒫᓘᑎᒋᖕᒥᔭᕋ 

ᐱᓗᐊᖅᑐᒥᒃ 100 ᐳᓴᓐ 

ᓇᖕᒥᓂᕆᔭᐅᒐᓗᐊᕐᒪᖔᖏᑕ ᑕᐃᒃᑯᐊ ᑲᒻᐸᓃᑦ 

ᐃᓄᖕᓄᑦ ᓇᖕᒥᓂᕆᔭᐅᓂᕋᖅᑕᐅᓲᑦ ᐊᒻᒪᓗ 

ᑕᐃᒃᑯᐊ ᑲᑎᒪᔾᔪᑎᑎᒍᑦ ᖃᐅᔨᒪᔪᒃᓴᐅᕗᖅ ᑖᓐᓇ 

ᒪᓕᒐᓕᐅᖅᑎ ᑐᓐᖓᕕᒃᑯᓂᒃᑯᐊ ᐊᑎᓕᐅᕆᓯᒪᖕᒪᑕ 

ᐃᓄᖕᓄᑦ ᑲᒻᐸᓂᖁᑎᒋᔭᐅᔪᓂᒃ ᐊᒻᒪᓗ ᕿᒥᕐᕈᒐᒥᒃ 

ᐊᔾᔨᒌᓐᖏᑦᑐᓂᒃ ᒪᓕᒐᓂᒃ ᐋᖅᑭᒃᓯᓚᐅᖅᑐᑦ 

ᓇᓗᓇᐃᖅᓯᓯᒪᓪᓗᑎᒃ ᑭᓱ ᐃᓅᖕᒪᖔᖓ. ᑕᐃᒪ 

ᑐᓐᖓᕕᒃᑯᑦ ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ ᐊᒻᒪᓗ 

ᑕᐃᒪᓐᓇ ᐃᓄᓐᖑᐊᖑᑐᐃᓐᓇᖅᑐᑦ ᑕᐃᒃᑯᐊ 

ᕿᒥᕐᕈᓇᒃᑕᐅᕙᓪᓕᐊᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑯ) ᐅᖃᖅᑏ, 

ᑕᐃᒪᓕ ᐊᐱᖅᑯᑎᒐ ᖃᓄᐃᓕᐅᕈᓐᓇᖅᐱᑕ ᑕᒪᓐᓇ 

ᐊᑐᖅᑕᐅᑎᓪᓗᒍ? ᑎᑎᖅᑲᑎᒍᑦ ᐊᐱᖅᑯᒻᒧᑦ ᑭᐅᒐᒥ, 

ᑕᒪᓐᓇᒎᖅ ᑲᑎᒪᔾᔪᑎᒃᓴᓅᖅᑕᐅᓚᐅᖅᓯᒪᔪᑦ ᓅᕙᒻᐸ 

2018−ᒥ ᐊᒻᒪᓗ ᐃᓕᔭᐅᒃᑲᓐᓂᕐᓂᖅᖢᓂ ᔪᓚᐃ 

2019−ᒥ. ᐅᖃᖅᓯᒪᒋᓪᓗᓂ ᑭᒡᒍᑖ ᓄᓇᕗᑦ 

ᒐᕙᒪᒃᑯᑦ ᓱᓕ ᐋᖅᑭᐅᑎᒃᓴᓂᒃ ᑕᑯᕙᓪᓕᐊᔪᑦ. 

ᒥᓂᔅᑕᒧᓄᓇ ᐊᐱᖅᑯᑎᒋᔪᒪᔭᕋ ᑳᓐᑐᕌᒃᓴᖅ 

ᐃᒪᓐᓇᑎᒋ ᐱᔭᐅᓇᓱᒍᓐᓇᕐᓂ ᖓ 

ᑭᒡᓕᓕᐅᖅᑕᐅᓯᒪᑎᓪᓗᒍ, ᖃᓄᐃᓕᖓᕙᓕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᒡᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᓴᒡᕙᖅᑕᐅᓯᒪᔪᖅ 

ᐊᒻᒪᓗ ᓄᓇᕘᒥ ᓇᖕᒥᓂᖃᖅᑐᓄᑦ ᐃᑲᔫᑎ 

ᒪᓕᒐᖏᒃᑎᒍᑦ ᑐᓴᕋᓱᖃᑦᑕᖅᑐᒍᑦ ᑐᓐᖓᕕᒃᑯᓐᓂ 

ᐊᒻᒪᓗ ᑎᑎᕋᖅᓯᒪᕝᕕᒋᓪᓗᑎᒃᑯᑦ 

ᓂᓪᓕᐅᑎᒋᔭᐅᖁᓪᓗᒋᑦ 

ᐃᓱᒪᓕᐅᕈᑎᒋᔭᐅᕌᓂᒃᓯᒪᖏᑦᑐᖅ ᓱᓕ ᑖᓐᓇ 

ᐅᕙᓐᓄᑦ ᒐᕙᒪᒃᑯᓐᓄᓪᓗ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᕐᒥ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᒪᐃᓐ. 

ᒪᐃᓐ: ᒪ’ᓇ, ᐅᖃᖅᑎᑦᓯᔩ ᐊᒻᒪᓗ ᒪ’ᓇ ᒥᓂᔅᑐ. 

(ᑐᓵᔨᒃᑰᓕᖅᑐᖅ) ᖁᕕᐊᓱᒃᑐᖓ ᒐᕙᒪᒃᑯᑦ ᑖᓐᓇ 

ᓴᒡᕙᖅᑕᐅᓚᐅᕐᒪᑦ.  

 

ᐅᓇ ᑭᖑᓪᓕᖅᐹᖑᓗᒍ, ᖃᖓ ᐃᓱᒪᓕᐅᓛᖅᐱᓯ 

ᑕᐃᒃᑯᐊ ᑳᓐᑐᕌᒃᓴᐃᑦ 

ᐃᓱᓕᑦᑕᕐᕕᓕᐅᖅᑕᐅᓂᐊᕐᒪᖔᖏᑦᑕ ᐊᒻᒪ 

ᖃᔅᓯᕌᕋᓱᐊᕐᓂᖏᑦ. ᐃᓚᐃᓐᓈᖏᓐᓂᖅᓴᐅᓂᐊᕐᒪᑦ 

ᐃᓛᒃ ᐃᓚᐃᓐᓈᕆᔭᐅᖏᓐᓂᖅᓴᐅᓂᐊᕐᒪᑕ ᑕᐃᒃᑯᐊ 

ᐃᓄᖕᓄᑦ ᓇᖕᒥᓂᕆᔭᐅᓪᓚᕆᒃᑐᑦ ᓄᓇᑦᑎᓐᓃᑦᑐᑦ 

ᑮᓇᐅᔭᓕᐅᖅᑎᑦᑎᔪᑦ ᓄᓇᖅᑲᑎᒥᖕᓂᒃ ᑮᓇᐅᔭᓂᒃ 

ᐊᐅᓪᓚᐅᔾᔨᑐᐃᓐᓇᖏᖦᖢᑎᒃ. ᖃᖓᓕᐅᓇ 

ᐃᓱᒪᓕᐅᕈᑕᐅᓛᖅᑐᖅ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᒡᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᕆᕙᕋ 

ᒪᓕᒐᓕᐅᖅᑎ ᑕᒪᑐᒥᖓ 

ᓂᓪᓕᐅᑎᖃᐃᓐᓇᖃᑦᑕᕐᒪᑦ, 

ᐃᓱᒪᓕᐅᕈᑎᒋᔭᕆᐊᖃᖅᑕᕗᑦ ᐃᒪᐃᓕᔪᒪᔪᖓ 

ᑕᕝᕙ ᑲᒪᒋᔭᕆᐊᖃᖅᑕᕗᑦ ᑭᓯᐊᓂᑦᑕᐅᖅ 

ᒐᕙᒪᒃᑯᓐᓄᑦ ᐃᓱᒪᓕᐅᕈᑕᐅᔭᕆᐊᓕᒃ. 

ᖃᓄᐃᑦᑑᓂᐊᕐᒪᖔᑦ ᓇᓗᔪᖓ ᑭᓯᐊᓂ 

ᑲᑎᒪᔾᔪᑎᒃᓴᓄᑦ ᐃᓕᖃᓯᐅᑎᓂᐊᖅᑕᕋ 

ᑐᑭᓯᓇᓱᖕᓂᖅ ᑕᒪᓐᓇ ᑭᓯᐊᓂᑦᑕᐅᖅ 

ᐊᖅᑯᓵᓚᐅᕐᒥᓗᒍ. ᐅᕙᖓᐅᕗᖅ ᑕᐃᒪ 

ᒐᕙᒪᒃᑯᓐᓄᑦ ᑐᓐᓂᖅᑯᑎᒋᓗᒍ 

ᑕᐃᒪᐃᓕᐅᕈᒪᓂᐊᖅᖢᖓᓗ ᑭᓯᐊᓂ 

ᐅᓪᓗᓕᖅᓯᒪᓐᖏᑦᑐᖓ ᖃᖓ ᓴᖅᑭᑕᐅᓂᐊᕐᒪᖔᑦ 

ᖃᓄᕐᓘᓐᓃᑦ ᐃᓱᒪᓕᐅᕐᓂᐊᕐᒪᖔᑦᑕ. 

ᖁᕕᐊᓱᑐᐃᓐᓇᕐᓂᐊᖅᑐᖓ ᐃᓱᒪᓕᐅᕌᓂᒃᑯᑦᑕ 

ᐃᓕᔅᓯᓐᓄᑦ ᐊᒻᒪᓗ ᑕᖅᑲᒃᑯᓄᖓ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒪᓕᒐᓕᐅᖅᑎ 

ᓚᐃᑦᓯᑑᓐ. 

 

ᐊᐱᖅᑯᑦ 1060 - 5(2): ᓄᓇᕗᒻᒥ 

ᓈᓴᐅᓯᕆᔨᒃᑯᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᓇ 

ᐊᐱᖅᑯᑎᒋᓂᐊᖅᑕᕋ ᒐᕙᒪᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐱᔾᔪᑎᓕᒃ ᓄᓇᕗᒻᒥ 

ᑭᒡᓕᓯᓂᐊᖅᑏᑦ ᑎᒥᖁᑖ. 

 

ᐅᖃᖅᑏ, ᑕᐃᒪᓐᖓᓕᒫᖅ ᖃᐅᔨᓴᖅᓯᒪᒐᒃᑯ 

ᓱᕈᓯᕐᓂᐊᖅᑕᐅᖃᑦᑕᖅᑐᑦ ᓄᓇᕗᒻᒥ ᑲᓇᑕᒥᓪᓗ, 

ᓱᓕᓛᒃ ᑕᑯᓚᐅᖅᓯᒪᓐᖏᓚᖓ ᖃᓄᖅ 

ᐊᒃᑐᕐᓂᕐᓗᒃᑕᐅᖃᑦᑕᖅᓯᒪᖕᒪᖔᑕ ᑕᐃᒃᑯᐊ 

ᓱᕈᓯᕐᓂᐊᖅᑕᐅᖃᑦᑕᖅᑐᑦ, ᑕᒪᓐᓇ ᐊᒃᓱᐊᓗᒃ 

ᒪᓗᒋᔭᕋ ᐊᒃᑐᕐᓂᕐᓗᐃᔪᓪᓚᕆᐅᖃᑦᑕᕐᒪᑦ ᐊᒻᒪᓗ 

ᐅᓄᓗᐊᖅᑐᐊᓗᐃᑦ ᓱᕈᓯᕐᓂᐊᖅᑕᐅᖃᑦᑕᕈᓐᓇᖅᑐᑦ 

ᓈᓴᐅᑎᖏᑦ ᑐᓴᓚᐅᖅᖢᑎᒃᑯᑦ. ᑕᒪᓐᓇᖃᐃ 

ᓯᕗᓪᓕᐅᔾᔭᐅᓯᒪᕙ ᓄᓇᕗᑦ ᑭᒡᓕᓯᓂᐊᖅᑏᑦ 

ᐱᓕᕆᕕᐊᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒐᕙᒪᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᔭᒃᑯᑦ ᑕᒪᓐᓇ ᑭᒡᓕᓯᓂᐊᖅᑎᓄᑦ 

ᑲᒪᒋᔭᐅᖃᑦᑕᓐᖏᑦᑐᖅ ᐃᓄᓕᕆᔨᒃᑯᓐᓄᓪᓗ ᐊᒻᒪᓗ 

ᒪᓕᒐᓕᕆᔨᒃᑯᓪᓗ ᐱᓕᕆᕕᖏᓐᓄᑦ ᓈᓴᐅᑏᑦ 

ᐋᖅᑭᒃᓱᖅᐅᕙᓪᓕᐊᖃᑦᑕᖅᑐᑦ ᐊᒻᒪᓗ ᒪᕐᕈᒃᑲᓐᓃᒃ 

ᐱᓕᕆᕖᑦ ᑕᒪᒃᑯᓂᖓ ᑲᒪᔨᐅᖃᑦᑕᕐᒥᔪᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᖕᒪᑦ ᐃᓄᓕᕆᔨᒃᑯᓐᓂᒃ, 

ᒪᓕᒐᓕᕆᔨᒃᑯᖕᓂᒃ ᑖᒃᑯᐊ ᓈᓴᐅᑎᓂᒃ 

ᐋᖅᑭᒃᓱᐃᖃᑦᑕᕐᒪᑕ ᒪᒥᐊᓇᖅᑐᖅ. ᐊᕐᕌᒎᒃ 

ᒪᕐᕉᓕᖅᑑᒃ ᑕᐃᒃᑯᓂᖓ ᑐᓴᐅᒪᔾᔪᑎᓂᒃ 

ᐱᓇᓱᒃᓯᒪᔪᒍᑦ ᐊᕐᕌᒎᖕᓄᒃ ᒪᕐᕉᖕᓄᒃ ᓱᓕ 

ᐱᓐᖏᓚᒍᑦ. ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ. 

ᐊᑐᖅᑕᐅᔪᓐᓇᕐᒪᑦ ᓄᓇᑦᑎᓐᓂ, ᐃᓛᒃ ᓄᓇᕗᒻᒥ 

ᐊᒃᑐᐃᓂᕐᓗᒃᑐᕐᔪᐊᒻᒪᕆᐊᓘᖕᒪᑕ ᐃᓄᖕᓂᒃ 

ᐅᓄᖅᑐᓂᒃ.  

 

ᖃᐅᔨᒪᓐᖏᑦᑐᒍᑦ ᖃᓄᑎᒋ ᒪᓗᖕᓈᕿᑎᒋᖕᒪᖔᑦ 

ᑕᒪᓐᓇ. ᑕᐃᒫᑐᐃᓐᓇᖅ ᐅᓂᒃᑳᑦ ᑕᑯᓪᓗᒋᑦ 

ᑮᓇᐅᔭᖅᑐᕐᓂᖅ ᑕᒪᓐᓇ 

ᓯᕗᓪᓕᐅᔾᔭᐅᓯᒪᖃᑦᑕᓲᖑᖕᒪᑦ ᖃᐅᔨᓴᐃᓂᖅ 

ᐱᒋᐊᓚᐅᖅᑎᓐᓇᒍ. ᒥᓂᔅᑕ ᐊᐱᕆᔪᒪᔭᕋ 

ᑎᓕᓯᔪᓐᓇᕐᒪᖔᑦ ᓄᓇᕗᒻᒥ ᑭᒡᓕᓯᓂᐊᖅᑏᑦ 

ᑐᑭᓯᓇᓱᖁᓪᓗᒋᑦ ᖃᓄᖅ ᓱᖕᒪᓪᓘᓐᓃᑦ ᖃᓄᑎᒋ 

ᓯᐊᒻᒪᒃᑎᓯᒪᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐊᐃᕙᖃᑎᒋᔪᒪᓐᖏᖦᖢᒍ ᑖᓐᓇ 

ᒪᓕᒐᓕᐅᖅᑎ ᒪᓗᖕᓈᕿᖕᒪᑦ ᐄ, ᓱᕈᓯᕐᓂᐊᕐᓂᖅ 

ᒪᓗᖕᓇᖅᑐᐊᓗᒃ. ᑭᓯᐊᓂ ᓈᓴᐅᑎᓂᒃ 

ᓴᖅᑮᑲᓪᓚᓪᓗᓂ ᐃᓄᓕᕆᔨᒃᑯᓐᓃᓐᖔᕋᓗᐊᖅᐸᑕ, 

ᒪᓕᒐᓕᕆᔨᒃᑯᓐᓂᓐᖔᕋᓗᐊᖅᐸᑕ 

ᑭᒡᓕᓯᓂᐊᖅᑎᒃᑯᓐᓂᓐᖔᕋᓗᐊᖅᐸᑦ.  

 

ᓄᖅᑲᖅᑎᑦᑎᓇᓱᒃᑐᒍᑦ ᐊᒃᓱᕉᑎᒋᔭᕗᑦ. ᐅᖃᖅᑏ, 

ᓱᕈᓯᖅ ᓱᕈᓯᓕᒫᑦ ᓱᕈᓯᕐᓂᐊᖅᑕᐅᔭᕆᐊᖃᓐᖏᓚᑦ. 

ᑕᒪᓐᓇ ᐊᖅᑯᓵᖅᑕᐅᒋᐊᖃᓐᖏᑦᑐᖅ. ᐊᒻᒪᓗ 

ᖃᐅᔨᒪᓪᓗᑎᒃᑯᑦ ᐊᑲᐅᓐᖏᑦᑐᖅ ᒐᕙᒪᒃᑯᓐᓄᑦ 

ᖃᐅᔨᒪᔮᕆᔭᐅᔪᖅ,

ᒪᓕᒐᓕᐅᖅᑎᒃᑯᓐᓄᑦ ᖃᐅᔨᒪᔮᕆᔭᐅᔪᖅ, 

ᑕᖅᑲᒃᑯᓄᖓᓗ. ᓈᓴᐅᑏᑦ ᐃᓛᕐᔪᑯᓗᐊᑐᐊᖓ. 

ᑕᐃᓐᓇ ᐱᔾᔪᑖ, ᑕᐃᓐᓇ ᑭᓯᐊᓂ ᑲᒪᒋᓗᒍ 

ᐋᖅᑭᒃᐸᓪᓕᐊᓕᕈᓐᓇᖅᑐᒍᑦ.  

 

ᓈᓴᐅᑎᓂᒃ ᐱᔪᓐᓇᖅᑐᒎᒐᓗᐊᖅ ᑭᓯᐊᓂ 

ᐊᔾᔨᒋᑐᐃᓐᓇᕐᓂᐊᖅᑕᖏᑦ 

ᐃᓄᓕᕆᔨᒃᑯᓐᓃᓐᖔᕋᓗᐊᖅᐸᑕ, 

ᒪᓕᒐᓕᐅᖅᑎᒃᑯᓐᓃᓐᖔᕋᓗᐊᖅᐸᑕ 

ᖁᕝᕙᓯᑦᑎᐊᓘᒐᓗᐊᖅᐸᑕ. ᐃᓛᒃ 

ᖁᕝᕙᓯᓗᐊᖅᑐᐊᓗᐃᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖃᑎᒋᓐᖏᓐᓇᒃᑯ ᒥᓂᔅᑕ ᑖᔅᓱᒪᑉ ᒥᔅᓵᓄᑦ. 

ᑐᑭᓯᓯᒪᒐᒪ ᒪᓕᒐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᐊᔅᓴᖃᕐᖓᑕ ᑕᐃᒪᐃᑦᑐᓂᒃ ᑐᑭᓯᐅᒪᔾᔪᑎᓂᒃ 

ᐱᓯᒪᑦᑎᒋᐊᖃᖅᑐᑎᒃ. ᑭᓯᐊᓂᓕ ᑖᒃᑯᐊ ᑕᒪᒃᑮᒃ 

ᖃᐅᔨᒪᒐᔭᓐᖏᒻᒪᑎᒃ ᖃᓄᑎᒋ ᑕᒪᓐᓇ 

ᓯᐊᒻᒪᔅᓯᖃᓂᖃᕐᒪᖔᖅ.ᖃᐅᔨᒪᔪᖅᑐᖃᓐᖏᑦᑐᖅ 

ᓇᓕᐊᒃ ᓄᓇᓕᒃ ᐱᓂᖅᐹᖑᖕᒪᖔᖅ. ᐊᒻᒪᓗ 

ᓇᐅᒃᑯᓪᓗ ᐃᑲᔪᖅᑕᐅᒃᑲᓐᓂᕆᐊᖃᕐᓂᖅᐹᖑᒻᒪᖔᑕ. 

ᐅᖃᖅᑏ, ᓱᓕ ᑕᐃᒪᐃᓕᖓᕗᖅ ᑕᕝᕙ 

ᐊᒥᓱᐊᓗᐃᑦᑕᐃᒪ ᐊᒥᓲᓂᖅᓴᐃᑦ 

ᖁᓄᔪᕐᓂᐊᖅᑎᐅᖃᑦᑕᖅᑐᑦ 

ᐅᖃᐅᓯᐅᖃᑦᑕᓐᖏᒻᒪᑕ. ᑕᐃᒪᓕ 

ᐅᖃᐅᓯᐅᓯᒪᓐᖏᑦᑐᓂᒃ ᐃᓗᐃᑦᑑᓐᖏᑦᑐᓂᒃ 

ᐱᓯᒪᕗᓯ ᑐᑭᓯᒃᑲᓐᓂᕈᑎᔅᓴᓂᒃ.  

 

ᑕᐃᒪᓕ ᐃᓗᓕᖅᑐᔪᓂᒃ ᑐᑭᒧᐊᒍᑎᔅᓴᓂᒃ 

ᐸᕐᓇᐅᑎᓂᒃ ᐱᑕᖃᕆᐊᖃᖅᑐᒋᒐᒃᑯ 

ᓱᕈᓯᕐᓂᐊᖅᑐᖃᓗᐊᖃᑦᑕᕐᖓᑦ 

ᓄᓇᕗᒻᒥ. ᓯᕗᓪᓕᖅᐹᒥᒃ 

ᓇᓗᓇᐃᖅᓯᖅᑳᕆᐊᖃᖅᑐᒋᑦᑎᔪᖓ ᖃᓄᑎᒋ 

ᑕᐃᒪᐃᓕᐅᑦᑐᖃᖅᐸᒻᒪᖔᖅ ᓄᓇᕗᒥ. 

ᐊᑯᑭᑦᑐᕐᒥᐅᓂᓕ ᑲᓛᖦᖡᑦ ᓄᓇᖓᓂ ᐃᒻᒥᓂᒃ 

ᖃᐅᔨᓴᖅᑎᑎᓐᓂᕐᖓᑕ ᐃᓄᖁᑎᒥᓂᒃ. ᑭᒃᑯᑦ 

ᐊᑦᑐᖅᑕᐅᓯᒪᒻᒪᖔᑕ ᑕᐃᒪᐃᑦᑐᓄᑦ. ᐊᒻᒪᓗ, 

ᖃᐅᔨᔪᒥᓃᑦ ᐊᒥᓱᕕᔾᔪᐊᕌᓘᒻᒪᑕ. 

ᐱᖃᑕᐅᕕᐅᔪᒪᓐᓂᕐᖓᑦ ᐊᐱᖅᓱᖃᑦᑕᑎᓪᓗᒋᑦ. 

ᓄᓇᕗᒻᒥᐅᑦᑕᐅᖃᐃ ᑕᐃᒫᒃ 

ᐱᒍᒪᓂᖃᕋᔭᕐᒥᔪᐃᑦᑕᐅᖅ ᐊᐱᖅᓱᖃᑦᑕᖅᑐᖃᖅᑲᑦ. 

 

ᒥᓂᔅᑕ ᐊᐱᕆᒃᑲᓐᓂᕈᒪᔭᕋ ᐊᖏᕈᓐᓇᕋᔭᕐᒪᖔᖅ 

ᑐᔅᓯᕋᕐᓗᓂ ᓄᓇᕗᒻᒥ ᑭᓪᓕᓯᓂᐊᖅᑎᑯᓐᓂᒃ 

ᖃᐅᔨᓴᖁᔨᓗᑎᒃ ᑕᐃᒫᒃ. ᑭᐅᖃᑦᑕᕈᒪᔪᓂᒃ 

ᑭᐅᑎᑦᑎᖃᑦᑕᕐᓗᑎᒃ ᐊᐱᖅᓱᖃᑦᑕᕐᓗᑎᒃ ᖃᑦᑎᑦ 

ᓄᓇᕗᒻᒥᒻᐅᑕᐃᑦ ᐊᑦᑐᖅᑕᐅᓯᒪᒻᒪᖔᑕ 

ᓱᕈᓯᕐᓂᐊᕐᓂᐅᖃᑦᑕᖅᓯᒪᔪᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᕕᖃᖅᑐᒍᑦ 

ᑕᐃᒪᐃᑦᑐᓂᒃ ᑲᒪᓲᓂᒃ ᐊᑦᑐᖅᑕᐅᔪᒥᓂᕐᓂᒃ 

ᓱᕈᓯᕐᓂᒃ ᖁᓄᔪᕐᓂᐊᕐᓄᑦ. ᑕᐃᒃᑯᐊ ᐋᓐᓂᖅᑕᒥᓃᑦ 

ᐋᓐᓂᖅᑕᒥᓂᕐᓂᒃ ᐱᔨᑦᑎᕋᖅᑎᕗᑦ 

ᐱᓕᕇᓐᓇᖁᔭᕗᑦ. ᓈᓴᐅᑏᑦ ᐱᓯᒪᔭᕋᓗᐊᕗᑦ. ᒪᕐᕉᒃ 

ᐱᓕᕆᕖᒃ ᓈᓴᐅᑎᖏᓐᓂᒃ ᑖᒃᑯᓂᖓ 

ᖃᑦᑎᐅᓂᖏᓐᓂᒃ ᑲᒪᖃᑦᑕᖅᑑᒃ.  

 

ᑭᓇᑐᐃᓐᓇᖅ ᐊᐱᖅᓱᕆᐊᖃᓐᖏᒻᒪᑦ ᓱᕈᓯᕐᒥᒃ 

ᖁᓄᔪᕐᓂᐊᖅᑕᐅᓯᒪᔪᒥᒃ. ᐱᓕᒻᒪᓴᖅᑕᐅᓯᒪᔪᖅ 

ᐃᓕᓴᖅᑕᐅᓯᒪᔪᒥᒃ ᑭᓯᐊᓂ 

ᐊᐱᖅᓱᖅᑐᖃᕆᐊᖃᕐᖓᑦ 

ᖃᓄᐃᑦᑐᓂᒃ ᐅᖃᐅᓯᕐᓂᒃ ᐊᑐᕆᐊᔅᓴᖅ 

ᐊᐱᖅᓱᕈᑎᒋᓗᒋᑦ ᖃᐅᔨᒪᔭᕆᐊᖃᕐᖓᑕ.  

 

ᒪᕐᕉᒃ ᑕᕝᕙ ᐱᓕᕆᕕᕗᑦ ᑕᐃᒪᐃᑦᑐᓂᒃ 

ᑲᒪᖃᑦᑕᖅᑯᑦ ᓈᒻᒪᑦᑐᒋᒐᒃᑭᑦᑕᐅᖅ. ᑕᐃᒫᑐᐊᖅ 

ᑭᐅᔪᓐᓇᖅᑕᕋ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ. 

ᒪᓕᒐᓕᐅᖅᑎ ᓇᑦᓯᖅ. 

 

ᐊᐱᖅᑯᑦ 1061 - 5(2): ᒪᒥᓴᐃᓂᕐᒧᑦ 

ᐃᖅᑲᖅᑐᐃᔪᓕᕆᓂᕐᒧᑦ 

ᐊᖏᓪᓕᒋᐊᖅᑕᐅᓂᖓ (ᓇᑦᓯᖅ) 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒪ ᐊᐃᑉᐸᕆᓂᐊᖅᑕᖓ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕᒧᑦ ᐊᐱᕆᔪᒪᔪᖓ.  

 

ᑖᓐᓇ ᒪᒥᓴᐃᓂᒃᑯᑦ ᐃᖅᑲᖅᑐᐃᔪᓕᕆᓂᖅ 

ᐱᒋᐊᖅᑎᑕᐅᓚᐅᖅᓯᒪᔪᖅ ᐃᖃᓗᒃᑑᑦᓯᐊᕐᒥ 

2019−ᖑᑎᓪᓗᒍ. ᑲᒪᖃᑦᑕᖅᑐᖅ 

ᐱᔾᔪᑎᐅᖃᑦᑕᖅᑐᓂᒃ ᐱᕋᔭᓚᕿᔾᔪᓯᐅᖃᑦᑕᖅᑐᓂᒃ. 

ᑭᐱᓯᒐᓱᓐᓂᐅᔪᖅ ᑕᒪᓐᓇ ᐅᑎᖅᑕᕋᐅᔭᕐᓂᐅᔪᓂᒃ. 

ᑕᐃᓐᓇ ᓯᓚᑖᓃᑦᑐᓂᒃ ᒪᓕᒐᕐᓂᐊᕐᓂᐅᖃᑦᑕᖅᑐᐃᑦ 

ᒪᒥᓴᐃᓂᕐᒥᒃ ᐃᓱᒪᒋᔭᖃᕐᖓᑕ. ᖁᔭᓕᒍᒪᔭᕋ ᒥᓂᔅᑕ 

ᐅᖃᐅᓯᕆᖅᑲᐅᔭᖏᓐᓂᒃ. ᐊᒻᒪᑦᑕᐅᖅ 

ᐅᖃᖅᓯᒪᒋᓪᓗᑎᒃ ᐃᓐᓇᑐᖃᕐᓂᒃ 

ᐱᓕᕆᖃᑎᖃᑦᑎᐊᖃᑦᑕᕐᖓᑕᒎᖅ ᓄᓇᓕᓐᓂᓪᓗ, 

ᓄᓇᖃᖅᑐᓂᓪᓗ. 

 

ᐊᐱᕆᔭᕋ ᐅᖃᐅᓯᖃᖅᓯᒪᒻᒪᑦ ᑖᓐᓇ 

ᓴᖅᑭᕈᒪᓛᕋᒥᐅᒡᒎᖅ ᑕᖅᑭᓂᒃ ᐊᒡᒋᖅᑐᓂᒃ. 

ᓇᓕᐊᓐᓂ ᓄᓇᓕᓐᓂ ᓴᖅᑭᕋᓱᒋᐊᖓ 

ᐃᓱᒪᒋᒻᒪᖔᒍ. ᓄᓇᓖᑦ ᐃᓛᒃᑯᑦ 

ᐃᓐᓇᑐᖃᓖᓐᓈᓘᒻᒪᑕ ᑲᑎᒪᔨᕋᓛᖃᐅᖅᑐᑎᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖅᑲᖅᑐᐃᔨᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᒪᓕᒐᓕᐅᖅᑎ ᖁᔭᓐᓇᒦᖅᑕᕋ 

ᐊᐱᕆᒻᒪᑦ. ᓯᕗᓪᓕᖅᐹᖅ ᑖᓐᓇ ᐱᓕᕆᓂᐅᔪᔪᖅ 

ᖃᒪᓂ’ᑐᐊᕐᒥ 2019−ᒥ ᐱᒋᐊᓚᐅᖅᓯᒪᔪᖅ. ᑲᓇᑕᒥ 

ᐃᖅᑲᖅᑐᐃᔪᓕᕆᔨᒃᑯᓐᓂᒃ ᒪᓕᒐᓕᕆᔨᒃᑯᓐᓂᒃ 

ᑮᓇᐅᔭᖃᖅᑎᑕᐅᓚᐅᖅᓯᒪᔪᑦ. 

ᐊᐅᓚᑦᑎᐊᖅᑐᕕᔾᔪᐊᕌᓘᔪᒻᒪᑦ ᑐᓐᖓᕕᒃᑯᓪᓗ 

ᐃᑲᔪᖅᑕᐅᓪᓗᓂ ᐊᖏᖃᑎᒌᒍᑎᓕᐅᖅᓯᒪᓕᖅᑐᒍᑦ 

ᑳᑐᓐᕌᒃᑦ−ᒥ ᑲᑐᔾᔨᓛᕐᓗᑕ ᐊᕐᕕᐊᕐᒥ.  

 

ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ 

ᐊᐅᓚᑦᑎᐊᖃᑦᑕᐃᓐᓇᖅᑲᑦ ᑮᓇᐅᔭᓂᒃ 

ᑐᔅᓯᕋᐅᑎᒋᒃᑲᓐᓂᕐᓂᐊᖅᑕᕗᑦ ᐊᔾᔨᖏᓐᓂᒃ 

ᓴᖅᑭᖅᓯᒍᓐᓇᓛᕋᑦᑕ ᓄᓇᓕᓐᓂ ᐊᓯᖏᓐᓂᒃ. 

ᑭᓯᐊᓂ ᑕᒪᓐᓇ ᐋᖅᑭᑦᑕᐅᓪᓚᕆᒃᓯᒪᓐᖏᑦᑐᖅ ᓱᓕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᖓ. ᑭᖑᓪᓕᖅ 

ᐊᐱᖅᑯᑎᒐᓕ ᑕᐃᒪ ᖃᖓ ᑕᐃᒪ ᓂᕆᐅᑉᐸ 

ᐱᓕᕆᕕᖓ ᑮᓇᐅᔭᖅᑖᒃᑲᓐᓂᓛᕆᐊᔅᓴᖅ 

ᒐᕙᒪᑐᖃᒃᑯᓐᓂᒃ? ᑖᓐᓇ 

ᐊᐅᓚᑦᑎᐊᖅᑐᒥᓂᐊᓘᒻᒪᓂᓛᒃ. ᑕᐃᒃᑯᐊ 

ᐱᕋᔭᑦᑐᒥᓃᑦ ᐱᕋᔭᐅᓂᐅᓴᒍᓐᓃᖅᑎᑕᐅᓪᓗᑎᒃ ᐊᒻᒪ 

ᐃᓚᒋᔭᐅᑦᑎᐊᓕᖅᑐᑎᒃ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᒪᓕᒐᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ ᐃᓛᒃ ᑐᔅᓯᕋᕐᓂᐊᖅᑐᑦ 

ᒪᓕᒐᓕᕆᔨᒃᑯᓐᓄᑦ ᑲᓇᑕᒥ ᑮᓇᐅᔭᒃᑲᓂᕐᓂᑦ. ᑖᓐᓇ 

ᑲᔪᓯᑎᒍᓐᓇᕐᓂᐊᕋᑦᑎᒍᑦ ᐊᓯᐊᓂᒃ ᓄᓇᓕᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᓄᓇᓕᖕᓂ ᑕᒪᒃᑯᐊ ᐱᕋᔭᑯᓘᓚᖃᑦᑕᖅᑐᐃᑦ 

ᐃᓐᓇᐅᒐᓗᐊᖅᐸᑕᓘᓐᓃᑦ ᓱᕈᓯᐅᒐᓗᐊᖅᐸᑕᓘᓐᓃᑦ 

ᐃᑲᔪᖅᑕᐅᔭᕆᐊᖃᓪᓚᕆᖕᒪᑕ. ᓇᓕᐊᖕᓂᓪᓕᑭᐊᖅ 

ᑕᒪᓐᓇ ᑐᕌᖅᑕᖃᖅᑕᖅᐸ ᒥᓂᔅᑕ  

ᐱᓕᕆᕝᕕᖓ, ᒪᒃᑯᒃᑐᓄᓪᓘᓐᓃᑦ ᐃᓐᓇᓄᓪᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᓂᕈᐊᖅᓯᒪᓐᖏᑦᑐᒍᑦ ᓱᓕ ᐊᓯᐊᓂᒃ ᓄᓇᓕᒻᒥ. 

ᑭᓯᐊᓂᓕ ᒪᓕᒐᓕᕆᔨᒃᑯᑦ ᑲᓇᑕᒥ ᑮᓇᐅᔭᒥᒃ 

ᑐᔅᓯᕋᕐᕕᓂᐊᖅᑕᕗᑦ. ᑕᒪᒃᑯᐊ ᐊᕐᕌᒍᓖᑦ 19−ᒥ 

38−ᒧᑦ 40−ᕈᔪᖕᒥ ᑐᕌᒐᕆᓱᑦᑕᕗᑦ ᐊᒻᒪ ᐊᕐᕌᒍᐃᑦ 

ᐊᔾᔨᒌᓐᖏᑦᑐᐃᑦ ᐊᕐᓇᐃᑦ, ᐊᖑᑏᑦ, ᒪᒃᑯᒃᑐᐃᑦ, 

ᓱᕈᓰᑦ ᑕᒪᒃᑯᓄᖓᓕᒫᖅ ᑐᕌᖓᑎᒐᓱᑦᑕᕗᑦ 

ᐊᔾᔨᒌᓐᖏᑦᑐᕈᓘᔮᓗᓐᓄᑦ ᓄᓇᑦᑎᓐᓂ. ᐊᒻᒪ 

ᐃᖃᓗᒃᑑᑦᓯᐊᕐᒥ ᓯᓚᑖᓃᓐᖔᖅᑐᖃᓚᐅᖅᑐᖅ 

ᐃᖃᓗᒃᑑᑦᓯᐊᕐᒥᐅᑕᐅᓐᖏᑦᑐᓂᒃ ᐱᖃᑕᐅᔪᓂᒃ 

ᐱᓕᕆᔪᓄᑦ ᐃᖃᓗᒃᑑᑦᓯᐊᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᐊᐱᖅᑯᑦ 1062 - 5(2): ᐃᑯᒪᓕᐅᕈᑎᖃᕐᕕᐅᑉ 

ᑕᐅᖅᓯᖅᑕᐅᓂᖓ ᐊᕐᕕᐊᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᐊᖅᖢᒍ 

ᓂᑯᕕᑦᑐᖓ.  

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑖᒻᓇ 

ᐅᑦᑳᓕᐅᕈᑦ ᐊᓪᕕᐊᓂ ᒫᓐᓇ ᐊᑐᒐᐅᔪᖅ ᓱᓕ 

ᐱᑐᖃ’ᔫᓕ’ᒪᓂᓛᒃ ᑕᒫᓂ 1971−ᒥᐅᖅᑰᖅᑐᖅ 

ᓴᓇᔭᐅᓐᓂᑰᑉᓗᓂ. ᒫᓐᓇ ᐊᐅᓪᓛᑦᓯᐊᖅᑑᒐᓗᐊᖅ 

ᐃᑭᑦᑕᖅᑐᖁᑎᕗᑦ ᐃᑯᒪᐅᔭᖅᑑᒐᓘᑦ ᐊᓪᕕᐊᓂᑦ. 

ᑭᓯᐊᓂ ᐱᑐᖃᐅᓗᐊᕐᓂᖓ ᑕᑯᑉᓗᒍ 

ᐃᓱᒫᓗᖕᓇᖅᓯᕙᓪᓕᐊ’ᒪᑦ ᐅᑭᐅᒃᑯᑦ 

ᐊᔪᓕᐊᓪᓚᒐᔭᕐᓂᖅᐸᑦ ᐃᑯᐊᓪᓚᒐᔭᕐᓂᖅᐸᓪᓘᓐᓃᑦ 

ᑐᐊᕕᕐᓇᖅᑐᒧᑦ ᑎᑭᐊᓪᓚᒃᓯᓐᓇᕆᐊᖃᕐᒪᑕ 

ᐊᓪᕕᐊᕐᒥᐅᑦ. 

 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, 

ᐸ’ᕐᓇᐃᖅᓯᒪᕙᑦ ᐆᒻᒪᖅᑯᑎᓕᕆᔨᒃᑯᑦ ᑖᓐᓇ 

ᐅᑦᑳᓕᐅᕈᑦ ᒫᓐᓇ ᐊᑐᒐᐅᔪᖅ ᐊᓪᕕᐊᓂᒃ ᖃᑯᒍ 

ᓄᑖᒥᒃ ᓴᓇᓐᓇᔭ’ᒪᖔᑖ ᐸ’ᕐᓇᐃᖅᓯᒪᕙᑦ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᑭᐅᖅᑕᖅᑐᒥ ᐆᒻᒪᖅᑯᓂᕐᒧᑦ ᑮᓇᐅᔭᑦ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕆᕙᒃᑲᑦᑎᒍᑦ. ᑖᒃᑯᐊ 

ᑮᓇᐅᔭᑦ 2027−ᕈᕋᓱᐊᕐᓂᖓᓂᒃ 

ᐊᑐᐃᓐᓇᐅᓂᐊᖅᑐᑦ. ᐄ, ᓱᓕᔪᑎᑦ ᒪᓕᒐᓕᐅᖅᑎ, 

ᑖᓐᓇ 1971-ᒥ ᖃᐅᔨᒪᓕᐅᕐᕕᖓ 

ᓴᓇᔭᐅᓚᐅᖅᓯᒪᔪᖅ ᐊᕐᕕᐊᕐᒥ. ᐃᑉᐱᐊᕐᔪᒻᒥ 

ᓇᓗᓇᐃᖅᑕᐅᓯᒪᔪᖅ ᑮᓇᐅᔭᖅᑖᖅᑎᑕᐅᓛᕐᓗᓂ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᓂᑦ. ᑭᓯᐊᓂᓕ, 

ᓂᕆᐅᓇᓐᖏᑦᑐᓂᒃ ᓴᖅᑭᖅᑐᖃᓚᐅᖅᓯᒪᒻᒪᑦ 

ᐊᖏᖅᑕᐅᓚᐅᖅᑎᓐᓇᑕ ᒐᕙᒪᑐᖃᒃᑯᓐᓂᒃ ᑕᐃᒪ 

ᒥᔅᑕ ᓯᒪᐃᓚᖏᓛᒃ ᓇᓗᒋᖅᑲᐅᒻᒪᒍ ᐱᐅᒻᒪᖔᖅ 

ᐱᐅᓐᖏᒻᒪᖔᕐᓗᓐᓃᑦ ᑐᓴᕋᔅᓴᖅ. ᑕᐃᒃᑯᐊ 

ᐃᑉᐱᐊᔪᒻᒥ ᓴᓇᔭᐅᓂᐊᓚᐅᖅᑐᑦ ᐊᓯᐅᓯᒪᒐᑦᑎᒍᑦ. 

ᑭᓯᐊᓂᓕ, ᐊᕐᕕᐊᕐᒧᑦ ᐊᐅᓪᓛᖅᑕᐅᖔᖅᓯᒪᔪᐃᑦ 

ᓄᑖᕐᒥᒃ ᖃᐅᔨᒪᓕᐅᕐᕕᑦᑖᓛᕐᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ 

ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᑕᒪᓐᓇ ᑐᓴᕈᒥᓇᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᓂᕆᐅᑦᑑᓪᓗᐊᕐᓂᐊᓕ’ᒪᑕ 

ᐊᓪᕕᐊᒥᐅᑦ ᓄᑖᒃᒥ ᐅᑦᑳᓕᐅᕈᖕᒥᒃ. ᖃᑯᒍᑭᐊᖅ 

ᑕᒪᓐᓇ ᒥᓂᔅᑕ ᐅᓂᒃᑳᖅᑑᑉᓗᐊᕋᔭᖅᐸ ᖃᑯᒍ 

ᓴᓇᔭᐅᒋᐊᕋᔭ’ᕐᒪᖔᑦ ᐊᒻᒪᓗ ᖃᓄᕐᓗ 

ᑮᓇᐅᔭᖅᑐᕈᔭᕐᒪᖔᑦ ᑕᒪᓐᓇ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᓂᒃ 

$175 ᒥᓕᐊᓂᒃ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᒃ 

ᐱᓯᒪᒐᑦᑕ. ᓄᑖᓄᑦ ᐆᒻᒪᖅᑯᑎᓕᐅᕐᕕᔅᓴᓄᑦ 

ᓄᓇᕗᒻᒥᑦ, ᐆᒻᒪᖅᑯᑎᓕᐅᕈᑎᔅᓴᓂᒃ. ᐊᕐᕕᐊᕐᒥ 

ᓄᓇᓕᓐᓂ ᐱᓛᖅᑐᓃᓛᒃ ᓄᑖᓂᒃ ᐊᕙᑎᖓ 

ᖃᐅᔨᓴᖅᑕᐅᓯᒪᓕᕇᖅᑐᖅ. ᓄᑖᒥᒃ 

ᐆᒻᒪᖅᑯᑎᓕᐅᕐᕕᐅᓛᖅᑐᓂᒃ. 

 

ᐅᖃᐅᔾᔨᒍᓐᓇᖅᑐᖓ ᒪᓕᒐᓕᐅᖅᑎᒥᒃ 

ᐃᑉᐱᐊᕐᔪᖕᒧᑦ, ᐋᒡᒐᐃ, ᐊᕐᕕᐊᕐᒧᑦ 

ᐱᔭᕇᕐᕕᔅᓴᖃᕋᔭᖅᑐᖅ ᒫᑦᓯ 2027. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᕐᓗᐊᖕᓄᑦ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐊᕐᕕᐊᑦ Hᐋᒻᓚᒃᑯᖏᑦ ᒫᓐᓇᒃᑯᑦ 

ᐱᒐᓱᐊᕐᒪᑕ ᐊᑐᐃᓐᓇᐅᒃᑲᓐᓂᕈᓐᓇᖅᑐᒥᒃ 

ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᒥᒃ, 

ᐱᓕᕆᖃᑎᒋᔭᐅᓪᓗᑎᒃ 

ᐊᑐᐃᓐᓇᐅᒃᑲᓐᓂᕈᓐᓇᖅᑐᒥᒃ ᐆᒻᒪᖅᑯᑎᓕᕆᔩᑦ 

ᐊᑎᖃᖅᑐᑦ NRStor. ᑭᖑᓪᓕᖅᐹᒥᒃ ᐊᐱᖅᑐᑎᒐ 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᒧᑦ ᐅᓇ: ᒥᓂᔅᑕ ᐊᖏᕈᓐᓇᖅᐹ 

ᐅᖃᖃᑎᖃᕐᓂᐊᕐᓗᓂᒋᑦ ᐊᕐᕕᐊᑦ Hᐋᒻᓚᒃᑯᑦ 

ᑕᒪᓐᓇ ᐸᕐᓇᑕᐅᓯᒪᔪᖅ ᓄᑖᖅ ᐆᒻᒪᖅᑯᑎᓕᐅᕐᕕᒃ 

ᑕᒪᒃᑮᒃ ᐱᓕᕆᓂᐅᔫᒃ ᑲᑐᔾᔨᒍᓐᓇᕋᔭᕐᖓᑎᒃ, 

ᐊᑕᐅᑦᑎᒃᑰᕈᓐᓇᕋᔭᕐᖓᑎᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ, 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓂᒃᑯᐊ 

ᖃᐅᔨᒪᓯᒪᔪᐃᑦ Hᐋᒻᓚᒃᑯᖏᓐᓂ ᐊᕐᕕᐊᑦ 

ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᔅᓴᓂᒃ 

ᐱᒐᓱᐊᖃᑦᑕᖅᓯᒪᓂᖏᓐᓂᒃ. ᐄ, ᐅᖃᐅᑎᒍᓐᓇᖅᑕᕋ 

ᒪᓕᒐᓕᐅᖅᑎ Hᐋᒻᓚᒃᑯᖏᓐᓂ ᐱᓕᕆᖃᑎᖃᓛᕋᑦᑕ 

ᐊᔾᔨᒌᓂᒃ ᐱᓕᕆᒐᓱᓕᓐᖏᒃᑲᓗᐊᕐᒪᖔᑦᑕ 

ᖃᐅᔨᒪᒐᓱᓪᓗᑕ ᐊᒻᒪ ᐱᐅᓛᒥᒃ ᓄᓇᓕᓯ 

ᐆᒻᒪᖅᑯᑎᓕᐅᕈᑎᒥᒃ ᐱᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᖃᐅᔨᒪᓂᐊᕐᒪᑕ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ ᐊᒻᒪᓗ 

ᑲᔪᓯᓂᐊᕋᑦᑕ ᓈᓴᐅᑎᓕᒻᒧᑦ 7-ᒧᑦ. 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ ᐊᐱᖅᑯᑏᑦ. 8. 

ᐅᑎᖅᑎᑕᐅᓃᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ. 

(ᑐᓵᔨᑎᒍᑦ) 9. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᕆᓚᐅᖅᓯᒪᔭᖓᓄᑦ 

ᒪᑐᐃᕕᑎᖓᓄᑦ. 10. ᐊᑎᓕᐅᖅᓯᒪᔪᓄᑦ. 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. (ᑐᓵᔨᑎᒍᑦ) 12. 

ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ ᒪᓕᒐᒃᓴᐃᑦ 

ᐊᓯᖏᓪᓗ ᕿᒥᕐᕈᔭᐅᓚᐅᖅᑎᓪᓗᒋᑦ. 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕᐅᓚᐅᑲᒃᑐᖅ ᐃᓄᓕᕆᓂᕐᒧᑦ, 

ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 310 - 5(2): ᓱᕈᓯᕐᓄᑦ 

ᐃᑲᔪᖅᑎᒌᑦ, ᓄᓇᕘᒥ ᓱᕈᓯᕐᓂᒃ 

ᐱᓂᕐᓗᖅᑕᐅᓯᒪᔪᓕᕆᓂᕐᒧᑦ 

ᑲᒪᒋᔭᐅᓐᖏᓗᐊᕐᓂᕐᒧᓪᓗ ᐊᖏᖃᑎᒌᒍᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ 

ᑖᓐᓇ ᑭᐳᒨᕈᓐᓇᕋᒃᑯ ᓱᕈᓯᕐᓄᑦ ᐃᑲᔫᑎ, ᓱᕈᓰᑦ 

ᐋᓐᓂᖅᓱᖅᑕᐅᖃᑦᑕᖅᑕᖏᓪᓗ 

ᕿᒪᒃᑕᐅᖃᑦᑕᖅᑕᖏᓐᓄᑦ ᐊᖏᕈᑎ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) 14. 

(ᑐᓵᔨᑎᒍᑦ) ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

(ᑐᓵᔨᑎᒎᕈᓐᓃᖅᑐᖅ) 16. (ᑐᓵᔨᑎᒍᑦ) 

ᐱᒋᐊᖅᑎᑕᐃᑦ. (ᑐᓵᔨᑎᒎᕈᓐᓃᖅᑐᖅ) 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᓄᑦ. 18. 

ᐊᐃᑉᐹᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᓄᑦ. 19. 

(ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᖅ 51 ᒥᔅᑕ ᐋᖁᐊᖅ ᐃᒃᓯᕙᐅᑕᕆᔭᐅᓗᓂ.  

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 

ᒥᓂᑦᓯᓂᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ  15:34ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:09ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᑲᑎᒪᔨᐅᖃᑎᒃᑲ. ᑲᑎᒪᓂᐊᓕᕐᒥᒐᑦᑕ. 

ᑲᑎᒪᑐᐃᓐᓇᖅᑎᓪᓗᑕ ᐆᒥᖓ ᐱᓕᕆᐊᒃᓴᖃᖅᐳᒍᑦ: 

ᒪᓕᒐᒃᓴᖅ 51. ᑲᑎᒪᔨᕋᓛᑦ ᖃᓄᐃᓕᐅᕈᒪᕙᑦ? 

ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᑲᑎᒪᔩᑦ. ᕿᒥᕐᕈᐊᕈᒪᓕᖅᑕᕗᑦ 2021-

22 ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᐃᑦ 

ᒪᓕᒐᓕᕆᔨᒃᑯᓐᓄᑦ, ᑭᖑᓪᓕᐅᓂᐊᖅᑐᓂ 

ᐊᕙᑎᓕᕆᔨᒃᑯᑦ, ᐊᒻᒪᓗ ᐱᕕᖃᕈᑦᑕ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᕿᒥᕐᕈᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᖅᐱᑖ ᒪᓕᒐᒃᓴᖅ 51 

ᐱᓕᕆᐊᕆᓂᐊᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-

2022 - ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᑕ 

ᐃᖃᓪᓗᐊᖅ ᐱᓕᕆᔨᒥᓂᒃ ᐱᖃᑎᖃᕈᒪᒻᒪᖔᖅ? 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰ 

ᐊᑐᐃᓐᓇᐅᑎᒍᓐᓇᕆᐊᖏᑦ ᐃᖅᑲᓇᐃᔭᖅᑎᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒫᓐᓇ ᒥᓂᔅᑕ 

ᐃᖃᓪᓗᐊᖅ ᓇᓗᓇᐃᓚᐅᕐᒥᒃᑭᑦ ᑲᔪᓯᓗᑎᓪᓗ 

ᐅᖃᐅᓯᖅᓴᕐᓄᕕᑦ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑕᓕᖅᐱᓐᓃᑦᑐᖅ 

ᑐᖏᓕᕋ ᒥᓂᔅᑕ, ᓯᑏᕙᓐ ᒫᓐᓯᐅᓪ, ᓴᐅᒥᓐᓃᑦᑐᖅ 

ᐸᕐᓇᒃᑐᓕᕆᔨ, ᑭᐊᕙᓐ ᒨᕆ.  

 

ᐃᒃᓯᕙᐅᑖᖅ, ᑕᕝᕙᓃᑦᑐᖓ ᒪᓕᒐᓕᕆᔨᒃᑯᑦ 2021-

2022 ᐊᑭᑐᔫᑎᓄᑦ ᐸᕐᓇᐅᑎᕗᑦ. 

ᐊᖏᖅᑕᐅᒍᒪᕗᒍᑦ $11,351,000. ᒪᓕᒐᓕᕆᔨᒃᑯᑦ 

ᐊᑭᑐᔫᑎᓄᑦ ᑮᓇᐅᔭᖅᑐᕈᑎᔅᓴᖏᑦ 2021-2022 

ᐊᕐᕌᒍᖓᓄᑦ.  

 

ᒪᓕᒐᓕᕆᔨᒃᑯᑦ ᑲᔪᓰᓐᓇᕆᕗᒍᑦ 

ᐱᓕᕆᖃᑎᖃᕆᐊᔅᓴᖅ ᓴᓇᔭᐅᓂᐊᕐᓂᖓᓂ 

ᐋᖅᑭᒋᐊᕐᕕᒃᑯᑦ ᐱᖓᔪᒋᓕᖅᑕᖓᓂ ᐅᑭᐅᖓ 

ᓴᓇᔭᐅᑎᓪᓗᒍ $10,051,000 ᑕᕝᕗᖓ 

ᓴᓂᕝᕙᖅᑕᐅᒻᒪᑦ ᐅᑭᐅᖏᓐᓄᑦ 2021-2022.  

 

ᒪᓕᒐᓕᕆᔨᒃᑯᑦ ᑮᓇᐅᔭᓂᒃ ᐊᑐᖅᓯᒪᓕᖅᑐᐃᑦ 

$41,156,554 ᐅᓪᓗᒥᒧᑦ ᑎᑭᐅᑎᓗᒍ ᐊᒻᒪᓗ 

ᑕᕝᕙᓐᖓᑦ $29,373,554 ᑐᓂᔭᐅᓯᒪᕗᒍᑦ 

ᒐᕙᒪᑐᖃᒃᑯᓐᓄᑦ ᑲᓇᑕᐅᑉ ᒐᕙᒪᒃᑯᖏᑦ. 

ᐊᒥᐊᒃᑯᖏᑦ $11,783,000 ᓄᓇᕗᑦ 

ᒐᕙᒪᒃᑯᖏᓐᓄᑦ ᐱᓪᓗᑎᒍᑦ ᒪᕐᕈᐊᖅᑎ.  

 

ᓯᕗᓪᓕᕐᒥᓗ ᑐᖏᓕᐊᓂᓪᓗ ᑖᓐᓇ 

ᐱᓕᕆᐊᕆᔭᒃᓴᐅᒻᒪᑦ ᑖᓐᓇ ᓴᓇᔭᐅᓂᐊᕐᓂᖓ 

ᓄᑖᖑᓛᔪᒥᒃ ᐊᑐᖅᑕᐅᓗᑎᑦ ᐱᖁᑎᓂᒃ 

ᑎᒍᔭᐅᒪᕕᒃᓴᒥᑦ ᐊᒻᒪᓗ ᐱᔭᕇᑲᓴᓕᖅᑐᓂᓗ ᓯᓚᑖ 

ᐊᒻᒪᓗ ᐃᓗᐊ ᓱᓕ ᓴᓇᔭᐅᓂᖓ 

ᓇᑉᐸᑲᓴᖓᓃᓕᖅᑐᓂ. ᑕᒫᓂ ᐅᒃᑑᐱᕆ 2021 

ᓯᕗᓪᓕᖅᐹᖅ ᐱᔭᕇᖅᑕᐅᒍᓇᐅᓪᓗᓂ.  

 

ᑐᖏᓕᐊᓂ ᓴᓇᔭᐅᒋᐊᒃᑲᓐᓂᓛᖅᑐᖅ ᑐᖏᓕᐊ 

ᐸᕐᓇᐅᑎᑦᑎᓐᓂ ᑎᒍᔭᐅᒪᕕᑐᖃᖅ ᑖᓐᓇ 

ᐃᑲᔪᖅᑕᐅᕕᒃ. ᐸᕐᓇᒃᑕᐅᓯᒪᓪᓗᓂ ᓴᓇᔭᐅᒋᐊᕐᓗᓂ 

ᐱᔭᕇᖅᑕᐅᓗᓂᓗ ᐅᒃᑑᐱᕆ 2022-ᒥ. 

 

ᕿᒥᕐᕈᐊᕋᑦᑎᒍᑦ ᐊᖓᔪᖅᑳᖑᔪᐃᑦ ᖃᐅᔨᓚᐅᕐᒪᑕ 

ᐱᖓᓱᓂᒃ ᑕᒻᒪᖅᓯᒪᓂᖃᓚᐅᕐᒪᑦ ᓴᓇᔭᐅᓂᖏᑕ 

ᐸᕐᓇᓐᓂᖏᓐᓂᒃ ᐲᖅᑕᐅᓂᕐᖓᑕᓗ ᐃᓛᒃ 

ᐃᓕᔭᐅᓗᐊᕐᓂᖏᑦᑐᐃᑦ ᒪᓕᑦᑕᐅᖁᔭᐅᔪᐃᓪᓗ 

ᐅᓪᓗᒥᓯᐅᑎᓄᑦ ᒪᓕᒐᕋᓛᓂᒃ ᐊᒻᒪᓗ ᑕᑯᔅᓴᐅᓂᒃᑯᑦ 

ᓴᓇᔭᐅᓕᖅᑎᓪᓗᒋᑦ. ᑖᒃᑯᐊ ᓇᓗᓇᐃᓚᐅᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ ᑎᒍᔭᐅᒪᔪᓄᓪᓗ 

ᐃᖅᑲᓇᐃᔭᖅᑎᓄᓪᓗ ᓇᓗᓇᐃᖅᑕᐅᓚᐅᖅᑐᐃᑦ.  

 

ᑕᒪᒃᑯᐊ ᑕᕝᕙ ᐊᒥᒐᓚᐅᕐᒪᑕ ᑖᒃᑯᐊ 2.6%−ᒥᓪᓗ 

ᓇᓪᓕᐅᒃᑯᒫᓕᕆᓂᕐᒧᑦ ᑖᓐᓇ ᐋᖅᑭᒃᓱᐃᓚᐅᕋᑦᑕ 

ᒥᑭᓂᖅᓴᖃᐃ ᐋᖅᑭᑦᑕᐅᒐᔪᒐᓗᐊᕐᖓᑦ 5% 

ᐅᕝᕙᓘᓐᓃᑦ 7 ᐳᓴᓐ ᓇᓪᓕᐅᒃᑯᒫᑦ 

ᐊᑐᐃᓐᓇᐅᒋᐊᓖᑦ ᖃᓄᖅ 

ᐊᓯᔾᔨᖅᑕᐅᔪᖃᕆᐊᖃᒃᑲᓪᓚᓂᖅᐸᑦ 

ᓇᓪᓕᐅᒃᑯᒫᑎᒍᑦ ᓴᖅᑭᑕᐅᒐᔭᕐᖓᑦ. 

ᐊᑉᐸᓯᓐᓂᖅᓴᐅᒻᒪᑦ ᑕᐃᒪᐃᖁᓪᓗᒍ. 

ᓴᓇᔭᐅᒋᐊᕐᓂᖓ ᑳᓐᑐᕌᑏᑦ ᑖᒃᑯᐊ ᐊᑉᐸᓯᓐᓂᖅᓴᒥᒃ 

ᑮᓇᐅᔭᐃᑦ ᓇᓪᓕᐅᒃᑯᒫᖓᔫᖓᔪᐃᑦ 

ᐋᖅᑭᒋᐊᖅᑕᐅᖁᓚᐅᕐᒪᑦ ᐱᐅᖅᓱᐊᕈᓐᓇᖁᓪᓗᑕ.  

 

ᑲᔪᓯᒍᓐᓇᕋᔭᓚᐅᓐᖏᒻᒪᑦ ᐊᑉᐸᓯᒋᐊᖅᑕᐅᓂᖏᑉᐸᑦ 

ᐃᓛᓐᓂᐅᓐᓂᖏᑦᑐᖅ ᐱᕕᖃᕈᓐᓇᕋᔭᓐᖏᓇᑦᑕ 

ᑲᔪᓯᓗᑕ. ᐊᒻᒪᓗ $50 ᒥᓕᐊᓂᒃ ᐃᒋᑕᐅᔪᑎᑐᑦ 

ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᒍᑎᒋᒐᔭᖅᑕᕗᑦ 

ᐊᔪᕋᔭᓚᐅᕋᑦᑎᒍᑦ.  

 

ᑲᔪᓯᓚᐅᓐᖏᑯᑦᑕ ᑖᓐᓇ ᓇᓪᓕᐅᒃᑯᒫᓄᑦ ᑐᕌᖓᔪᖅ 

ᐊᑉᐸᓯᒋᐊᖅᑕᐅᓚᐅᓐᖏᑉᐸᑦ. ᑕᐃᒪᑦᑕᐅᖅ 

ᐃᓱᒪᒋᔭᐅᓚᐅᖅᑐᖅ ᑖᓐᓇ ᐊᓯᖔᖏᓐᓂᒃ 

ᐊᑉᐸᓯᒋᐊᖅᑕᐅᒍᓐᓇᕋᔭᕆᐊᖏ ᐊᑭᑭᓪᓕᒋᐊᕈᑎᓂᒃ 

ᐅᒃᑑᐱᕆ 2020 ᑲᑎᒪᓚᐅᖅᑐᐃᑦ. ᒪᑯᐊᑦᑕᐅᖅ 

$240,000−ᓂᒃ ᓇᓂᓯᐅᕋᓚᐅᖅᑐᒍᑦ 

ᐊᑉᐸᓯᒋᐊᕈᑎᔅᓴᓂᑦ.  

 

ᐱᓕᕆᒐᓗᐊᖅᑐᒍᑦ ᑮᓇᐅᔭᖅᑐᓗᐊᖁᓇᒋᑦ 

ᕿᓂᕋᓱᐊᖅᓱᑕᓗ ᐱᐅᖅᓱᐊᕈᑎᔅᓴᒃᑲᓂᕐᓂᒃ. 

ᒪᓕᒐᓕᕆᔨᐅᔪᑎᒍᑦ ᐅᕙᒍᑦ ᐅᑉᐱᕈᓱᑉᐳᒍᑦ 

ᐲᖅᑕᐅᔪᕕᓃᑦ ᐊᒻᒪᓗ ᐳᐃᒍᖅᑕᐅᔪᕕᓃᑦ ᑖᒃᑯᐊ 

ᐃᓚᐅᓪᓚᕆᒋᐊᖃᕐᖓᑕ ᑕᐃᒫᒃ ᐱᔾᔪᑎᒋᓪᓗᒍ 

ᑐᒃᓯᕋᖅᐳᒍᑦ $1.5 ᒥᓕᐊᓂᒃ ᐃᓚᓯᒍᒪᕗᒍᑦ 2021-

2022 ᐊᑭᑐᔪᑏᑦ ᑮᓇᐅᔭᐃᑦ ᐸᕐᓇᐅᑎᖏᓐᓄᑦ. 

ᑖᓐᓇ ᑕᕝᕙ ᐅᔾᔪᕈᓱᑦᑎᐊᖅᑐᒍᑦ ᑮᓇᐅᔭᐃᑦ 

ᐊᑐᐃᓐᓇᐅᖁᑦᑎᐊᖁᓪᓗᑎᒍ ᐅᕙᒍᑦ ᑮᓇᐅᔭᑎᒍᑦ 

ᐊᑭᓕᐅᑎᔅᓴᕗᑦ ᑎᑭᐅᑎᒍᓐᓇᖁᓪᓗᑎᒍᑦ 

ᐊᑭᓕᖅᑕᐅᑦᑎᐊᖁᓪᓗᒋᑦ.  

 

ᐅᓪᓗᒥ ᐱᑐᖃᐅᓕᕐᒥᒻᒪᑦ ᖁᓪᓗᖅᑑᖅ ᑎᒍᔭᐅᒪᕕᖓ 

ᐃᓚᕗᑦ 

ᐃᓪᓘᓂᕋᖅᑕᐅᔪᖅ ᑖᓐᓇᑦᑕᐅᖅ 

ᑐᐊᕕᕐᓇᖅᑐᒥᑦᑕᐅᖅ ᓴᓇᔭᐅᔭᕆᖃᕐᖓᑦ 

ᑐᒃᓯᕋᖅᐳᒍᑦ ᐊᖏᖅᑕᐅᒍᓐᓇᖁᓪᓗᑕ 

$400,000−ᓂᒃ ᐱᒋᐊᕐᓂᕐᒦᑎᓪᓗᒋᑦ 

ᓴᓇᔭᐅᕙᓪᓕᐊᓂᖏᓐᓂᒃ.  

 

ᒪᓕᒐᓕᕆᔨᒃᑯᑦ ᕿᓂᕐᒥᔪᐃᑦ $900,000 

ᐊᑭᑐᔫᑎᐅᓗᐊᓐᖏᑦᑐᓄᑦ ᑐᕌᖓᓗᑎᒃ ᑕᒪᒃᑯᐊ 

ᐃᓚᐅᓪᓗᑎᒃ:  

 

 ᓄᑖᑦ ᑕᓪᓕᒪᐃᑦ ᑎᒍᔭᐅᒪᔪᓕᕆᔩᑦ 

ᐊᑖᓃᓪᓗᑎᒃ ᓴᓕᒍᖅᑏᑦ;  

 ᑖᓐᓇ ᐊᖅᑭᒋᐊᕐᕕᒻᒧᑦ ᐱᑎᑕᐅᒐᔭᖅᑐᖅ 

ᓴᓕᒎᕈᑎ;  

 ᑲᖏᖅᓯᓂᕐᒧᑦ ᒪᒥᓴᕐᕕᖓᓄᑦ 

ᐊᒥᐊᖅᑕᐅᒍᓐᓇᖁᓪᓗᒍ ᓯᓚᑖ;  

 ᐃᒐᓛᖅᑖᕐᓗᑎᒃ ᑖᓐᓇ ᐃᖃᓗᒃᑑᑦᑎᐊᒦᑦᑐᒧᑦ 

ᑎᑎᕋᕐᕕᖓ;  

 ᐃᖅᑲᖅᑐᐃᕕᒻᒥ ᐊᔾᔨᓕᐅᕈᑎᑖᕐᓗᓂ;   

 ᐅᖃᓕᒫᒐᖃᕐᕕᖓ ᐋᖅᑭᒋᐊᖅᑕᐅᓗᓂ 

ᖃᕆᐊᖓᑦ;  

 ᓴᓇᐅᔭᔾᔪᑎᔅᓴᓄᑦ ᐋᖅᑭᒋᐊᕈᑎᔅᓴᓄᑦ 

ᓴᓇᔭᐅᔭᕆᐊᖃᓪᓚᕆᑦᑐᓄᓪᓗ ᐱᔮᖅᑯᒃᑯᑦ 

ᐱᕋᔭᑕᐅᓂᑯᑦ ᓱᕋᑦᑎᖅᑕᒥᓂᕐᓄᑦ 

ᑐᐊᕕᕐᓇᖅᑐᓄᓪᓗ 7-ᖑᔪᐃᑦ ᑎᒍᔭᐅᒪᕖᑦ 

ᐊᒻᒪᓗ ᓄᓇᕗᑦ ᐃᖅᑲᖅᑐᐃᕕᖓ ᐃᓪᓗᖁᑎᐊ.  

 

ᐃᒃᓯᕙᐅᑖᖅ, ᐱᔭᕇᖅᑯᖓ ᐅᖃᐅᓯᔅᓴᒃᑲᓂᒃ 

ᐊᐱᖅᑯᑎᖃᖅᑐᖃᕈᓂ ᐊᑐᐃᓐᓇᐅᓚᖓᕗᖓ. 

ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ 

ᐃᖃᓪᓗᐊᖅ. ᐅᖃᐅᓯᔅᓴᑐᐃᓐᓇᖃᖅᑐᖃᖅᐹ? ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. 

(ᑐᓵᔨᑎᒍᑦ) ᑖᓐᓇ ᐅᖃᐅᓯᕆᒍᒪᒻᒥᔭᒃᑲ ᑖᒃᑯᐊ 

ᐃᓅᓯᑦᑎᐊᕆᓂᕐᒧᑦ ᑲᑎᒪᔨᕋᓛᖑᔪᐃᑦ ᐊᑭᑐᔫᑎᓂᒃ 

ᑐᒃᓯᕌᕆᔭᐅᑎᓪᓗᒋᑦ 2021-2022−ᒧᑦ 

ᒪᓕᒐᓕᕆᔨᒃᑯᓐᓄᑦ. ᑖᒃᑯᐊ ᑐᒃᓯᕌᕆᔭᖏᑦ 2021-

2022 $11.351 ᒥᓕᐊᖑᒻᒪᑕ ᑭᒡᒐᑐᖅᐳᖅ ᓲᕐᓗ 

64.5 ᐳᓴᒥᒃ ᑕᐃᒪᓐᓇᑎᒋ ᐊᒥᓲᑎᒋᔪᒥᒃ 2020-

2021 ᑮᓇᐅᔭᖅᑐᕈᑎᒋᔭᖏᑕ ᐸᕐᓇᐅᑎᖏᓐᓂ.  

 

ᑖᒃᑯᐊ ᑲᑎᒪᔨᕋᓛᖑᔪᐃᑦ ᑖᓐᓇ ᕿᑭᖅᑕᓂ 

ᒪᒥᓴᕐᕕᒃ ᐋᖅᑭᒋᐊᕐᕕᐅᓂᕋᖅᑕᖅ ᑖᓐᓇ ᐃᓐᓄᓛᕐᒪᑦ 

ᐃᓐᓇᕐᓂᒃ ᐊᖑᑕᐅᔪᓂᒃ ᓄᓇᕗᒻᒥᐅᓂᒃ.  

 

ᓰᑎᐱᕆ 2020 ᒪᓕᒐᓕᐅᕐᕕᒻᒥ ᐊᖏᓚᐅᖅᑐᐃᑦ 

ᑖᒃᑯᐊ ᐃᓚᒋᐊᕈᑏᑦ ᓈᓴᐅᑎᓕᒃ 1, 2020-2021. 

ᒪᓕᒐᖅ ᐃᓚᓕᐅᑎᓚᐅᖅᑐᖅ ᐃᓚᒋᐊᕈᑎᓂᒃ 

ᕿᑭᖅᑕᓂ ᑎᒍᔭᐅᒪᕕᒋᔭᖓᓐᓄᑦ ᐊᒻᒪᓗᑦᑕᐅᖅ 

ᑖᒃᑯᐊ ᐲᖅᑕᐅᓚᐅᕐᒪᑕ ᑐᔅᓯᕌᕆᔭᐅᓚᐅᖅᑐᐃᑦ 

ᑲᑎᒪᑐᐃᓐᓇᖅᑎᓪᓗᒋᑦ. ᐃᓚᔭᐅᒃᑲᓐᓂᓕᕐᒥᒻᒪᑦ 

2021-2022 ᑮᓇᐅᔭᖅᑐᕈᑎᖏᓐᓄᑦ ᐊᑭᑐᔫᑎᓄᑦ 

ᑖᓐᓇ ᐱᓕᕆᐊᕆᔭᖏᓐᓄᑦ 

ᐃᓚᓕᐅᑎᔭᐅᒃᑲᓂᕐᒥᒻᒪᑦ.  

 

ᑖᓐᓇ ᒥᓂᔅᑕ ᓴᖅᑭᕋᑖᔪᒻᒥᒻᒪᑦ ᑲᑎᒪᔨᕋᓛᓄᑦ 

ᕿᒥᕐᕈᐊᖅᑎᓪᓗᑕ ᑖᓐᓇ ᑐᒃᓯᕌᖏᓐᓂ 2021-2022 

ᐊᑭᑐᔫᑏᑦ ᖃᓄᖅ ᓇᓚᐅᑕᐅᓯᒪᓂᖏᓐᓂᒃ 

ᖃᑦᑎᑐᕋᔭᕐᓂᖏᓐᓂᒃ. ᑲᑎᒪᔨᐅᔪᐃᑦ ᓄᑖᖑᓛᒥᒃ 

ᑐᓴᖅᑎᑕᐅᓚᐅᖅᑐᐃᑦ ᕿᒥᕐᕈᑕᐅᓂᐊᕐᓂᖏᓐᓂᓪᓗ 

ᐊᒻᒪᓗᑦᑕᐅᖅ 2020-2021 ᑖᒃᑯᐊ ᖃᓄᖅ 

ᐊᑐᖅᑕᐅᒋᐊᖃᕋᔭᕐᓂᖏᓐᓂᓪᓗ. ᑖᒃᑯᐊ 

ᓂᕆᐅᑉᐳᐃᑦ ᐊᔾᔨᖓᓂᒃ ᑐᓂᔭᐅᓛᕐᓂᖏᓐᓂᒃ.  

 

ᖁᕕᐊᓱᑉᐳᒍᑦ ᑖᓐᓇ ᓯᕗᒧᑉᐸᓕᐊᒻᒪᑕ ᐊᒻᒪᓗ 

ᖁᕐᓗᖅᑑᖅ ᐃᓚᕗᑦ ᒪᒥᓴᕐᕕᖓᓄᑦ. ᑖᓐᓇ 

ᐃᓚᓕᐅᑎᓯᒪᒻᒪᑦ ᐸᕐᓇᐅᑎᒋᔭᖏᑕ ᓄᓇᓕᓐᓂ 

ᒐᕙᒪᕋᓛᓕᕆᔨᒃᑯᑦ ᐱᔨᑦᓯᖃᑎᖏᑦᑕ 

ᐸᕐᓇᐅᑎᖏᓐᓄᑦ ᐊᑖᒎᖓᓚᐅᖅᓯᒪᒻᒪᑦ 

ᐸᕐᓇᐅᑎᒋᔭᐅᑎᓪᓗᒍ ᐊᒻᒪᓗ ᒥᓂᔅᑕ ᓴᖅᑭᑎᓪᓗᒍ 

ᑲᑎᒪᔨᕋᓛᓄᑦ ᑕᒪᓐᓇ ᑲᔪᓯᒍᑕᐅᓂᐊᕐᓂᖓᓂ 

ᑎᑎᖅᑲᕐᓂᒃ ᓇᓗᓇᐃᓚᐅᕐᒪᑦ ᐸᕐᓇᐅᑎᒋᔭᖓᓐᓂᒃ.  

 

ᐊᒻᒪᓗ ᐊᔾᔨᒌᓐᖏᑦᑐᓂᒃ 2021-2022 

ᐸᕐᓇᐅᑕᐅᓯᒪᒻᒪᑕ ᐊᑭᑐᔫᑕᐅᓗᐊᓐᖏᑦᑐᓄᑦ.  

 

ᒥᓂᔅᑕ ᓴᖅᑭᑎᓪᓗᒍ ᐊᐱᕆᔪᒥᒻᒪᑕ ᑲᑎᒪᔨᕋᓛᑦ 

ᒪᓕᒐᓕᐅᖅᑏᑦ ᖃᑦᓯᓪᓗ ᐊᒥᐊᖅᑕᐅᒋᐊᖃᕐᓂᖓᓄᑦ 

ᑲᖏᖅᓯᓂᕐᒥ ᑎᒍᔭᐅᒪᕕᖓᓄᑦ. 

ᒪᓕᒐᓕᐅᖅᑏᑦᑕᐅᖅ ᖃᐅᔨᓚᐅᖅᑐᐃᑦ 

ᐊᔾᔨᒌᓐᖏᑦᑑᑕᐅᓂᖏᓐᓂᒃ ᑖᒃᑯᐊ ᓄᓇᓯᐅᑎᓂᒃ 

ᓂᐅᕕᕈᒪᓂᖏᓐᓂᒃ. ᑲᑎᒪᔨᕋᓛᑦ ᒪᓕᒐᓕᐅᖅᑏᑦ 

ᐊᔭᐅᕆᕗᐃᑦ ᒥᓂᔅᑕᒥᒃ ᐊᕐᕌᒍᑕᒫᖅ 

ᓴᖅᑮᖃᑦᑕᖁᓪᓗᒍ ᐊᕐᕌᒍᑕᒫᖅ ᑖᒃᑯᐊ ᐃᓗᓕᖏᑕ 

ᐊᑐᖅᑕᐅᔪᕕᓃᑦ ᑖᒃᑯᐊᓪᓚᕆᐅᓂᖏᓐᓂᒃ ᐅᓂᒃᑳᓂᒃ 

ᓴᖅᑮᖃᑦᑕᖁᓪᓗᒍ ᐊᑭᑭᑦᑐᑦ ᐱᓕᕆᐊᔅᓴᓄᑦ.  

 

ᐅᖃᐅᓯᔅᓴᒃᑲ 2021-2022 ᒫᓐᓇ ᐅᖃᐅᓯᒃᓴᒃᑲ 

ᐃᓱᓕᑦᑐᐃᑦ ᒪᓕᒐᓕᕆᔨᒃᑯᓐᓄᑦ 

ᐅᖃᐅᓯᖃᖅᑎᓪᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᐅᓯᕆᑦᑎᐊᒻᒪᕆᑐᐃᓐᓇᕐᓗᒍᖃᐃ $1.5 

ᒥᓕᐊᓂᒃ ᐃᓚᓯᒃᑲᓐᓂᕈᒪᔪᐃᑦ ᓴᖅᑭᑕᐅᒃᑲᓐᓂᖁᔨᔪᑦ 

ᑐᑭᓯᐊᓗᐊᕐᓇᒍ ᖃᓄᖅ ᑭᒡᓕᒋᒐᔭᖅᑕᖓᓂᒃ. ᑖᓐᓇ 

ᐃᓚᒋᐊᕈᑏᑦ ᐅᐃᒍᖓᓐᓂᒃ ᑎᑎᖅᑲᖁᑎᖏᓐᓂᒃ 

ᓯᑎᐱᕆ 29 ᒥᓂᔅᑕ ᐅᖃᐅᓯᕆᕋᑖᖅᑕᕐᓂᖓ ᒫᓐᓇ 

ᐅᖃᕋᑖᕐᒪᑦ ᑮᓇᐅᔭᓂᒃ ᐱᐅᖅᓱᐊᕋᓱᐊᖅᑎᓪᓗᒋᑦ 

ᐅᒃᑑᐱᕆ 2020 ᐱᐅᖅᓱᐊᕋᓱᐊᕐᓂᖏᓐᓂᒃ.  

 

ᑐᑭᓯᐊᓗᐊᓐᖏᓇᒃᑯ ᑐᑭᓯᐊᓗᐊᓐᖏᑦᑕᕋᐃᓛᒃ 

ᖃᓄᖅ ᑭᒡᓕᖃᖅᑎᒋᒻᒪᖔᒋᑦ ᐊᒻᒪᓗ ᐃᒃᓯᕙᐅᑖᖅ, 

ᓇᓗᓇᐃᕆᔪᒪᓪᓗᖓ ᓈᓴᐅᓯᒪᓂᖏᓐᓂᒃ ᑖᓐᓇ 

ᑲᑎᓪᓗᒋᑦ ᓈᓴᖅᓯᒪᓂᖏᑦ ᐊᔾᔨᒌᓐᖏᒻᒪᑕ ᐊᒻᒪᓗ 

ᒪᒃᐱᖅᑐᒐ 1 ᐊᒻᒪᓗ 6. ᑕᐃᒫᒃ ᓈᓴᖅᓯᒪᓂᖏᑦ 

$1.5 ᒥᓕᐊᓐ ᖃᓄᖅ ᓇᑭᒃᑭᐊᕐᖓᐃ 

ᐊᑐᖅᑕᐅᑲᓐᓂᕐᓂᐊᖅᐸ ᐊᓯᐊᓂᖔᖅ 

ᐱᔭᒃᓴᕆᔭᐅᔪᐃᑦ $89.4 ᒥᓕᐊᖑᐃᓐᓇᓂᐊᖅᐹ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᑐᕐᓂᐊᕐᓂᖏᓐᓂᒃ 

$32.499 ᒥᓕᐊᓐ ᐅᕝᕙᓘᓐᓃᑦ 

ᐊᑭᑦᑐᕆᐊᒐᔭᖅᐸᓘᓐᓃᑦ? 

ᑐᑭᓯᓇᑎᑦᑎᑲᓐᓂᕈᓐᓇᖅᐸᐅ ᑕᒪᓐᓇ ᑕᑯᔭᒃᑯᑦ 

ᑎᑎᕋᖅᑕᐅᖁᓪᓗᒍ ᑖᓐᓇ ᓈᓴᐃᓯᒪᓂᖏᑦ 

ᑲᑎᓪᓗᒋᑦ ᐊᔾᔨᒌᓐᖏᒻᒪᑕ. $90 ᒥᓕᐊᓐ ᑳᓐᑐᕌ 

ᑕᒻᒪᕐᓂᖃᖅᓯᒪᒻᒪᑦ ᑎᑎᕋᖅᑕᐅᓯᒪᓂᖏᑦ. 

ᐊᐱᖅᓱᓚᖓᕗᖓ ᑕᒪᑐᒪ ᒥᔅᓵᓄᑦ. ᒫᓐᓇ 

ᐅᖃᐅᓯᔅᓴᑐᐃᓐᓇᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᐃᑦ. 

ᑕᑯᓐᖏᓐᓇᒪ. E-3-ᒨᕐᓗᑕ ᑖᓐᓇ ᑮᓇᐅᔭᖅᑐᕈᑏᑦ 

ᐊᑭᑐᔫᑏᑦ ᐊᑭᔅᓴᖏᑦ. $900 ᒥᓕᐊᓐ,  

 

>>ᐃᒡᓚᖅᑐᑦ 

 

$900,000. ᒪᒥᐊᓇᖅ. ᐅᓪᓗᑯᑖᖑᓕᕇᕐᒪᑦ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᕆᔪᒪᕗᖓ ᑖᓐᓇ ᐃᓚᒋᐊᕈᑎᖓ ᑎᑎᖅᑲᖓ 

ᓯᑎᐱᕆ 9, 2020. ᖃᖓᒃᑯᑦ 

ᐃᓚᓯᒃᑲᓂᕐᓂᐊᕆᐊᖏ $1.5 ᒥᓕᐊᓐ ᖃᖓᒃᑯᑦ 

ᑐᒃᓯᕋᕈᒪᓯᒪᓂᖏᓐᓂᒃ ᑲᑎᒪᐅᑕᐅᓐᓂᕐᒪᖔᖅ 

ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕈᓐᓇᕈᕕᑦ ᑐᖏᓕᕋ 

ᒫᓐᓯᐅᓪ ᓇᓗᓇᐃᒃᑲᓐᓂᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓇᓯᐅᓪ.  

 

ᒫᓐᓯᐅᓪ (ᑐᓵᔨᑎᒍᑦ): ᑖᓐᓇ ᑮᓇᐅᔭᐃᑦ 

ᐲᖅᑕᐅᑎᓪᓗᒍ ᓯᑎᕝᕙᒥ ᓯᑎᐱᕆᒥ ᒪᓕᒐᓕᐅᖅᑏᑦ 

ᐱᓕᕆᓚᐅᕐᓂᖏᓐᓂᒃ ᕿᒥᕐᕈᑕᐅᒋᐊᖃᕐᓂᖏᓐᓂᒃ 

ᕿᓚᒥᐅᔪᒥᑦ ᑕᑯᒃᑲᓐᓂᖁᓪᓗᑕ ᐲᖅᑕᐅᖁᔭᐅᔪᓂᒃ 

ᐊᒻᒪ ᑕᐃᒪᐃᓚᐅᖅᐳᒍᑦ ᕿᒥᕐᕈᐊᑲᓐᓂᖅᓱᑎᒍᑦ. 

ᕿᒥᕐᕈᐊᒃᑲᓐᓂᓕᕐᒥᒐᑦᑎᒍᑦ ᑭᖑᓪᓕᕐᒥᒃ 

ᓇᓂᓯᓚᐅᕐᓂᑎᓐᓂᒃ $249,000-ᓂᒃ 

ᓇᑲᑎᕆᒍᓐᓇᖁᓪᓗᑕ, ᐱᔭᕇᓚᐅᓐᖏᑦᑐᐃᑦ ᑖᒃᑯᐊ 

ᓯᕗᓂᐊᓂᒃ ᐱᔭᕇᖅᑕᐅᒋᐊᖃᖅᑎᓪᓗᒋᑦ ᐅᕙᒍᑦ 

ᐃᓚᒋᐊᒋᐊᕈᑎᖓᓂᒃ ᑐᒃᓯᕋᕈᑎᕗᑦ ᐃᓕᒃᓯᓐᓂᒃ 

ᓵᒃᓯᓐᓃᓐᓂᐊᖅᑎᓪᓗᑕ ᐅᓪᓗᒥ. 

 

ᑕᐃᒫᒃ ᒪᕐᕈᐊᖅᑎ ᐃᓛᒃ ᒪᕐᕈᐃᓕᖓᖁᔨᔪᒥᒃ 

ᐱᓕᕆᓚᐅᕋᑦᑕ ᑐᒃᓯᕌᕆᔭᐅᔪᐃᑦ ᐃᓕᒃᓯᓐᓄᑦ 

ᐊᒻᒪᓗ ᐃᓱᒫᓘᑎᖃᖅᓱᑕᓗ ᑖᓐᓇ 

ᑮᓇᐅᔭᖅᑐᕈᑎᒋᔭᐅᓂᐊᕐᓂᖓ ᐊᒻᒪᓗ 

ᕿᒥᕐᕈᑕᐅᖁᔭᐅᓪᓗᓂ ᑕᒪᓐᓇ ᖃᓄᖅ 

ᐲᖅᓯᒃᑲᓐᓂᕈᓐᓇᕋᔭᕆᐊᑦᓴᑦᑕ 

ᑮᓇᐅᔭᖅᑐᕈᑕᐅᓂᖏᓐᓂᒃ ᖃᑦᓯᓂᒃ 

ᐲᖅᓯᑲᓐᓂᐊᕐᔪᕈᓐᓇᕋᔭᕆᐊᑦᓴᑦᑕ.  

 

ᑖᓐᓇ ᑕᐃᒫᒃ ᐃᓕᔅᓯᓐᓄᑦ ᓵᖓᓃᑦᑐᒃᓴᓂᒃ ᑕᐃᒫᒃ 

ᐸᕐᓇᐅᓚᐅᖅᐳᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒋᕋᑖᖅᑕᕋ ᖃᖓ 

ᐋᖅᑭᓯᓚᐅᕋᔅᓯ ᑖᓐᓇ ᖄᒃᑲᓐᓂᐊᒍᑦ $1.5 ᒥᓕᐊᓐ 

ᐃᓚᓕᐅᔾᔭᐅᓂᐊᕐᓂᖓᓂᒃ, ᐲᖅᓯᓂᕆᓚᐅᖅᑕᕗᑦ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᖅ ᒪᓕᒐᒃᓴᖅ ᓰᑎᐱᕆ 

22-ᒥ. ᑕᐃᒪᓕ ᑐᑭᓯᓇᓱᒃᑐᖓ ᖃᓄᖅ ᐱᓕᕆᕝᕕᒃ 

ᑕᐃᒫᒃ 

ᑖᓐᓇ ᓇᓗᓇᐃᓚᐅᓐᖏᑦᑎᐊᖅᑐᖅ ᐊᖅᑭᑕᕗᑦ 

ᓯᕗᒧᐊᕈᑎᒋᕙᓪᓕᐊᓕᖅᑐᒍᓗ ᒪᑐᒧᖓ $1.5 

ᒥᓕᐊᒃᑲᓐᓂᕐᓄᑦ ᖃᖓᒃᑰᖅᑕᕐᓂᕆᓚᐅᖅᑕᖓ 

ᐱᓕᕆᕝᕕᐅᑉ ᐱᓕᕆᓂᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔅᓱᒪᓂ 

ᐅᓪᓘᓚᐅᖅᑎᓪᓗᒍ $1.5 ᒥᓕᐊᓐ ᐲᖅᑕᐅᓚᐅᕐᖓᑦ 

ᑮᓇᐅᔭᖅᑐᕈᑎᔅᓴᒃᑲᓐᓂᕐᓂᒃ, 2021-2022-ᒥ 

ᑮᓇᐅᔭᖅᑐᕈᑎᒃᓴᖏᓐᓄᑦ ᐃᓕᔭᐅᒋᐊᖅᑎᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᑎᓪᓗᒍ ᒪᓕᒐᓕᐅᕐᕕᒻᒥ 

ᐊᖅᑭᒃᓯᓚᐅᖅᑎᓪᓗᒍ ᐱᓕᕆᕝᕕᒃ 

ᐃᖅᑲᓇᐃᔭᕆᐊᓕᓚᐅᖅᐳᑦ ᐃᓚᒋᐊᖅᓯᓪᓗᑎᒃ $1.5 

ᒥᓕᐊᒃᑲᓐᓂᕐᓂᒃ ᐃᓚᓪᓗᒍ ᑕᒪᐅᖓ ᐊᕐᕌᒍᒧᑦ 

ᐊᕐᕌᒍᒥ ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᓐᓄᑦ. 

ᑕᐃᒪᓕᐅᖅᓯᓐᓇᖅᑎᓪᓗᒍᓗ ᐱᓕᕆᕝᕕᒃ ᓇᐅᒃᑯᑦ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᔪᓐᓇᕐᒪᖔᕐᒥᒃ, 

ᒥᓂᔅᑕᐅᑉ ᐅᖃᐅᓯᖏᓐᓂᒃ $240,000 

ᐊᑐᓐᖏᒃᑲᓐᓂᓕᓚᐅᖅᑐᑎᒃ. ᖃᓄᐃᒻᒪᓄᓇ $1.5 

ᒥᓕᐊᓐ ᓇᓴᐅᓯᕆᓂᕋ ᑕᒻᒪᖏᑉᐸᑦ $1.26 ᒥᓕᐊᓐ 

ᑐᑭᓯᓇᖅᓯᑎᒃᑲᒋᐊᖅᑕᐅᔪᓐᓇᖅᐹ ᐅᕙᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $240,000 

ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᐃᑦ ᑐᓂᔭᐅᓚᐅᕐᒪᑕ 

ᓯᕗᓂᖓᓄᑦ $240,000 ᓇᓂᓚᐅᖅᑕᕗᑦ 

ᑮᓇᐅᔭᖅᑐᖏᒃᑲᓐᓂᕈᑕᐅᓪᓗᓂ ᐃᓱᓕᓯᒪᓕᖅᑎᓪᓗᒍ 

ᑐᓂᓯᔭᕆᐊᖃᕐᓂᕗᑦ ᑭᖑᓂᖓᒎᓚᐅᖅᑐᖅ. ᑕᐃᒫᒃ 

ᑕᕝᕙ ᓈᓴᐅᑏᑦ ᐋᖅᑭᒃᑎᐊᖅᓯᒪᔪᑦ, 

ᒪᓕᒐᓕᐅᖅᑎᐅᖃᑎᒃᑲ 

$1.26 ᒥᓕᐊᓐ, $240,000 

ᐊᑐᓐᖏᓐᓂᖅᓴᐅᓚᐅᖅᑎᓪᓗᑕ 

ᐃᓱᓕᑦᑕᕐᕕᖃᓚᐅᕐᒪᑦ $1.5 ᒥᓕᐊᒧᑦ 

ᑐᒃᓯᕋᓂᕆᔭᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᑉ ᒪᑐᐃᕈᑎᖏᓐᓂᒃ 

ᐅᖃᖅᓯᒪᒻᒪᑦ ᒪᑉᐱᒐᖅ 2-ᒥ ᖃᔅᓯᑲᓪᓚᐃᑦ 

ᓇᓗᓇᐃᖅᑕᐅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑦᑕᕐᓇᕆᐊᖃᖏᓐᓂᖓᓄ ᑎᒍᔭᐅᓯᒪᔪᑦ 

ᐃᖅᑲᓇᐃᔭᖅᑏᓪᓗ. ᑕᐃᒪ ᐅᖃᕆᐊᖃᕋᒪ ᑕᐃᒪ 

ᑎᒥᖏᑎᒍᑦ ᐊᒻᒪᓗ ᐊᑦᑕᕐᓇᕆᐊᖃᖏᓐᓂᖓᓄᑦ.  

 

ᖃᓄᖅ ᑮᓇᐅᔭᕐᓂᒃ ᐊᑐᕐᓂᐊᕐᒪᑦ. ᑖᒃᑯᐊ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᕐᓇᕆᐊᖃᖏᓐᓂᕐᒧᓪᓗ 

ᑮᓇᐅᔭᖅᑐᕈᑎᒋᓚᐅᖅᑕᕗᑦ. ᓲᖃᐃᒻᒪᑦ ᐱᑕᖃᕐᒪᑦ 

ᑕᕝᕙᓂ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ, 

ᑕᖅᑭᐅᓚᐅᖅᑐᒥᒃ ᐱᔭᕆᐊᖃᓪᓚᒃᑖᓚᐅᕋᓗᐊᕐᒪᑕ 

ᐋᒃᑲᓘᓐᓃᑦ ᑖᓐᓇ ᐊᐃᕙᔾᔪᑎᒋᔪᓐᓇᖅᑰᕋᒃᑯ. ᑖᒃᑯᐊ 

ᐱᔭᕆᐊᖃᓪᓚᒃᑖᖅᑐᑦ ᖃᓄᑎᒋ 

ᑮᓇᐅᔭᖅᑐᕈᑎᒋᒐᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓪᓗᑎᒍ 

ᑲᑎᒪᔨᕋᓛᓂᒃ ᐅᖃᐅᔾᔭᐅᓚᐅᖅᑐᒍᑦ 

ᐃᖓᓪᓚᕆᐊᖃᕐᓂᖅ ᑮᓇᐅᔭᓂᒃ 

ᐊᑐᖏᓐᓂᖅᓴᐅᖁᓪᓗᑕ, ᑖᓐᓇ $240,000 

ᑖᒃᑯᓄᐊ ᑐᕌᖓᓚᐅᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᑕᐃᑲᓂ 

ᐱᑕᖃᓐᖏᒃᑲᓗᐊᖅᐸᑦ ᓱᓕ ᑖᒃᑯᐊᓄᖓ 

ᐃᓚᒋᔭᐅᔪᓂᒃ ᐃᖅᑲᓇᐃᔭᖅᑐᓄᓪᓗ 

ᐊᑦᑕᕐᓇᐅᖅᑐᓂᒃ $1.26 ᒥᓕᐊᓐ ᑐᒃᓯᕋᖅᑕᕗᑦ 

ᑖᓐᓇ ᐃᒡᓗᔪᐊᓕᐅᖅᑐᑦ 

ᐋᓐᓂᐊᖃᕐᓇᐅᖏᑦᑐᓕᕆᓂᕐᒧᑦ 

ᐊᑦᑕᕐᓇᕆᐊᖃᖏᓐᓂᖏᓐᓄᓪᓗ ᐃᖅᑲᓇᐃᔭᖅᑏᑦ 

ᑎᒍᔭᐅᓯᒪᔪᓄᑦ ᐊᒻᒪᓗ ᓄᓇᓕᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᕈᓐᓇᖅᐹ ᒥᓂᔅᑕᐅᑉ 

ᐅᖃᐅᓯᖓ ᖃᔅᓯᑲᓪᓚᐃᑦ ᓇᓗᓇᐃᖅᑕᐅᓯᒪᔪᑦ 

ᐱᑕᖃᕆᐊᖃᓪᓚᑦᑖᕐᒪᑕ. ᑐᑭᓯᓇᓱᒃᑐᖓ ᓇᓕᐊᒃ 

ᐱᑕᖃᕆᐊᖃᓪᓚᒃᑖᖅᐸᑦ, ᓇᓕᐊᒃ ᐋᒃᑲᐅᓪᓗᑎᒃ? 

ᑖᒃᑯᐊ ᑎᑎᕋᖅᓯᒪᔪᑦ ᑕᖅᑭᐅᓚᐅᖅᑐᒥᒃ 

ᑎᑎᕋᖅᑕᐅᓯᒪᓚᐅᖅᑐᐃᑦ ᑕᑯᓗᒋᑦ, 

ᑎᑎᕋᖅᑕᐅᓯᒪᓚᐅᕐᒪᑕ ᑕᕝᕙᓂ ᑭᓱᒨᕐᒪᖔᑕ 

ᑮᓇᐅᔭᖅᑐᕐᓂᐅᑉ ᐊᑐᓂ ᑖᒃᑯᓄᖓ. ᓇᓕᐊᒃ ᖃᓄᖅ 

ᑮᓇᐅᔭᖅᑐᕆᐊᖃᖅᑐᖅ ᐲᔭᓪᓚᒃᑖᕆᐊᖃᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑦᑕᕐᓇᕆᐊᖃᖏᓐᓂᕐᒧᓪᓗ ᑕᕝᕙᖓᑦ 

ᑎᑎᕋᖅᓯᒪᔪᓂᒃ ᐱᔭᕆᐊᓕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᒥᔅᑕ ᒨᕆ, 

ᑭᐅᖁᒐᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒨᕆ. 

 

ᒨᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑐᕐᓂᖏᑦ ᐱᓪᓗᒍ ᑕᐃᒪ 

ᓴᐳᒻᒥᔭᕆᐊᖃᕐᓂᖏᓐᓄᑦ ᐃᖅᑲᓇᐃᔭᖅᑏᑦ. 

ᖃᐅᔨᒪᓐᖏᒃᑯᔅᓯᐅᒃ ᐅᑯᐊ ᐃᒪᑦᑐᑦ 

ᐅᓇᑕᖅᑐᖃᓕᕐᓂᖅᑲᑦ ᑖᓐᓇ ᓇᕿᑦᑕᖅᑐᖅ 

ᖁᖁᐊᑐᖃᓲᖑᓪᓗᓂ ᑕᐃᑯᐊ ᑕᐃᑯᖓ 

ᓇᒧᓐᖓᕆᐊᒃᓴᖅ ᖃᐅᔨᒪᓂᐊᕐᒪᑦ.  

 

ᐊᒻᒪᓗᒃᑲᓐᓂᐅᒻᒥᖕᒪᑦ ᑖᓐᓇ ᑕᑯᓇᒍᑎ ᐃᒪᓐᓇ 

ᐊᓐᓄᕋᐃᔭᕐᓗᒋᑦ ᕿᓂᕆᐊᖃᕐᓂᖏᑦ 

ᖁᐊᖅᓵᕐᓇᖅᑐᒃᑲᓐᓂᐅᒐᔭᕐᒪᑦ. ᑕᐃᒪᓕ 

ᖁᐊᖅᓵᒃᑲᓐᓂᖅᑎᑦᑐᒪᖏᓐᓇᑦᑎᒍᑦ ᑖᓐᓇ 

ᒪᒥᓴᕐᕕᐅᖕᒪᑦ, ᑕᐃᒫᒃ ᒪᒥᓴᐃᔨᐅᔫᒐᒃᑕ ᒪᒥᓴᕐᓂᕐᒧᑦ 

ᐃᑲᔪᖃᑦᑕᕋᑦᑕ.  

 

ᐊᓯᒋᒻᒥᔭᖓ ᑖᓐᓇ ᓄᓇᓕᐸᐅᔭᕐᒥᑦ ᐃᒪᓐᓇ 

ᐱᓂᕐᓗᓂᑐ. ᑕᐃᒫᒃ ᐊᓐᓄᕌᓂᒃ ᖁᕐᕕᒻᒧᑦ 

ᑯᕕᑎᑦᑎᔾᔪᑎᖃᐅᖅᑐᑦ 

ᓄᓇᓕᐸᐅᔭᒃᑯᓐᓄᑦ ᑮᓇᐅᔭᖅᑐᕈᑎᒃᑲᓐᓂᐅᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᐃᓚᖏᑦ ᓲᖅ 

ᐱᑕᖃᕆᐊᖃᓪᓚᒃᑖᖅᑐᖅ ᑎᒥᐅᑉ 

ᖃᓄᐃᑦᑕᕆᐊᖃᕐᓂᖏᓐᓂ 

ᐊᑦᑕᕐᓇᕆᐊᖃᖏᓐᓂᖏᓐᓂ, ᐃᓚᖏᓪᓗ 

ᑕᐃᒪᐃᒃᑑᖏᒃᖢᑎᒃ. ᐅᒡᓗᐊᕋᒪ ᑖᓐᓇ 

ᐊᔾᔨᑐᐃᓐᓇᕆᖅᑰᔨᖕᒪᒍ ᑖᒃᑯᓄᐊ 

ᑎᑎᕋᖅᑕᐅᓯᒪᓚᐅᖅᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ 

ᓂᕈᐊᓚᐅᖅᓯᒪᓪᓗᑎᒍᑦ ᐲᖅᑕᐅᖁᓪᓗᒋᑦ. 

ᐱᓕᕆᕝᕕᒃ ᑖᓐᓇ ᖃᔅᓰᓐᓇᕈᕆᐊᓚᐅᕐᒪᑦ 

ᑐᒃᓯᕋᖅᑕᖓ, ᐃᒪᒃᑑᖅᑰᔨᖕᒪᑦ ᑲᑎᒪᔨᕋᓛᓄᑦ 

ᐋᖅᑭᒃᓯᒃᑲᓐᓂᖁᔭᐅᖅᑰᔨᓕᕐᒪᒍ ᑖᓐᓇ 

ᐊᐃᕙᔾᔪᑎᒋᔭᕇᓚᐅᖅᓯᒪᓪᓗᑎᒍ ᒪᓕᒐᓕᐅᕐᕕᖕᒥ.  

 

ᒪᑐᒧᖓ ᓄᑖᓂᒃ ᑐᓴᐅᒪᔾᔪᑎᒃᓴᓂᒃ ᐱᓯᒪᔭᑦᑎᓐᓂᒃ, 

ᑕᑯᓐᖏᓐᓇᒪ ᑕᑯᓗᐊᓐᖏᓐᓇᒪ ᓄᑖᓂᒃ 

ᑐᓴᐅᒪᔾᔪᑎᖏᓐᓂᒃ. ᑕᐃᒪ ᐋᖅᑭᒃᓯᓇᓲᒃᑲᒪ 

ᐱᖁᔨᕗᖔᕈᒻᒥᑦ ᓴᖅᑭᑦᑎᔪᖓ ᑖᓐᓇ 

ᐃᓚᓐᖓᕈᒪᓪᓗᒍ ᑭᓯᐊᓂ ᖃᐅᔨᒪᓪᓚᒃᑖᖏᑦᑐᖓ 

ᖃᔅᓯᓂᒃ ᑮᓇᐅᔭᓂᒃ ᐅᖃᕆᐊᖃᕐᒪᖔᖅ 

ᐱᖁᔨᔪᖔᕈᑦ ᖃᐅᔨᒪᓐᖏᓐᓇᒪᑦ. ᐃᒃᐱᒋᒐᒃᑭ 

ᑖᒃᑯᐊ ᑎᒥᒧᑦ ᖃᓄᐃᑦᑕᕆᐊᖃᓐᖏᓐᓂᒥᑦ 

ᐊᑦᑕᕐᓇᖅᑐᒥᓃᑦ, ᑖᒃᑯᐊ ᐱᔾᔪᑎᖃᑦᓯᐊᖅᑐᑦ 

ᐃᑲᔪᖅᓱᕈᒪᒐᔭᒃᑯᑦ. ᑕᒪᒃᑯᐊᓕ 

ᐱᑕᖃᕆᐊᖃᓪᓚᒃᑖᖏᑦᑐᑦ ᓇᖕᒥᓂᖅ 

ᐃᑲᔪᖅᓱᖏᓐᓇᑭᑦ ᒫᓐᓇᒧᑦ.  

 

ᑕᐃᒪᓕ ᑖᒃᑯᐊ ᑲᑎᖅᓱᕋᓱᒃᑲᒃᑭᑦ 

ᑮᓇᐅᔭᐃᓕᕆᔨᐅᓇᖓᓗᑦ $1.26 ᒥᓕᐊᓐ, 

$240,000 ᐊᑐᓐᖏᒃᑲᓐᓂᖅᓱᑎᒃ ᒥᑭᓪᓕᒋᐊᖅᖢᓂ. 

$1.26 ᒥᓕᐊᓐ ᐃᓚᖓᒃᑲᓐᓂᖅᓱᓂ. ᒥᓂᔅᑕᖃᐃ 

ᐱᔪᒪᒐᔭᖅᐹ ᐃᖅᑲᓇᐃᔭᖅᑎᓂ 

ᐅᖃᖃᑎᒋᔪᓐᓇᕋᔭᖅᐸᐃᑦ ᖃᓄᖅ 

ᑮᓇᐅᔭᖅᑐᖅᑎᒋᔪᓐᓇᕋᔭᖅᐳᑦ ᑖᒃᑯᐊ ᑎᒥᒧᑦ 

ᖃᓄᐃᑦᑕᕆᐊᖃᓐᖏᓐᓂ 

ᐊᑦᑕᕐᓇᖅᑐᒦᑦᑕᕆᐊᖃᖏᓐᓂᖓᓂᒃ ᖃᓄᐃᑦᑐᒥ, 

ᒥᓂᔅᑕᐅᑉ ᐃᓱᒪᒃᓲᑎᒋᔭᖓ ᒫᓐᓇᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᒃ ᒥᔅᑕ 

ᒫᓐᓯᐊᓪ ᑭᐅᖁᓪᓗᒍ ᒪᓕᒐᓕᐅᖅᑎᐅᑉ 

ᐅᖃᐅᓯᖏᓐᓄᑦ ᐊᐱᖅᑯᑎᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᔪᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖏᓐᓂᒃ, 

ᐊᒥᖅᑳᕐᓂᐊᖅᐳᖓ ᓄᑖᓂᒃ ᑕᐃᒪ ᓯᕗᓪᓕᕐᒥᒃ 

ᑭᓱᓂᒃ ᐲᖅᓯᓚᐅᕐᒪᖔᑕ ᐅᖃᓕᒫᕐᓂᐊᕋᒪ. ᐃᓚᖏᑦ 

ᐊᑕᐅᓯᖅ ᐅᖃᐅᓯᕆᓯᒫᖅᑯᑦ ᓰᑏᕝᕙᒥ.  

 

ᑖᓐᓇ ᐱᓕᕆᐊᕐᒥᑦ ᐲᓚᐅᖅᑕᕗᑦ ᐲᖅᓯᓚᐅᖅᑐᑦ 

ᑖᓐᓇ ᑕᑯᓐᓈᕐᓗᑎ ᑖᒃᑯᓄᖓ ᐊᑯᓐᓂᖅᓯᐅᖅᑐᒥᒃ 

ᑎᒍᔭᐅᔪᖅ ᐊᓂᔭᕌᖓᑦ ᑮᖃᑦᑕᕐᒪᑦ ᐃᒻᒥᓂᒃ. 

ᐅᐊᔅᓯᒥᒃ ᒪᑐᐃᖅᑕᐅᔪᖅ ᑕᐃᒪ ᑏᕖᕆᐊᖅᑐᕐᓗᑎᒃ 

ᖃᓄᑎᒋ, ᑕᐃᒪ ᐊᑐᕈᓐᓇᖅᑐᖓᓄᑦ ᐅᓐᓄᒃᑯᑦ 

ᑮᒃᑕᐅᓗᓂ. ᑭᓯᐊᓂ ᑖᓐᓇ ᐲᓚᐅᕋᑦᑎᒍ ᐅᐊᔅᓯᒧᑦ 

ᐃᓯᖅᑕᐅᔪᓐᓇᖅᖢᓂ.  

 

ᐊᒻᒪᓗ ᑖᒃᑯᐊ ᕿᒥᕐᕈᐊᕈᑎᖏᑦ 

ᑐᐊᕕᕐᓇᖅᑐᓕᕆᔨᖏᓐᓄᑦ ᖃᐅᔨᓇᓲᑎᖃᕋᐃᒐᒪ 

ᑖᒃᑯᓄᐊ ᐃᓗᒃᑯᑦ ᐃᓯᖃᑦᑕᕈᓐᓇᕐᓗᑎ.  

 

ᑖᓐᓇ ᐊᐅᓚᑦᑎᕕᖓ ᐃᒡᓘᑉ ᑕᐃᒫᒃ, ᑖᒃᑯᐊ 

ᖃᐅᔨᓴᐅᑎᖓ $125,000-ᓂᒃ 

ᐊᑐᓐᖏᒃᑲᓐᓂᕈᑎᒋᓪᓗᒋᑦ. ᑐᐊᕕᕐᓇᖅᑐᓕᕆᓂᕐᒧᑦ 

$135,000 ᐃᓚᖓᒃᑲᓐᓂᖅᑐᓂ 

ᐊᑐᓐᖏᒃᑲᓐᓂᖅᖢᓂ.  

 

ᑖᓐᓇ ᖃᐅᒻᒪᖁᑎ ᑕᕝᕙ ᖃᓄᐃᓕᐅᕈᓘᔭᕐᕕᒻᒥ 

ᑕᐃᒪ ᑭᓯᐊᓂ ᐃᓅᓯᕐᒧᑦ ᐃᓗᐊᓂ ᑖᓐᓇ 

ᓱᒡᓗᑯᑖᖏᓐᓂᒃ ᐊᕙᓗᖏᑦ ᐲᔭᖅᑐᖅ. ᑕᐃᒫ 

ᕿᑯᒻᒧᑦ ᐊᒥᐊᕆᑦᑕᐅᑎᒋᓂᐊᓕᖅᑐᒍᑦ, 

ᐃᖅᑲᓇᐃᔭᓕᖅᑎᑦᑎᓂᐊᕈᑦᑕ ᑎᑎᕋᐅᔭᖅᑎᓄᑦ 

ᐃᒪᓐᓇ ᖁᕕᐊᓱᒍᑕᐅᒃᑲᓂᕐᓂᐊᖅᑐᓄᑦ ᑖᓐᓇ 

ᐲᓚᐅᕐᒥᔭᕗᑦ ᑎᑎᕋᐅᔭᖅᑎ $75,000-ᓂ 

ᐊᑐᖏᒃᑲᓐᓂᕈᑎᓂ. 

 

ᑖᓐᓇ ᖁᖁᐊᕈᑎ ᑕᐃᒪᓕ ᐃᓯᖅᑐᖃᖅᐸᑦ 

ᐃᒡᓗᕐᔪᐊᕐᒧᑦ ᐃᓯᕈᓐᓇᖅᑎᑕᐅᓐᖏᑦᑐᖅ 

ᖁᖁᐊᓲᒧᑦ, ᑖᓐᓇ ᓇᓪᓕᐅᒃᑯᒫᖏᑦ $5,000 

ᐊᑐᖏᒃᑲᓐᓂᕈᑎᐅᓪᓗᑎ ᓇᓪᓗᐅᒃᑯᒫᖏᑦ 

ᐲᖅᑕᐅᓪᓗᑎ.  

 

ᑖᒃᑯᐊ ᓂᕆᓂᐊᖅᑕᖏᓐᓄᑦ ᐊᔭᐅᕈᑏᑦ 12-ᒥ 

ᑕᓪᓕᒪᓄᑦ ᑕᐃᒪ ᐊᖅᑭᒋᐊᑐᐃᓐᓇᕐᓂᐊᖅᑕᕗᑦ 

ᓂᕆᑎᑦᑎᖃᑦᑕᕐᓗᑕ ᑕᓪᓕᒪᓂ ᐊᑐᕈᓐᓇᕐᓂᐊᕋᑦᑕ. 

 

ᓂᐅᕕᕐᕕᕐᓂ ᓂᐅᕕᖅᑎ ᓂᐅᕕᕐᓂᐊᓚᐅᕋᓗᐊᕋᑦᑕ 

ᖁᑭᐅᑎᒃᑯᕕᓐᓂ ᐃᑲᔪᖅᑕᐅᕕᑐᖃᕐᒦᑦᑐᖅ 

ᐊᑐᖔᕐᓂᐊᓕᖅᑕᕗᑦ $5,000-ᓂ 

ᐊᑐᓐᖏᒃᑲᓐᓂᕐᓗᑎ.  

 

ᑕᐃᒪ ᐊᕐᕌᒍᓕᒫᑦ ᑖᒃᑯᐊᓗ ᐅᖅᑰᓴᐅᑎᐅᑉ 

ᓱᒡᓗᓕᖏᑦ ᒪᑐᓂᐊᓚᐅᕋᓗᐊᕋᑦᑎᒍᑦ $25,000-ᓂᒃ 

ᐊᑐᓐᖏᒃᑲᓐᓂᕐᓗᑕ. 

 

ᓰᑎᕝᕙᒥ ᐅᖃᐅᓯᕆᓚᐅᖅᑕᕗᑦ 

ᐃᓚᖓᕆᐊᖅᑕᐅᓗᓂ $70,000-ᓂ ᓂᕿᓄᑦ 

ᐊᔭᐅᕈᑎᓄᑦ. 

 

ᓰᑏᕝᕙᓕᓴᕐᓄᑦ ᑕᑯᒍᑦᑕ ᓈᓴᐅᓯᕆᓯᒪᓐᖏᑕᕋᓕ 

ᑭᓯᐊᓂ ᓈᓴᐅᓯᕆᔾᔪᑎᑲᐅᖅᑐᖅᑐᑦ ᑖᒃᑯᐊ 

ᐅᖃᓕᒫᖅᐹᓪᓕᐊᓂᐊᕋᒃᑭᑦ ᐊᑕᐅᓯ ᑕᐃᒫᒃ 

ᑲᑎᖅᓱᕐᓂᐊᖅᐸᕗᑦ.  

 

ᐃᒡᓕᕐᒧᑦ ᒪᔪᕋᐅᑏᑦ ᒪᑯᐊ ᐃᒪᓐᓇ 

ᓂᕕᓐᖓᕐᕕᐅᔪᓐᓇᖅᑐᑦ 

ᐲᕐᓗᒋᑦ $55,000-ᕌᕋᔭᕐᒪᑦ ᑖᒃᑯᐊ 

ᐊᖅᑭᒃᓱᕋᓱᓪᓗᒋᑦ.  

 

ᑖᒃᑯᐊ ᑯᕕᕕᐅᔪᓂ ᑎᓴᒪᓂ 

ᐋᖅᑭᑦᓯᒃᑲᓐᓂᕆᐊᖃᓚᐅᕋᑦᑕ ᐃᒻᒪᒌᒃᑯᑎᒃᓴᓂᒃ 

ᐅᖁᔾᔭᐃᒃᑯᑎᒃᓴᓂᑦ, $77.000−ᕌᖅᑐᖅ 

ᐃᑲᔪᖅᑕᐅᕕᑐᖃᕐᒥ ᐅᖁᒻᒧᑦ 

ᐃᓗᐊᖏᔾᔪᑎᑕᖃᔪᒻᒪᑦ ᐃᒪᓐᓇ 

ᑯᕕᑦᑕᕐᕕᖃᖏᓪᓗᐊᓂᖓᓄᑦ.  

 

ᒪᓕᒐᕐᓂᒃ ᒪᓕᑦᓯᒪᓗᑎᒃ, ᑖᓐᓇ ᓯᖃᓕᖅᓯᔪᑎ 

ᑭᓈᓗᒻᒧᑦ ᑯᕕᔪᒧᑦ ᐃᖃᓗᓐᓂ ᓄᓇᓕᐸᐅᔭᒃᑯᑦ 

ᑐᒃᓯᕋᖃᑦᑕᖅᓯᒪᔭᖓᑦ $100,000-ᕌᖅᑐᖅ. 

ᖃᔅᓯᐊᖅᑎᑲᓪᓚᒃᑐᑭᐊᖅ ᐅᕙᑦᑎᓐᓂ 

ᑐᒃᓯᕋᖃᑦᑕᖅᓯᒪᔪᑦ ᐃᖃᓗᓐᓂ ᓯᑎᒃᑯᑦ . 

ᑎᒍᔭᐅᓯᒪᔪᑦ ᓂᓐᖓᒑᒥ ᐅᕝᕙᓘᓐᓃᑦ 

ᑕᐅᑐᑦᑎᑦᓯᒐᓱᐊᖅᓱᑎᒃ ᖁᕕᒻᒧᑦ ᑭᓱᓂᒃ 

ᑯᕕᑎᑦᓯᖃᑦᑕᕐᒪᑕ. ᑖᓐᓇ ᐃᓗᐊᖏᓕᐅᕈᑕᐅᒻᒥᒪᑦ 

ᐃᑲᔪᖅᑕᐅᕕᑐᖃᕐᒥ ᑭᓈᓗᓐᓄᑦ ᑕᒪᓐᓇ 

ᐃᓗᐊᖏᒍᑕᐅᓯᕙᒻᒪᑦ ᓱᓪᓗᓕᖏᓐᓄᑦ 

ᓄᓇᓕᐸᐅᔭᒃᑯᑦ. ᐃᒪᓐᓇ ᐊᒡᒍᐃᔾᔪᑎ ᓯᖃᓪᓕᕆᔾᔪᑎ 

ᓴᓂᒃᑯᕕᐸᐅᔭᖅᑎᑐᑦ ᑕᐃᒪᐃᑦᑐᖅ ᓯᖃᓪᓖᕙᑦᑐᖅ 

ᑭᓈᓗᒻᒧᑦ ᓱᓪᓗᓕᖏᓐᓅᓚᐅᖏᓐᓂᖓᓂ, 

$100,000−ᕌᖅᑐᓂᑦ. 

 

ᕿᒧᔾᔪᖅᑖᔾᔭᐃᒃᑯᑏᑦ ᐊᐳᑎᒧᑦ ᐊᐳᔾᔭᐃᒃᑯᑦ, ᑖᓐᓇ 

ᖄᖓ ᓴᓇᔭᐅᓚᐅᖅᑎᓪᓗᒍ ᖃᐅᔨᓴᓚᐅᕋᑦᑕ 

ᐅᔾᔨᕆᓚᐅᕋᒃᑭᑦ, ᑖᓐᓇ ᖁᓛ 

ᐊᐱᓗᐊᕐᓂᐅᓴᓂᖓᓄᑦ $250,000−ᕌᖅᑐᖅ, ᑖᓐᓇ 

ᐲᕈᓐᓇᖅᑐᕆᓚᐅᖏᓇᑦᑎᒍ. 

 

ᓇᑎᖓ ᐱᓕᒻᒪᒃᓴᓂᖓᓄᑦ ᐃᓕᓐᓂᐊᖅᑏᑦ ᐃᓄᐃᑦ 

ᐱᖅᑯᓯᓕᕆᕕᖓᓂ, ᓂᐳᑎᒧᑦ $180,000−ᓄᑦ 

ᖄᓕᕐᓂᐊᓚᐅᖅᑐᖅ, ᑖᓐᓇ ᐹᕐᓈᖅᓯᒪᔪᖅ ᑕᐃᒪ 

ᐊᑐᖅᑕᐅᓂᖓᓄᑦ ᓱᕋᖅᑎᖃᑦᑕᕋᔭᕐᒪᑦ 

ᓇᑎᖓ.ᐱᖅᑯᓯᕐᒧᑦ ᐃᓕᓐᓂᐊᕐᕕᓄᑦ ᑖᓐᓇ 

ᐲᓚᐅᖏᑕᕗᑦ. 

 

ᐋᖅᑭᓱᖅᓯᒪᓂᖓᑕ ᐊᓯᔾᔨᖅᑕᐅᓂᐊᕈᓂ, ᑖᓐᓇ 

ᑎᒥᒧᑦ ᑕᑯᓈᕈᑎ ᕿᖑᑎᑦ 

ᐅᖃᐅᓯᕆᖃᑦᑕᖅᓯᒪᔭᕗᑦ, $250.000−ᕌᖅᑐᖅ, 

ᐊᒥᓲᖅᑰᔨᔫᒐᓗᐊᑦ. ᑕᐃᒪ ᖃᖓᑕᔫᒃᑯᕕᒻᒥ ᑎᒥᒧᑦ 

ᕿᒥᕐᕈᐊᑎ ᐱᔭᕆᐊᖃᖏᓂᖅᓴᐅᖅᑰᔨᔫᒐᓗᐊᖅ 

ᐊᓄᓪᓚᑦᓰᕕᒻᒥ. ᑕᐃᒪ ᐊᓐᓄᕋᐃᔭᖅᑐᒋᑦ 

ᕿᓂᒐᔪᒃᑲᑦᑕ, 

ᐊᓂᔭᕌᖓᑕ ᑎᒍᔭᐅᓯᒪᔪᑦ ᐃᒪᓐᓇᖔᖅ, ᐃᒪᓐᓇ 

ᐃᓯᕈᑎᔭᕆᐊᖃᓐᖏᑦᑐᓂᒃ ᐃᓯᕈᔾᔨᔪᖃᖁᓇᒍ. 

ᐊᓐᓄᕌᓂᒃ ᐲᔭᐃᓗᓂ ᕿᓂᕐᓂᖅ ᐋᓐᓂᕐᓇᕐᒪᑦ 

ᑎᒍᔭᐅᓯᒪᔪᓄᑦ, ᐃᖅᑲᓇᐃᔭᖅᑎᓂᓪᓗ. ᐱᓗᐊᖅᑐᒥ 

ᑎᒍᔭᐅᓯᒪᔪᑦ, ᑕᐃᒫᒃ 

ᖁᓄᔪᓐᓂᐊᖅᑕᐅᓚᐅᖅᓯᒪᓐᓂᕈᑎᒃ, ᑖᓐᓇ 

ᐃᓱᒪᒥᒍᑦ ᐱᐅᖏᑦᑐᒥᑦ ᐊᑑᑎᒍᑕᐅᕙᒻᒪᑦ,  

ᑕᐃᒪᐃᓕᐅᖅᑕᐅᖏᓐᓇᖃᑦᑕᕈᕕᑦ, ᐱᓗᐊᖅᑐᒥ 

ᐃᖅᑲᖅᑐᐃᕕᓕᑭᑕᓐᓂᐊᕐᓗᓂ ᐅᕝᕙᓘᓐᓃᑦ 

ᓄᓇᓕᓐᓂ ᐃᖅᑲᓇᐃᔭᑲᐃᓐᓇᖃᑦᑕᕈᕕᑦ. ᑖᓐᓇ 

ᐊᔾᔨᓕᐅᕈᑎ ᖃᐅᔨᓴᐅᑦ 

ᐋᖅᑭᒋᐊᕐᕕᒨᑑᐃᓐᓇᐅᒐᔭᖏᑦᑐᖅ, ᐊᕐᓇᓄᓪᓗ 

ᑎᒍᔭᐅᓯᒪᕕᒻᒧᓪᓗ, ᑕᐃᒫᒃ 

ᐊᓐᓄᕌᐃᔭᐃᖃᑦᑕᕆᐊᖃᕈᓐᓃᕐᓂᐊᕋᑦᑕ. ᑕᐃᒪ 

ᓇᖏᑐᐃᓐᓇᖅᑎᓪᓗᑎᑦ 

ᖃᐅᔨᓴᖅᑕᐅᖃᑦᑕᖔᕐᓂᐊᕐᒪᑕ. 

 

ᐸᓖᓯᒃᑯᓐᓄᓪᓗ ᐊᑐᖅᑕᐅᖃᑦᑕᕈᓐᓇᕋᔭᕐᒪᑦ, 

ᐱᔾᔪᑎᒋᓪᓗᒍ ᐸᓖᒃᑯᑦ 

ᐅᓂᒃᑳᓕᐅᓂᕐᓗᑐᒻᒪᕆᐊᓘᓯᒪᒻᒪᑕ 

ᐊᓐᓄᕋᐃᔭᑦᑕᓂᕐᒧᑦ ᖃᐅᔨᓴᖅᓱᑎᒃ. ᑕᐃᒪ ᐸᓖᓯᒃᑯᑦ 

ᐋᑦᓯᖃᑦᑕᕈᓐᓇᕋᔭᕐᒪᑕ ᐃᓄᖕᓂᒃ 

ᖃᐅᔨᓴᖅᑕᐅᒋᐊᓕᒻᒥᒃ ᐊᒻᒪᓗ ᐅᓯᒃᑲᓐᓂᓕᕐᓗᒍ 

ᑎᒍᔭᐅᒪᕕᒻᒧᑦ ᐸᓖᓯᒃᑯᓄᓪᓘᓐᓃᑦ. ᑖᓐᓇ 

$250,000−ᖑᓪᓗᓂ. 

 

ᐊᒻᒪᓗ ᐃᓚᖏᑦ ᑭᐊᕙᓐ ᐅᖃᐅᓯᕆᖅᑲᐅᔭᖏᑦ, 

ᒪᑯᐊ ᐃᒻᒥᒧᑦ ᓴᐳᒻᒥᐅᑏᑦ ᐊᓐᓄᕌᑦ, ᑐᓴᐅᒪᔾᔪᑎᓪᓗ. 

ᑕᒪᒃᑯᐊ ᐲᕈᓐᓇᖏᓐᓇᑦᑎᒃᑯ ᐊᑐᓪᓚᕆᖕᒪᑕ 

ᑐᓴᐅᒪᖃᑎᒌᒍᓐᓇᕐᓂᐊᕐᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑏᑦ. ᐊᒻᒪᓗ ᑐᑦᑕᕐᕕᓪᓗᐊᖓᓄᑦ 

ᑐᓴᖅᓴᐅᓗᑎᒃ. 

 

ᑕᐃᒪ ᓯᑦᑕᕝᕙᒥ $120,000−ᓂᒃ ᕿᓂᖅᑐᒍᑦ ᑖᓐᓇ 

ᐱᐅᒋᔭᐅᓚᐅᖏᒻᒪᑦ $70,000−ᖑᖅᑐᖅ.  

 

ᐊᔾᔨᓕᐅᕈᑦ, ᒪᑯᐊ ᐃᖃᐃᔭᕐᕕᒻᒥ ᓯᓚᒥ 

ᐊᔾᔨᓕᐅᕈᑎᖃᕐᓗᑎᒃ, ᐄ, ᐃᓘᓐᓇᖏᑦ ᑕᐃᒃᑯᐊ 

ᑕᑯᔭᐅᔪᐃᓐᓇᐅᖃᑦᑕᕆᐊᖃᕐᒪᑕ ᐊᓃᖅᑎᑕᐅᔪᑦ, 

ᑕᑯᒃᓴᐅᖏᑦᑐᖅᑕᖃᕐᒪᑦ 

ᐃᓕᓯᒃᑲᓐᓂᕆᐊᖃᓚᐅᖅᑐᒍᑦ ᐊᔾᔨᓕᐅᕈᒻᒥᒃ 

$55,000−ᕌᖅᖢᓂ. 

 

ᐊᒻᒪᓗ QCHC ᓴᐃᒍᐊᓗᐃᑦ ᓚᐅᖅᑕᕗᑦ 

ᐊᑖᓅᖅᑐᖃᖃᑦᑕᕋᓱᖃᑦᑕᕐᒪᑦ ᑐᓂᓯᔪᒪᒡᓗᑎᒃ 

ᒪᑯᓂᖓ ᑕᐃᑲᓃᑦᑕᕆᐊᖃᖏᑦᑐᓂᑦ. ᑕᐃᒪ 

ᓴᐃᒍᐊᓕᖅᑕᐅᔪᖅ ᑕᐅᓄᖓᖅᑐᖃᕈᓐᓇᔾᔮᖏᒻᒪᑦ, 

ᐊᒻᒪᓗ ᐊᓂᔪᖃᕈᓐᓇᖏᓪᓗᓂ. $50,000. 

 

ᒪᒃᑯᑦᑐᒃᑯᕕᒃ ᓅᑕᐅᒋᐊᖃᓚᐅᖅᑐᖅ, ᑖᓐᓇ 

ᓅᒋᐊᖃᓚᐅᖅᑐᖅ ᑕᐃᒃᑯᐊ ᐅᖁᒪᐃᑦᑐᑦ 

ᐃᓯᕈᓐᓇᕐᓂᐊᕐᒪᑕ $35,000-ᑐᓚᐅᖅᖢᓂ. 

 

ᐊᒻᒪᓗ ᒪᑯᐊ ᐊᓄᕆᓯᐅᑏᑦ ᓯᓚᒥ, ᓄᑕᐅᖏᑦᑐᒡᓗ 

ᐊᓂᑕᐅᓗᑎᒃ ᓂᕆᕕᒻᒥ ᑕᐃᒃᑯᐊ ᐃᓕᔭᐅᔪᑦ. 

$35,000−ᖑᓪᓗᓂ ᑖᓐᓇ ᐲᕈᓐᓇᓚᐅᖏᑕᕗᑦ.  

 

ᑕᕝᕙ ᑲᑎᓕᒫᕐᓗᒋᑦ $1.267 ᒥᓕᐊᓐ ᑖᒃᑯᐊᓕᒫᑦ 

ᐅᖃᐅᓯᕆᔭᒃᑲ $1.267-ᑕᐅᓴᓐᖑᔪᑦ ᐊᒻᒪᓗ 

$240,000−ᓂᒃ ᓇᓂᓯᓚᐅᖢᑕ. $240,000-ᓂᒃ 

ᓇᑲᑎᖅᖢᑕ ᓇᐸᑎᑲᓐᓂᕐᕕᔅᓴᐅᔪᓐᓃᖅᑐᖅ 

ᐊᒻᒪᓘᓐᓃᑦ ᑕᐃᓐᓇ ᓄᑕᐅᓐᖏᑦᑐᖅ 

ᓴᓇᒃᑲᓐᓂᕐᓗᑎᒃᑰᔭᕆᐊᖃᕋᔭᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᒥᔅᑕ ᒫᓐᓯᐅᓪ ᐅᓂᒃᑲᐅᓯᖃᓵᕋᕕᑦ. ᑖᓐᓇ 

ᐅᓄᕐᓂᖏᑦ $1.267 ᒥᓕᐊᓐ ᑕᕝᕙ ᑕᐃᔭᐅᖅᑲᐅᔪᖅ 

ᑮᓇᐅᔭᖅᑐᓐᖏᓐᓂᖅᓴᐅᓪᓗᑎᓪᓕ $240,000-ᓂᒃ 

ᑭᓯᐊᓂ ᐊᑐᕈᒫᕐᓂᐊᖅᑐᑦ ᐱᓕᕆᐊᒧᑦ $1.5 

ᒥᓕᐊᓐ. ᖃᓄᕐᖑᑯᐊ ᓇᓪᓕᐅᒃᑯᒫᓄᑦ ᑮᓇᐅᔭᑦ 

ᑕᐃᒃᑯᐊ ᓄᖑᓚᐅᕐᒪᑕ ᑕᐃᑯᖓᖅᑐᔅᓴᐅᑕᐅᕚᑦ 

ᑖᒃᑯᐊ ᑮᓇᐅᔭᒃᑲᓐᓃᑦ ᑐᒃᓯᕋᖅᑕᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᓐᓇ $2.24 ᒥᓕᐊᓐ 

$240,000 ᓇᓪᓕᐅᒃᑯᒫᓄᑦ ᐃᓕᔭᐅᓇᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓗᑎᑦ 5 ᒥᓂᔅᓯᒥᒃ 

ᓄᖅᑲᖓᓚᐅᑲᒍᒪᔪᖓ, ᐃᓱᒪᖅᓲᑎᒋᕙᐃᑦ ᑕᒪᓐᓇ 

ᑐᓴᓵᖅᑕᕋ ᒪᓕᒐᓕᐅᖅᑎᑐᐃᓐᓇᐅᓗᑕ 

ᐅᖃᐅᓯᕆᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

5 ᒥᓂᔅᓯᒥᒃ ᓄᖅᑲᖓᓂᐊᖅᐳᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 16:47ᒥ ᑲᔪᓯᒃᑲᓂᖅᑐᑎᑦ 

16:58ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᕐᒧᑦ 

ᐅᑎᖁᔨᓕᕋᒪ. ᐱᒋᐊᕐᓂᐊᖅᐳᒍᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᒃ ᓄᖅᑲᖓᑎᑕᐅᑲᐃᓐᓇᕋᑦᑕ.  

 

ᐃᒃᓯᕙᐅᑖᖅ, ᑕᒪᓐᓇ ᒪᓕᒐᓕᐅᖅᑎᐅᖃᑎᓐᓄᑦ 

ᐅᖃᐅᓯᕆᓪᓗᑎᒃᑯᑦ. ᐄ, ᐅᓂᒃᑲᐅᓯᕆᔭᑎ 

ᑕᒪᒃᑯᐊ ᐱᐅᒋᑦᑎᐊᖅᑕᕗᑦ ᑕᐃᒃᑯᐊᓗ ᑐᓴᐅᒪᔾᔪᑏᑦ 

ᖃᐃᑕᐅᖅᑲᐅᔪᑦ, ᖁᔭᓐᓇᒦᕈᒪᓪᓗᒋᓪᓗ ᑕᒪᒃᑯᓄᖓ 

ᐃᓗᓕᑯᓘᔭᖏᓐᓄᑦ ᐅᓂᒃᑳᕈᓐᓇᖅᑲᐅᒐᔅᓯ. ᐊᒻᒪᓗ 

ᑕᐃᒫᒃ ᐱᐅᓯᖃᓐᖏᑦᑐᒎᒐᓗᐊᖅ ᑕᐃᒪᓐᓇ 

ᐃᓗᓕᑯᓘᔭᖏᓐᓂᒃ ᑕᑯᔪᒪᒡᒍᖏᒃᑲᓗᐊᕋᑦᑕ 

ᑭᓯᐊᓂᑦᑕᐅᖅ ᐃᓛᓐᓂᒃ ᐱᔾᔪᑎᒃᓴᖃᑦᑎᐊᓲᖑᔪᒍᑦ 

ᐊᒻᒪᓗ ᑲᑎᒪᔨᕋᓛᑦ ᑐᓴᐅᒪᔾᔪᑎᓂᒃ 

ᐱᔪᒪᖃᑦᑕᕈᓐᓇᖅᑐᑦ ᒐᕙᒪᒃᑯᓐᓂ ᐅᑯᐊ 

ᑐᒃᓯᕌᕆᔭᖏᑦ.  

 

ᐊᖏᕐᓂᐊᖅᑕᒃᑲ ᑭᓯᐊᓂᓕ ᖃᐅᔨᒪᖁᔨᔪᖓ ᐅᓪᓗᒥ 

ᓇᓃᓕᕐᒪᖔᑎᓐᓄᑦ ᑎᑭᐅᑎᓂᐊᕈᑦᑕ ᐊᒻᒪᓗ 

ᐊᑐᕈᒫᕐᓂᐊᖅᑐᓕᕆᔾᔪᓰᑦ ᑕᒪᒃᑯᐊ 

ᐱᕙᓪᓕᐊᔾᔪᓯᖏᑦ ᑕᑯᓪᓗᒋᑦ ᓱᒻᒪᓪᓗ ᑖᓐᓇ 2 

ᐳᓴᒥᒃ 2.5 ᐳᓴᓐ ᓇᓪᓕᐅᒃᑯᒫᒍᓗᖕᓂᒃ 

ᐃᓕᓯᕕᐅᓚᐅᕐᒪᑦ ᐃᓱᒫᓗᖕᓇᖅᑐᖅ ᑲᓇᑕᐅᑉ 

ᒐᕙᒪᒃᑯᖏᓐᓂᓐᖔᒃᑲᓗᐊᖅᑎᓪᓗᒋᑦ ᑕᐃᒃᑯᐊ 

ᐃᓚᖏᑦ ᑮᓇᐅᔭᑦ. ᐊᒻᒪᓗ ᐱᔾᔪᑎᒃᓴᖏᑦ ᓱᒻᒪᑦ 2 

ᐳᓴᑯᓗᖕᒥᒃ ᓇᓪᓕᐅᒃᑯᒫᓕᖅᑕᐅᓯᒪᓕᑎᓪᓗᒍ 

ᑕᐃᒪᐃᓕᖓᒻᒪᖔᖓ ᐊᒻᒪᓗ 

ᑕᒻᒪᖅᓯᒪᔪᖅᓯᒪᔪᕈᓘᔮᓗᐃᑦ. ᑕᐃᓐᓇ 

ᑎᑎᕋᐅᔭᖅᑕᐅᓕᖅᑎᓪᓗᒍ ᐱᓗᐊᕐᓗᒍ ᒪᑯᐊ 

ᐃᒡᓗᓕᐅᕐᓗᓂ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ.  

 

ᑕᐃᓐᓇ ᑎᑎᕋᐅᔭᖅᑕᐅᓕᖅᑎᓪᓗᒍ ᑕᒪᒃᑯᐊ 

ᐋᖅᑭᒃᑕᐅᕙᒌᖃᑦᑕᕆᐊᓖᑦ 

ᓴᓇᔭᐅᓚᐅᓐᖏᓐᓂᖓᓂᒃ ᓱᓕ. ᑕᐃᒪᐃᓐᓂᖓᓄᑦ 

ᐄ, ᖁᔭᓐᓇᒦᖅᐳᖓ ᑖᒃᑯᐊ ᓇᑲᑎᕆᓚᐅᕋᔅᓯ 

ᐊᒻᒪᓗ ᒥᓂᔅᑕᒥ ᑲᔪᖏᖅᓴᐃᕗᖓ ᐊᑏ 

ᑕᐃᒪᐃᓕᐅᖃᑦᑕᕐᓕᑦ ᑖᓐᓇ ᐃᑲᔪᖅᑕᐅᕕᒃ ᐱᓪᓗᒍ. 

ᐊᒻᒪᓘᓐᓃᑦ ᑮᓇᐅᔭᒃᑲᓐᓂᖅ 

ᑐᒃᓯᕋᐃᓐᓇᖃᑦᑕᔾᔮᓐᖏᓐᓇᔅᓯ.  

ᐅᖓᑕᐅᔾᔨᔪᒪᓐᖏᓐᓇᑦᑕ ᒪᑯᓄᖓ 

ᐊᑑᑎᖃᓪᓗᐊᓐᖏᑦᑐᓂᒃ.  

 

ᐃᒃᓯᕙᐅᑖᖅ, ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᐅᑯᐊ 

ᐊᓄᕐᓂᖏᑦ 

ᓈᓴᐅᑎᖏᖕᓃᑦᑐᑦ ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᑲᑎᓕᒫᕐᓗᒋᑦ ᐱᓕᕆᐊᑦ 

ᑮᓇᐅᔭᖅᑐᕈᑎᖏᑦ ᓄᓇᕗᓪᓗ ᒐᕙᒪᒃᑯᖏᖕᓂᒃ 

ᑮᓇᐅᔭᖃᕐᕕᖓ 2 ᑮᓇᐅᔭᖁᑎᖏᑦ? ᓄᑕᐅᓐᖏᑦᑐᑦ 

ᐊᔾᔨᑐᐃᓐᓇᕆᖕᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᕈᒪᑐᐃᓐᓇᖅᖢᖓ ᐃᑲᔪᖅᓱᕋᕕᑦ, 

ᐃᑲᔪᖅᓱᕋᔅᓯ ᐊᑭᒋᐊᕐᕕᒃ ᓴᓇᔭᐅᑎᓪᓗᒍ ᐊᒻᒪᓗ 

ᖁᔭᓐᓇᒦᖅᖢᖓ ᒪᓕᒐᓕᐅᖅᑎᓂᒃ. ᖁᔭᓐᓇᒦᖅᖢᖓ 

ᑖᒃᑯᐊ ᒐᕙᒪᒃᑯᑦ ᐱᓕᕆᕕᓕᒫᑦ ᐅᓄᖅᑐᓂᒃ 

ᑕᐃᒪᐃᑦᑐᓂᒃ ᓴᓇᓂᐊᖅᑎᓪᓗᒋᑦ 

ᕿᒥᕐᕈᓇᒃᑕᐅᑦᑎᐊᖅᑐᑯᓘᖃᑦᑕᖅᑐᑦ. ᑕᐃᒃᑯᐊᓗ 

ᓇᓪᓕᐅᒃᑯᒫᑦ ᓈᒻᒪᓪᓗᑎᑦ ᐃᓕᓱᑦᑎᔪᓐᓇᕐᓂᐊᕋᑦᑕ 

ᑳᓐᑐᕌᒃᑦ−ᒥᒃ.  

 

ᐅᕙᖓᓕ ᒥᓂᔅᑕᕆᔭᐅᓪᓗᖓ ᑕᐃᒪᐃᑦᑐᐊᓗᖕᒧᑦ 

ᐊᖏᔪᐊᓗᖕᒧᑦ ᐃᓕᓐᓂᐊᕈᑎᒋᓯᓐᓈᖅᑕᕋ ᐊᒻᒪᓗ 

ᖁᔭᓐᓇᒦᓕᒫᖅᖢᒋᑦ ᑖᒃᑯᐊ ᒪᓕᒐᓕᐅᖅᑏᑦ 

ᐃᑲᔪᖅᓱᖅᓯᒪᖕᒪᑕ ᐊᐱᖅᑯᑎᒃᓴᖃᖃᑦᑕᖅᓯᒪᖕᒪᑕᓗ. 

ᐊᖅᑯᑎᒋᓗᒋᑦ ᒥᔅᑕ ᒫᓐᓯᐅᓪ ᑭᐅᖁᔭᕋ ᐊᐱᖅᑯᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᓕᔪᖅ. ᐃᓚᖏᓂᒃᑯᐊ ᑐᓴᐅᒪᔾᔪᑏᑦ 

ᖃᐃᑕᐅᓴᕋᐃᓚᐅᕐᓂᖏᖕᓄᑦ 

ᓄᑖᓐᖑᕆᐊᖅᑕᐅᔭᕆᐊᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6642 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᓃᓐᓂᐊᕐᒪᑦ ᑐᑭᓯᓇᖅᓯᓗᓂᓗ 

ᑲᑎᓕᒫᕐᓗᒍ ᑮᓇᐅᔭᖅᑐᕈᑎᖏᑦ ᖃᔅᓯᐅᓂᐊᖅᐸ 

ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᕐᕕᖓ 2 

ᖃᔅᓯᐅᓂᐊᕆᕙᑦ? ᑖᓐᓇ 

ᑐᑭᓯᓇᖅᓯᑎᑕᐅᑲᐃᓐᓇᕐᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᒪᒥᐊᓇᖅ, ᐃᒃᓯᕙᐅᑖᖅ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᖅᑲᐃ ᒥᔅᑕ 

ᒫᓐᓯᐊᓪ, ᑭᐅᓂᐊᕐᒪᒍ ᑖᓐᓇ ᐊᐱᖅᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᕗᑦ 

ᑕᑯᓐᓇᕐᓗᒋᑦ ᐊᔾᔨᖃᕐᒪᑦ ᐸᐃᑉᐹᒥᒃ ᑮᓇᐅᔭᓄᑦ 

ᐃᓚᒋᐊᕈᑎᒧᑦ $89,499,000 

ᐅᓪᓗᒥᒨᓕᖓᓕᖅᑎᔭᕆᐊᖃᖅᐸᑕ 

ᖃᐅᔨᒃᑲᐃᒐᔭᖅᑐᒍᑦ ᑲᑎᒪᔨᕋᓛᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᑦᑐᒋᑦ ᑭᐅᓪᓕᖅᐹᖑᓪᓗᓂ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᑦᑏᓐᓇᕈᓗᓐᓂᒃ ᐊᐱᖅᑯᑎᒃᓴᖃᖅᑐᖓ ᒥᑭᔫᑕᓄᑦ 

ᑮᓇᐅᔭᖅᑐᕈᑎᒃᓴᓄᑦ ᐱᓕᕆᐊᓂᑦ. ᐱᒋᐊᕈᑎᒋᓗᒍ 

ᑎᒍᔭᐅᒪᕕᒻᒧᑦ ᓄᓇᓯᐅᑦ ᓄᑖᕈᖅᑎᑕᐅᓂᖓ. 

ᒪᑐᐃᕈᑎᓐᓂᒃ ᐅᖃᖅᓯᒪᒐᕕᑦ ᑕᓪᓕᒪᓂ 

ᓄᓇᓯᐅᑎᓂᒃ ᓄᑖᓂᒃ ᑎᒍᒪᔭᐅᒪᕕᒻᒧᑦ. ᑭᓯᐊᓂ 

ᑮᓇᐅᔭᓄᑦ ᐃᓚᒋᐊᕈᑏᑦ ᐱᔪᓐᓇᑎᑦᑎᒻᒪᑦ 

ᑎᓴᒪᐃᓐᓇᕐᓂᑦ. ᑖᓐᓇᖃᐃ ᐅᖃᐅᓯᕆᔪᓐᓇᖅᐱᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᑖᑦ ᑕᓪᓕᒪᑦ 

ᓄᓇᓯᐅᑏᑦ ᑐᒃᓯᕋᖅᑕᕗᑦ, ᑖᓐᓇ ᐊᑕᐅᓯᖅ ᐅᓯᕕᓕᒃ 

ᓄᓇᓯᐅᑦ ᕿᑭᖅᑕᓂ ᑎᒍᔭᐅᒪᔪᓕᕆᔨᒃᑯᓐᓄᑦ 

ᐊᒻᒪᓗ ᐊᑕᐅᓯᖅ ᓄᓇᓯᐅᑦ ᐅᓯᕕᓕᒃ F-150 

ᐊᕐᓇᓄᑦ ᑎᒍᔭᐅᒪᕕᒻᒧᑦ, ᐊᒻᒪᓗ ᐊᑕᐅᓯᖅ 

ᓄᓇᓯᐅᑦ ᑲᖏᖅᖠᓂᕐᒧᑦ ᐊᒻᒪᓗ ᒪᕐᕉᒃ ᓄᑖᒃ 

ᓄᓇᓯᐅᑏᒃ ᐅᓯᕕᓖᒃ ᑕᕝᕗᖓ 

ᐊᑭᒋᐊᕐᕕᒻᒨᖓᓪᓗᓂ.  

 

ᑭᖑᓪᓕᖅ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ 

ᑭᐅᔭᐅᑎᓐᓂᐊᖅᑕᕋ ᒥᔅᑕ ᒫᓐᓯᐊᓪᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓚᒋᐊᕈᑎᐅᓚᐅᕐᒪᑦ 

ᒪᕐᕉᓂᐊᓕᕐᓗᑎᒃ ᓄᓇᓯᐅᑏᒃ ᐊᑭᒋᐊᕐᕕᒻᒧᑦ 

ᐊᑕᐅᓯᐅᖔᓚᐅᖅᑑᒐᓗᐊᖅ ᒪᕐᕉᖑᑳᓪᓚᓚᐅᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᖅᑕᐅᖅ ᓇᓗᓇᐃᖅᑐᖁᑎᔅᓯᓐᓂ ᐸᐃᑉᐹᓂᒃ 

ᐅᖃᐅᓯᖃᕋᕕᑦ ᐊᐳᑕᐃᔭᐃᔾᔪᒻᒥᒃ, 

ᓱᓇᒃᑯᑖᖅᑖᕈᒪᒐᔅᓯ. ᓱᒻᒪᓄᓇ ᑕᐃᒪᑦᑐᒥᒃ 

ᐊᐅᓚᐅᑎᓕᒻᒥᒃ ᐊᐳᑕᐃᔭᐃᔾᔪᒥᒃ ᐱᒍᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.   

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖓ ᕚᑦᑳᑦᑖᕈᒪᒐᑦᑕ 

ᐊᐳᑕᐃᔭᐃᔾᔪᒻᒥᒃ ᑖᕙᓐᓇ ᐊᐳᑕᐅᔭᖅᑕᐅᒍᓐᓇᕐᖓᑦ 

ᐊᐳᑕᐃᔭᖅᑕᐅᒍᓐᓇᖅᑑᒐᓗᐊᖅ ᖃᓗᕋᖅᑕᐅᓗᓂ 

ᑕᐃᓐᓇ ᓄᓇᒋᓚᐅᖅᑕᖓ ᒫᓐᓇᓕ ᑕᓐᓇ 

ᒪᒥᓴᕐᕕᐅᒐᔭᖅᑐᖅ ᐊᓄᓪᓚᒃᓰᕕᒃ 

ᐊᖏᓂᖅᓴᕕᔾᔪᐊᕌᓘᓂᐊᓕᕐᖓᑦ ᓄᓇᖓ. 

15 ᐃᓯᒐᐃᑦ ᑕᑭᓂᓕ ᐳᖅᑐᓂᖃᖅᑐᓂ ᓴᐴᓗᑕᖓ, 

ᑭᓇᑐᐃᓐᓇᖅ ᐱᔭᕆᐊᑐᔪᐊᓘᒐᔭᕐᖓᑦ 

ᖃᓗᕋᕋᓱᒋᐊᖓ ᓴᐴᓗᑕᖓ ᐳᖅᑐᔪᐊᓘᑎᓪᓗᒍ. 

ᑕᐃᒫᒃ ᑕᕝᕙ ᐊᐳᑕᐃᔭᐃᔾᔪᒻᒥᒃ 

ᓱᓇᒃᑯᑖᖅᑖᕋᓱᐊᖅᑯᑦ ᑖᓐᓇ ᐊᖅᑭᒋᐊᕐᕕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᓛᒃᑲᒪ ᕚᒃᑳᑦᓂᒃ 15 ᐃᓯᒐᐃᑦ 

ᐊᐳᑕᐃᔭᐃᒍᓐᓇᐸᓪᓚᐃᖏᑦᑐᓄᑯᐊ ᑕᐃᒪᐃᑦᑐᒧᑦ, 

ᖃᓄᐊᓗᒃ ᓴᐴᓗᑕᐅᑉ ᐃᓗᐊᓃᑦᑐᒥᒃ ᑕᐃᒪᐃᑦᑐᒧᑦ 

ᐊᐳᑕᐃᔭᐃᒐᓱᖃᑦᑕᓛᕋᔅᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᑕᖅᑐᖃᕐᓂᐊᕐᖓᑕ 

ᓴᐴᓗᑕᖏᒃ ᐊᓂᑲᐃᓐᓇᖃᑦᑕᕐᓗᓂ 

ᐅᑎᖅᑕᕋᐅᔭᖃᑦᑕᕈᓐᓇᕋᔭᖅᑐᖅ ᑖᓐᓇ 

ᐊᐳᑕᐃᔭᐃᔾᔪᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑐᖅᑕᐅᖁᔨᔪᖓ ᓱᒻᒪᑦ ᓂᐅᕕᕋᔭᕐᒪᖔᔅᓯ 

Bobcat−ᒥᒃ ᓇᒻᒥᓂᖅ ᐊᑐᕋᔭᖅᑕᓯᓐᓂᒃ, 

ᑳᓐᑐᕌᒃᑎᖔᓐᖏᓪᓗᒎ, ᐊᐳᑕᐃᔭᐃᒋᐊᖃᓕᕋᐃᑉᐸᑕ 

ᐊᐳᑕᐃᔭᐃᔭᖅᑐᖅᑎᑕᐅᖃᑦᑕᕋᔭᖅᑐᓃᒃ? ᑖᓐᓇ 

ᓇᓗᓇᐃᕈᓐᓇᖅᑭᐅᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒨᕆ 

ᖃᐅᔨᒪᔨᑕᖁᑎᒐ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒨᕆ.  

 

ᒨᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᑦᑕᐅᖅ ᐊᓯᐊᓂᒃ ᓴᓂᕌᓂ ᑳᓐᑐᕌᒃᑯᑦ 

ᐱᔭᐅᑎᑦᑎᖃᑦᑕᖅᓯᒪᒐᓗᐊᖅᑐᒍᑦ. ᐊᔾᔨᒌᓐᖏᑦᑐᓄᑦ 

ᐊᑐᓲᕆᒐᑦᑎᒍ ᓴᓂᓪᓕᖔ, ᐊᓯᑦᑎᓐᓂᖔᖅ 

ᐊᐳᑕᐃᔭᐃᔭᖅᑐᑎᑦᑎᖃᑦᑕᕈᒪᓐᖏᓇᑦᑕ ᐊᓯᖏᓐᓂᒃ 

ᐱᔭᔅᓴᖃᕐᒥᒻᒪᑕᑦᑕᐅᖅ. ᐊᐳᑎ ᐊᐱᒐᐃᑉᐸᑦ 

ᒪᔪᕋᕈᓐᓇᖅᓯᖃᑦᑕᓂᐊᖅᐸᓚᐃᒻᒪᑕ 

ᐊᓄᓪᓚᓯᐊᖑᔪᐃᑦ, ᑕᐃᒫᒃ ᑕᕝᕙ 

ᐊᐳᑕᐃᔭᖅᑕᐅᖃᑦᑕᖁᕙᕗᑦ ᐃᖅᑲᓇᐃᔭᖅᑎᕗᑦ 

ᐊᑦᑕᓇᖅᑐᒦᖁᓇᒋᑦ, ᐃᖃᓗᒻᒥᐅᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐅᐊᑦᑎᐊᕈ ᐊᓂᒍᖅᓯᒪᔪᓂᒃ ᑳᓐᑐᕌᒃᑯᑦ 

ᐊᐳᑕᐃᔭᐃᑎᑦᑎᖃᑦᑕᖅᓯᒪᒐᔅᓯ, ᖃᑦᑎᕌᖃᑦᑕᓂᖅᑲ 

ᐊᕐᕌᒍᑕᒫᑦ? ᐊᐳᑕᐃᔭᐃᑎᑦᑎᖃᑦᑕᖅᑐᓯ 

ᐃᑲᔪᖅᑕᐅᕕᐅᑉ ᓴᓂᐊᓂ? ᐃᓛᒃ, ᐊᑭᖓ 

ᓱᓇᒃᑯᑖᖅᑖᖑᓂᐊᖅᑑᑉ ᐊᒻᒪᓗ ᓇᒻᒥᓂᖅ 

ᐊᐳᑕᐃᔭᖅᑕᐅᑎᑕᐅᑎᓪᓗᒍ ᑳᓐᑐᕌᒃᑯᑦ ᖃᓄᖅ 

ᐊᑭᖃᕐᓂᐊᕐᒪᖔᖅ ᖃᐅᔨᒐᓱᑐᐃᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᕐᕌᒍᑕᒫᑦ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ 

ᐱᓯᒪᓐᖏᓇᑦᑎᒍ ᓇᓂᒍᓐᓇᕋᓗᐊᖅᑕᕗᑦ 

ᐅᖃᐅᑎᓛᑐᐃᓐᓇᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᐅᕕᕐᓂᐅᓴᒐᔅᓰᓛᒃ ᐊᐅᓚᐅᑎᓕᒻᒦᒃ. ᑕᐃᒪᓕ, 

ᐊᐅᓚᑦᑎᔨᖃᕆᐊᖃᕐᓂᐊᒥᒻᒪᑦ ᐊᒻᒪᓗ ᐃᓕᔅᓯ 

ᓄᓇᒃᑰᕈᑎᖁᑎᖏᓐᓄᑦ ᐃᓚᒋᔭᐅᓂᐊᖅᑐᓂ ᐊᒻᒪᓗ 

ᓯᕗᓂᑦᑎᓐᓂ ᐊᓯᓂᑦᑕᐅᒋᐊᖃᓛᕆᓪᓗᓂ. 

ᐱᔭᕆᐊᑐᒻᒪᓂᓛᒃ ᐅᑉᐱᓇᖅᓯᑎᒐᓱᒋᐊᖓ 

ᓂᐅᕕᐊᖑᔭᕆᐊᖃᕐᓂᖓᓃᒃ. ᑳᓐᑐᕌᒃᑕᐅᑎᓪᓗᒋᑦ 

ᖃᑦᑎᕌᕋᔭᕐᒪᖔᖅ ᖃᐅᔨᒪᓇᖅᑎᓐᓇᒍ ᑖᒃᑯᐊ 

ᓈᓴᐅᑏᑦ ᐱᔪᓐᓇᕈᑦᑎᒍ ᓴᓂᓕᕇᑎᓪᓗᑎᒍ 

ᐱᐅᒋᒐᔭᕋᓗᐊᕋᒃᑯ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ Bobcat 

ᐊᐳᑕᐃᔭᐃᔾᔪᑎ ᖁᓕᓂᒃ ᐊᕐᕌᒍᓂᒃ 

ᐊᑐᕋᔅᓴᐅᒐᔭᖅᑐᖅ ᐊᑭᑭᓐᓂᖅᓴᐅᒐᔭᖅᑐᖅ 

ᑮᓇᐅᔭᒥᒃ ᐊᑐᓐᖏᓂᖅᓴᕆᒡᒍᑎᒋᒐᔭᖅᑕᕗᑦ 

ᑳᓐᑐᕌᒃᓯᓐᖏᖔᕐᓗᑕ. ᒥᔅᑕ ᒨᕆ ᐅᖃᕋᑖᖅᑐᖅ 

ᑕᒪᒃᑯᐊ ᑳᓐᑐᕌᒃᓴᐅᓯᒪᔫᒐᓗᐊᖅ 

ᑐᕚᕆᔭᔅᓴᓪᓚᕆᐅᓲᖑᒻᒥᒻᒪᑕ ᖑᓐᖏᒻᒪᑕ, ᓇᒻᒥᓂᖅ 

ᐱᖃᕈᑦᑕ ᐱᐅᒋᓂᖅᓴᕆᒐᔭᕋᑦᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓂᐅᕕᕈᔅᓯ ᑖᔅᓱᒥᖓ ᓱᓇᒃᑯᑖᕐᒥᒃ ᒫᓐᓇᓕ 

ᐃᓛᒃ ᓯᕗᓂᕆᓛᖅᑕᑎᓐᓂ ᑐᔅᓯᕋᖃᑦᑕ 

ᑐᔅᓯᕋᓛᓕᕆᕕᓯ ᐃᖅᑲᓇᐃᔮᒥᒃ ᓴᖅᑮᖁᔨᓗᓯ 

ᐊᐅᓚᑦᑎᔨᐅᒐᔭᖅᑐᒥᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᑮᓇᐅᔭᓂᒃ 

ᑐᔅᓯᕋᒃᑲᓐᓂᕋᔭᓐᖏᑦᑐᒍᑦ ᐃᖅᑲᓇᐃᔭᖅᑎᖃᕇᕋᑦᑕ 

ᐊᐅᓚᑦᑎᒍᓐᓇᕋᔭᖅᑐᒥᒃ ᑕᐃᔅᓱᒥᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᖅ 

ᐊᑎᖅ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕ ᐃᑲᔪᖅᑎᒋᔭᐃᓪᓗ.  

 

ᐊᐱᖅᑯᑎᔅᓴᖃᓪᓗᐊᖏᑦᑐᖓ ᐃᒃᓯᕙᐅᑕᓖᒃ ᑖᑉᓱᒪ 

ᒥᒃᓵᓄᑦ ᐅᖄᓪᓚᒍᒪᓪᓗᖓ. ᐊᒃᓱᕉᑎᒋᒐᑉᑎᒍ 

ᑮᓇᐅᔭᖅᑖᑕ ᒥᒃᓵ. ᐊᑐᒐᐅᔪᒃᓴᖅ ᑮᓇᐅᔭᖅ ᑕᕝᕙᓂ 

ᓴᓇᐅᒐᕆᔭᑉᑕ ᐃᓗᐊᓃᑎᓪᓗᒍ. ᑖᕙᓂ 

ᓯᕗᓂᒃᓴᑉᑎᓐᓂ ᑕ’ᓇᐃᑦᑑᓂᐊᕐᒥᑉᐸᑦ, 

ᐊᐃᕙᔾᔪᑕᐅᓂᐊᖅᑐᖅ ᑲᑎᒪᔨᐅᑎᓪᓗᑕ ᑕᕝᕙᓂ 

ᐃᒡᓘᑉ ᐃᓗᐊᓂ, ᓴᓇᐅᒐᒃᓴᖅ ᐃᓪᓗᐊᕿᑉᖃᔮᖃᕐᒪᑦ 

ᓯᕗᓂᐊᒍᑦ ᑮᓇᐅᔭᖅᑑᑎᒃᓴᖅ ᑕᐃᒻᓇ 

ᐊᑐᕐᓂᐊᓵᖅᑎᓪᓗᒍ. 

ᐊᒃᓱᕈᕐᓇᖅᑐᖃᓗᐊᕋᔭᕐᓂᐊᖏᒻᒪᑦ ᐅᕙᑉᑎᓐᓄᑦ 

ᑕᐃᒃᑯᓄᖓᓪᓗ ᑕᒫᓂ ᐃᒃᓯᕙᓂᐊᖅᑐᓄᑦ.  

 

ᐃᒃᓯᕙᐅᑕᓖᒃ, ᑖᒻᓇ ᐃᓱᒪᒋᔭᐅᑦᑎᐊᖁᕙᕋ 

ᐱᓕᕆᕝᕕᒋᔭᐅᔪᓂ ᒥᓂᔅᑑᓂᐊᖅᑐᓂᒡᓗ. ᑖᑉᓱᒪ 

ᒥᒃᓵᓄᑦ ᐅᖃᕈᒪᓪᓗᖓ, ᐊᒥᓱᓂᒃ 

ᐅᖃᐅᓯᒃᓴᖃᓗᐊᓐᖏᑦᑐᖓ, 

ᐊᐱᖅᑯᑎᔅᓴᖃᓐᖏᓪᓗᖓᓗ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᐅᑐᐃᓐᓇᕋᑖᕐᖓᑦ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲ, 

ᒥᓂᔅᑕᐅᖃᑎᒃᑲ ᐅᕙᓃᒻᒪᑕᑦᑕᐅᖅ. 

ᐅᖃᐅᑎᒍᓐᓇᖅᑕᕋ ᐃᓕᕝᕕᒋᓯᒪᕕᐅᑎᒃᑲᑦᑎᒍ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

ᑭᖑᓪᓕᖅ ᐊᑎᖁᑎᓐᓂ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᖅᑐᖓ, 

ᑮᓇᐅᔭᖅᓯᐊᕈᑎᕙᓪᓚᐃᒐᔅᓯ.  

 

ᑲᖏᖅᖠᓂᕐᒥ ᒪᒥᓴᕐᕕᑦᑎᐊᕚᓗᒃ 

ᐊᒥᐊᖅᑕᐅᒋᐊᖃᓛᓕᕐᒥᒻᒪᑕ 

$100,000−ᕌᕐᓂᐊᖅᑐᓂ. ᑖᓐᓇᓕ 

ᐅᑉᐱᕆᑦᑎᐊᖏᓪᓚᕆᒃᑲᒃᑯ, ᐊᕐᕌᒍᓂᒃ ᑕᓪᓕᒪᓂᒃ 

ᐅᑕᖅᑭᑲᓐᓂᕈᓐᓇᐸᓪᓚᐃᔪᓯ 

ᐊᒥᐊᖅᑕᐅᑲᓐᓂᓚᐅᓐᖏᓐᓂᖓᓂ 

ᐊᒥᐊᖅᑕᐅᒋᐊᖃᓛᖅᑐᕐᖐᓛᖅ 

ᒥᖑᐊᖅᑕᐅᒋᐊᖃᓛᖅᑐᖅ.  

ᑖᕘᓈᖃᑦᑕᕋᑦᑕ ᐊᖅᑯᓵᖃᑦᑕᕋᑦᑕ ᐊᐅᓪᓚᕋᐃᒐᑦᑕ 

ᒪᐅᖓ, ᐅᕙᖓᐃᓛᒃ, ᐊᖅᑯᓵᕋᐃᒐᒪᓗ 

ᐃᓪᓗᑦᑎᐊᕚᓗᒻᒥᒃ ᑕᑯᖃᑦᑕᕋᒫ, $100,000−ᒥᒃ 

ᑮᓇᐅᔭᐃᕆᐊᖃᖅᐸᓚᐃᓐᖏᑦᑐᒍᑦ, ᒫᓐᓇᕈᓘᓛᖅᑐᖅ 

ᐊᒥᐊᖅᑕᐅᒍᑎᔅᓴᖏᓐᓂᒃ. ᑕᐃᒃᑯᐊ $100,000 

ᐊᑐᕈᓐᓇᖅᑕᓯ ᑖᔅᓱᒧᖓ ᐅᕗᖓ ᐃᑲᔪᖅᑕᐅᕕᒻᒧᑦ, 

ᑕᐃᓐᓇ ᐊᒥᐊᖅᑕᐅᑎᓐᖏᑲᐃᓐᓇᕐᓗᒍ ᐊᕐᕌᒍᓄᑦ 

ᑕᓪᓕᒪᓄᑦ. ᐱᒻᒪᕆᐅᔫᔮᓐᖏᓪᓚᕆᒻᒪᑦ ᑕᐃᓐᓈ, 

ᑕᑯᒥᓇᖅᓯᑎᑦᑎᒋᐊᕐᓂᑐᐃᓐᓇᖅ. ᐃᓪᓗ 

ᓯᖁᓪᓗᔾᔮᕋᓂᓗ ᐊᕐᕌᒍᓂᒃ ᑕᓪᓕᒪᓂᒃ 

ᐊᒥᐊᖅᑕᐅᖏᒃᑲᓗᐊᖅᑲᑦ. ᑕᐃᒫᒃ 

ᐅᖃᕈᒪᑐᐃᓐᓇᕋᑖᖅᑐᖓ ᐊᒻᒪ 

ᐊᐱᖅᑯᑎᔅᓴᖃᕆᓪᓗᖓᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖓ ᐊᕐᕌᒍᑕᒫᖅ 

ᐊᒥᐊᖅᑕᐅᖃᑦᑕᓲᖅ, ᖃᐅᔨᒪᑦᑎᐊᕋᓱᑦᑐᑕᐃᓛᒃ 

ᐃᓪᓗᓕᒫᑦ ᐊᑭᑭᓪᓕᕙᓪᓕᐊᓲᖑᒻᒪᑕ 

ᐱᑐᖃᕈᖅᐸᓪᓕᐊᑎᓪᓗᒋᑦ, ᑕᐃᒪ ᐅᑕᖅᑭᒍᑦᑕ 

ᐊᕐᕌᒍᓂᒃ ᐱᖓᓱᓂᒃ ᑎᓴᒪᓂᒃ ᑕᓪᓕᒪᓂᓪᓘᓐᓃᑦ 

ᐊᑭᑐᓂᖅᓴᐅᑐᐃᓐᓇᕆᐊᖃᕐᖓᑦ $100,000−ᓂᒃ.  

 

ᐊᒻᒪ ᐊᐱᕆᔭᐅᖃᑦᑕᖅᓯᒪᒻᒥᒐᒫ ᑖᔅᓱᒥᖓ. 

ᓇᒻᒥᓂᕐᓗ ᐊᐱᕆᓚᐅᖅᓯᒪᒋᓪᓗᖓ ᓱᒻᒪᓄᓇ, 

ᓴᓇᔭᐅᒋᐊᑐᐃᓐᓇᖃᓪᓕᑭᐊᖅ 

ᐊᒥᐊᖅᑕᐅᖏᓐᓇᖃᑦᑕᕆᐊᖃᕐᓂᐊᖏᒻᒫᑦ, 

ᒪᓕᒐᓕᕆᔨᒃᑯᓐᓄᑦ $2 ᒥᓕᐊᓐᕌᕋᔭᕐᓂᒥᒻᒪᒡᒎᖅ, 

ᓴᓂᕋᓕᖅᑕᐅᑉᐸᑦ, 

ᐊᒥᐊᖅᑕᐅᖏᓐᓇᕆᐊᖃᓐᖏᑦᑐᓂᒃ. ᒪᓕᒐᓕᐅᖅᑎ 

ᐅᖃᕋᑖᕐᖓᑦ ᑖᓐᓇ $100,000 

ᐊᒥᐊᖅᓯᓕᖅᑭᒍᑎᔅᓴᖅ ᐊᕐᕌᒍᑕᒫᑦ 

ᑕᐃᒪᐃᒋᐊᖃᓪᓚᕆᑦᑐᖅ. ᐅᖃᖅᑲᐅᒐᒪᓗ, ᐊᑭᑭ 

ᓱᕈᖅᐸᓪᓕᐊᓂᖓᓄᑦ ᐱᑐᖃᕈᖅᐸᓪᓕᐊᓂᖓᓄᑦ 

ᐊᑭᑭᓪᓕᕙᓪᓕᐊᒐᔭᕐᖓᑦ, ᑕᐃᒪᐃᓐᓂᖅᓴᐅᒐᔭᕐᖓᑦ 

ᐊᕐᕌᒍᓂᒃ ᑕᓪᓕᒪᓂᒃ ᐅᑕᖅᑭᖃᑦᑕᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᓐᖏᑕᕋᓗᐊᕋ, 

ᑕᐃᓐᓇᐃᓛᒃ ᐃᓪᓗ ᑖᕙᓃᓛᕐᖓᑦ ᓱᓕ ᓇᐸᓛᕐᖓᑦ 

ᓱᓕ ᐊᒥᐊᖅᑕᐅᖏᒃᑲᓗᐊᖅᑲᑦ.  

 

ᐊᓯᐊᓄᑦ ᐃᓚᕗᑦᒥ ᑕᐃᓐᓇ ᐱᓕᕆᓂᐅᔪᖅ ᐃᓚᕗᑦ 

ᐃᓪᓗᒥ. ᖃᓄᑎᒋ ᐱᓕᕆᐊᖑᓂᖓ 

ᐃᓚᖃᖅᑎᑕᐅᒻᒪᑦ ᑕᕐᕆᔭᐅᑎᕋᓛᓂᒃ 

ᐅᐊᑦᑎᔾᔪᑎᐅᔪᓂᒃ. ᐊᒻᒪ ᐃᑲᔪᓚᐅᖅᓯᒪᒐᒪ 

ᖁᓕᐸᓗᓐᓂᒃ ᐊᕐᕌᒍᓂᒃ ᑕᐃᑲᓂ 

ᖃᐅᔨᒪᓪᓚᕆᑦᑕᑯᓗᒋᒐᒃᑯ ᑕᓚᕖᓴᒃᑯᑦ 

ᐊᔾᔨᓕᐅᕈᑎᖃᕆᐊᖃᓪᓚᕆᒻᒪᑕ 

ᐅᐊᑦᑎᔭᐅᒍᑎᖏᓐᓂᒃ ᖃᓄᐃᖁᓇᒋᑦ 

ᐃᖅᑲᓇᐃᔭᖅᑎᖏᑦ ᑎᒍᔭᐅᖅᑲᔪᐃᓪᓗ. 

ᐊᖏᕈᓐᓇᖅᑮᑦ? ᑖᓐᓇ ᑮᓇᐅᔭᖅ 

ᐊᑐᕈᒫᕐᓂᐊᖅᑐᖏᓐᓄᑦ ᐃᓚᓕᐅᑎᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑐᒥ ᑕᐃᓐᓇ ᐃᓪᓗ 

ᓄᑖᕈᕆᐊᖅᑕᐅᔭᕆᐊᓕᒃ. ᐃᖅᑲᓇᐃᔭᖅᑎᖏᑦ 

ᓯᕗᓂᑦᑎᓐᓂᓪᓗ ᐃᖅᑲᓇᐃᔭᖅᑎᐅᖃᑦᑕᓂᐊᖅᑐᑦ 

ᓴᓇᔭᐅᒋᐊᕆᐊᖃᖅᑐᕐᖏᓛᒃ 

ᐊᖏᓪᓕᒋᐊᖅᑕᐅᓗᓂᓗ ᒪᒥᓴᐃᕕᖓ ᐊᒻᒪ 

ᐃᓄᒋᐊᔅᓯᒋᐊᕐᓗᑎᒃ ᐃᑲᔪᖅᑕᐅᔪᓐᓇᖅᑐᑦ. 

ᐃᒥᒃᑯᕕᖓᓗ ᐅᐊᑦᑕᑯᖃᕐᕕᖓᓗ 

ᐋᖅᑭᒋᐊᖅᑕᐅᓗᓂ ᐊᒻᒪᑦᑕᐅᖅ ᐊᐅᓚᐅᑎᖏ 

ᓇᓪᓕᐅᒃᑯᒫ ᖃᒪᓂᖅᑲᑦ ᐊᑐᖅᑕᐅᓲᑦ 

ᓄᑖᕈᕆᐊᖃᕆᓪᓗᑎ ᐊᑦᑕᓇᓐᖏᑦᑐᒥ 

ᐃᖅᑲᓇᐃᔭᕐᕕᖃᖁᓪᓗᒋᑦ.  

 

ᐊᒻᒪᑦᑕᐅᖅ, ᓄᓇᓕᓐᓂ ᑎᒍᔭᐅᒪᔪᓕᕆᔨᒥᒃ 

ᐊᓪᓚᕝᕕᒻᒦᖃᑦᑕᕐᖓᑦ ᓯᓚᑖᓂ 

ᐊᓪᓚᕝᕕᑖᖅᑎᒍᒪᒻᒥᒐᑦᑎᒍᑦᑕᐅᖅ 

ᐊᑭᑭᓐᓂᖅᓴᕈᕋᔭᕐᖓᑦ ᒪᓕᒐᓕᕆᔨᒃᑯᓐᓄᑦ. ᑕᐃᒫᓪᓗ 

ᑮᓇᐅᔭᐃᔭᓐᖏᓂᖅᓴᐅᒍᑦᑕ ᐊᓪᓚᕕᒻᒥ 

ᐊᑐᖅᑐᐊᖃᑦᑕᕆᐊᖃᕈᓐᓃᕋᔭᕋᑦᑕ ᐊᓯᐊᓂ. 

ᑕᒪᒃᑯᐊᓕ ᐅᐊᑦᑎᔾᔪᑏᑦ ᐊᔾᔨᓕᐅᕈᑏᑦ 

ᐃᓱᒪᔅᓴᖅᓯᐅᕈᑎᒋᒋᐊᕐᓂᐊᖅᑲᕗᑦ ᐊᒻᒪ 

ᐅᑎᕐᕕᒋᓛᖅᑲᕗᑦ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᒪᓂᖅ.  

 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6646 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᖃᐃ ᐊᐱᕆᓂᐊᖅᑎᑐᖓ. ᐅᓪᓗᒥᒧᑦ 

ᑎᑭᑦᑐᒍ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 

ᕿᑭᖅᑕᓂ ᑎᒍᔭᐅᒪᕕᒻᒥ ᒪᒥᓴᕐᓂᕐᒧᑦ 

ᖃᓄᐃᓕᖓᓕᕐᒪᖔᖅ ᑐᓴᕈᒥᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐳᑖᖅ. ᕿᓂᑲᐃᓐᓇᕋᒃᑯ 

ᑎᑎᕋᖅᓯᒪᔭᕗᑦ. ᐃᒃᓯᕙᐅᑖᖅ, ᒫᓐᓇ ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᑲᔪᖅᑕᐅᕕᓐᓂ 47%−ᖑᔪᑦ 

ᐃᑲᔪᖅᑕᐅᕕᓕᒫᓂ ᓄᓇᕗᒻᒥ ᐊᓄᓪᓚᔅᓰᕕᓕᒫᓂ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᒻᒪᖓ. ᖃᓪᓗᓇᐅᔭᕐᓗᖓ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᕆᔨᒃᑯᑦ $60,000-ᓂᒃ ᑮᓇᐅᔭᕐᓂᒃ 

ᐊᑐᕈᒪᕋᔅᓯ ᐃᖅᑲᖅᑐᐃᕕᒃᑯᑦ ᒪᓕᒐᓕᕆᔨᐅᔪᐃᑦ 

ᐊᓪᓚᕝᕕᖓᑕ ᐃᓚᖓ ᐅᖃᓕᒫᒐᖃᕐᕕᖓᓄᑦ 

ᐊᑐᖅᑕᐅᒍᒪᓂᖓ ᐋᖅᑭᒋᐊᕆᒍᒪᒐᔅᓯ 

ᐅᖃᓕᒫᒐᖃᕐᕕᒃ.  ᖃᓄᖅ ᐊᒃᑐᐊᓂᖃᕐᓂᐊᖅᐸ 

ᐱᔨᒃᓯᖅᑕᐅᒍᒪᒍᑎᒃ ᑭᒃᑯᑐᐃᓐᓇᐃᑦ 

ᐅᖃᓕᒫᒐᖃᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᒫᓐᓯᐅᓪ 

ᐅᖃᕈᓐᓇᖅᑐᖅ ᑖᔅᓱᒪᐅ ᒥᔅᓵᓄᑦ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓇᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᑖᓐᓇ ᐅᖃᓕᒫᒐᖃᕐᕕᒃ 

ᐃᖅᑲᖅᑐᐃᕕᒃᑯᑦ ᐅᖃᓕᒫᒐᖃᕐᕕᖓ 

ᐅᔾᔨᕈᓱᒃᓯᒪᒻᒪᑕ ᐊᑐᖅᑕᐅᓂᕆᔭᖓ ᐅᖃᓕᒫᒐᖅ 

ᐊᑉᐸᓯᖅᐹᓪᓕᖅᓯᒪᔪᖅ ᐱᓗᐊᖅᑐᒥ ᑭᒃᑯᑐᐃᓐᓇᕐᓄᑦ.  

ᒪᓕᒐᓕᕆᔨᕈᔪᐃᑦ ᐃᖅᑲᖅᑐᐃᕕᒻᒥ 

ᐃᖅᑲᓇᐃᔭᖅᑏᓪᓗ ᑕᐃᑯᖓ ᐃᓯᖅᐸᑦᑐᐃᑦ ᑭᓯᐊᓂ 

ᐅᖃᓕᒫᒐᖃᕐᕕᒃ ᐊᑐᖅᑕᐅᓗᐊᕈᓐᓇᕈᓐᓃᕐᒪᑦ 

ᑕᒫᓐᖓᑐᐃᓐᓇᖅ ᑭᒃᑯᑐᐃᓐᓇᕐᓂᒃ.  

 

ᓲᕐᓗ ᒪᓕᒐᓕᕆᔨᐅᔪᓄᑦ 

ᐊᑐᐃᓐᓇᐅᓂᖅᓴᐅᖅᑰᔨᒻᒪᑦ 

ᑐᓐᖓᓇᕐᓂᖅᓴᐅᒍᓐᓇᕐᖓᐅᒐᓗᐊᖅ 

ᑭᒃᑯᑐᐃᓐᓇᕐᓄᑦ. ᖃᕋᓴᐅᔭᐃᓪᓗ 

ᐋᖅᑭᒋᐊᖅᑕᐅᓗᑎᑦ ᓄᑖᓄᓪᓗ ᖃᐅᔨᒋᐊᕈᒪᔪᓄᑦ 

ᐱᑐᖃᐅᓕᖅᑐᐃᑦ ᐅᖃᓕᒫᒐᑐᖃᐃᑦ 

ᐊᓯᔾᔨᖅᑕᐅᑲᕐᓗᒋᑦ ᐱᑐᖃᐅᓕᖃᑦᑕᕐᒪᑕ 

ᒪᓕᒐᓕᕆᔨᕈᔪᓐᓄᑦ ᐅᖃᓕᒫᒐᖏᑦ.  

 

ᐱᔨᑦᓯᖅᑕᐅᒍᓐᓇᖁᓪᓗᒋᑦ ᒪᓕᒐᓕᕆᔨᓐᓄᑦ 

ᐊᑐᐃᓇᐅᖏᓐᓇᐃᓐᓇᕆᐊᓖᑦ ᑭᓯᐊᓂ 

ᑭᒃᑯᑐᐃᓐᓇᐃᑦ ᓄᓇᕗᒻᒥᐅᑕᐃᑦ ᑕᑯᓂᐊᕈᒪᓐᓂᖅᑲᑕ 

ᐊᑐᕈᒪᑉᐸᑕ ᑎᒍᓯᔭᖅᑐᕐᓗᑎᑦ.  

 

ᑕᒪᓐᓇᑦᑕᐅᖅ ᓇᐃᓈᕋᓱᓪᓗᒍ ᐊᐱᖅᑯᑎᓐᓄᑦ 

ᑭᐅᒐᓱᐊᖅᑕᕋ. ᐊᒃᑐᐊᔭᐅᓂᕆᔭᖓ 

ᐋᖅᑭᒋᐊᖅᐹᓪᓕᕈᓐᓇᖁᓪᓗᒍ ᐱᔨᑦᓯᖅᑕᐅᓂᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒪᓕᒐᓕᕆᔨᒃᑯᑦ 

ᑖᓐᓇ ᑕᕝᕙᓃᒃᑲᑦᑕ ᑮᓇᐅᔭᖅᑐᕈᑎᖏᑦ $900,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. E−6. 

ᒪᓕᒐᓕᕆᔨᒃᑯᑦ ᑮᓇᐅᔭᖅᑐᕈᑎᖏᑦ ᐊᑭᖏᑦ. 

ᐊᐱᖅᑯᑏᑦ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᕆᔪᒪᔪᖓ ᖁᕐᓗᖅᑑᒥ ᒫᓐᓇ 

ᐊᐱᖅᑯᑎᐅᒍᓐᓇᖅᐸᑦ. 

ᑖᓐᓇ ᖁᕐᓗᖅᑑᒥ ᑲᔪᓰᓐᓇᕐᖓᑕ ᓱᓕ ᑕᒪᒃᑯᓂᖓ 

ᐃᑲᔪᖅᑐᐃᒍᓐᓇᖁᓪᓗᒋᑦ ᖁᕐᓗᖅᑑᒥᑦᑐᖅ ᐊᒻᒪᓗ 

ᐊᔾᔨᐅᓐᖏᑦᑑᒻᒪᑦ ᐊᒻᒪᓗ ᒐᕙᒪᖃᕐᕕᐅᖏᑦᑐᒥ 

ᓄᓇᒋᔭᐅᔪᒥ ᓇᔪᒐᕆᔭᐅᒻᒪᑦ ᓄᓇᓕᐅᔪᓄᑦ 

ᑐᕌᖓᔪᒥ ᓴᖅᑭᐅᒪᑎᑕᐅᑦᑎᐊᖅᑐᓂᓗ 

ᐱᔭᒃᓴᕆᔭᖏᑎᒍᑦ ᐊᑐᑦᑎᐊᖅᑐᑎ ᓄᓇᖃᖅᑐᓂᒃ. 

ᑕᐃᒫᒃ ᑕᑯᒃᑲᓐᓂᕈᒥᓇᕋᔭᕐᒪᑦ.  

 

ᑖᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᐃᓪᓗᓄᑦ 

ᓴᓇᔭᐅᔾᔪᑎᔅᓴᖏᓐᓄᑦ ᕿᒥᕐᕈᐊᕐᓗᒍ 

ᑮᓇᐅᔭᖅᑐᕈᑎᖏᑦ. ᖃᓄᐃᓐᓂᐊᖅᐸᑭᐊᕐᖓᐃ 

ᖃᐅᔨᓴᖅᑕᐅᓂᖏᑦ ᓱᕈᓯᖅᓯᒪᔪᐃᑦ 

ᐱᔭᕇᓚᐅᓐᖏᒻᒪᑕ ᑐᑭᓯᑦᑕᐅᑎᒋᔾᔮᖏᑕᕋᓗᐊᑦ 

ᑭᓯᐊᓂ ᑕᒪᓐᓇ ᐃᓱᒪᒋᒋᐊᕐᓗᒍ ᖃᓄᖅ 

ᐋᓐᓂᐊᓇᖅᑐᒥ ᓱᕈᕐᓇᖅᑐᓂ ᑖᒃᑯᐊ 

ᐲᔭᖅᑕᐅᒋᐊᖃᕋᔭᕐᒥᒻᒪᑕᑦᑕᐅᖅ ᐳᕙᒥᒍᑦ 

ᐋᓐᓂᐊᓕᕈᑕᐅᒃᑳᓪᓚᒍᓐᓇᓲᖑᒻᒪᑕ ᑕᐃᒃᑯᐊ ᑕᒪᓐᓇ 

ᐃᓱᒪᒋᔭᐅᖅᑰᖅᓯᒪᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐱᕕᖃᖅᑎᑦᑎᒍᓐᓇᕈᕕᑦ ᑖᔅᓱᒥᖓ 

ᐃᖅᑲᓇᐃᔭᖅᑎᒐᓂᒃ ᑭᐅᒍᓐᓇᖁᓪᓗᒍ.  

 

ᐃᒃᓯᕙᐅᑕᖅ: ᒥᔅᑕ ᒨᕆ.  

 

ᒨᕆ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑕᑯᔭᐃᑦ 

ᓈᓴᖅᓯᒪᓂᖏᑦ ᑲᑎᓐᖓᔪᐃᑦ ᑭᓯᐊᓂ 

ᐱᔭᕇᖅᓯᒪᓕᕈᑦᑕ ᐸᕐᓇᒃᓯᒪᓂᖓ ᓴᓇᐅᔾᔪᑎᔅᓴᖓ 

ᐃᒡᓗᕐᔪᐊᖅ ᑭᖑᓂᐊᓂ ᐋᖅᑭᑦᑎᐊᖅᓯᒪᓂᖅᓴᓂᒃ 

ᓈᓴᖅᓯᒪᓂᖏᑦ ᑕᑯᒐᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᑮᓇᐅᔭᐃᑦ ᐸᕐᓇᒃᓯᒪᓂᖏᑦ ᐊᑭᔅᓴᖏᑦ ᑕᒫᓂᖃᐃ 

4.5 ᒥᓕᐊᓐ. ᖃᓄᖅ ᓇᓪᓕᐅᒃᑯᒫᔅᓴᖏᓐᓄᑦ 

ᐋᖅᑭᓰᓯᒪᒋᕕᓯ?  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᕝᕕᑦ ᐱᕕᖃᖅᑎᒍᓐᓇᕈᒃᑯ ᒥᔅᑕ 

ᒫᓐᓯᐅᓪ ᑭᐅᒍᓐᓇᖅᑐᖅ ᐊᖏᕈᕕᓐᖓ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐸᕐᓇᓐᓂᕐᒦᑎᓪᓗᑕ ᑲᑎᒪᐅᑎᒋᓪᓗᒍ 

ᐱᔭᕇᖅᓯᒪᔪᓂᒃ ᓈᓴᐃᓯᒪᓂᖏᑦ 

ᐱᔭᕇᕋᔭᕋᓗᐊᖅᑕᕗᑦ. ᑭᓯᐊᓂ ᐃᖅᑲᓇᐃᔭᖅᑎᖏᑦ 

ᑕᒪᓐᓇ ᐱᔾᔪᑎᒋᔭᐅᓗᒍ ᑲᓇᑕᐅᑉ ᐃᒡᓗᕐᔪᐊ 

ᒪᓕᒐᖏᓐᓂᒃ ᒪᓕᑦᑎᐊᕆᐊᖃᕋᔭᕐᒥᒐᑦᑕ 

ᑕᐃᒪᐃᒐᔭᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ ᓇᓗᓇᐃᕋᕕᑦ 

ᑕᒪᑐᒥᖓ. ᐊᐱᖅᑯᑎᖃᕈᓐᓃᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐊᑎᖃᕈᓐᓃᕋᒪ. 

ᑖᒃᑯᐊ ᑎᒍᔭᐅᒪᕕᓕᕆᓂᕐᒧᑦ ᑮᓇᐅᔭᖅᑐᕈᑎᖏᑦ 

$10,451,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): E−2-ᓕᕆᔅᓯ. 

ᒪᓕᒐᓕᕆᔨᒃᑯᑦ ᑮᓇᐅᔭᑦ ᐊᑭᒃᓴᖏᑦ ᐊᑭᑐᔫᑏᑦ. 

$11,351,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᐱᔭᕇᕋᑦᑎᒍᑦ ᐊᕕᑦᑐᖅᓯᒪᕕᒋᔭᖓ ᒪᓕᒐᓕᕆᔨᒃᑯᑦ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐅᖃᐅᓯᔅᓴᐃᑦ 

ᒪᑐᕙᓪᓕᐊᓕᖅᑎᓪᓗᑕ ᑖᔅᓱᒥᖓ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐳᑖᖅ. ᓇᑯᕐᒦᕕᔾᔪᐊᖅᑐᖓ 

ᒪᓕᒐᓕᐅᖅᑎᓂᒃ ᑖᒃᑯᐊᑦᑕᐅᖅ 

ᐃᑲᔪᖅᑐᐃᓯᒪᓂᖏᓐᓂᒃ ᐅᕙᒍᑦ 

ᑎᒍᔭᐅᒪᕕᖁᑎᒋᔭᖏᓐᓅᖓᔪᓄᑦ ᑖᒃᑯᓄᖓ 

ᐱᔭᕇᖅᑕᐅᒍᓐᓇᖁᓪᓗᒍ ᐊᒻᒪᓗ ᑕᒫᓃᑦᑐᖅ 

ᑎᒍᔭᐅᒪᕕᐅᔪᖅ ᐱᕕᖃᕈᓐᓇᑎᐊᕐᓂᐊᕐᖓᑕ 

ᑎᒍᔭᐅᒪᖃᑦᑕᓂᐊᖅᑐᐃᑦ. ᒪᒥᓴᕐᓂᒃᑯᑦ 

ᐃᑲᔪᖅᑕᐅᓂᒃᑯᑦ ᐊᒻᒪᓗ ᖃᓄᖅ 

ᐊᓂᒎᑎᒍᓐᓇᕐᓂᖏᓐᓂᒃ ᐃᓅᓯᖏᓐᓂᒃ 

ᐋᖅᑭᒋᐊᕈᑎᔅᓴᓂᒃ ᑕᐃᒪᓐᓇ ᓂᕆᐅᑦᑎᐊᕋᑦᑕ.  

ᐊᒻᒪ ᓄᓇᓕᖏᓐᓄᑦ ᐅᑎᑦᑎᐊᖅᐸᑕ 

ᐃᑲᔪᕈᓐᓇᖃᑦᑕᕐᓂᐊᕋᑦᑎᒍᑦᑕᐅᖅ ᓱᓕ 

ᐅᑎᖃᑦᑕᖁᓂᐊᓐᖏᓇᑦᑎᒍ.  

 

ᓇᑯᕐᒦᑉᐳᖓ ᐃᖅᑲᓇᐃᔭᖃᑎᒃᑲ ᐊᒻᒪᓗ 

ᐊᐅᓚᑦᑎᔨᐅᖃᑎᕗᑦ ᒪᓕᒐᓕᕆᔨᒃᑯᓪᓗ 

ᐊᕕᑦᑐᖅᓯᒪᕕᒋᔭᖏᑦ ᐃᑲᔪᖅᑕᐅᓯᒪᑦᑎᐊᕋᑦᑕ. 

ᒪᓕᒐᓕᐅᕐᕕᒻᒧᑦ 

ᑭᐅᑦᑎᐊᖃᑦᑕᕈᓐᓇᕐᓂᐊᖅᑐᖓᑦᑕᐅᖅ ᐃᓕᔅᓯᓐᓄᑦ. 

ᖁᔭᓐᓇᒦᒃ ᒪᓕᒐᓕᐅᖅᑏᑦ. ᐅᐱᒍᓱᑉᐳᖓ 

ᐱᒃᑯᒋᔭᖃᖅᐳᖓ ᐃᓕᔅᓯᓐᓂ ᑖᒃᑯᓄᖓ 

ᐊᕕᑦᑐᖅᓯᒪᕕᒋᔭᑦᑎᓐᓄᑦ ᐃᑲᔪᑦᑎᐊᖅᓯᒪᒐᔅᓯ. 

ᐅᖃᖅᑲᐅᒻᒥᒐᒪ ᐃᓕᑉᐸᓪᓕᐊᑐᐃᓐᓇᕋᑦᑕᑦᑕᐅᖅ 

ᑖᒃᑯᐊ ᐱᔾᔪᑎᒋᓪᓗᒋᑦ ᐊᒻᒪ 

ᐃᑲᔫᑎᖃᑦᑎᐊᓂᐊᖅᑐᐃᑦ ᑭᓯᐊᓂ ᖃᐅᔨᒪᓂᐊᖅᑯᓯ. 

ᑭᖑᓪᓕᕐᒥ ᐋᖅᑭᑦᑎᐊᖅᓯᒪᓂᖅᓴᒥ ᓴᖅᑮᒍᒫᕆᕗᖓ. 

ᒪᓕᒐᓕᐅᖅᑏᖓᐃ, ᖁᔭᓐᓇᒦᕌᓗᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᖁᔭᓐᓇᒦᑦᑕᐅᖅ ᑭᐅᖃᑦᑕᖅᑲᐅᒐᕕᑦ 

ᒪᓕᒐᓕᐅᖅᑏᑦ ᐊᐱᖅᑯᑎᖏᓐᓂᒃ. ᐃᖅᓱᒃᑏ, ᑖᒃᑯᐊ 

ᐊᓂᑎᑲᐃᓐᓇᓚᐅᕐᒥᒃᑭᑦ ᐊᒻᒪᓗ 

ᐊᐃᑉᐸᖓᓅᓚᐅᕐᒥᑕ. ᐅᑕᖅᑭᑲᐃᓐᓇᕆᔅᓯ.  

 

ᖁᔭᓐᓇᒦᒃ. ᐅᑎᓚᐅᕐᒥᑕ ᑲᑎᒪᔩᑦ.  

 

ᐊᑏ ᐆᑦᑐᓚᐅᕐᒥᑕ. ᑲᑎᒪᑐᐃᓐᓇᕐᓂᖅ ᐅᑎᓚᐅᕐᒥᑕ. 

ᒥᓂᔅᑕ ᓴᕕᑲᑖᖅ, ᓴᖅᑭᑎᑦᑎᒍᒪᕖᑦ 

ᐃᖅᑲᓇᐃᔭᖅᑎᓂᒃ ᐅᖃᖃᑎᒋᖃᑦᑕᓂᐊᖅᑕᓐᓂᒃ? 

ᒥᓂᔅᑕ ᓴᕕᑲᑖᖅ.  

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-

2022 - ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐄ, ᓇᑯᕐᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃ. ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐊᖏᖅᐱᓰ 

ᑲᑎᒪᔩᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ 

ᓴᕕᑲᑖᖅ, ᐅᖃᐅᑎᓚᐅᕐᒥᑎᒍᑦ ᑭᓇᒃᑯᓐᓂ 

ᑕᕝᕙᓃᖃᑎᖃᕐᒪᖔᖅᐱᑦ ᐊᒻᒪ ᑲᔪᓯᑐᐃᓐᓇᕆᑦ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᕋᓂ, ᔩᒥ ᓅᐳ ᓄᑲᖅᑎᖅ 

ᐊᒻᒪ ᐱᖃᑖ, ᓴᐅᒥᖓᓃᑦᑐᖅ, ᒥᔅᑕ ᓯᑏᕝ ᐱᓐᒃᓯᓐ.  

 

ᐃᒃᓯᕙᐳᑖᖅ, ᖁᕕᐊᓱᑉᐳᖓ ᐊᕙᑎᓕᕆᔨᒃᑯᑦ 

ᐊᑭᑐᔫᑎᖁᑎᖏᑦ ᐸᕐᓇᐅᑎᖏᑦ 2021-2022 

ᐊᕐᕌᒐᖓᓐᓄᑦ ᑕᕝᕗᖓ ᐸᕐᓇᒃᓯᒪᔭᕗᑦ ᑮᓇᐅᔭᐃᑦ. 

ᐊᕙᑎᓕᕆᔨᒃᑯᑦ ᑐᒃᓯᕋᖅᐳᐃᑦ ᐊᑭᑐᔫᑎᓂᒃ $2.25 

ᒥᓕᐊᓐ ᑖᒃᑯᐊ ᐱᕕᖃᖅᑎᑕᐅᒍᓐᓇᓂᐊᕐᖓᑕ 

ᒪᕐᕉᓪᓗᐊᓂᒃ, ᓄᓇᓕᕆᓂᕐᒧᑦ ᐊᐅᓚᑦᑎᓂᖏᓐᓂᒃ 

ᒥᕐᖑᐃᖅᓯᕐᕕᓕᕆᓂᕐᒧᓪᓗ.  

 

ᑖᒃᑯᐊᑦᑕᐅᖅ ᐊᕕᑦᑐᖅᓯᒪᕕᒋᔭᖏᓐᓂ 

ᐆᒪᔪᓕᕆᓂᕐᒨᖓᔪᐃᑦ $370,000−ᑐᕋᔭᖅᑐᐃᑦ 

ᐱᑐᖃᐃᑦ ᐱᖁᑎᖏᑦ ᐊᓯᔾᔨᖅᑕᐅᒍᓐᓇᖁᓪᓗᒋᑦ 

ᒪᓕᑦᑎᐊᕆᐊᖃᕋᑦᑕ ᓄᓇᒥᐅᑕᓕᕆᓃᑦ ᒪᓕᒐᖏᑕ 

ᐊᒻᒪ ᐊᓯᖏᑦ ᒪᓕᑦᑕᐅᔭᕆᐊᓖᑦ 

ᐃᑲᔪᖅᑕᐅᒋᐊᖃᖃᑦᑕᕐᓗᑎᓪᓗ ᖃᐅᔨᓴᖅᑏᑦ 

ᐱᔭᒃᓴᕆᔭᖏᑦ.  

 

$750,000−ᓂᒃ ᑐᒃᓯᕋᓚᖓᒋᕗᒍᑦ ᐃᒡᓗᓕᒻᒥ 

ᖃᐅᔨᓴᕐᕕᖓ ᐊᑦᑕᓇᖅᑐᒦᖁᓇᒍ 

ᐋᖅᑭᒋᐊᕆᐊᖃᖅᑐᐃᓪᓗ 

ᐃᖅᑲᓇᐃᔭᕐᕕᓴᑦᓯᐊᕙᐅᒍᓐᓇᖁᓪᓗᒍ 

ᐃᖅᑲᓇᐃᔭᖅᑎᖏᑦ ᐱᔨᑦᓯᑦᑎᐊᕈᓐᓇᖁᓪᓗᒋᑦ 

ᑐᕌᒐᕆᔭᑦᑎᓐᓂ ᐱᔭᒃᓴᕆᔭᑦᑎᓂᓪᓗ. 

ᐋᖅᑭᒋᐊᕈᑎᔅᓴᐃᑦ ᐃᒡᓗᕐᔪᐊᒧᑦ 2021-2022 

ᖃᐅᔨᓴᕐᕕᖓᓄᑦ ᐃᒡᓗᓕᒻᒧᑦ.  

 

ᐃᒃᓯᕙᐅᑖᖅ, ᒥᕐᖑᐃᖅᓯᕐᕖᑦ ᑕᒪᒃᑯᐊᓗᑦᑕᐅᖅ 

ᐅᐸᑦᑕᐅᓲᑦ ᓄᓇᕗᒻᒥ ᑕᑯᓇᑦᑕᐅᒋᐊᖅᑐᖅᓱᑎᑦ 

ᐱᒻᒪᕆᐅᑎᑕᐅᒻᒪᑕ ᓴᐳᒻᒥᔭᐅᔭᕆᐊᓖᑦ 

ᓴᖅᑭᐅᒪᑎᑦᑎᖃᑦᑕᕐᖓᑕ ᓄᓇᕗᒻᒥ ᖃᓄᖅ 

ᐅᐸᑦᑕᐅᔪᒥᓇᕆᐊᖓ ᓄᓇᕗᑦ ᑕᒪᓐᓇ ᓄᓇᖓ 

ᐱᖅᑯᓯᖏᓪᓗ ᓄᓇᕗᒻᒥᐅᑕᐃᑦ. ᑕᒪᓐᓇ 

ᐱᓐᖑᐊᕐᓂᓕᕆᓂᖅ ᓲᕐᓗ ᓱᐃᓛᕿᓕᕆᓂᖅ ᑕᒪᓐᓇ 

ᐳᓛᖅᑐᓕᕆᓂᕐᒧᑦ ᐱᔨᑦᓯᖅᑕᐅᒍᑏᑦ 

ᓄᓇᕗᒻᒥᐅᑕᐃᑦ ᐳᓚᕋᑦᑎᓄᓪᓗ ᑕᒪᓐᓇ 

ᐃᑲᔫᑎᖃᑦᑎᐊᕐᒪᑦ.  

 

ᐊᒻᒪᓗᑦᑕᐅᖅ ᑲᖏᑦᑐᒑᐱᐅᑉ ᓯᓚᑖᓃᑦᑐᖅ.  

 

ᑖᓐᓇᑦᑕᐅᖅ ᐃᓚᒋᔭᐅᓂᐊᕐᒥᖕᒪᑦ ᐅᕘᔮᖅ. 

ᐃᖃᓗᒃᑑᑦᑎᐊᖅ, ᐃᖃᓗᐃᑦ ᑰᖔ ᖃᐅᒻᒫᕐᕕᒃ, 

ᑲᑕᓐᓂᓕᒃ ᑭᒻᒥᕈᒻᒥ. ᐃᖃᓗᒑᕐᔪᒃ ᓄᓇᖓ 

ᑲᖏᖅᓯᓂᕐᒥᒃ, ᕿᑭᖅᑕᓐ ᐸᓐᓂᖅᑑᒥᑦ. ᖁᓪᓗᖅ 

ᖁᓪᓗᖅᑑᒥ ᐊᒻᒪ ᑕᒪᒃᑯᐊ ᒥᕐᖑᐃᖅᓯᕐᕕᐅᔪᐃᑦ 

ᓲᕐᓗ ᑐᐱᕐᕕᒃ ᖃᐅᓱᐃᖅᑐᕐᒥᑦ, ᑕᒻᒫᕐᕕᒃ 

ᒥᑦᑎᒪᑕᓕᖕᒥᑦ. ᐱᓱᑦᑎᓂᒃ ᑐᓐᖓᕕᒃ, ᐸᓐᓂᖅᑑᖅ. 

ᐃᓅᔭᕐᕕᒃ ᖃᒪᓂᑦᑐᐊᕐᒥ. 

 

ᐱᕙᓪᓕᐊᓂᐊᕋᑦᑕ ᑕᒪᒃᑯᓂᖓ ᐱᖁᑎᒋᔭᖏᓐᓂᒃ 

ᐊᑐᓕᖁᔭᐅᓯᒪᔪᓂᒃ ᐸᕐᓇᐅᑎᒻᒪᕆᖓᓂᒃ ᑖᓐᓇ 

ᐱᔾᔪᑎᒋᓪᓗᒍ ᖁᓪᓗᖅᑑᒥᑦ ᐊᒻᒪᓗᑦᑕᐅᖅ ᕿᖔᓗᒃ 

ᒥᕐᖑᐃᖅᓯᕐᕕᒃ ᓴᓂᑭᓗᐊᕐᒥᒃ. 

  

ᒪᑐᓯᕙᓪᓕᐊᑎᓪᓗᖓ ᐅᖃᐅᓯᒃᓴᓂᒃ, ᐃᒃᓯᕙᐅᑖᖅ, 

ᐊᕙᑎᓕᕆᔨᒃᑯᑦ ᐊᑭᑐᔫᑎᓂᒃ ᐸᕐᓇᐅᑎᖏᓐᓂ 

ᓯᕗᓪᓕᐅᔾᔨᒍᒪᕗᐃᑦ ᓄᓇᕗᒻᒥᐅᑦ ᐃᓱᒪᒋᓪᓗᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᒃᒦᒃ. ᑖᓐᓇ 

ᐅᖃᐅᓯᒃᓴᖃᕆᕚ ᐃᒃᓯᕙᐅᑕᖓᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᐅᖃᐅᓯᒃᓴᓂᒃ ᑖᒃᑯᐊ ᑲᑎᒪᔨᕋᓛᑦ 

ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᑐᐃᓐᓇᓂᒃᑯᑦ ᐃᓱᒪᒃᓴᖅᑎᐅᕈᑕᐅᑎᓪᓗᒋᑦ 

ᐋᖅᑭᐅᒪᔾᔪᑎᒃᓴᓄᑦ ᕿᒥᕐᕈᑎᓪᓗᑕ 2021-2022 

ᐊᑭᑐᔫᑏᑦ ᐊᑭᒃᓴᖏᑦ $2.25 ᒥᓕᐊᓐ. 

ᐊᓯᔾᔨᖅᓯᒪᓇᓂᓗ. ᑕᐃᒪᓐᖓᓂᒃ 2018-2019 

ᐊᕐᕌᒍᖏᑦ ᑕᐃᒪᓐᖓᓂ ᓱᕐᕋᓯᒪᓇᓂ. 

 

ᐊᕙᑎᓕᕆᔨᒃᑯᑦ ᑐᒃᓯᕋᕐᓂᕆᔭᖓᑦ 2021-2022 

ᐊᑭᑐᔫᑏᑦ ᐱᔾᔪᑎᒋᓪᓗᒋᑦ ᓲᕐᓗ 

ᐊᓯᔾᔨᖅᑕᐅᒋᐊᖃᕐᓂᖏᑦ ᐱᖁᑎᕋᓛᖏᑦ 

ᐊᒻᒪᓗᑦᑕᐅᖅ ᐱᕙᓪᓕᐊᒋᐊᖃᕐᓂᖏᓐᓂᒃ ᓯᕗᒧᑦ 

ᐃᖏᕐᕋᒋᐊᖃᕐᒪᑕ ᐸᕐᓇᑎᓪᓗᒋᑦ ᓄᓇᕗᒻᒥ 

ᒥᕐᖑᐃᖅᓯᕐᕕᒃᓴᐃᑦ ᓂᕆᐅᒋᔭᐅᓂᖏᓐᓂᒃ.  

 

ᓯᑎᐱᕆ 10, 2019-ᖑᑎᓪᓗᒍ ᒐᕙᒪᑐᖃᒃᑯᑦ 

ᓄᓇᕗᒻᒥᓪᓗ ᓴᖅᑮᓚᐅᕐᒪᑕ $4.7 ᒥᓕᐊᓂᒃ ᑖᒃᑯᐊ 

ᒐᕙᒪᑐᖃᐃᑦ ᑮᓇᐅᔭᖁᑎᒋᔭᖏᑕ ᐊᑖᓃᑦᑐᐃᑦ 

ᓄᑖᓂᒃ ᒥᕐᖑᐃᖅᓯᕐᕕᓐᓂ, ᒥᕐᖑᐃᖅᓯᕐᕕᒃᓴᓂᒃ 

ᑲᖏᖅᑐᒑᐱ ᓯᓚᑖᓂᒃ ᓴᖅᑮᑕᐅᓂᐊᕐᓂᖓᓂᒃ. 

ᑲᑎᒪᔨᕋᓛᑦ ᑲᔪᓰᓐᓇᖅᐳᑦ ᐊᔭᐅᕇᓐᓇᖅᓱᑎᓪᓗ 

ᒪᓕᒐᓕᐅᕐᕕᖕᒥ ᕿᒥᕐᕈᐊᖅᑎᓪᓗᑕ ᑖᒃᑯᐊ 

ᐱᔭᒃᓴᖏᓐᓂᒃ ᑮᓇᐅᔭᖅᑐᕈᑎᖏᓐᓂᑦᑕᐅᖅ. ᑕᒪᒃᑯᐊ 

ᖃᓄᑎᒋᑦᑕᐅᖅ ᒥᕐᖑᐃᖅᓯᕐᕖᑦ 

ᐅᐸᒃᑕᐅᓲᖏᓂᖏᓐᓂᒃ ᐅᔾᔨᕈᓱᑉᐳᒋᑦ. ᐅᓂᒃᑳᒃᓴᐃᑦ 

ᑖᒃᑯᐊ ᐊᑑᑎᖃᑦᓯᐊᕋᔭᖅᑐᑦ ᖃᓄᖅ 

ᐊᑐᖅᑕᐅᓂᕆᔭᖓᑦ ᒪᑭᒪᐅᑎᒃᓴᓄᓪᓗ 

ᑐᕌᖓᕙᓪᓕᐊᒍᓐᓇᕐᓂᖏᓐᓂᒃ 

ᕿᒥᕐᕈᐊᖃᑦᑕᕐᓂᐊᕋᑦᑕ ᐊᑑᑎᖃᑦᓯᐊᓚᐅᕐᒪᖔᑦ. 

ᐃᓗᓕᑯᓘᔭᖏᓐᓂᓪᓗ ᐅᓂᒃᑳᑎᒍᑦ ᓴᖅᑮᖃᑦᑕᖅᐸᑕ 

ᑐᑭᓯᖃᑦᑕᕐᓂᐊᕋᑦᑕ ᖃᓄᖅ ᐱᖁᑎᖏᓐᓄᑦ 

ᐊᑐᖅᑕᐅᔪᕕᓂᐅᒻᒪᖔᑕ.  

 

ᐅᖃᐅᓯᒃᓴᒃᑲᓂ ᐃᓱᓕᓕᖅᐳᖓ 2021-2022 

ᐊᑭᑐᔫᑏᑦ ᐸᕐᓇᐅᑎᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐅᖃᐅᓯᒃᓴᑐᐃᓐᓇᐃᑦ. ᐅᖃᐅᓯᒃᓴᑐᐃᓐᓇᐃᑦ, 

ᐱᑕᖃᓐᖏᒻᒪᑦ. I3-ᒧᑦ ᒪᑉᐱᕈᒃᓯᐅᒃ. ᐊᕙᑎᓕᕆᔨᒃᑯᑦ 

ᐊᐅᓚᑦᑎᓂᕐᒧᑦ ᐱᓕᕆᐊᓂ ᐊᑭᑐᔪᓄᑦ ᑲᑎᓐᓂᖏᑦ 

$2,250,000. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᑦ. ᒪᕐᕉᒃ 

ᓇᐃᑦᑑᒃ ᐊᐱᖅᑯᑏᒃᑲ ᐱᒋᐊᕈᑎᒋᓗᒋᑦ.  

 

ᒥᓂᔅᑕ ᐅᖃᐅᓯᒃᓴᖏᓐᓂᒃ ᐅᖃᓪᓚᓚᐅᕐᒪᑦ 

ᐃᖃᓗᐃᑦ ᑰᖓᓂᒃ, ᓄᓇᕗᑦ ᒥᕐᖑᐃᖅᓯᕐᕕᖁᑎᖓ, 

ᒥᓂᔅᑕᖃᐃ ᐃᖅᑲᐃᑎᑦᑎᑕᐅᔪᓐᓇᖅᐱᑖ ᖃᔅᓯᓂᒃ 

ᑕᐃᓐᓇ ᑐᐱᖃᕐᕕᐅᓚᐅᕐᒪᖔᑦ ᐊᐅᔭᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓴᐅᑎᓕᒃ ᐊᑖᓂ ᐅᖃᕈᓐᓇᓂᕐᓂ 

15,000 ᓄᓇᓯᐅᑏᑦ ᐃᓯᓚᐅᖅᑐᑦ ᒥᕐᖑᐃᖅᓯᕐᕕᒻᒧᑦ. 

ᖃᐅᔨᒪᓐᖏᑦᑐᒍᑦ ᖃᔅᓯᐅᓂᕐᒪᖔᑕ ᐃᓄᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐊᐱᖅᑯᑎᒐ ᐅᖃᑦᑎᐊᕐᓂᓐᖏᓐᓇᒃᑯ. 

ᑕᐅᕙᓂ ᖃᔅᓯᑦ ᓯᓂᑦᑕᕆᐊᖃᑦᑕᓚᐅᖅᐸᑦ ᑕᐅᕗᖓ 

ᐊᐅᔭᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 100 ᐅᖓᑖᓃᕌᕐᔪᓚᐅᖅᑐᑦ ᑐᐲᑦ 

ᐊᐅᔭᖅ ᑕᐅᕙᓂ ᑐᐱᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ. 100-ᖑᓗᐊᕐᓂᕐᒪᑕ ᓈᓴᐅᖑᖁᔨᓂᖓ 

100−ᖑᓗᐊᖅᑐᑦ ᑐᐱᖅᓯᒪᔪᒥᓃᑦ. ᑖᓐᓇ 

ᖁᕕᐊᓇᖅᑐᒻᒪᕆᐊᓗᒃ ᑕᐅᕙᓃᓚᐅᕐᒥᒐᒪ 

ᖁᔭᓕᓪᓗᖓᓗ ᐱᓕᕆᕝᕕᐅᑉ ᐊᐅᓚᑦᑎᓂᖓᓂᒃ 

ᑕᐅᕙᓂ ᑐᐱᕐᕕᖕᒥ.  

 

ᐊᐱᖅᑯᑎᒃᑲᓐᓂᕋᓕ ᑕᐅᕙᓂ ᐃᖃᓗᐃᑦ ᑰᖓᓂ 

ᖃᔅᓯᐅᒻᒪᑕ ᑐᐱᕐᕕᒃᑕᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᓄᖅ ᑭᐅᔭᕆᐊᒃᓴᖅ 

ᖃᐅᔨᒪᓗᐊᓐᖏᑕᕋ. ᖃᐅᔨᒪᔭᒃᑯᓪᓕ 

ᓇᓂᑐᐃᓐᓇᑦᑎᐊᖅ ᑐᐱᕈᓐᓇᖅᑐᑦ. 

ᓂᕿᓕᐅᕐᕕᖃᕋᑦᑕ ᑕᐅᕙᓂ 

ᐋᖅᑭᒃᓯᔭᑦᑎᓐᓂ. ᒪᓕᒐᖅᑕᖃᖅᑰᓐᖏᒻᒪᑦ ᓇᒥ 

ᑐᐱᕈᓐᓇᕐᓂᖏᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᓐᖏᒻᒪᑦ ᖃᔅᓯᓪᓚᑦᑖᖑᓐᓂᕐᒪᑕ 

30−ᕈᔫᖅᑰᕐᒪᑕ ᒥᕐᖑᐃᖅᓯᕐᕕᖕᒥ 

ᑐᐱᕐᕕᐅᔪᓐᓇᖅᑐᑦ. ᒥᓂᔅᑕᐅᖅᑲᐃ ᐃᖅᑲᐃᔾᔪᑎᒋᕚ, 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᓪᓘᓐᓃᑦ ᐊᓇᓯᐅᑎᓕᒃ 

ᑕᐃᒪ ᐅᖃᕈᓐᓇᖅᑐᒃᓴᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᓂᓕᐅᕐᓂᐊᐱᒃ 35 

ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ 5 ᑐᐱᕐᕕᐅᔪᓐᓇᖅᑐᑦ ᐊᕐᕌᒍ 

ᓇᓕᐊᓐᓂᑐᐃᓐᓇᖅ ᐊᑐᖅᑕᐅᔪᐃᓐᓇᐅᖃᑦᑕᕐᒪᑕ. 

100−ᖑᓗᐊᖅᑎᓪᓗᒋᑦ ᑐᐱᖅᓯᒪᔪᑦ ᐊᐅᔭᖅ. ᑖᓐᓇ 

ᑕᑯᒃᓴᐅᔾᔪᑎᒋᒻᒪᒍ ᑖᒃᑯᐊ ᑐᐱᕐᕕᐅᔪᓐᓇᖅᑐᑦ 

ᒥᑭᓗᐊᓕᕐᒪᑕ ᐊᑐᕈᒪᔪᑦ ᑕᑯᓪᓗᒋᑦ. 

ᑐᑭᓯᐅᒪᒐᓗᐊᖅᑐᖓ ᐃᒪᓐᓇ ᑐᐱᕐᕕᖃᓪᕆᐊᑐᓪᓗ 

ᖃᓄᖅ ᑐᐱᕐᕕᒻᒦᓪᓚᑦᑖᖑᓪᓗᐊᑎᑦᑕᕆᐊᖃᓐᖏᒻᒪᑦ 

ᑐᐱᕈᒪᒍᕕᑦ. ᐊᐱᖅᑯᑎᒃᑲᓐᓂᕋᓕ ᖃᖓᓕ ᑕᐃᒪ 

ᑭᖑᓪᓕᖅᐹᒥ ᐊᖏᓪᓕᒋᐊᖅᑕᐅᓚᐅᖅᐸᑦ 

ᑐᐱᕐᕕᐅᔪᓐᓇᖅᑐᖅ ᐃᖃᓗᐃᑦ ᑰᖓᓂ ᓄᓇᕗᑦ 

ᒥᕐᖑᐃᖅᓯᕐᕕᖁᑎᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᖓᓪᓚᑦᑖᕈᓐᓂᕐᒪᖔᖅ 

ᖃᖓᑐᖃᑲᓪᓚᐅᔪᔪᖅ ᒥᕐᖑᐃᖅᓯᕐᕕᒃ ᐊᐅᔭᖅ 

ᐊᑐᖅᑕᐅᑦᑎᐊᖅᑐᒻᒪᕆᐅᓚᐅᕐᒪᑦ ᓄᓇᕗᒻᒥᐅᓪᓗ 

ᑕᕝᕙᓂ ᐃᖃᓗᓐᓃᖏᓐᓇᖁᓚᐅᕋᒃᑭ ᓯᓚᒥᓪᓗ 

ᖁᕕᐊᓱᓪᓗᑎᑦ. ᓄᕙᖕᓇᕐᔪᐊᖅ−19−ᖑᑎᓪᓗᒍ 

ᑕᐃᒪ ᖃᖓᑐᖃᑲᓪᓚᐅᓚᐅ’ᓚᓗᕐᓃᑦ 

ᐊᖏᓪᓕᒋᐊᖅᑕᐅᓚᐅᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᓂ ᓇᓕᐊᖕᓂᑐᐃᓐᓇᖅ ᑖᒃᑯᐊ 35 

ᑐᐱᕐᕕᐅᔪᑦ ᕿᓚᒥᑯᓗᒃ ᑕᑕᑕᐅᖃᑦᑕᕐᓗᓂ. 

ᐊᐱᖅᑯᑎᒐᓕ ᒥᓂᔅᑕ ᑖᒃᑯᐊ ᑐᐱᕐᕕᐅᔪᓐᓇᖅᑐᓂᒃ 

ᐅᓄᖅᓯᒋᐊᖅᑎᑦᑎᓂᕐᒥᒃ ᐃᓱᒪᒋᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᕐᖑᐃᖅᓯᕐᕕᐅᑉ 

ᑲᑎᒪᔨᕋᓛᖏᑦ ᑲᑎᒪᔨᐊᓛᖏᓐᓂᐊᖏᑦᑕ 

ᐊᖏᓪᓕᒋᐊᕈᒪᓐᓂᖅᐸᑕ ᑐᐱᕐᕕᐅᔪᖅᑕᑦ ᑕᐃᒫᒃ 

ᑕᑯᓇᒍᓐᓇᕋᔭᖅᑕᕗᑦ.  

 

ᑕᐃᒃᑯᐊ ᐊᑐᓕᖃᔪᐃᓐᓂ ᐊᒻᒪᓗ ᓄᓇᑉ ᐊᖏᓂᖓ 

ᐊᑐᐃᓐᓇᐅᒐᔭᖅᑐᖅ ᑐᐱᕐᕕᐅᒃᑲᓐᓂᖅ. ᐃᓄᖕᓂᒃ 

ᖁᕕᐊᒋᔭᐅᖃᑦᑕᔪᔪᖅ. ᑭᓯᐊᓂᓕᑦᑕᐅᖅ ᐊᓃᕐᓂᖅ 

ᖁᕕᐊᒋᔭᐅᖃᑦᑕᖁᒻᒥᒐᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒪᖃᐃ 

ᐊᐱᖅᑯᑦ. ᑐᒃᓯᕋᕐᕕᒃ ᒥᕐᖑᐃᖅᓯᖅ ᑕᕝᕙᓂ  

ᓄᓇᓕᖕᓂ. ᐄ ᑕᐃᒪ ᐊᔭᐅᖅᑐᕆᐃᕿᕐᒥᕐᒥᐅᑕᖅ 

ᒥᕐᖑᐃᖅᓯᕐᕕᒃᑖᖅᑐᓄᑦ ᐊᕐᕕᐊᑦ ᓄᓇᕗᒻᒥ 

ᒥᕐᖑᐃᖅᓯᕐᕕᖓ ᐱᓕᕆᐊᖑᓯᒪᖅᑰᓕᖅᑑᒐᓗᐊᖅ 

ᐊᑯᓂᑲᓪᓚᒃ. ᒥᓂᔅᑕᖃᐃ ᐊᐱᕆᒍᒃᑯ 

ᖃᓄᐃᓕᐅᖅᑐᖃᑲᐃᓐᓇᖅ ᓄᑖᓂᒃ 

ᑐᓴᐅᒪᔾᔪᑎᒃᓴᖅᑕᖃᓚᐅᖅᐸ ᑕᒪᑐᒪᑉ 

ᐊᑐᐊᖅᐸᓪᓕᐊᓂᖓ ᓴᖅᑭᑦᑎᓂᔅᓱᓂ 

ᓇᓃᓐᓂᐊᕐᒪᖔᖅ ᐋᖅᑭᑦᑕᐅᓚᐅᓐᖏᑦᑐᖅ ᓱᓕ 

ᓄᓇᕗᒻᒥ ᒥᕐᖑᐃᖅᓯᕐᕕᖁᑎᖓ ᐊᕐᕕᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᓱᓕᔪᖅ. 

ᐊᕐᕕᐊᑦ ᓄᓇᕗᒻᒥ ᒥᕐᖑᐃᖅᓯᕐᕕᖁᑎᐊ ᓄᕗᐊᑦᑎᐊ 

ᓄᓇᕗᑦ ᒥᕐᖑᐃᖅᓯ ᑭᓯᐊᓂ ᓇᓄᐃᑦ 

ᐅᓗᕆᐊᓇᕐᓂᖓ ᕼᐊᒻ ᑖᓐᓇ 

ᐃᓂᒋᖁᔭᐅᓚᐅᓐᖏᒻᒪᑦ ᕼᐊᒻᓚᒃᑯᓐᓂᒃ 

ᒥᕐᖑᐃᖅᓯᕐᕕᐅᔪᓂᒃ ᐅᑕᖅᑭᔪᒍᑦ ᕼᐊᒻᓚᒃᑯᓐᓂ 

ᐊᕐᕕᐊᓂ ᑲᔪᓯᔪᒪᒻᒪᖔᑕ ᐊᓯᐊᓂᒃ ᐃᓂᖃᓕᕐᓗ 

ᒫᓐᓇ ᓄᖅᑲᖓᑐᐃᓐᓇᑲᐃᓐᓇᖅᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑕᐃᒪ ᐃᓂᖃᖅᐳᖃᐃ ᓄᓇᓖᑦ ᓂᕈᐊᕈᓐᓇᕐᓗᑎᑦ 

ᓇᓃᖁᔨᖕᒪᖔᑕ ᓄᓇᕗᒻᒥ ᒥᕐᖑᐃᖅᓯᕐᕕᖁᑎᖏᑦ. 

ᖃᓄᖅ ᐅᖓᓯᒃᑎᒋᔭᕆᐊᖃᖅᐸ ᓄᓇᓕᖕᓂ? 

ᐃᓚᖏᖕᓂᒃ ᐊᐱᖅᑯᑎᕐᔪᐊᖅᑕᖃᕆᐊᖃᑐᐃᓐᓇᖅ 

ᓲᕐᓗ ᐊᖅᑯᒻᒦᓪᓕᓂᒃ ᐅᕝᕙᓘᓐᓃᑦ ᑰᖕᒧᑦ ᐃᑳᕈᑎᒥᒃ 

ᒥᕐᖑᐃᖅᓯᕐᕕᖕᒧᑦ ᐃᓯᕈᓐᓇᐅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᓄᖅ 

ᑭᓪᓚᐃᑎᖃᕋᔭᖅᑑᒐᓗᐃᑦ ᐃᓄᐃᑦ ᐃᓄᖕᓄᑦ 

ᓄᓇᖁᑎᒋᔭᐅᓐᓂᖅᐸᑦ ᐊᓯᖏᓪᓘᓗᓂ. 

ᐅᖓᓯᓐᓂᖓ ᖃᓂᔾᔫᒥᔪᒥᒃ ᑕᐃᒪ ᐅᖃᕋᑖᖅ 

ᒥᓕᐊᓐ ᑮᓇᐅᔭᕌᖅᑐᒥᒃ ᐃᑲᔫᕈᓯᕆᐊᖅᑐᒥᒃ ᑕᒪᒃᑯᐊ 

ᐃᓱᒪᒋᖃᓯᐅᔾᔭᐅᔪᐃᓐᓇᐅᒐᔭᕐᒪᑕ. 

ᐱᓕᕆᖃᑎᖃᕐᓗᑎᑦ ᕼᐋᒻᓚᒃᑯᓐᓂᑦ. ᑕᐃᒪ 

ᓈᒻᒪᒃᑐᒥᒃ ᐃᓂᖃᖅᑎᓪᓗᒍ ᒥᕐᖑᐃᖅᓯᕐᕕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᔭᐅᖅᑐᖅᐸᒃᑲ ᑕᐃᒪ ᐊᔭᐅᖅᑐᕈ ᒥᓂᔅᑕ 

ᖃᐅᔨᒪᑦᑎᐊᖅᑐᒃᓴᐅᖕᒪᑦ ᑖᓐᓇ 

ᐱᕙᓪᓕᐊᒃᑲᓐᓂᖁᓗᒍ ᐃᖏᕐᕋᓯᒃᑲᓐᓂᖁᓗᒍ 

ᐱᕙᓪᓕᐊᓂᖓ. ᑖᓐᓇ ᐃᑲᔫᑎᖃᕈᓐᓇᕐᒪᕆᖕᒪᑦ 

ᓄᓇᓕᖕᓄᑦ ᐳᓚᕋᑏᑦ ᐳᓚᕋᑎᖃᕈᓂ.  

 

ᑕᐃᒪᓕ ᓇᓄᓕᕆᔾᔪᑎᓂᒃ ᕿᒫᑎᑦᑎᓂᓐᓂ 

ᐱᓕᕆᕝᕕᒃᑯᑦ ᐊᕙᑎᓕᕆᔨᒃᑯᑦ ᐊᒻᒪᓗ ᐅᕙᕆᖕᒪᑦ 

ᒥᓂᔅᑕᒧᑦ ᐊᐱᖅᑯᑎᒋᓚᐅᕋᒃᑯ, ᑖᒃᑯᐊ ᐊᑭᑐᔪᓄᑦ 

ᐃᖅᑲᓇᐃᔭᐅᑏᑦ ᐱᓕᕆᕝᕕᐅᑉ ᐱᒋᕙᒌᖅᑕᖏᑦ 

ᓈᒻᒪᒃᑲᓗᐊᖅᐸᑦ ᓇᓄᖅ ᓇᓄᐃᑦ ᒥᒃᓵᓄᑦ? ᑕᐃᒃᑯᐊ 

ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᑐᐃᓐᓇᖅᑰᔨᖕᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒫᓐᓇ ᐃᖅᑲᓇᐃᔭᐅᑏᑦ 

ᓇᓄᕐᓂᒃ ᕿᒫᑎᑦᑎᓗᓂ ᓈᒻᒪᖅᑰᕐᒪᑕ 

ᕿᒫᑎᑦᑎᔪᑎᑦ ᓄᓇᓖᑦ ᐃᓚᖏᑦ ᐱᖃᕐᓂᖅᓴᐅᖕᒪᑕ 

ᐃᓚᖏᖕᓂᑦ. 

ᑕᑯᓐᓈᖅᑐᒍ ᓇᓄᕐᓂᒃ ᐃᓗᐊᓐᖏᓕᐅᕈᑎᖏᑦ. 

ᑖᒃᑯᐊ ᐊᑭᑐᔪᓄᑦ ᐃᖅᑲᓇᐃᔭᐅᑏᑦ ᒫᓐᓇ 

ᓈᒻᒪᑲᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑐᒃᓯᕋᖅᑐᕋᖅᑐᕕᓂᐅᑉᐸᑦ ᐱᓕᕆᕝᕕᓯᖕᓄᑦ 

ᐱᓕᕆᕝᕕᒃᓯ ᐃᓗᐊᓂ ᒪᑐᒧᖓ ᑭᓱᒧᑦ 

ᓄᓇᓯᐅᑎᑖᕆᐊᖃᖅᑐᓄᑦ ᓄᑖᕐᒥᒃ ᓇᓄᕐᒧᑦ 

ᓇᓄᓕᕆᔾᔪᑎᒃᓴᒥᒃ ᐅᕝᕙᓗ ᐅᕝᕙᓘᓐᓃᑦ ᓇᓄᕐᓄᑦ 

ᓇᑭᓪᓕ ᑮᓇᐅᔭᑦ ᐱᔭᐅᒐᔭᕐᒪᑕ ᐳᓪᓚᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᓄᓇᓯᐅᑎᐅᑉᐸᑦ ᒥᑭᔫᑎᓄᑦ 

ᐊᑭᑐᔫᑎᓄᖔᖅ. ᑕᐃᒪᓕ ᓇᓄᕐᓄᑦ ᑖᒃᑯᐊ 

ᐊᑭᑭᑦᑐᑯᓘᓐᖏᒻᒪᑕ ᓇᓄᕐᓄᑦ 

ᐊᔪᖅᓯᕝᕕᐅᔪᓐᓇᖅᑐᓂᑦ. ᑕᐃᒪ ᓄᓇᓖᑦ ᐊᓯᖏᖕᓂᒃ 

ᒪᑯᐊ ᖁᑭᐅᓰᑦ ᕿᒫᑎᑦᑎᓗᑎᓪᓗ ᖁᑭᐅᒻᒧᑦ 

ᑕᒪᒃᑯᐊ ᓇᓄᕐᓄᑦ ᕿᒫᑎᑦᑎᔾᔪᑕᐅᔪᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᐊᕗᖓᐃᔨᒐᒪ 

ᐊᐅᓚᓂᕐᒨᓗᐊᖅᑐᒃᓴᐅᓐᖏᒃᑲᓗᐊᖅᐳᖓ. ᑕᐃᒪ 

ᓇᓄᓕᕆᓂᕐᒥ ᐅᖄᓚᐅᑎᑕᖃᕐᒪᑦ ᖃᖓᑐᐃᓐᓇᒃᑯᑦ 

ᐅᓪᓘᒐᓗᐊᖅᐸᑦ ᐅᓐᓄᐊᖑᒐᓗᐊᒥ ᑖᓐᓇᓗ ᐱᐅᔪᒥᒃ 

ᐅᖄᓚᐅᑎᒋᖃᑦᑕᖅᓯᒪᒻᒥᒐᒃᑯ ᖃᑦᓯᐊᖅᑎᖅᑐᒍ 

ᓄᓇᓖᑦ ᖃᑦᓯᑦ ᑕᐃᒪᐃᑦᑐᒥᒃ ᐱᔨᑦᑎᕋᐅᑎᖃᖅᐸᑦ 

ᐊᒻᒪᓗ ᐊᑭᑐᔪᓄᑦ ᑮᓇᐅᔭᖅᑐᕐᓂᖃᕆᕚ 

ᓴᖅᑭᑦᑎᓂᕐᒧᑦ ᐅᖄᓚᕕᐅᔪᓐᓇᖅᑐᒥᒃ 

ᓇᓄᖅᑕᖃᓕᕌᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᓘᒻᒥᑦ ᐊᕐᕕᐊᓂᒃ 

ᐅᖃᓘᑎᓕᑐᐊᖅ ᓄᓇᕗᒥ. ᑖᒃᑯᐊ ᐊᒥᓲᓂᖅᓴᐃᑦ 

ᐆᒪᔪᕐᓂᐊᖅᑎᓕᒫᑦ ᐅᖄᓚᐅᑎᕋᓛᖃᖅᑐᐃᓐᓇᐅᔪᑦ, 

ᑖᒃᑯᐊ ᓈᓴᐅᑎᖏᑦ ᐊᑐᐃᓐᓇᐅᑎᐊᖅᓱᑎᒃ 

ᑕᐃᒃᑯᓇᓐᖓᑦ ᐆᒪᔪᕐᓂᐊᖅᑎᓂᒃ 

ᐅᖄᓚᐅᑎᕋᓛᓕᓐᓄᑦ ᑕᐃᓐᓇ 

ᐅᖄᓚᕕᒋᔪᓐᓇᕋᕕᐅᒃ, ᐆᒪᔪᕐᓂᐊᖅᑎᒥᒃ 

ᐅᖃᓪᓚᖃᑎᖃᕆᐊᖃᕐᓂᕈᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐅᑎᕐᕕᒋᑲᐃᓐᓇᕐᓗᒍ ᑕᐃᓐᓇ 

ᓄᓇᕗᒻᒥ ᒥᕐᖑᐃᖅᓯᕐᕖᑦ. 

ᐃᓱᒪᔅᓴᖅᓯᐅᕈᑕᐅᑐᐃᓐᓇᕐᓗᓂ 2019-2020 

ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᐃᑦ ᑲᑎᒪᔨᕋᓛᑦ 

ᐊᑐᓕᖁᔨᓚᐅᕐᒪᑕ ᐱᓕᕆᕝᕕᓯ ᐱᒋᐊᕐᓗᒍ 

ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐅᖃᑕᖁᔭᐅᒻᒪᑕ 

ᒪᓕᒐᓕ ᑮᓇᐅᔭᖅᑐᕈᑎᓄᑦ 

ᖃᓄᐃᓕᐅᖅᑕᕕᓂᖏᓐᓄᓪᓗ ᑕᒪᑐᒧᖓ ᓄᓇᕗᒻᒥ 

ᒥᕐᖑᐃᖅᓯᕐᕕᖃᕐᓂᕐᒧᑦ. 

 

ᑕᐃᓐᓇ ᒥᓂᔅᑕᐅᓚᐅᖅᓯᒪᔪᖅ ᑖᒃᑯᓂᖓ 

ᐊᑐᐃᓐᓇᐅᑎᑦᑎᖃᑦᑕᕈᓐᓇᕐᓂᕋᓚᐅᖅᑐᖅ. ᖃᖓᓕ 

ᑕᐃᒪ ᓯᕗᓪᓕᖅᐹᖅ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᑦ 

ᓴᖅᑭᑕᐅᓛᖅᐸᑦ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᕆᔭᖓ ᐊᒻᒪᓗ 

ᐱᔭᕇᕐᓂᐊᖅᑐᒋᓪᓗᑎᒃ ᑕᒫᓂ ᐅᑭᐅᖑᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ, ᖁᕕᐊᓇᖅᑐᖅ. ᐄ, ᑖᒃᑯᐊ 

ᒪᓕᒐᓕᐅᖅᑎᓂᒃ ᖁᕕᐊᓱᓲᖑᔪᑦ ᐊᕐᕌᒍᑕᒫᖅᓯᐅᒻᒥᑦ 

ᐅᓂᒃᑳᕐᒥᒃ ᑐᓴᕌᖓᒥᒃ.  

 

>>ᐸᑦᑕᑐᖅᑐᑦ 

 

ᒪᑐᒧᖓᓕ ᑮᓇᐅᔭᓂᒃ ᑐᒃᓯᕋᕐᕕᒻᒥ ᖃᖓ ᖄᓐᖓᑦ 

ᓯᓚᑖᓂ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᕝᕖᑦ, 

ᐊᔪᖅᓯᐅᖅᑲᓚᐅᕐᒪᑕ 

ᐊᖏᖅᑕᐅᔪᓐᓇᐃᓪᓕᖃᓚᐅᕐᒪᑕ 

ᐊᖏᖅᑕᐅᑎᑦᑎᓇᓱᓐᓂᕐᒥᒃ ᑕᒪᑐᒥᖓ. 

ᐆᒪᔪᕐᓂᐊᖅᑎᐅᑉ ᐊᒡᓚᕝᕕᖏᓐᓂᓗ ᑖᓐᓇ 

ᓴᓇᓂᕐᒧᑦ ᒪᑐᒥᖓ ᐊᑐᐃᓐᓇᖃᕐᓂᕐᒧᑦ ᓯᓚᑖᓂ 

ᑮᓇᐅᔭᓂᒃ ᐱᓕᕆᕝᕕᒻᒧᑦ ᐃᑲᔫᑎᓂᒃ ᑲᓇᑕᒥ 

ᓯᓚᒦᖃᑦᑕᓂᕐᒧᑦ ᑮᓇᐅᔭᖓ ᒥᕐᖑᐃᖅᓯᕐᕕᓐᓄᑦ 

ᑲᖏᖅᑐᒑᐱᐅᑉ ᑮᓇᐅᔭᖃᕐᕕᐅᒻᒪᑦ.  

 

ᑲᓇᑕᒥ ᐊᓃᖃᑦᑕᓂᕐᒧᑦ ᑮᓇᐅᔭᖃᖅᑎᑦᑎᓂᖅ 

ᑮᓇᐅᔭᖃᕐᕕᐅᔪᓐᓇᑐᐃᓐᓇᕆᐊᖃᖅᐹ, ᐊᓯᖏᓐᓄᑦ 

ᐱᔭᕆᐊᖃᖅᑕᖏᓐᓄᑦ ᐱᓕᕆᕕᐅᑉ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᐅᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᑮᓇᐅᔭᑦ 

ᐊᑐᖅᑕᐅᖃᑦᑕᖅᑐᑦ ᐱᐅᖅᓱᐊᕐᕕᒻᒥᑦ ᓴᓇᓂᐊᕈᕕᑦ 

ᑮᓇᐅᔭᖅᑖᖅᑎᑕᐅᒃᓴᖅᐳᑎᑦ ᐱᖁᑎᕐᔪᐊᓂᒃ 

ᑭᓱᓂᒡᓗ ᓴᓇᕕᐅᒍᓐᓇᕐᓂᐊᕐᒪᑕ ᐊᕙᑎᓕᕆᔨᒃᑯᑦ 

ᓲᕐᓗ ᐃᒡᓗᕐᔪᐊᕐᒥᒃ ᓴᓇᒍᑎᒋᓇᔭᓐᖏᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐱᐅᖅᓱᐊᕐᓂᕐᒧᑦ ᑐᕌᖓᕗᖅ, 

ᑖᓐᓇ ᓯᕗᓕᖅᑎ ᐅᖃᖅᓯᒪᒻᒪᑦ ᓴᓐᖏᓂᖅ 

ᒐᕙᒪᒃᑯᓐᓂ ᓴᓐᖏᓂᕐᓂᒃ ᐱᒍᓂ ᑭᓯᐊᓂ ᑕᒪᓐᓇ 

ᐱᒋᐊᖅᑎᑐᓐᓇᕐᓂᕋᓵᕐᒪᒍ.  

 

ᐃᒃᐱᐊᕐᔪᒃ ᐃᓱᒪᒋᒐᒃᑯ. 

ᓯᕗᓪᓕᐅᔾᔭᐅᕙᓪᓚᐃᖅᑰᕐᒪᓂᓐᓇ ᐆᒪᔪᓕᕆᔨᒃᑯᑦ 

ᑎᑎᕋᕐᕕᒃᓴᖓᓂᒃ ᓴᓇᕕᐅᓗᓂ. 

ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᒍᓐᓇᖅᑐᖅ 

ᓂᓪᓕᐅᑎᒃᓴᑐᐃᓐᓇᖅ, ᐊᐱᖅᑯᑕᐅᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓂᓪᓕᕈᒪᕖᑦ? 

ᒥᔅᑕ ᓴᕕᑲᑖᖅ.  

 

ᓯᕗᓕᐅᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓪᓗᕈᑎᐅᑉ ᐃᒪᖓ ᓛᓐᑳᔅᑐ ᑖᒃᑯᐊ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᕙᑦᑎᓄᓪᓗ ᐋᔩᕈᑕᐅᒻᒪᑦ, 

ᐊᑎᓕᐅᖅᑕᐅᓯᒪᓐᖏᑦᑐᖅ ᓱᓕ. ᑭᓯᐊᓂ 

ᐃᑲᔫᓯᐊᖅᑖᖃᑦᑕᖅᑐᑦ ᑕᐃᒃᑯᐊ ᓄᓇᓖᑦ 

ᐃᒡᓗᕐᔪᐊᓕᐅᕐᕕᐅᓪᓗᑎᒡᓗ ᑭᓯᐊᓂ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦᑎᒎᖅᑐᖅ 

ᐃᓚᒋᔭᐅᖃᑕᐅᓐᖏᑦᑐᒍᑦ, ᐃᑲᔫᓯᐊᔾᔮᖏᓐᓇᑦᑕᓕ.  

 

ᐊᒻᒪ ᖃᐅᔨᒪᓂᐊᕋᔅᓯ 50% ᑕᕆᐅᕐᒧᑦ ᑕᕆᐅᕐᒥ 

ᓴᐳᒻᒥᓯᖅᑕᐅᕕᖕᓂᒃ ᐋᖅᑭᒃᓯᓯᒪᓕᖅᑐᒍᑦ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᖅᐳᖓ ᓄᖅᑲᖅᐸᓪᓕᐊᔪᒪᓕᖅᖢᖓ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᓄᖅᑲᖅᐸᓪᓕᐊᔪᒪᓕᕐᒪᑦ ᐊᐃᕙᐅᑕᐅᔪᓐᓇᖏᑦᑐᖅ, 

ᐊᖏᖅᑐᐃᓐᓇᐃᑦ ᐱᖁᔨᕗᖔᕐᒧᑦ, ᐊᑭᕋᖅᑐᖅᑐᑦ, 

ᑲᔪᓯᕗᖅ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᑦ, ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 51 ᐊᒻᒪᓗ 

2021-2022 ᐊᑭᑐᔪᖅᑐᕈᑎᒃᓴᐃᑦ, 

ᓄᖅᑲᖅᐸᓪᓕᐊᔪᒪᓕᖅᖢᑎᒡᓗ ᐊᒻᒪᓗ ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᕈᑎ ᓈᒻᒪᖕᒪᑦ, 

ᐊᐃᑉᐱᖅᑕᐅᕙ? ᒥᔅ ᓇᑲᓱᒃ. ᓅᑦᑎᒋᐊᕈᑎ ᓈᒻᒪᖕᒪᑦ. 

ᓅᑦᑎᒋᐊᕈᑎᒧᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᓅᑦᑎᒋᐊᕈᑎ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓃᑦ, ᒪᓕᒐᒃᓴᑦ. 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᐊᒃᑑᕙ 30  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 35 

 ᒪᓕᒐᒃᓴᖅ 51 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᕐᒃ. 



ᕿᑎᖅᑰ, ᐅᑐᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6656 

(ᑐᓵᔨᑎᒍᑦ) ᐅᓇ ᑲᑎᒪᓂᖅ ᓄᖅᑲᖓᓂᐊᓕᖅᐳᖅ 

ᐅᓪᓗᑐᐃᓐᓇᓐᖑᕋᓱᖕᓂᖓᓄᑦ ᐊᒃᑑᕙ 30, 2020 

9-ᒥ ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᖃᑎᒪᓂᖅ ᐃᓱᓕᑦᑐᖅ 18:00ᒧᐊᖅᑎᓪᓗᒍ



 

 

 


